
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266ᖃᕋᓴᐅᔭᑎᒍᑦ 

ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 



 

 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 12, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, ᐊᖓᔪᖅᑳᖅ 

ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.   

 

>>ᑲᑎᒪᓯᒋᐊᖅᑐᑦ 10:00ᒥ 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲᑦ. ᑐᓐᖓᓱᒋᔅᓯ. ᑭᖑᓪᓕᑐᕕᑕᕋᑦᑎᒍ ᐅᓪᓗᒥ ᖁᕕᐊᓇᖅ, ᖁᐊᓇᖅ. 

ᐳᓛᖅᑐᓪᓗ ᑐᓐᖓᓱᓪᓕᑦ ᐊᒻᒪᓗ ᑏᕖᒃᑯᑦ ᑕᐅᑐᒃᑐᑦ ᐊᒻᒪᓗ ᓈᓚᐅᑎᒃᑯᑦ ᑐᓵᔪᑦ, ᑐᓐᖓᓱᒋᔅᓯ.  

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒎᓕᖅᑐᖅ) ᒐᕙᒪᒃᑯᑦ ᒪᓕᒐᓕᐅᕐᕕᖕᒥ ᓯᕗᒃᑲᑕᖅᑎᖓᑦ, ᒥᔅᑕ 

ᑕᐃᕕᑎ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 414 - 6(2): ᒥᓂᔅᑕ ᒪᓕᒐᓕᐅᕐᕕᒻᒦᓐᖏᑦᑐᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ ᐃᓄᒋᐊᒃᑐᐊᓐᓅᔪᒍᑦ ᑕᒫᓂ 

ᐃᓐᓇᖁᑎᑯᓗᑉᐳᓪᓗ ᑕᒫᓃᑦᑐᑎᒃ ᑐᓐᖓᓱᑦᑎᐊᕆᔅᓯ.  

 

ᐅᖃᖅᑎᑦᑎᔩ, ᑐᓴᐅᒪᖃᑎᒋᔪᒪᕙᔅᓯ ᑖᓐᓇ ᒪᓕᒐᓕᐅᖅᑎᐅᖃᑎᕗᑦ ᒥᔅᑕ ᑕᐃᕕᑎ ᔪᐊᓇᓯ, ᐅᓪᓗᒥ 

ᐃᒡᓗᕐᔪᐊᒦᔾᔮᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑑᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 415 - 6(2): ᐃᓚᒌᓄᑦ ᐃᓅᓯᖃᑦᑎᐊᖅᑐᓕᕆᔨᒃᑯᑦ ᒪᒃᐱᖅᑐᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. ᑐᓐᖓᓱᒋᔅᓯ ᑕᕝᕙᓃᑦᑐᑦ, ᓄᓇᕗᒻᒥᐅᑕᐃᓪᓗ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᓄᓕᕆᔨᒃᑯᑦ ᐱᓕᕆᐊᖃᓪᓚᕆᒍᒪᕗᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᐱᓕᕆᐊᒃᓴᓂᒃ 

ᑲᔪᓯᑎᑦᑎᔪᓂᒃ ᐱᔭᐅᔭᕆᐊᓕᖕᓄᑦ ᐃᓚᒌᓄᑦ ᓄᑕᖅᑲᓄᓪᓗ ᓄᓇᓕᑦᑎᓐᓂ. ᐃᓱᐊᓄᑦ, ᖁᕕᐊᓱᒃᐳᖓ 

ᑐᓴᖅᑎᑦᑎᔪᓐᓇᕋᒪ ᑐᒃᓯᕋᒃᑲᓐᓂᕋᑦᑕ ᐃᓚᖓᓂᒃ ᐱᓕᕆᕝᕕᑦᑎᓐᓂ ᒪᑐᐃᕐᓗᒍᓗ ᖃᑕᓐᖑᑎᒌᓄᑦ 

ᖃᓄᐃᓐᖏᑦᑎᐊᖅᑎᑦᑎᓇᓲᑎᓄᑦ ᐅᐸᒐᖅ ᐃᖃᓗᖕᓂ ᑕᒪᑐᒪᓂ ᐱᓇᓱᐊᕈᓯᕐᒥ.  

 

7−ᓂᒃ ᐃᒡᓗᕈᓯᖃᖅᖢᓂ, ᐱᓕᕆᕝᕕᒃᓴᖅᑕᖃᖅᖢᓂ, ᐊᒻᒪ ᑎᑎᕋᕐᕕᖃᖅᖢᑎᒃ, ᐃᓚᒌᓄᑦ 

ᐃᓅᓯᖃᑦᑎᐊᖅᑐᓕᕆᔨᒃᑯᑦ ᐱᒻᒪᕆᐅᓪᓗᓂ ᐊᒻᒪ ᐊᑦᑕᕐᓇᓐᖏᖦᖢᓂ ᐃᑲᔫᑎᒃᓴᐅᓪᓗᓂ ᑐᐊᕕᕐᓇᖅᑐᒃᑯᑦ 

ᑎᒍᐊᓐᖑᐊᕆᔭᐅᔪᓐᓇᖅᖢᓂ ᓄᑕᖅᑲᓄᑦ ᐱᔭᕆᐊᖃᕌᖓᑕ. ᐃᒡᓗᕐᔪᐊᖅ ᐊᑐᖅᑕᐅᖃᑦᑕᕐᓂᐊᕐᒥᔪᖅ ᓄᑕᖅᑲᓄᑦ 

ᐳᓛᕆᐊᖅᑕᐅᔪᓄᑦ ᐊᖓᔪᖅᑳᖏᓐᓄᓪᓗ ᐅᕝᕙᓘᓐᓃᑦ ᐸᖅᑭᔨᖏᓐᓄᑦ. ᑖᓐᓇ ᐃᓂᒋᔭᐅᔪᖅ ᐋᖅᑭᒃᓱᖅᑕᐅᓯᒪᕗᖅ 

ᓴᖅᑭᑎᑦᑎᔾᔪᑕᐅᔪᒪᓪᓗᓂ ᐊᖏᕐᕋᕆᔭᐅᔪᒥᒃ ᐃᓂᑦᑎᐊᕙᖕᒥᒃ, ᑕᒪᒃᑯᐊ ᐃᓚᒌᓄᑦ ᐊᑐᖅᑕᐅᔪᓐᓇᖅᑐᓄᑦ ᐱᓕᕆᔩᑦ 

ᓄᓇᓕᖕᓂᓗ ᐃᓄᓕᕆᔨᒃᑯᑦ ᐱᓕᕆᖃᑎᒌᒃᐸᒃᖢᑎᒃ ᐃᓚᒌᓂᒃ ᐃᓅᓯᕐᒥᒃ ᐊᖓᔪᖅᑳᑦᑎᐊᕙᐅᓂᕐᒧᓪᓗ 

ᐊᔪᕈᓐᓃᖅᑕᐅᕙᒃᑐᓂᒃ.  

 

ᐅᖃᖅᑎᑦᑎᔩ, ᓈᒻᒪᖕᓂᖅᓴᒥᒃ ᐊᑎᖃᖅᑎᑕᐅᓗᓂ ᐃᓚᒌᓄᑦ ᐃᓅᓯᖃᑦᑎᐊᖅᑐᓕᕆᔨᒃᑯᑦ ᓂᕈᐊᖅᑕᐅᓂᐊᖅᑐᖅ 

ᐱᓕᕆᕝᕕᒃ ᐅᖃᐅᓯᖃᓕᖅᐸᑦ ᐃᒡᓗᕐᔪᐊᑉ ᐱᔾᔪᑎᒋᔭᖓᓂᒃ ᐃᓐᓇᕐᓄᑦ ᓂᕈᐊᕐᓗᑎᒡᓗ ᐊᑎᑦᑎᐊᕙᐅᓂᖅᓴᒥᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 416 - 6(2): ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᖅ ᐊᑐᓕᖅᑎᑕᐅᓂᐊᖅᑐᖅ (ᐊᕿᐊᕈᖅ, 

ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᕐᕌᒍᑦ ᖁᓕᑦ ᐅᖓᑖᓂ, 

ᒪᓕᒐᓕᕆᔨᒃᑯᑦ ᐊᒻᒪ ᑎᒍᔭᐅᓯᒪᔪᓕᕆᔨᒃᑯᑦ ᐱᓕᕆᓯᒪᓕᖅᑐᑦ ᐊᓯᔾᔩᓇᓱᒃᖢᑎᒃ ᑕᐅᑐᖅᑰᖅᑕᐅᔪᒥᒃ ᐊᒻᒪ 

ᐊᐅᓚᔪᓐᓇᐅᑎᖏᓐᓂᒃ ᑎᒍᔭᐅᓯᒪᔪᓕᕆᔨᒃᑯᑦ ᐱᔨᑦᑎᕋᐅᑎᖏᓐᓂᒃ ᓄᓇᕘᒥ.  

 

ᑕᒪᓐᓇ ᐱᓕᕆᐊᖑᐊᓂᒃᑲᓗᐊᖅᖢᓂ, ᑎᒍᔭᐅᓯᒪᔪᓂᒃ ᖃᐅᔨᓴᖅᑎ ᐊᒻᒪ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᒡᓚᕝᕕᐊ 

ᐱᒻᒪᕆᐅᔪᓂᒃ ᐊᑐᓕᖁᔨᔾᔪᑎᓂᒃ ᐋᖅᑭᒃᓯᓚᐅᖅᐳᑦ ᐃᑲᔫᑕᐅᔪᓂᒃ ᐋᖅᑭᒃᓱᐃᑎᓪᓗᒋᑦ ᑖᒃᑯᓂᖓ ᐱᓕᕆᐊᖑᔪᓂᒃ 

ᐊᒻᒪ ᐋᖅᑭᒋᐊᖅᑕᐅᔪᓂᒃ.  

ᐅᔾᔨᕐᓇᓛᖑᓚᐅᖅᑐᖅ ᐋᖅᑭᒃᓯᒪᓂᒃᓴᖓ ᓴᓇᔭᐅᓂᖓᓗ ᓄᑖᖅ ᐋᖅᑭᒋᐊᕐᕕᒃ ᒪᒥᓴᕐᕕᒃ ᐃᖃᓗᖕᓂ.  

 

ᐊᔾᔨᒌᓂᒃ ᐱᒻᒪᕆᐅᓂᖃᓚᐅᖅᑐᖅ ᒪᓕᒐᓕᐅᕐᓂᕐᒧᑦ ᐋᖅᑭᒋᐊᖅᓯᔭᕆᐊᖃᕐᓂᖅ. 2019−ᒥ, ᒪᓕᒐᓕᐅᕐᕕᖕᒥ 

ᐊᓂᒍᖅᑎᑦᑎᓚᐅᖅᐳᑦ ᓄᑖᒥᒃ ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᕐᒥᒃ, ᑖᓐᓇᓗ ᑭᒡᒐᖅᑐᐃᓪᓗᓂ ᐊᑕᖐᔪᒥᒃ 

ᓄᑖᓐᖑᕆᐊᖅᑎᑦᑎᓂᕐᒥᒃ ᓄᓇᕗᒻᒥᐅᑦ ᑎᒍᔭᐅᓯᒪᕝᕕᖕᓄᑦ ᒪᓕᒐᓕᐊᖑᔪᒪᔪᓂᒃ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᔭᕇᖅᓯᓚᐅᖅᑎᓪᓗᒋᑦ ᐃᓗᐃᑦᑑᓈᖅᓯᒪᔪᓂᒃ ᒪᓕᒐᕐᓂᒃ, 

ᓄᓇᕗᑦ ᒐᕙᒪᒃᑯᖏᑦ ᐊᑐᓕᖅᑎᑦᑎᓚᐅᕐᒪᑕ ᓄᑖᒥᒃ ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᕐᒥᒃ ᔭᓄᐊᕆ 22-ᖑᑎᓪᓗᒍ 

ᑕᒪᑐᒪᓂ ᐊᕐᕌᒍᒥ.  

 

ᒪᓕᒐᖅ ᐊᑐᓕᖅᑎᑕᐅᑎᓪᓗᒍ ᐃᑲᔫᑕᐅᔪᓐᓇᖅᐳᖅ ᓵᑕᐅᔪᓐᓇᕐᓂᖅᓴᐅᓕᕐᓗᓂ ᐊᒻᒪ ᓴᖅᑭᔮᑦᑎᐊᓕᕐᓗᓂ 

ᓴᖅᑭᑦᑎᓂᒃᑯᑦ ᐃᓛᒃᑰᖅᑐᒥᒃ ᖃᐅᔨᓴᖅᑎᒥᒃ. ᑖᔅᓱᒪ ᐃᖅᑲᓇᐃᔮᑉ ᐱᓇᓱᐊᒐᖓ ᓇᓗᓇᐃᖅᓯᓂᖅ ᐊᔾᔨᒌᒥᒃ 

ᑲᒪᒋᔭᖃᕐᓂᕐᒥᒃ ᐱᔨᑦᑎᕋᖅᑕᐅᔪᓂᒃ ᖃᐅᔨᓴᕐᓂᕐᒥᒃ ᐱᔨᑦᑎᕋᖅᑕᐅᔪᑦ ᐅᓐᓂᕐᓘᑎᖏᓐᓂᒃ, ᐊᒻᒪ ᐱᓕᕆᔾᔪᓯᕐᓂᒃ, 

ᐊᑐᐊᒐᕐᓂᒃ, ᐃᓱᒪᓕᐅᕐᓂᕐᒥᓪᓗ ᓄᓇᕗᒻᒥ ᑎᒍᔭᐅᓯᒪᕝᕕᖕᓂᒃ. ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᐱᓕᕆᕝᕕᒃ 

ᐱᓯᒪᓕᕐᓂᖏᓐᓂᒃ ᑭᒻ ᓵᓚᑦ ᖃᐅᔨᓴᖅᑎᐅᓪᓗᓂ. ᒥᔅ ᓵᓚᑦ ᐱᓕᕆᖃᑦᑕᖅᓯᒪᓂᑰᕗᖅ ᐊᐅᓚᑦᑎᓂᕐᒧᑦ 

ᒪᓕᒐᓕᕆᔨᐅᓪᓗᓂ ᐊᖏᔪᑲᓪᓚᖕᒥᒃ ᑎᒍᔭᐅᓯᒪᕝᕕᖕᓂ ᖃᐅᔨᓴᖅᓯᖃᑦᑕᖅᓯᒪᓂᑰᓪᓗᓂ ᔫᑳᓐ−ᒥ, 

ᐱᓕᕆᖃᑦᑕᖅᓯᒪᓂᑰᓪᓗᓂᓗ ᑲᔪᓯᑎᑦᑎᓂᕐᒥᒃ ᖃᐅᔨᓴᕐᓂᕆᔭᐅᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ.  

 

ᐅᔾᔨᕐᓇᓗᐊᒃᑲᓐᓂᖅᑐᑦ ᐊᑐᓕᖅᑎᑕᐅᖁᓪᓗᒍ ᐅᑯᐊ:  

 

• ᓄᑖᑦ ᐊᑐᖅᑕᐅᔪᓐᓇᖅᑐᑦ ᐃᑲᔪᖅᑐᐃᓂᐊᕐᓗᓂ ᐱᓕᕆᕝᕕᒋᔭᐅᕙᒃᑐᓂᒃ ᐃᓱᒪᒃᑯᑦ ᖃᓄᐃᓐᖏᑦᑐᓐᓇᕐᓂᕐᒧᑦ 

ᐃᓱᒪᒋᔭᒃᓴᓄᑦ;  

 

• ᐅᓪᓗᒥᓕᓴᑦ ᓴᐳᔾᔨᔾᔪᑏᑦ ᐱᔨᑦᑎᕋᖅᑕᐅᔪᑦ ᐊᑦᑕᕐᓇᖅᑐᒦᖁᓇᒋᑦ ᐱᔪᓐᓇᐅᑎᖏᓪᓗ; 

  

• ᐃᑲᔪᖅᑕᐅᕝᕕᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓ; ᐊᒻᒪᓗ  

• ᓴᖅᑭᑕᐅᓂᖓ ᐃᓄᐃᑦ ᐃᓅᖃᑎᒌᒃᐸᖕᓂᕐᒧᑦ ᐱᒻᒪᕆᐅᒋᔭᓕᑦ ᑲᑎᒪᔨᕋᓛᑦ ᐅᑯᓇᓐᖔᖅᖢᑎᒃ, ᐃᓐᓇᕐᓂᒃ, 

ᓂᕈᐊᖅᑕᐅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐅᖃᐅᔾᔪᐃᖁᔭᐅᓪᓗᑎᒃ ᐃᓱᒪᒋᔭᒃᓴᓄᑦ ᐱᔾᔪᑎᖃᕐᓗᑎᒃ 

ᐃᓄᐃᑦ ᐃᓕᖅᑯᓯᑐᖃᖏᓐᓂᒃ, ᐊᓐᓂᕆᔭᖏᓐᓂᒃ, ᐅᖃᐅᓯᖏᓐᓂᒃ ᐱᓕᕆᐊᒃᓴᖏᓐᓂᒡᓗ ᓄᓇᕗᒻᒥᐅᑦ 

ᑎᒍᔭᐅᓯᒪᕝᕕᖏᓐᓂ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 417 - 6(2): ᐃᖅᑲᓇᐃᔭᖅᑎᑖᕐᓂᖅ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓂᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐃᓕᓴᕆᒃᑲᓐᓂᕈᓐᓇᕋᕕᓐᖓ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᒡᓗ ᖃᐅᔨᓴᖅᑎᒃᑯᑦ ᕿᓂᕐᒪᑕ 

ᐊᔪᓐᖏᑦᑐᓂᒃ ᓂᕈᐊᒐᒃᓴᓂᒃ ᒪᕐᕉᖕᓄᒃ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ: ᐊᑦᑕᕐᓇᖅᑕᐃᓕᒪᓂᕐᒧᑦ ᐅᖃᐅᔾᔨᒋᐊᖅᑎᑦ 

ᑲᑎᒪᔨᕋᓛᑦ, ᐊᒻᒪ ᐅᔭᕋᖕᓂᐊᕐᕕᖕᒥ ᐃᖅᑲᓇᐃᔭᕐᕕᖕᒥ ᖃᓄᐃᓐᖏᑦᑎᐊᕐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ.  

 

ᑲᑎᒪᔨᕋᓛᑦ ᐱᓕᕆᐊᒃᓴᖃᖅᐳᑦ ᐊᑐᓕᖁᔨᔾᔪᑎᓕᐅᖅᐸᓪᓗᑎᒃ ᓄᑖᓐᖑᕆᐊᖅᑕᐅᔪᓂᒃ ᐊᒻᒪ ᐊᓯᔾᔨᖅᑕᐅᔪᓂᒃ 

ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ ᒪᓕᒐᖏᓐᓂᒃ ᓄᓇᕗᒻᒥ ᐊᒻᒪ 

ᓄᓇᑦᓯᐊᒥ. ᐱᔪᒥᓇᖅᑐᑦ ᐱᓇᔪᒃᓯᒪᔪᑦ ᑕᑯᒃᓴᐅᑎᑦᑎᓂᐊᖅᐳᑦ ᑐᑭᓯᐅᒪᓂᕐᒥᒃ ᐃᖅᑲᓇᐃᔭᕐᕕᒋᔭᐅᔪᓂ 

ᖁᐊᖅᓵᕐᓇᖅᑕᐃᓕᒪᓂᕐᒥᒃ, ᐱᐅᔪᒻᒪᕆᖕᓂᒃ ᐊᑐᖅᑕᐅᕙᒃᑐᓂᒃ ᐱᓯᒪᓗᑎᒃ, ᐊᑐᖅᑕᐅᑦᑎᐊᕈᓐᓇᖅᑐᓂᒃ, 

ᐃᒃᐱᒋᔭᖃᑦᑎᐊᕐᓗᑎᒡᓗ ᖁᔭᒋᔭᖃᖅᐸᒡᓗᑎᒡᓗ ᐊᔾᔨᒌᓐᖏᕈᓘᔭᖅᑐᓄᑦ ᐱᖃᖃᑕᐅᔪᓄᑦ ᐃᓱᒪᒋᔭᐅᕙᒃᑐᓄᑦ. 

ᐱᔪᒪᔪᑦ ᐃᓄᐃᑦ ᑎᑎᕋᕐᕕᓐᓄᑦ ᖃᐅᔨᒋᐊᓪᓗᐊᖅᑐᑦ ᑐᑭᓯᒋᐊᒃᑲᓐᓂᕈᒪᓗᑎᒃ ᒫᑦᓯ 22, 2024−ᒥᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᑉ ᐅᖃᐅᓯᖓ 418 - 6(2): ᐱᓕᕆᖃᑎᒌᖕᓂᖅ ᐃᓐᓇᕈᖅᐸᓪᓕᐊᔪᓂᓪᓗ ᐃᒃᐱᒍᓱᑦᑎᐊᕐᓗᓂ 

ᐊᖏᖃᑎᒌᒍᑎᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᐳᓛᕆᐊᖅᓯᒪᔪᑦ.  

 

ᐅᖃᖅᑎᑦᑎᔩ, ᒫᑦᓯ 5-ᖑᑎᓪᓗᒍ ᖁᕕᐊᓱᓪᓚᕆᓚᐅᖅᐳᖓ ᑐᓐᖓᓱᒃᑎᑦᑑᓪᓗᐊᓚᐅᕋᒃᑯ ᒥᓂᔅᑕ ᒫᒃ ᕼᐋᓚᓐᒥᒃ, 

ᑲᓇᑕᒥ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᒪᐅᓐᖓᓚᐅᖅᑎᓪᓗᒍ ᐃᖃᓗᓐᓂ. ᑕᐃᑲᓂ ᐅᑉᓗᖓᓂ 

ᖁᕕᐊᓴᕐᓚᕆᓚᐅᖅᑐᖅ ᑐᓴᖅᑎᑦᑎᔭᕆᐊᒃᓴᖅ ᒪᕐᕉᖕᓂᒃ ᐊᖏᕈᑕᐅᔪᓂᒃ ᐊᑎᓕᐅᕐᓂᖃᓚᐅᕋᑦᑕ − ᐊᑕᐅᓯᖅ 

ᐊᑎᖃᖅᑎᑕᐅᔪᖅ, 'ᐱᓕᕆᖃᑎᒌᖕᓂᖅ' ᐊᒻᒪ ᐱᖃᑖ, 'ᐃᓐᓇᕈᖅᐸᓪᓕᐊᔪᓂᒃ ᖃᓄᓐᖏᑦᓯᐊᕐᓂᒃᑯᑦ' − ᑖᒃᑯᐊ 

ᐊᖏᕈᑏᒃ ᓄᓇᕗᑦ ᒐᕙᒪᒃᑯᖏᓪᓗ ᒐᕙᒪᑐᖃᒃᑯᓪᓗ ᐊᑎᓕᐅᕐᓂᖃᓚᐅᕋᑦᑕ.  

 

ᖃᐃᖁᔭᐅᓯᒪᓚᐅᖅᖢᓂ ᑐᓐᖓᓱᒃᑎᑕᐅᓚᐅᖅᖢᓂᑦᑕᐅᖅ ᓄᓇᕗᑦ ᑐᓐᖓᕕᒃᑯᑦ ᐃᒃᓯᕙᐅᑕᕆᔭᖓ ᐊᓗᑭ ᑰᑦᑎᖅ, 

ᖁᕕᐊᓲᑎᒋᓪᓚᕆᓚᐅᕋᑦᑎᒍ ᑮᓇᐅᔭᓂᒃ ᐅᖃᖅᑕᐃᑲᓐᓂᕐᓂᕆᔭᖏᑦ ᒐᕙᒪᑐᖃᒃᑯᑦ $35.6-ᒥᓕᐊᓐ 

ᐋᓂᐊᑕᐃᓕᑎᑦᑎᔪᓕᕆᓂᕐᒧᑦ ᑐᕌᖓᔪᓂᒃ ᑖᒃᑯᐊ ᐊᑎᓕᐅᕐᓃᒃ ᓴᖅᑮᓚᐅᕐᒪᑕ.  

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) 'ᐱᓕᕆᖃᑎᒌᒃᖢᑎᒃ' ᐊᖏᖃᑎᒌᒍᑎᒃᑯᑦ, ᑐᕌᒐᖃᕐᓂᐊᖅᑐᒍᑦ ᐱᐅᓯᕚᓪᓕᑎᑦᑎᓇᓱᒡᓗᑕ 

ᑲᒪᒋᔭᐅᓪᓗᐊᑕᕆᐊᓕᖕᓂᒃ ᐅᓄᖅᓯᒋᐊᕐᓗᒋᓪᓗ ᐃᓄᖕᓂᒃ ᑭᒡᒐᖅᑐᐃᔨᐅᔪᑦ ᐋᓐᓂᐊᕐᕕᖕᒥᒃ ᑲᒪᔨᒋᔭᐅᔪᓂᒃ, ᐅᑯᐊᓗ 

ᓄᑖᑦ ᑕᕐᕋᖅᑐᐃᔨᐅᓂᕐᒧᑦ ᐱᓕᕆᐊᒃᓴᑦ ᐃᕐᓂᓱᑦᓰᓂᕐᒧᓪᓗ ᐱᓕᒻᒪᒃᓴᖅᑎᑦᑎᓂᖅ. ᖃᐅᔨᓴᖅᑕᐅᔭᕆᐊᖃᖅᑐᑦ 

ᓄᓇᑦᑎᓐᓂ ᐱᓕᕆᐊᖑᖃᑦᑕᓛᖅᐳᑦ, ᐃᑲᔫᑕᐅᓂᐊᕐᓗᓂ ᐋᓐᓂᐊᕕᖕᒥ ᐱᓕᕆᔨᒋᔭᑦᑎᓐᓄᑦ.  

 

ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᐊᖑᔪᑦ ᐊᖏᓪᓕᒋᐊᖅᑕᐅᓂᐊᖅᑐᑦ, ᐊᒻᒪᓗ ᕿᑭᖅᑕᓂ ᐋᓐᓂᐊᕕᖕᒥ ᑕᑯᓂᐊᖅᐳᑦ 

ᐱᐅᓯᕚᓕᖅᑐᓂᒃ ᐊᔾᔨᒌᖏᑦᑐᓂᒃ ᓘᒃᑖᓄᑦ ᐱᔨᑦᑎᕋᐅᑎᓂᒃ. ᐊᒻᒪᓗᑦᑕᐅᖅ, ᐱᓇᔫᑕᐅᔪᑦ ᐱᐅᓯᒋᐊᕈᑕᐅᓂᐊᕆᕗᑦ 

ᐃᓗᐊᖅᓴᐃᔨᓂᒃ ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ ᐊᒻᒪ ᐱᕚᓪᓕᖅᑎᓪᓗᒋᑦ ᐃᓕᖅᑯᓯᑦᑎᓐᓄᑦ ᐊᒃᑐᐊᓂᓕᖕᓂᒃ 

ᐃᓱᒪᓕᕆᓂᕐᒧᑦ ᐊᒻᒪ ᐅᐃᕆᓯᒪᔪᓄᑦ ᐱᔨᑦᑎᕋᐅᑎᑦ, ᐅᑯᐊᓗ ᐱᓕᒻᒪᒃᓴᖅᑎᑦᑎᓂᖅ ᐱᓕᕆᔨᒻᒪᕆᖕᓄᑦ 

ᐃᑲᔪᖅᑎᓂᒃ ᑲᔪᓯᑎᑕᐅᓂᖓᓗ ᐊᒃᓱᕈᕐᓇᖅᑐᒃᑰᖅᓯᒪᔪᓂᒃ ᑲᑎᒪᕐᔪᐊᕐᓂᕐᒥᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑖᓐᓇᓕ ᐊᖏᕈᑦ ‘ᐃᓐᓇᕈᖅᐸᓪᓕᐊᔪᓂᒃ ᐃᒃᐱᒍᓱᑦᑎᐊᕐᓗᓂ’ ᐊᖏᕈᑎ 

ᐃᑲᔫᑕᐅᓪᓚᕆᓐᓂᐊᖅᑐᖅ ᐃᓄᑐᖃᐃᑦ ᓄᓇᕗᒻᒥ ᑲᒪᒋᔭᐅᑦᓯᐊᑲᓐᓂᑑᓪᓗᐊᖁᓗᒋᑦ. ᖃᐅᔨᓴᕐᓂᖃᕐᓂᐊᖅᑐᒍᑦ 

ᓇᐅᒃᑯᑦ ᐊᖏᓪᓕᒋᐊᖅᑎᑦᑎᔫᓪᓗᐊᓐᖏᒻᒪᖔᑉᑕ ᐃᓚᒋᐊᒃᑲᓂᖅᑑᓗᐊᖏᒻᒪᖔᑉᑎᒍ ᑕᒪᒃᑯᐊ ᐱᓕᕆᐊᖑᑦᑕᖅᑐᑦ 

ᐊᖏᕐᕋᒥ ᑲᒪᒋᔭᐅᑦᑕᕐᓂᐅᔪᑦ. ᐃᓐᓇᕈᖅᐸᓪᓕᐊᔪᑦ ᐱᔾᔪᑎᑦᑎᐊᕈᐊᖅᑐᒋᑦ ᐃᑲᔪᖅᑐᑦᑎᐊᕈᐊᖅᑐᒋᑦ.  

 

ᑖᒃᑯᐊ ᑮᓇᐅᔭᐃᑦ ᑐᕌᖓᓂᐊᖅᑐᑦ ᐃᓄᖕᓂᑦ ᐱᓕᕆᔨᑖᒃᑲᓂᕈᐊᕐᓂᕐᒧᑦ ᐊᒻᒪᓗ ᐃᑲᕐᕋᓂᑦ 

ᐊᒡᓕᒃᑎᕆᒃᑲᓐᓂᕈᐊᕐᓂᕐᒧᑦ ᐊᒻᒪ ᐃᓕᓐᓂᐊᕈᑕᐅᔪᓄᑦᑕᐅᖅ ᑐᕌᖓᓂᐊᕆᕗᖅ ᑖᒃᑯᐊ ᑮᓇᐃᔭᑦ. 

ᐱᓕᕆᖃᑎᒌᓐᓇᐅᔭᕋᑦᑎᒍ ᓯᓚᑦᑐᖅᓴᕐᕕᓕᕆᔨᒃᑯᑦ ᓄᓇᕗᒻᒥ, ᑖᓐᓇ ᐃᓕᓐᓂᐊᕈᑕᐅᑦᑕᖅᑐᖅ ᐃᓐᓇᕐᓄᑦ, ᐃᓐᓇᕐᓂ 

ᑲᒪᒋᔭᖃᑦᑎᐊᓂᕐᒧᑦ. ᑕᕝᕗᖓ ᑐᕌᖓᓂᐊᖅᖢᓂ ᐊᒻᒪᓗᑦᑕᐅᖅ ᖃᕆᑕᐅᔭᒃᑯᑦ ᐃᑭᐊᖅᑭᕕᒃᑯᑦ 

ᑲᒪᒋᔭᐅᔫᓪᓗᐊᓂᕐᒧᑦ ᐅᖓᓯᒃᑐᒥᒃ ᓇᔭᓐᖑᐊᕆᔭᐅᔪᓄᑦ ᐃᓐᓇᐅᓯᕐᕕᖕᓂ. ᐊᒻᒪᑦᑕᐅᖅ, ᐅᖃᖅᑎᑦᑎᔩ, 

ᐃᑲᔪᖅᑐᐃᓂᐊᕆᕗᑦ ᑖᒃᑯᐊ ᑮᓇᐅᔭᑦ ᖃᓄᖅ ᑲᓇᑕᓗᑦᑖᒥ ᒪᓕᒐᕆᔭᐅᔪᓂᒃ ᒪᓕᑦᓯᐊᖁᑉᓗᑕ ᐊᒻᒪ ᐃᓕᖅᑯᓯᕐᒧᑦ 

ᓈᒻᒪᓈᖅᓯᒪᔪᒥᒃ ᑲᒪᒋᔭᖃᖅᑑᓪᓗᐊᓂᕐᒧᑦ.  

 

ᑕᒫᓃᓚᐅᕐᓂᖓᓂ, ᐅᖃᖅᑎᑦᑎᔩ, ᑖᒻᓇ ᒥᓂᔅᑕ ᕼᐋᓚᓐ ᕿᑭᖅᑕᓂ ᐋᓐᓂᐊᕐᕕᐊᓗᑦ ᑕᑯᔭᖅᑐᑑᓪᓗᐊᓚᐅᖅᐳᖅ 

ᐊᒻᒪ ᐅᖃᖃᑎᒌᓚᐅᖅᐳᒍᑦ ᖃᓄᖅ ᑖᒃᑯᐊ ᐊᖏᕈᑏᑦ ᖃᓄᖅ ᐱᕚᓪᓕᕈᑕᐅᓂᐊᕐᒪᖔᑕ ᓄᓇᕗᒻᒥᐅᑕᓗᒃᑖᓄᑦ 

ᐃᖃᓗᒻᒥᐅᑕᓄᑑᓐᖏᑦᑐᖅ. ᐅᖃᖃᑎᒌᓐᓂᖅᑕᖃᕐᒫᓚᐅᕆᕗᖅ ᓄᓇᕗᑦ ᑐᓐᖓᕕᒃᑯᓪᓗ ᓱᓇᓂᑦ ᓄᓇᕗᒻᒥᐅᑦ 

ᑭᓐᖒᒪᒋᔭᖃᕐᒪᖔᑕ ᐊᒻᒪ ᖃᓄᒃᑲᓐᓂᖅ ᐃᓐᓇᕈᖅᐸᓪᓕᐊᔪᑦ ᓄᓇᕗᒻᒥ ᐃᑲᔪᖅᑐᖅᑕᐅᔫᓪᓗᐊᕐᒪᖔᑕ.  

 

ᒪ’ᓈᓗᐊᓚᐅᖅᐸᕋ ᑖᓐᓇ ᒥᓂᔅᑕ ᕼᐋᓚᓐ ᑖᒃᑯᐊ ᑮᓇᐅᔭᑦ ᐊᑑᑎᖃᑦᑎᐊᓂᐊᕐᒪᑕ ᐃᓕᖅᑯᓯᕐᒧᑦ ᓈᒻᒪᓈᖅᓯᒪᔪᓂᒃ 

ᓴᖅᑭᑦᑎᕆᒃᑲᓂᖅᑑᓗᐊᕐᓂᐊᕋᑦᑕ ᐊᒻᒪ ᓄᓇᕗᑦ ᐃᓗᐊᓂ ᑲᒪᒋᔭᖃᑦᑎᐊᑲᓐᓂᖅᑑᓗᐊᕐᓂᐊᕋᑦᑕ 

ᐋᓐᓂᐊᖅᑐᓕᕆᓂᖅ ᑕᐅᑐᒃᖢᒍ.  

 

ᐅᖃᖅᑎᑦᑎᔩ, ᐅᑭᐅᓂᒃ ᖃᐃᔪᓂᒃ ᑖᒃᑯᐊ ᑮᓇᐅᔭᑦ ᐊᑐᓕᖅᐸᓪᓕᐊᓂᕆᔭᖏᑦ ᑕᑯᔅᓴᐅᓂᐊᖅᑐᑦ 

ᐱᕚᓪᓕᕈᑕᐅᔪᐊᕐᓂᐊᖅᖢᑎᒡᓗ ᓄᓇᕗᒻᒥᐅᓄᑦ. ᑖᒃᑯᐊ ᐊᖏᕈᑏᒃ ᑕᑯᔅᓴᐅᑎᑦᑎᒻᒪᑕ ᖃᓄᖅ 

ᐊᔾᔨᒌᒃᑎᑦᑎᔭᕆᐊᖃᕐᓂᕆᔭᑦᑎᓐᓂᒃ ᐊᒻᒪᓗ ᐃᓐᓇᕈᖅᐸᓪᓕᐊᔪᑦ ᐃᑲᔪᖅᑐᕆᐊᖃᕋᑦᑎᒍᓪᓗ ᑕᑯᔅᓴᐅᑎᑦᑎᓂᐊᕆᕗᑦ.  

 

ᐅᖃᖅᑎᑦᑎᔩ, ᓱᓕ ᒐᕙᒪᑐᖃᒃᑯᑦ ᐱᓕᕆᖃᑎᒋᓗᓐᓂᐊᖅᐸᖅᐳᑦ ᓯᕗᓂᒃᓴᒥ ᓄᓇᕗᒻᒥᐅᑦ ᐋᓐᓂᐊᑕᐃᓕᑎᑦᑎᓂᖅ 

ᑕᐅᑐᒃᑐᒍ ᐃᑲᔪᖅᑐᖅᑕᐅᑦᑎᐊᑲᓐᓂᖅᑑᓪᓗᐊᖁᓪᓗᒋᑦ. ᒪ’ᓇ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ ᐱᖅᑯᓯᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 419 - 6(2): ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᓂᖅ ᐃᖃᓗᖕᓂ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᐅᓪᓛᒃᑯᑦ ᓄᓇᕗᒻᒥᐅᑦ, (ᑐᓵᔨᑎᒎᓕᖅᑐᖅ) ᐅᕙᓂ ᐃᓄᒋᐊᑯᓗᓐᓂᒃ ᑕᑯᒋᐊᔅᓴᖅ 

ᖁᕕᐊᓇᖅᑯ.  

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᑲᑎᒪᔩᑦ ᑲᑎᒪᓚᐅᕐᒪᑕ ᐃᖃᓗᖕᓂ ᓄᕕᐱᕆ 16-ᒥ 17-ᒧᑦ, 2023.  

 

ᐱᔾᔪᑕᐅᓚᐅᖅᑐᖅ ᑲᑎᒪᓂᖕᒥᑦ ᐃᓅᓯᖃᑦᑎᐊᕐᓂᖅ, ᐊᔾᔨᒌᓐᖏᑦᑑᑎᑦ ᐅᖃᐅᓯᐅᓪᓗᑎᒃ. 67 ᐅᖓᑖᓃᑦᑐᑦ 

ᐃᓚᐅᓚᐅᖅᐳᑦ ᐅᖃᐅᓯᖃᖅᖢᑎᒡᓗ ᐊᒃᑐᐊᓂᓕᖕᓂᒃ ᐃᓕᑦᑎᕙᓪᓕᐊᓂᕐᒥᒃ ᐃᓄᒃᑎᑐᑦ ᑐᑭᓕᐅᕆᓂᕐᓂ, 

ᓄᑕᖅᑲᓂᒃ ᐱᕈᖅᓴᐃᓂᕐᒥᒃ, ᐃᓄᐃᓪᓗ ᐃᓅᓯᓕᕆᔾᔪᑎᖏᓐᓂᒃ.  

 

ᐅᖃᖅᑎᑦᑎᔩ, ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᐃᓅᓯᖏᑦ ᐱᒻᒪᕆᐅᓂᖏᑦ ᐊᑑᑎᖃᕐᒪᑕ ᐃᓅᓯᑦᑎᓐᓄᑦ. 

ᐱᔾᔪᑎᒋᓪᓗᒍ ᐃᑲᔪᖅᑎᒌᖕᓂᖅ ᐊᒻᒪᓗ ᐱᓕᕆᖃᑎᒌᓐᓂᖅ, ᐱᓕᕆᖃᑎᖃᕐᓂᐊᖅᑐᒍᑦ ᐱᓕᕆᖃᑎᑦᑎᓐᓂᒃ 

ᑲᔪᓯᓗᑕ ᐃᓚᓕᐅᔾᔨᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓴᓇᑎᓪᓗᒋᑦ ᐊᑐᐊᒐᕐᓂᒃ, ᒪᓕᒐᕐᓂᒃ, ᐱᓕᕆᐊᒃᓴᓂᒃ, 

ᐊᒻᒪᓗ ᐱᔨᑦᑎᕈᑎᓂᒃ.  

 

ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᐅᖃᑎᒌᑦ ᑐᑦᑕᕐᕕᖕᒥ ᐱᓕᕆᔩᑦ ᐃᓚᐅᓚᐅᕐᒥᔪᑦ. ᐅᓪᓗᒥ, ᐊᐱᕆᕙᒃᑲ 

ᒪᓕᒐᓕᐅᖅᑎᓕᒫᑦ ᖁᔭᓐᓇᒦᖃᑎᒋᔪᒪᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᔪᓂᒃ ᐊᒻᒪᓗ ᑐᑦᑕᕐᕕᒃ 

ᑲᑎᒪᔨᖏᑦ ᐊᖏᖅᓯᒪᓂᖏᓐᓄᑦ ᑲᑐᔾᔭᐅᔪᒪᓪᓗᑎᒃ ᐊᒻᒪᓗ ᓴᖅᑭᔮᖅᑎᑦᑎᓂᕐᒧᑦ ᐊᑐᖅᑕᐅᓂᖓᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. (ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 547 - 6(2): ᐱᒃᑯᒋᓗᒍ ᐹᑦ ᓚᐃᔪᓪ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᑕᐅᔭᕆᐊᖃᕐᓂᐊᕐᒪᑦ ᑕᕝᕙᓂ 

ᒪᓕᒐᓕᐅᕐᕕᖕᒥ.  

 

ᐅᖃᖅᑏ, ᐅᓪᓗᒥ ᓇᓗᓇᐃᖅᓯᔪᒪᕗᖓ ᐃᑭᒪᖕᓇᖅ ᑰᒑᕐᔪᖕᒥᐅᑕᖅ, ᕼᐋᑭᖃᑕᐅᔪᖅ ᑕᐃᓐᓇ, ᓯᕙᑖᕐᕕᖕᒥ, ᒫᑦᓯ 9-

ᒥ ᓇᓗᓇᐃᖅᓯᓚᐅᖅᓯᒪᖕᒪᑦ 2024-ᒥ ᐹᑦ ᓚᐃᔪᒥᒃ ᓇᓗᓇᐃᒃᑯᑕᓕᖕᒥᒃ ᑐᓐᓂᖅᑯᓯᐊᓚᐅᖅᓯᒪᖕᒪᑦ ᐊᒻᒪᓗ 

ᕼᐋᑭᒥᒃ ᑕᒪᓐᓇ ᐊᓯᔾᔨᖅᓯᒪᓪᓚᕆᒃᖢᓂ. ᓄᓇᒥᖕᓄᑦ ᐅᑎᕋᓱᓐᓂᐊᖅᑐᖅ ᐊᒻᒪᓗ ᔨᐊᓯ ᐅᐃᓕᐊᒻ ᑖᓐᓇ 

ᓯᕗᓪᓕᖅᐹᖑᓪᓗᓂ ᑖᔅᓱᒥᖓ ᐱᓚᐅᖅᓯᒪᔪᖅ. ᕼᐋᑭᕐᓂᐅᑉ ᐱᕐᔪᐊᖓ ᓇᑦᑎᓕᖕᒥ ᐱᓐᖑᐊᖅᑕᐅᖃᑦᑕᓪᓚᕆᖕᓂᖓ 

ᓇᓗᓇᐃᖅᑕᐅᓚᐅᖅᓯᒪᕗᖅ.  

 

ᐅᖃᖅᑏ, ᐊᕕᒃᑐᖅᓯᒪᔪᖁᑎᕗᑦ ᓯᕗᒧᐊᑉᐸᓪᓕᐊᑦᑎᐊᕈᒥᓇᖅᑐᖅ ᑲᑐᔾᔨᖃᑎᒌᓂᒃᑰᕐᓗᑕ. ᑑᒑᓕᒃ ᐃᕐᖑᓯᐊᖅ ᑖᓐᓇ 

ᐹᑦ ᓚᐃᔪᓪᓗ ᓇᓗᓇᐃᒃᑯᑕᖓ ᐱᔭᐅᓯᒪᓪᓗᓂ. ᐹᑦ ᓚᐃᔪᓪ ᐊᒃᓱᐊᓗᒃ ᑕᖃᓱᐃᑦᑑᖅᑰᔨᓪᓗᓂ ᐱᓕᕆᓚᐅᖅᓯᒪᒻᒪᑦ 

ᐱᓐᖑᐊᕆᐊᖅᑐᖃᑦᑕᕈᓐᓇᓂᐊᕐᒪᑕᓗ ᐊᒻᒪᓗ ᐅᓄᖅᑐᐃᑦ ᐃᓚᐅᓯᒪᓪᓗᑎᒃ. ᑕᓗᕐᔪᐊᕐᒥ ᑖᓐᓇ 

ᐱᓕᕆᓪᓚᕆᓚᐅᖅᓯᒪᔪᖅ ᓇᑦᑎᓕᖕᒥ ᑕᐃᒃᑯᐊ ᐃᕐᖑᓯᖅᑖᕋᓱᑦᑎᓪᓗᒋᑦ ᓵᓚᒃᓴᖃᑦᑕᓚᐅᕐᒪᑕ.  

 

ᐅᖃᖅᑎᑦᑎᔩ, ᐹᑦ ᓇᐸᑦᓯ ᓚᐃᔪᓪ ᑕᕝᕙ ᐊᔾᔪᒥᓇᖅᑐᖅ ᐃᑲᔪᖅᓯᑦᑎᐊᓚᐅᕐᒪᑦ ᑖᒃᑯᐊᓗ ᕼᐋᑭᖅᑏᑦ 

ᑲᔪᓯᑦᑎᐊᖁᓪᓗᒋᑦ. ᑕᒪᑐᒪᓂ ᐊᕐᕌᒍᒥ ᑖᓐᓇ ᐹᑦ ᓇᐸᑦᓯ ᓚᐃᔪᓪ ᐃᓚᖏᓐᓄᑦ ᑐᓐᓂᖅᑯᑕᐅᓂᐊᖅᑐᖅ 

ᐊᒃᓱᕈᑦᑎᐊᖅᖢᓂ ᕼᐋᑭᖅᑎᐅᖃᑦᑕᕐᓂᖓ ᐃᓕᓴᕆᔭᐅᓪᓗᓂ.  

 

ᐅᖃᖅᑏ, ᑕᐃᓐᓇ ᑑᒑᓕᒃ ᐃᕐᖑᓯᖅ ᖁᔭᓐᓇᒦᕈᒪᕗᖅ ᓚᐃᔪᓪᑯᓐᓂᒃ ᖁᔭᓐᓇᒦᒃ ᐊᑎᖃᖅᑎᑐᓐᓇᕋᑦᑎᒍ ᑕᐃᓐᓇ 

ᐃᕐᖑᓯᖅ ᓵᓚᒃᓴᖃᑦᑕᖅᑐᓄᑦ ᑐᓐᓂᖅᑯᑕᐅᖃᑦᑕᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

>>ᐸᑦᑕᑐᖅᑐᑦ  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 548 - 6(2): ᐃᓕᓴᕆᔭᐅᓂᖓ ᐄᕙ ᓄᐊ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᑉᓛᑦᓯᐊᖅ ᖃᒪᓂᑦᑐᐊᕐᒥᐅᑕᓗᒃᑖᑦ ᐅᑉᓛᑦᑕᐅᖅ ᐅᑉᓗᖃᑦᑎᐊᓂᐊᖅᐳᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐅᓪᓗᒥ ᓂᕈᐊᖅᑎᒪ ᐃᓚᖓ, ᐄᕙ ᓄᐊ, ᐃᓕᓴᕆᔪᒪᒐᒃᑯ. ᐄᕙ ᑖᓐᓇ 1999-ᒥ 

ᐱᒋᐊᓚᐅᖅᓯᒪᔪᖅ ᒪᑯᓂᖓ ᐊᑭᕐᖓᒥᐅᑕᓂᒃ ᓴᓇᓪᓗᓂ ᐊᒻᒪ ᐃᓄᐃᑦ ᐅᓂᒃᑳᖅᑐᐊᖏᑦ ᐅᒃᐱᕐᔪᐊᓕᕆᔪᑦ ᑕᐃᒃᑯᐊ 

ᑎᑎᕋᐅᔭᓚᐅᖅᓯᒪᖕᒪᒋᑦ ᒥᖅᓱᖅᖢᓂᒋᓪᓗ ᐊᒻᒪᓗ ᓂᐅ ᔪᐊᒃ−ᒥ ᒥᐊᓕᒐᐃᑦ ᓄᓇᖓᓐᓂ ᑕᐃᒪ ᓴᓇᐅᒐᖏᑦ 

ᑕᐃᑲᓃᑦᑐᑦ ᐊᒻᒪᓗ ᐅᐃᓂᐸᐃᒡᒥ ᖃᐅᒪᔪᓂᕋᖅᑕᐅᔫᑉ ᐊᒡᒍᖅᑐᖅᓯᒪᓂᖓᓃᖦᖢᓂ.  

 

ᔮᓐᓄᐊᕆ 20 ᕖᓄᐊᕆ 20-ᒧᑦ ᑎᑭᒃᖢᒍ ᑕᖅᑭᓕᒫᖅ ᑕᐃᒃᑯᐊ ᓴᖅᑭᔮᖅᑎᑕᐅᓂᐊᖅᑐᑦ ᐊᒻᒪᓗ ᓴᓇᓐᖑᐊᖅᑏᑦ 

ᓄᓇᕗᒻᒥᐅᑕᐃᑦ ᓴᓇᐅᒐᖏᑦ ᑕᐃᑲᓃᖦᖢᑎᒃ. ᓄᓇᕗᑦ ᑐᓐᖓᕕᒃᑯᑦ ᑕᐃᒃᑯᐊ ᐃᑲᔪᖅᓯᒪᔪᑦ ᑮᓇᐅᔭᖃᖅᑎᑦᑎᓗᑎᒃ 

ᐊᒻᒪᓗ ᐄᕙᐅᑉ ᓴᓇᐅᒐᕕᒥᓂᖏᑦ ᑕᑉᐹᓃᖦᖢᑎᒃ. ᖁᕕᐊᓲᑎᖃᖅᐳᒍᑦ ᐄᕚ ᐊᒃᓱᕈᖅᓯᒪᒐᕕᑦ 

ᓯᕗᓂᒃᓴᖃᑦᑎᐊᕐᓂᐊᖅᐳᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 549 - 6(2): ᖁᔭᓕᔾᔪᑎᖃᕐᓂᖅ ᕿᑭᖅᑕᓂ ᐋᓐᓂᐊᕕᖕᒥ ᐃᖅᑲᓇᐃᔭᖅᑎᓄᑦ 

(ᖁᐊᓴ)  

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᒋᓪᓗᒋᑦ ᐃᓗᐊᖅᓴᐃᔩᑦ ᐃᒡᓗᓕᖕᒥᐅᑦ 

ᐅᖃᐅᓯᕆᓚᐅᖅᑕᕋᓗᐊᕋ, ᑭᓯᐊᓂᓕ ᐅᖃᐅᓯᖃᕈᒪᓕᕐᒥᒐᒪ ᓱᓕ ᐃᓗᐊᖅᓴᐃᔨᓂᒃ, ᓘᒃᑖᓂᒡᓗ ᑕᒫᓂ ᐃᖃᓗᖕᓂ. 

ᑕᑯᓵᖅᖢᒋᑦ ᓴᐱᓕᕇᑦᑑᓂᖏᓐᓂᑦ ᐊᒻᒪ ᖃᓄᖅᑑᖏᓐᓇᐅᔭᕐᓂᖏᓐᓂᒃ ᐃᓄᖕᓂᒃ ᖃᓄᐃᑦᑑᓐᓃᖁᔨᓂᑯᒧᑦ 

ᐃᑲᔪᕋᓱᒃᑲᐅᓂᖏᓐᓂᒃ.  

 

ᓴᐃᒪᓐᓗ ᐱᖃᑎᒐ ᖁᔭᒋᕙᕗᑦ ᐊᑯᓂ ᑕᕝᕙᓂ ᑲᒪᒋᔭᐅᓵᕐᒪᑦ. ᐃᑉᐸᒃᓴᖅ ᑕᐃᒫᖅᑕᐅᑕᐃᓐᓇᓚᐅᕐᓂᖓᓄᑦ. ᓴᐃᒪᓐ 

ᖁᔭᓕᖃᑎᒋᕙᕋ, ᐃᑉᐸᒃᓴᕐᓗ ᑲᑎᑎᑕᐅᓂᕆᓚᐅᖅᓯᒪᔭᕗᑦ 41-ᓄᑦ ᐊᕐᕌᒍᓄᑦ ᑲᑎᑎᑕᐅᓯᒪᓕᕋᑦᑕ ᖁᔭᒋᒋᓪᓗᒍ.  

 

>>ᐸᑦᑕᑐᖅᑐᑦ 

 

ᑕᒪᐃᓐᓄᒃ ᐃᓕᓐᓂᐊᓵᖅᐳᒍᒃ ᕿᓄᐃᓵᕐᓂᕐᒥᒃ. ᐊᔪᕐᓂᐊᕋᓱᒋᓚᐅᖅᑕᑦᑎᓐᓂᒃ ᐱᓇᓱᐊᕈᓯᕐᓄᑦ 12-ᓄᑦ ᓘᒃᑖᓂᓪᓗ 

ᐃᓗᐊᖅᓴᐃᔨᓂᓪᓗ ᐃᓕᓐᓂᐊᖅᑎᑕᐅᓵᕋᓐᓄᒃ. (ᑐᓵᔨᑎᒎᓕᖅᑐᖅ) ᐱᔭᕇᖅᐸᓪᓚᐃᔪᒍᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ.  

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 550 - 6(2): ᐃᓱᒫᓘᑕᐅᔪᑦ ᖁᕐᓗᖅᑑᑉ ᑰᖓᓂ (ᐊᓇᕕᓗᒃ)  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᐳᓛᕆᐊᖅᓯᒪᔪᑦ ᐃᓕᓴᕆᕙᔅᓯ. ᐅᖃᐅᓯᖃᕈᒪᔪᖓ, ᐊᒻᒪᓗ 

ᐅᖃᐅᓯᕆᓚᐅᖅᓯᒪᒻᒥᔭᕋ ᒪᓕᒐᓕᐅᕐᕕᒻᒥ, ᖁᕐᓗᖅᑑᖅ ᑰᖓ, 20-ᐅᓕᖅᑐᑦ ᐊᕐᕌᒍᐃᑦ ᒪᑐᐃᖅᑕᐅᒻᒪᑦ 

ᐅᔭᕋᓐᓂᐊᕐᕕᒃ: ᑕᐃᕕᒃ ᐃᑲᑎ ᐅᔭᕋᓐᓂᐊᕐᕕᒃ, ᒪᑐᐃᕋᑖᖅᑎᓪᓗᒋᑦ, ᖁᓪᓗᖅᑐᖅ ᑰᖓ 

ᐃᖃᓗᒐᓱᕝᕕᒋᖃᑦᑕᓚᐅᖅᑕᕗᑦ.  



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥ, ᑰᕗᑦ ᐃᖃᓗᖃᓗᐊᓐᖏᒻᒪᑦ. ᐊᑯᓂᑲᓪᓚᐅᓕᖅᑐᖅ ᐃᖃᓪᓕᐊᖃᑦᑕᓚᐅᕐᓯᒪᒐᑦᑕ. ᐱᖓᓱᓂᒃ 

ᐃᖃᓗᒃᑖᖅᓯᒪᕗᖓ. ᑖᓐᓇ ᐅᖃᐅᓯᕆᒃᑲᓐᓂᕈᒪᒐᒃᑯ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᑲᑎᖃᑎᒋᓛᖅᑕᕋ 

ᐱᔾᔪᑎᒋᓪᓗᒍ ᖁᕐᓗᖅᑐᖅ ᑰᖓ.  ᐅᖃᖃᑎᒋᓂᐊᖅᑕᕋ ᒥᓂᔅᑕᐅᔪᖅ ᐊᕙᑎᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᐸᒻᒪᑕ ᓄᓇᑦᑎᓐᓂ ᐃᑲᔪᖃᑦᑕᕐᒪᑕ ᐃᖃᓗᓕᕆᓂᕐᒥᒃ ᐆᒪᔪᓂᓪᓗ. ᑲᑎᒪᖃᑎᒋᓛᕈᒪᓯᒪᕙᒃᑲ 

ᐱᔾᔪᑎᒋᓪᓗᒍ ᖁᕐᓗᖅᑐᖅ ᑰᖓ, ᐱᓪᓗᒍ ᐃᖃᓗᖃᓗᐊᓐᖏᒻᒪᑦ ᑕᐃᒪᐃᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 551 - 6(2): 2024 ᓄᓇᕗᒻᒥ ᕿᒧᒃᓯᐅᕐᔪᐊᖅᑐᑦ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᑦᑎᐊᕆᑦᑎ ᑕᕝᕙᓃᑦᑐᑦ, ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᓪᓗ ᐅᓪᓗᒃᑰᖅᐸᒃᑲ.  

 

ᑕᐃᒪ ᕿᒧᒃᓯᐅᕐᔪᐊᖅᑐᑦ ᒥᑦᑎᒪᑕᓕᖕᒧᑦ ᐅᖃᐅᓯᐅᓯᒪᓕᕐᒪᑕ ᐊᐃᐳᕈᓪ 19-ᒥ 22-ᒧᑦ. ᐅᑭᐊᒃᓵᖅ 

ᑐᓐᖓᓴᐃᓚᐅᕋᒪ, ᑐᓐᖓᓱᒃᑎᑦᑎᓇᓱᑐᐃᓐᓇᖅᐳᖓ ᒥᑦᑎᒪᑕᓕᖕᒧᑦ ᕿᒧᒃᓯᐅᕐᔪᐊᓕᖅᐸᑕ ᐃᒃᐱᐊᔪᖕᒥ 

ᒥᑦᑎᒪᑕᓕᖕᒧᑦ. ᑭᒃᑯᑐᐃᓐᓇᕐᓂᒃ ᑐᓐᖓᓱᒃᑎᑦᑎᕗᖓ ᒥᑦᑎᒪᑕᓕᖕᒧᑦ ᖁᕕᐊᓱᒋᐊᕈᒪᔪᓂᒃ ᐊᐃᐳᕈᓪ 15-ᒥᑦ 

ᐃᖏᕐᕋᓯᓛᖅᑐᑦ ᐃᒃᐱᐊᕐᔪᖕᒥ, ᐊᐃᐳᕈᓪ 15-ᒥ ᒥᑦᑎᒪᑕᓕᓕᐊᓕᕐᓗᑎᒃ.  

 

ᒧᒥᕕᒡᔪᐊᓛᖦᖤᖅᐳᑦ, ᒧᒥᑦᑎᐊᒃᑲᐅᓛᖑᓇᓱᒡᓗᑎᒃ. ᐊᑏ ᐃᓯᒐᐅᔭᖅᑖᑦᑎᐊᕐᓗᓯ ᑕᑉᐸᐅᓐᖓᓛᖅᐳᓯ ᐊᒻᒪ 

ᖃᒧᑎᒃ−ᑲᑉ ᐃᕐᖑᓯᖅᑖᕋᓱᓛᕐᒪᑕ ᕼᐋᑭᓕᐅᑎᓗᑎᒃ. ᐊᒻᒪᓗ, ᐊᕐᓇᐃᑦ ᐱᐅᓕᖅᑎᒃᓯᐅᑎᓕᐅᕐᒫᑕ ᐊᖑᑎᓪᓗᖃᐃ 

ᐊᑕᔪᑦᑎᐊᕆᒃᑐᐊᓘᓗᑎᒃ ᑕᑉᐸᐅᖓ ᒥᑦᑎᒪᑕᓕᖕᒧᑦ ᐳᓛᕆᐊᓛᖅᐳᑦ. ᑐᓐᖓᓴᐃᕗᖓ ᒥᑦᑎᒪᑕᓕᖕᒧᑦ 

ᑭᒃᑯᑐᐃᓐᓇᕐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ ᒥᔅᑕ ᑕᐃᕕᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 552 - 6(2): ᐃᒃᐱᐊᕐᔪᖕᒥ ᐃᓚᐅᔪᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᒡᔪᐊᕐᓂᖏᓐᓂᒃ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᑉᐸᔅᓴᖅ ᐊᓕᐃᓇᐃᑦᑐᒥᒃ ᑐᓴᓚᐅᕋᑦᑕ. ᑕᐃᒃᑯᐊ 

ᐊᑦᓚᓄᑦ ᐱᓐᖑᐊᕆᐊᖅᑐᖅᓯᒪᔪᐃᑦ ᐱᖓᔪᒋᔭᐅᓪᓗᑎᒃ ᓂᕕᖓᑖᖅᑖᓚᐅᕐᒪᑦ ᐊᒃᓱᐊᓗᒃ ᐅᐱᒋᕙᕋ ᑕᐃᓐᓇ ᒫᑲᔅ 

ᑭᒍᒃᑕᖅ ᓯᕗᓪᓕᐅᓪᓗᓂ ᑕᐃᑲᓐᖓᑦ ᐃᒃᐱᐊᕐᔪᖕᒥᒃ ᓵᓚᒃᓴᓚᐅᕐᒪᑦ ᐊᒻᒪᓗ ᓂᕆᐅᒋᓪᓗᒋᑦ ᓵᓚᔅᓴᑲᑕᓐᓂᐊᖅᑐᐃᑦ.  

 

ᑕᐃᒃᑯᐊ ᐅᖃᐅᓯᕆᓚᐅᕋᒃᑭᑦ ᐊᓪᓚᓄᑦ ᐱᓐᖑᐊᕆᐊᖅᑐᓚᐅᖅᑐᐃᑦ ᑭᓯᐊᓂ ᐊᔾᔨᒋᓐᖏᑕᖏᓐᓂᑦᑕᐅᖅ 

ᑖᕗᓐᖓᐅᓯᒪᔪᖃᕐᒥᒻᒪᑦ ᐃᒃᐱᐊᕐᔪᒻᒦᖔᖅᑐᐃᑦ ᐅᐱᒋᔪᒪᓪᓗᒋᑦ ᐊᒻᒪᓗ ᑲᔪᖏᖁᓪᓗᒋᑦ ᐱᓐᖑᐊᑦᑎᐊᖁᓪᓗᒋᑦ. 

ᐃᓄᒃᑎᑑᓕᖅᑎᒐᓱᒃᓱᒍ ᐅᖃᖅᓯᒪᒻᒪᖅᑲᐅᒻᒪᑦ ᐱᖕ ᐹᖕ-ᒥᒃ. ᑕᐃᒃᑯᐊ ᐱᖕ ᐹᖕ-ᕆᐊᖅᓯᒪᔪᐃᑦ ᑕᐃᑲᓃᑦᑐᐃᑦ 

ᐅᐱᒋᔭᕐᔪᐊᕌᓗᒋᒐᒃᑭᑦ ᐃᒃᐱᐊᕐᔪᖕᒦᓐᖔᖅᑐᑦ. ᑖᓐᓇ ᑐᕉᑎ ᖃᐅᓐᓇᖅ, ᑏᒐᓐ ᖃᒪᓂᖅ, ᐸᑲᒃ ᐊᓗᕈ, ᑖᒃᑯᐊ 

ᑕᐃᑲᓐᖔᖅᓯᒪᓪᓗᑎᒃ ᑭᒡᒐᖅᑐᐃᑎᐊᕐᓂᐊᕐᒪᑕ ᓄᓇᕗᒻᒥᐅᓂᑦ ᐅᐱᒋᑦᑎᐊᖅᐸᒃᑲ.  

 

ᐊᒻᒪᓗ ᑕᐃᓐᓇ ᐅᐊᔅᓯᔨᒋᔭᐅᓂᐊᖅᑐᖅ ᐅᐊᔅᓯᔨᒋᔭᐅᔪᖅ ᒫᓐᓇ ᐊᓪᓚᓄᑦ ᐱᓐᖑᐊᕐᓂᕐᒧᑦ ᕆᐊᒃᔅ ᐅᐃᓕ 

ᑕᐃᑲᓃᖃᑕᐅᒻᒥᒻᒪᑦ ᑖᒃᑯᐊ ᑭᒡᒐᖅᑐᖅᑕᓐᓂᒃ ᓄᓇᓕᓐᓃᓐᖔᖅᑐᐃᑦ ᑖᕙᓂ ᐊᒥᓱᒃᑲᓪᓛᕐᔫᒻᒪᑕ ᐊᓕᐊᓇᐃᒋᓪᓗᒋᑦ. 

ᑕᐃᒃᑯᐊᓪᓗ ᑭᒡᒐᖅᑐᖅᑕᒃᑲ ᓄᓇᓖᒃ ᒪᕐᕉᒃ ᐊᐅᓱᐃᑦᑐᕐᓗ ᖃᐅᓱᐃᑦᑐᕐᓗ ᑕᒪᒃᑯᓂᖓ 

ᐱᓇᓱᖃᑦᑕᒃᑲᓐᓂᖁᒐᓗᐊᖅᐸᒃᑲ ᑕᐃᑯᖓ ᐊᓛᔅᑲᒨᖃᑕᐅᔪᓐᓇᕐᕋᔭᕐᓂᐊᕐᒥᒻᒪᑕ ᑕᐃᒪᓐᓇ ᐅᖃᕈᒪᕋᑖᖅᑐᖓ 

ᐅᐱᒋᔪᒪᓪᓗᒋᑦ ᑕᐃᒃᑯᐊ ᑖᕙᓃᑦᑐᐊᓐᓄᐃᑦ ᐊᓛᔅᑳᓗᑐᐃᓐᓇᕐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦᑕ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒᒧᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 553 - 6(2): ᐃᓕᑕᖅᓯᓂᖅ ᐊᑯᑕᖅ ᐅᐃᓕᐊᒻᓴᓐ−ᐹᑐᕆ ᓱᒃᑲᓴᐅᔾᔪᐊᖅᑐᓂᒃ 

ᓯᐊᕐᕆᔮᖅᑎᑦ (ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓕᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑯᖅᐸᒃᑲ ᑕᕝᕙᓂ ᐳᓚᕆᐊᖅᓯᒪᔪᑯᓗᐃᑦ 

ᐱᓗᐊᓐᖑᐊᖅᑐᒥᒃ ᐃᓐᓇᖅᐳᑦ ᐃᑉᐱᓐᓇᓪᓚᑦᑖᕐᒪᑦ ᑕᕝᕙᓃᓐᓂᓯ ᐅᓪᓛᒃᑰᑦᑎᐊᖅᐸᓯ. ᐊᒻᒪ ᑖᒃᑯᐊ 

ᐳᓛᕆᐊᖅᓯᒪᔪᐃᑦ ᐃᓕᓴᕆᔭᐅᓂᐊᖅᑐᑦ ᓄᓇᓕᑦᑕ ᓴᓐᖏᓂᖏᓐᓂᒃ ᓴᖅᑮᓪᓚᑦᑖᓲᖑᒻᒪᑕ ᐃᑉᐱᓇᕐᓇᖅᓯᒪᕗᖅ 

ᐅᓪᓛᖑᔪᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓕᓴᖅᓯᔪᒪᓪᓗᖓ ᓯᕗᒃᑲᖅᑕᖅᑎᓪᓚᕆᐊᓗᒃ 

ᓂᕈᐊᖅᑎᓐᓃᑦᑐᖅ ᑖᓐᓇ ᓯᕗᓪᓕᖅᐹᑦᑎᐊᖑᓪᓗᓂ ᒎᓗᒥᒃ ᐊᖏᕐᕋᐅᔾᔨᓚᐅᕐᒪᑦ ᐊᑯᑕᖅ ᐅᐃᓕᐊᒻᓴᓐ ᐹᑐᕆ, 

ᓯᐊᕐᕆᔮᖅᑎᐅᓪᓗᓂ 1000-ᒦᑕᒥᒃ ᐃᖏᕐᕋᐅᔭᕆᐊᓕᖕᒥᒃ  

 

>>ᐸᑦᑕᑐᖅᑐᑦ 

 

ᐊᒃᓱᐊᓗᒃ ᑕᑯᔪᒥᓇᖅᐳᖅ ᑕᒪᒃᑯᐊ ᐅᕕᒃᑲᐅᔪᑦ ᐊᒻᒪᓗ ᐱᓐᖑᐊᖅᑎᐅᔪᑦ ᐊᒃᓱᕈᖅᑐᑎᒃ ᐃᖅᑲᓇᐃᔭᖅᐸᒃᑐᑦ 

ᐅᕙᑦᑎᓐᓂᒃ ᑭᒡᒐᖅᑐᐃᓂᐊᕐᓗᑎᒃ, ᐊᒻᒪᓗ ᐅᕙᑦᑎᓐᓂᒃ ᑭᒡᒐᖅᑐᐃᓪᓗᑎᒃ ᐅᐱᒍᓱᓪᓚᕆᑦᑐᑎᒃ ᐊᓛᔅᑲᒥ ᑕᒫᓂ 

ᐊᕐᕌᒍᒥ, ᐊᒻᒪᓗ ᐅᖃᕈᒪᑐᐃᓐᓇᖅᑐᖓ 126-ᖑᒻᒪᑕ ᐃᖃᓗᒻᒥᐅᑦ, ᐱᓐᖑᐊᖅᑎᐅᑉᐸᑕ, ᑭᒡᒐᖅᑐᖅᑎᐅᑉᐸᑕ 

ᐅᕝᕙᓘᓐᓃᑦ ᐊᖓᔪᖅᑲᐅᑕᐅᔪᑦ ᐱᔨᑦᓯᖅᑐᑦ ᓄᓇᓕᐸᐅᔭᑦᑎᐊᕙᑦᑎᓐᓂᒃ ᑕᒫᓂ ᐃᖃᓗᓐᓂ.  

 

ᐊᑯᑕᖅ ᒎᓗᒥᒃ ᐊᖏᕐᕋᐅᔾᔨᑎᓪᓗᒍ, ᐅᐱᒍᓱᒍᓐᓇᓚᐅᖏᑦᑐᖓ ᓴᓐᖏᔪᒥᒃ ᓯᕗᓕᖅᑎᐅᓂᕐᒥᒃ ᑕᑯᑎᑦᓯᓯᒪᓂᖓᓂᒃ 

ᐊᒻᒪᓗ ᐃᔾᔪᐊᒐᒃᓴᑦᑎᐊᕙᐅᓂᖓᓂᒃ, ᐃᓕᑕᕆᔪᒪᔭᒃᑲ ᒎᓗᐃᑦ ᐊᒻᒪᓗ ᐱᓐᖑᐊᖅᑎᑦᑎᐊᕙᐃᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᕆᐊᖅᑐᖅᓯᒪᔪᑦ.  

 

ᐃᑲᔪᖅᓱᖅᐸᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ, ᐊᒻᒪ ᐅᐱᒍᓱᒍᓐᓇᓚᐅᓐᖏᓚᒍᑦ ᓴᓐᖏᔪᓂᒃ ᑭᒡᒐᖅᑐᖅᑎᓂᒃ 

ᐱᓐᖑᐊᖅᑎᖃᕐᓂᑎᓐᓂᑦ ᓄᓇᓕᓕᒫᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 554 - 6(2): ᑐᓐᖓᓱᒃᑎᑦᑎᓂᖅ ᐸᐃᔅᓕ ᐋᑕᓕ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒥᒃ, ᐅᖃᖅᑎᑦᑎᔩ. ᐅᓪᓛᒃᑯᑦ ᑐᓴᕈᒥᓇᖅᑐᖁᑎᕋᒪ ᖁᕕᐊᓱᑦᑐᖓᓗ ᐅᓪᓛᖅ. 

ᐸᐃᔅᓕ ᐋᑕᓕ ᐊᕐᓇᓗᑲᑯᓗᒃ ᑖᓐᓇ.  

 

ᐃᕐᖑᑕᖅᑖᑯᓗᒋᓚᐅᕋᑦᑎᒍ ᐊᐃᑉᐸᕋᓗ ᐋᓐᓄᓘᓗ ᐊᒻᒪᓗ ᑖᒃᑯᐊ ᐃᕐᖑᑕᖅᑖᕐᒥᔫᑦᑕᐅᖅ ᓯᐴᓚ ᐊᒻᒪ ᒨᓯᓯ 

ᐋᑯᓗᔾᔪᒃ. ᑖᒃᑯᐊ ᐊᖓᔪᖅᑳᕈᕆᐅᖅᑐᑯᓘᒃ ᐃᕐᓂᑯᓗᒐ ᐊᐃᔭᐃ ᐊᒻᒪᓗ ᑏᓇᑯᓗᒃ ᑖᒃᑯᐊ ᐅᐱᒋᔪᒪᓪᓗᒋᒃ 

ᑎᒍᐊᖅᑎᑕᑯᓘᓚᐅᕐᖓᑎᒃ ᐊᔅᓱᐊᓗᒃ ᖁᕕᐊᒋᒐᑦᑎᒍ ᑐᓐᖓᓱᖁᑦᑎᐊᖅᑕᕗᑦ, ᐊᔾᔨᐅᖏᑦᑐᒥᒃ ᐃᖅᑯᒪᕐᓇᖅᑐᖅ 

ᐊᓪᓛᒃ. ᐊᖑᑎᑯᓗᒻᒥᒃ ᐃᕐᖑᑕᖃᕋᒪ ᑖᓐᓇ ᐊᕐᓇᑯᓗᒃ ᐊᐃᑉᐸᕆᓕᖅᑳ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 555 - 6(2): ᐃᖃᓗᒃᑑᑦᑎᐊᖅ ᐱᓐᖑᐊᖅᑎᖏᑦ ᐃᓚᒋᔭᐅᖃᑕᐅᔪᑦ 

ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᒡᔪᐊᖅᑐᓂᒃ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᐅᓪᓛᑯᖅᐸᒃᑲ ᐃᓘᓐᓇᖏᑦ ᓈᓚᒃᑐᑦ. 

ᐅᖃᖅᑏ, ᑕᐃᒃᑯᐊ ᐱᓐᖑᐊᖅᑏᑦ ᐊᓛᔅᑲᒨᓚᐅᕐᒪᑕ ᐱᓇᓱᐊᕈᓯᒥ ᑕᒪᑐᒪᓂ ᐊᑏ ᐃᖃᓗᒃᑑᑦᑎᐊᕐᒥᐅᑦ ᑕᐃᒃᑯᐊ 

ᐱᓐᖑᐊᖃᑕᐅᑦᑎᐊᕐᓂᐊᖅᐳᑦ ᐃᓕᓴᕆᔪᒪᓪᓗᒋᓪᓗ ᑕᐃᒃᑯᐊ ᕚᓯᑭᕝᕚᖅᑏᑦ ᐊᕐᓇᐃᑦ ᐅᐃᓗ ᕼᐊᕕ, ᓯᒨᓐ ᒫᓚ 

ᒪᑲᓚᒻ, ᑭᐅᕋ ᑎᒃᕼᐊᒃ ᖃᐅᒪᔪᖅ, ᐊᒻᒪᓗ ᐊᖑᑏᑦ ᐱᓐᖑᐊᖅᑎᓐᖑᓵᖅᑐᖅ ᐊᐃᐅᓚ ᐸᑭᓐ, ᐅᐊᐃᓕᓐ ᐊᐃᐱᓕ 

ᒐᓐ, ᓕᐊᔅ ᑭᓕᒃᑲᓐᐴᒃ, ᐅᐃᔭᑦ ᑭᓕᒃᑲᓐᐴᒃ, ᐊᒻᒪᓗ ᑲᒪᔨᒋᔭᖏᑦ ᔮᑯᕆ ᑯᕆᓴᓐᑕᓐ ᑯᕈᒃᔅ, ᐊᒻᒪᓗ ᒑᕕᓐ ᒍᕇᓐᓕ.  

 

ᑖᐃᒃᑯᐊ ᐹᓐᖑᐊᖅᑐᑦ ᑕᐃᒃᑯᐊᖑᖕᒪᑕᑦᑕᐅᖅ ᔪᓯᐱ ᑎᒦᑐᕆᒃ. ᖁᔭᓐᓇᒦᕈᒪᒋᓪᓗᒋᓪᓗ ᑕᐃᒃᑯᐊ ᐊᖓᔪᖅᑳᖏᑦ 

ᑯᕆᔅᑕᐳ ᑯᕈᒃᔅ, ᓗᐊᕆᓐ ᒪᒃᑯᕋᐃᒋᓐ ᐊᒻᒪ ᕼᐃᓕ ᕼᐊᕗ. ᐊᑏᑐᖅ ᑕᐃᒃᑯᐊ ᓄᓇᕗᒻᒥᐅᑕᐃᑦ 

ᐱᓐᖑᐊᑦᑎᐊᕐᓂᐊᖅᐳᑦ ᑕᐅᑐᒃᑲᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 556 - 6(2): ᐃᓱᒫᓘᑎᑦ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 

ᐃᒡᓗᓕᕆᔨᕐᔪᐊᒃᑯᓪᓗ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᐃᓱᒫᓗᑦᑎᓐᓂᒃ ᓇᓗᓇᐃᖅᓯᒃᑲᓐᓂᕈᒪᓪᓗᖓ 

ᑲᓇᑕᒥ ᐃᒡᓗᓕᕆᔨᕐᔪᐊᕐᑯᑦ ᑯᐊᐳᕋᐃᓴᖓᑦ ᑕᐃᒃᑯᐊ ᐱᔾᔪᑎᒋᓪᓗᒋᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ 

ᐅᑭᐅᖅᑕᖅᑐᒥ ᐃᒡᓗᖃᖅᑎᑦᑎᓂᖅ.  

 

ᐅᖃᖅᑏ, ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ ᑕᐃᒃᑯᐊ ᐃᖃᓗᓐᓂ ᐃᓐᓄᒃᓯᒪᓐᖏᑦᑐᑦ 0-ᒦᓕᕐᒪᑕ ᐃᓐᓄᒃᓯᒪᓐᖏᑦᑐᑦ 

ᑕᓪᓕᒪᖓᓂ ᐊᕐᕌᒍᐃᑦ.  

 

ᐅᖃᖅᑏ, ᐅᓂᒃᑳᑦ ᑖᒃᑯᐊ ᐅᖃᖅᓯᒪᒻᒪᑕ ᑖᒃᑯᐊ 6-ᒎᖅ ᑕᐃᒃᑯᐊ, 6-ᑐᐃᓐᓇᐃᒡᒎᖅ ᐃᖃᓗᖕᓂ ᐃᓄᖃᓐᖏᑦᑐᑦ 

2023−ᒥ.  

 

ᐊᒻᒪᓗᑦᑕᐅᖅ ᐅᖃᖅᑏ, ᑖᓐᓇ ᐊᒃᓱᐊᓗᒃ ᐊᑲᐅᓐᖏᓕᐅᕈᑎᖃᓪᓚᕆᓕᕋᑦᑕ ᐃᒡᓗᑭᒃᓴᕐᓂᕐᒧᑦ ᑕᒪᒃᑯᐊ 

ᐃᒡᓗᑭᒃᓴᖅᑐᒻᒪᕆᐊᓘᒐᑦᑕ ᑕᐃᒪᓐᓇ ᐊᑭᑦᑐᖅᑐᐊᓘᓪᓗᑎᒃ ᐊᑐᖅᑐᐊᕈᑏᑦ ᐃᒡᓗᒧᑦ 8%−ᒥᑦ 

ᐊᑭᑦᑐᖅᐹᓪᓕᖅᓯᒪᓪᓗᑎᒃ.  

 

ᒫᓐᓇ ᖃᐅᔨᒃᑲᐃᔪᒪᔪᖓ ᒥᓂᔅᑕᖓᓄᑦ ᐃᒡᓗᓕᕆᔨᕐᔪᐊᒃᑯᑦ ᑖᓐᓇ ᓴᖅᑭᓐᓂᐊᕋᒃᑯ ᐊᐱᖅᓱᕐᓇᖅ ᑎᑭᑉᐸᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 557 - 6(2): ᓄᓇᕗᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᒡᔪᐊᖅᑐᓂᒃ 

ᐱᓐᖑᐊᖃᑕᐅᑦᑎᐊᖅᑐᑦ (ᐳᕉᔅᑐ)  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓐᖓᓱᒋᑦᑎ ᐃᓐᓇᑐᖃᐅᔪᓯ ᐱᖃᓐᓇᕆᔭᖏᓪᓗ ᐃᓚᒃᑲᓗ 

ᒪᓕᒐᓕᐅᕐᕕᒻᒦᒻᒪᑕ ᐅᓪᓗᒥ ᐊᓕᐊᓇᐃᒍᓱᑦᑐᖓ ᑕᑯᔪᓐᓇᕋᒪ ᐅᖃᖅᑏ. ᓂᑯᕕᓐᓂᐊᖅᑲᐅᖏᒃᑲᓗᐊᖅᑐᖓ 

ᒪᓕᒐᓕᐅᖅᑏᑦ ᐅᖃᐅᓯᖃᕐᕕᖓᒍᑦ, ᓴᓂᑦᑎᐊᓐᓃᑦᑐᖅ ᑕᓯᓗᒻᒦᑦᑐᖅ ᑖᓐᓇ ᓂᓪᓕᖁᓪᓗᓂᖓ.  



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᒫᓐᓇ ᐃᓘᓐᓇᖏᑦ ᑕᒫᓃᖃᑕᐅᔪᑦ ᑕᐃᒃᑯᐊ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑐᑦ ᐱᓕᕆᖃᑕᐅᓂᖏᑦ 

ᐃᑲᔪᖅᑐᕐᓂᓐᓂᒃ ᓇᓗᓇᐃᖅᓯᔪᒪᓪᓗᖓ ᓯᐊᕐᕆᔮᖅᑐᑦ ᑕᐃᒃᑯᐊ ᓯᐊᕐᕆᔮᓕᕐᓂᑭᓴᐅᑎᔪᖅ ᐊᑯᑕᖅ ᑕᐃᓐᓇ 

ᓵᓚᒃᓴᖃᑕᐅᓯᒪᒻᒪᑦ ᒍᕆᐊᒍ ᐹᑐᓴᓐᓗ ᑕᐃᓐᓇ ᑐᓐᖓᓂ 15, 1000-ᒦᑕᒥᒃ ᓵᓚᒃᓴᖅᓯᒪᒻᒪᑦ 20-ᐅᓚᐅᕐᒪᑕ 

ᐱᐅᓂᖅᐹᑦ ᑖᒃᑯᐊ ᕿᓚᒻᒥᐅᓂᖅᐹᕆᓚᐅᖅᑕᖏᑦ ᑕᐃᑲᓂ.  

 

ᐊᒻᒪ ᐅᖃᖅᑏ, ᐃᓕᓴᖅᓯᔭᕆᐊᖃᕋᒪ ᓂᕈᐊᖅᑎᒋᓯᒪᔭᒃᑲ ᓇᐸᑦᓯ, ᒪᐃᔪᔅ ᐳᕉᔅᑐ, ᑖᓐᓇ ᑲᓐᓄᔭᕐᒥᒃ 

ᓵᓚᒃᓴᓚᐅᖅᑐᖅ ᐅᐱᒋᑦᑎᐊᖅᑕᕋ.  

 

>>ᐸᑦᑕᒃᑐᑦ 

 

ᐊᒻᒪ ᐅᖃᖅᑏ, ᐃᓚᖃᒃᑲᓐᓂᕐᒥᒐᒪ ᐊᐃ’ᐅᓛ ᕙᑲᓐ ᑕᐃᓐᓇ ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᖃᑕᐅᔪᖅ ᐃᓚᖏᓪᓗ 

ᑕᒪᒃᑯᐊ ᐱᓐᖑᐊᖅᑏᐅᔪᑦ ᓯᕗᒧᐊᑦᑎᐊᖁᕙᒃᑲ ᖁᕕᐊᓱᒃᑎᐊᕐᓗᑎᒃ. ᑕᐃᑲᓂ ᐱᓐᖑᐊᕕᔾᔪᐊᕐᓂᖃᖅᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 558 - 6(2): ᐅᖃᐅᔾᔨᒋᐊᖅᑕᐅᓂᖅ ᐊᒻᒪᓗ ᐃᑲᔪᖅᑐᖅᑕᐅᓂᖅ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᐊᕙᓗᔭᐅᒋᐊᒥᒃ ᐃᓚᐅᒋᐊᒥᒃ ᐅᐱᓐᓇᖅᑐᖅ, ᑐᓐᖓᓱᒋᔅᓯ.  

 

ᐃᑉᐸᔅᓴᖅ ᑕᐃᒪ ᐊᕐᓇᓗᑯᒻᒥᒃ ᐅᕙᓃᖃᑎᖃᓚᐅᕋᒪ ᐃᕐᓂᕐᒪ ᐱᑯᓗᐊᓂᒃ. ᐅᖃᓚᐅᕐᖓᑦ ᐆᒥᖓ, ᓱᒻᒪᓪᓕ 

ᖁᔭᓐᓇᒦᖅᑕᐅᖏᓐᓇᖅᑲ ᐃᓐᓇ, ᖁᔭᓐᓇᒦᒃ ᐃᒃᓯᕙᐅᑖᓚᖃᑦᑕᑎᓪᓗᒋᑦ. ᐱᐅᔪᐊᓘᑎᓪᓗᑎᑦ 

ᖁᔭᓐᓇᒦᖅᑕᐅᖃᑦᑕᕆᐊᖃᖅᑐᑎᑦᑕᐅᖅ ᐃᒪᐃᓕᓚᐅᕐᖓᑦ, ᐅᔾᔨᕈᓱᑦᑐᖅ ᓈᓚᑦᑐᖅ ᐅᕙᑦᑎᓐᓂᒃ (ᑐᓵᔨᑎᒎᓕᖅᑐᖅ) 

ᐅᕙᑦᑎᓐᓂᒃ ᐱᓚᐅᖅᑐᖅ, (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐅᖃᐅᓯᕆᖅᑳᑲᐃᓐᓇᖅᑕᕋ.  

 

ᐆᒥᖓ ᓇᖏᖅᓯᔾᔪᑎᖃᖅᑐᖓ, ᖁᔭᓐᓇᒦᕋᒪ ᐋᖅᑭᒋᐊᖅᑕᐅᖃᑦᑕᕋᒪ ᐃᒪᐃᓕᐅᒃᑲᓐᓂᕆᐊᕆᓪᓘᓚᔭᐅᖃᑦᑕᓂᓐᓂᑦ 

ᓴᐱᓕᖅᑕᐃᓖᑦ, ᐃᒫᒃ ᐊᑐᖔᓛᕈᕕᐅᒃ ᐱᐅᓂᖅᓵᓚᔭᐅᖃᑦᑕᕐᓂᕋ ᑕᕝᕙᓂ ᐃᓕᖅᑯᓯᖃᖃᑕᐅᓕᕐᓂᕋ 

ᒪᓕᒐᓕᐅᕐᕕᒻᒥ ᑖᓐᓇ ᐅᐱᒋᕙᔪᓐᖏᑕᕋᓗᐊᕋ ᒫᓐᓇ ᐅᐱᒋᓪᓚᕆᓲᕆᓕᕋᒃᑯ ᐊᓐᖔᓕᕋᒪ ᓲᖑᓯᕙᓪᓕᐊᓂᕐᒥᒃ 

ᒪᑭᑉᐸᓪᓕᐊᑎᑕᐅᓂᕐᒥᒃ ᐃᓕᑉᐸᓪᓕᐊᓂᕐᒥᓪᓗ ᑐᑭᓯᕙᓪᓕᐊᓂᕐᒥᓪᓗ ᐃᓚᐅᒐᓱᓪᓚᕆᓐᓂᕐᒥᓪᓗ ᓂᐱᖃᕈᔾᔨᓂᕐᒥᒃ 

ᓄᑭᑖᖅᑎᑕᐅᕙᓪᓕᐊᖏᓐᓇᖃᑦᑕᕐᓂᕋ.  

 

ᖁᔭᓐᓇᒦᕆᔅᓯ ᑕᐃᒃᑯᐊ ᐅᕙᓐᓂᒃ ᐅᖃᐅᔾᔨᒋᐊᖅᑐᑎᓪᓗ ᐋᖅᑭᒋᐊᒃᑲᓐᓂᕆᐊᖃᕐᓂᓐᓂᒃ 

ᐃᒪᐃᓕᐅᒃᑲᓐᓂᕆᐊᖃᕐᓂᓐᓂᓪᓗ. ᐅᓇ ᐱᔪᓐᓇᖅᓯᑎᑕᐅᕙᓪᓕᐊᖏᓐᓇᕋᒪ ᐃᓕᔅᓯᓐᓄᑦ ᑖᓐᓇ ᖁᕕᐊᒋᓪᓗ ᐊᒻᒪ 

ᒎᑎ ᖁᔭᒋᓪᓗᒍ ᐱᔪᓐᓇᖅᓯᑎᑕᐅᕙᓪᓕᐊᖃᑦᑕᕋᒪ ᓇᖏᖅᓯᕗᖓ ᑖᔅᓱᒥᖓ ᐱᔾᔪᑎᖃᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᒥᔅᑕ ᖃᕝᕕᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 559 - 6(2): ᓴᓂᑭᓗᐊᕐᒥᐅᑦ ᐱᓐᖑᐊᖅᑏᑦ ᐱᖃᑕᐅᓂᖏᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑎᓪᓗᒋᑦ (ᖃᕝᕕᒃ)  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᑦ ᐊᒻᒪ 

ᑕᒫᓂᖃᑕᐅᔪᓕᒫᑦᑎᐊᑦ.  



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᕙᖓᑦᑕᐅᖅ ᐃᓕᓴᖅᓯᖃᑕᐅᔪᒪᓪᓗᖓ ᐱᖓᓱᐃᑦ ᑕᐃᒃᑯᐊ ᓂᕈᐊᖅᑎᓐᓃᓐᖔᖅᓯᒪᔪᑦ ᓴᓂᑭᓗᐊᕐᒥ 

ᐃᓚᐅᔪᑦ ᑕᒫᓂ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖃᑕᐅᔪᑦ ᒫᓐᓱ ᐊᓛᔅᑲᒥ. ᐱᖓᓱᑦ ᑖᒃᑯᐊ ᓂᕈᐊᖅᑎᓐᓂᒃ 

ᓄᓇᖁᑎᒋᔭᓐᓂ ᑭᐊᓂ ᑕᑲᑕᒃ, ᐋᓐᑐᕉ ᖃᕝᕕᒃ, ᐊᒻᒪ ᔫᑲᓚᒃ ᑯᑭᒃ, ᑕᐃᒃᑯᐊ ᐃᓚᐅᒻᒪᑕ ᑕᐃᑲᓂ 

ᕚᒻᒪᓐᑕᓐᖃᑕᐅᓪᓗᑎᒃ ᐱᓐᖑᐊᕕᔾᔪᐊᖅᑐᓂ. ᓯᕗᒧᐊᑦᑎᐊᖁᕙᒃᑲ ᐊᒻᒪ ᐊᓯᖏᑦ ᑕᐃᒃᑯᐊ ᐱᓐᖑᐊᖃᑕᐅᔪᑦ ᑕᐃᑲᓂ 

ᐊᓛᔅᑲᒥ ᐱᓐᖑᐊᕕᔾᔪᐊᖅᑐᑦ. 

 

ᐅᖃᖅᑏ, ᒐᕙᒪᐅᓪᓗᑕ ᐊᒃᓱᕈᖅᑎᓪᓗᑕ ᕿᑐᕐᖓᖃᖅᑎᓪᓗᑕ ᐃᓛᒃ ᓄᓇᓕᖃᖅᑎᓪᓗᑕ ᒪᒃᑯᒃᑐᕗᑦ ᑕᒪᒃᑯᐊ 

ᓯᕗᒧᐊᑦᑎᐊᖁᒐᑦᑎᒍ. ᐄ, ᐱᓪᓚᑦᑖᖑᓲᖑᖕᒪᑕ ᑕᐅᑐᓐᖑᐊᖅᑕᖏᑦ ᓱᓕᓪᓚᑦᑖᖅᖢᑎᒃ ᐱᓪᓚᑦᑖᓐᖑᖃᑦᑕᕐᒪᑕ 

ᐊᒃᓱᕈᖃᑦᑕᖅᑐᑦ ᑕᒪᒃᑯᐊ ᐱᔪᒪᔭᖏᓐᓂᒃ ᐱᓇᓱᒃᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑎᓴᒪᖓᑦ ᑲᑎᒪᔾᔪᒃᑎᒃᓴᑦᑎᓐᓂ ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 806 - 6(2): ᐊᑐᕚᒥ ᐅᑕᖅᑭᕕᒃ ᑐᔪᕐᒥᕝᕕᐅᓲᒧᑦ ᐋᓐᓂᐊᕕᓕᐊᖅᑐᓄᑦ 

(ᒪᐃᓐ) 

ᐊᖓᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᐅᓪᓗᒥ ᓂᑯᕕᒃᑐᖓ ᐃᓚᒋᐊᕈᒪᓪᓗᒋᑦ ᑭᒡᒍᓯᕆᓚᐅᖅᑕᕋ ᒫᔅᓯ 7-ᒥ 

ᐊᐱᖅᓱᕐᓇᐅᑎᓪᓗᒍ 2024-ᒥ ᐊᒡᒍᕐᒧᑦ ᒪᓕᒐᓕᐅᖅᑎ ᑐᓴᒐᒃᓴᓂᒃ ᐱᔪᒪᓚᐅᕐᒪᑦ ᐋᑐᕚᒥ ᑐᔪᕐᒥᕕᐅᖃᑦᑕᖅᑐᓂᒃ 

ᑳᓐᑐᕌᒃᒋᔭᖏᓐᓂᑦ ᐊᒻᒪ ᑐᒃᓯᕋᐅᑎᓂᒃ ᑳᓐᑐᕌᒃ−ᒐᒡᓴᓄᑦ.  

 

ᓄᓇᓖᑦ ᒐᕙᒪᒃᑯᓄᓪᓕ ᐱᓕᕆᕖᑦ ᑕᒪᒃᑯᐊ ᓯᕗᒃᑲᖅᑕᖅᑎᐅᒻᒪᑕ ᓄᓇᕗᑦ ᒐᕙᒪᒃᑯᖏᑦ ᐱᔭᕆᐊᖃᖅᑕᖏᓐᓄᑦ 

ᐱᔨᔅᓯᖅᑕᐅᓂᕐᒧᑦ ᐊᒻᒪ ᐱᓗᐊᖅᑐᒥᒃ ᐃᓕᓴᕆᔭᐅᓪᓗᑎᒃ ᑳᓐᑐᕌᒃᑎᑦᑎᓂᕐᒧᑦ ᑕᒪᒃᑯᓄᖓ ᑲᒪᖃᑦᑕᕐᒪᑕ ᓄᓇᕗᑦ 

ᒐᕙᒪᒃᑯᖏᑦ ᑭᒡᒐᖅᑐᖅᑕᐅᓪᓗᑎᒃ. ᑖᒃᑯᐊ ᖃᐅᔨᒪᓂᖃᕐᒪᑕ ᓄᓇᓕᖕᓂ ᐱᔨᔅᓯᖅᑎᒃᑯᑦ ᐃᖅᑲᓇᐃᔭᖃᑎᖃᖅᑐᑦ 

ᓄᓇᕗᑦ ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᖅᑐᑦ ᑳᓐᑐᕌᒃᒐᓱᒃᑎᓪᓗᒋᑦ ᐃᑲᔪᖃᑦᑕᕐᒪᑕ. 

 

ᑕᒪᑐᒪᓐᖓᑦ ᑳᓐᑐᕌᒐᔅᓴᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ ᐱᔨᔅᓯᖅᑕᐅᔪᑦ ᐃᖅᑲᓇᐃᔭᖃᑎᖃᖅᑐᑦ 

ᓄᓇᓕᖕᓂ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᐃᓚᐃᓐᓈᕆᓐᖏᓪᓗᑎᒃ ᑕᒪᒃᑯᓂᖓ ᐱᓕᕆᐊᖃᖁᓪᓗᒋᑦ ᑕᒪᓐᓇ 

ᑲᒪᒋᔭᐅᓗᑎᓪᓗᒍ ᑕᒪᓐᓇ ᐱᓕᕆᐊᕆᔭᐅᔪᖅ ᐊᑐᐊᒐᖅᑎᒍᑦ ᒪᓕᒐᖅᑎᒍᑦ ᐅᑯᓄᖓ ᑐᕌᒐᒃᓴᖃᕐᓗᑎᒃ:  

 

 ᐱᐅᓂᖅᐹᓄᑦ ᐊᑐᖁᓪᓗᒋᑦ ᓄᓇᕗᒻᒥᐅᑦ;  

 

 ᒪᑐᐃᖓᑦᑎᐊᕐᓗᑎᒃ ᓴᖅᑭᔮᑦᑎᐊᕐᓗᑎᒃ ᑕᒪᒃᑯᓂᖓ ᐱᓕᕆᔾᔪᑎᖏᓐᓂᒃ ᐱᔨᔅᓯᕈᑎᒋᔭᖏᓐᓂᒃ;  

 

 ᐃᓕᓴᖅᓯᓗᑎᒃ ᐃᓄᖕᓂᒃ, ᓄᓇᕗᒻᒦᑦᑐᓂᒃ ᓄᓇᓕᖕᓂ;  

 

 ᖁᕝᕙᓯᒃᑐᓂᒃ ᐱᔨᔅᓯᕈᑎᖃᕐᓗᑎᒃ;  

 

 ᒫᓐᓇᐅᔪᖅ ᐅᓪᓗᒥ ᑐᓴᒐᒃᓴᓂᒃ ᐊᑐᕐᓗᑎᒃ ᐊᑭᒋᔭᖏᓐᓂᒃ ᐊᑐᐃᓐᓇᐅᔪᑦ ᑕᒪᒃᑯᐊ ᐊᓯᔾᔨᖅᐸᓪᓕᐊᔪᑦ ᒪᓕᒡᓗᒋᑦ; 

ᐊᒻᒪᓗᑦᑕᐅᖅ  

 

 ᐊᐅᓚᑦᑎᔾᔪᑎᖃᑦᑎᐊᕐᓗᑎᒃ ᑭᖑᕙᖅᓯᒪᓐᖏᓪᓗᑎᒃ ᐱᔨᔅᓯᕈᓐᓇᖃᑦᑕᕐᓂᐊᕐᒪᑕ.  



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑳᓐᑐᕌᒃᒐᔅᓴᒥᒃ ᓴᖅᑭᑦᑎᓚᐅᖅᑐᑦ ᒫᔅᓯ 6, 2024-ᒥ ᐱᔨᔅᓯᕈᑕᐅᓂᐊᖅᑎᓪᓗᒋᑦ 

ᐋᑐᕚᒥ ᑐᔪᕐᒥᕕᐅᖃᑦᑕᖅᑐᖅ ᒪᑐᓂᐊᖅᑐᖅ ᑖᓐᓇ ᒪᐃ 3, 2024-ᒥ. ᒫᓐᓇ ᐋᑐᕚᒥ ᑐᔪᕐᒥᕕᐅᖃᑦᑕᖅᑐᖅ 

ᐋᓂᐊᖃᑦᑕᖅᑐᑦ ᓛᒐ ᐹᕕᓐ-ᑯᓐᓄᑦ ᐊᐅᓚᑕᐅᔪᖅ ᐃᓱᓕᓐᓂᐊᖅᑐᖅ ᒫᔅᓯ 31, 2028-ᒥ. ᑖᒃᑯᐊ ᐊᕐᕌᒍᐃᑦ ᓱᓕ 

ᐅᓄᑲᓪᓚᒃᑐᑦ ᑳᓐᑐᕌᒃᑕᐅᓯᒪᓂᐊᖅᑐᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐸᕐᓇᒃᐸᓪᓕᐊᔪᑦ ᒪᑐᐃᓐᖔᕐᓗᑎᒃ 

ᐃᓚᐃᓐᓈᕆᖏᓪᓗᑎᒃ ᓂᐅᕕᕐᓂᕐᒧᑦ ᑕᒪᒃᑯᓄᖓ ᑳᓐᑐᕌᒃᑕᐅᓂᐊᖅᑐᑦ ᑭᖑᓪᓕᕐᒥᒃ ᑲᔪᓯᑎᖁᓪᓗᒋᑦ 

ᐊᐅᓚᑕᐅᓂᐊᕐᒪᑦ ᑖᓐᓇ ᐃᓱᓕᑉᐸᑦ ᑳᓐᑐᕌᒃᒋᔭᖓᑦ.  

 

ᓛᒐ ᐹᕕᓐᒥ ᑐᔪᕐᒥᕕᒃ ᐃᓗᓕᖃᖅᑐᑦ 170−ᓂᒃ ᐃᒡᓕᕐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᐅᔨᒪᔪᑦ 

ᐸᖕᒥᐅᖃᑦᑕᓕᕐᒪᑦ ᑐᒃᓯᕋᐅᑎᐅᔪᖅ ᑖᓐᓇ ᓄᑖᖅ 300-ᓂᒃ ᐃᒡᓕᖃᖅᑎᑦᑎᓂᐊᖅᑐᖅ ᐊᒻᒪᓗᑦᑕᐅᖅ ᑐᒃᓯᕋᐅᑎᓂᒃ 

ᑳᓐᑐᕌᒃᒐᒃᓴᓂᒃ ᓴᖅᑭᑦᑎᖃᑦᑕᕐᒪᑕ ᐊᕐᕌᒍᒐᓴᐃᑦ ᓯᕗᕐᖓᒍᑦ ᐊᖑᒻᒪᑎᑦᑎᐊᕐᓂᐊᕐᒪᑕ ᐱᔨᔅᓯᕆᐊᖃᖅᑕᖏᓐᓄᑦ. 

 

ᒫᓐᓇᐅᔪᖅ ᑳᓐᑐᕌᒃᑕᐅᔪᖅ ᐊᕐᕌᒍᓄᑦ ᑕᓪᓕᒪᓄᑦ ᐊᕕᒃᑐᓄᑦ ᓄᑖᕈᕆᐊᖅᓯᔪᓐᓇᕐᓗᑎᒃ ᑲᑎᓪᓗᒋᑦ 30-ᓄᑦ 

ᐊᕐᕌᒍᓄᑦ ᑳᓐᑐᕌᒃᑕᐅᓯᒪᓗᑎᒃ ᓯᕕᑐᔪᒧᑦ ᑳᓐᑐᕌᒃᑕᐅᔭᕆᐊᖃᖅᑐᖅ ᑮᓇᐅᔭᐃᑦ ᑕᒪᒃᑯᐊ ᐊᑐᐃᓐᓇᐅᖁᓪᓗᒋᑦ 

ᓴᓇᔪᓐᓇᕐᓂᐊᕐᒪᑕ ᐃᒡᓗᓕᐅᕐᓗᑎᒃ ᐊᖑᒻᒪᑎᓗᒋᑦ ᑕᒪᒃᑯᓄᖓ ᒪᓕᒐᕐᓄᑦ ᐊᑐᖅᑕᐅᔭᕆᐊᓕᖕᓄᑦ. ᖁᔭᓐᓇᒦᒃ 

ᐅᖃᖅᑎ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ, ᓯᕗᓕᖅᑎ ᓄᓇᕗᒧᑦ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᒧᑦ 807 - 6(2): ᑭᐅᔾᔪᑎ ᐅᓂᒃᑳᓕᐊᖓᓄᑦ ᑐᑭᓯᐅᒪᔾᔪᑎᓄᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᓪᓗᒥ ᓂᑯᕕᑦᑐᖓ ᑭᒡᒍᓯᖃᕐᓗᓂ 

ᐊᐱᖅᑯᑕᐅᓚᐅᖅᑐᒧᑦ ᒫᔾᔨ 7, 2024-ᒥ ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓᓐᓄᑦ ᑲᓐᖑᓇᖅᑐᓂᒃ ᖃᐅᔨᓴᕐᓂᕐᒧᑦ 

ᐅᓂᒃᑳᖅ ᐱᔾᔪᑎᒋᓪᓗᒍ 8-ᖑᔪᑦ ᑕᐃᒃᑯᐊ ᓱᕈᓰᑦ (Ever bright complex) ᐊᕗ ᐳᕋᐃᑦ ᑳᒻᑉᓚᒃᔅ-ᑯᓐᓄᑦ 

ᑕᐃᒃᑯᓄᖓ ᐊᓪᐴᑕᒦᑦᑐᓂᒃ ᑖᓐᓇ ᐅᓂᒃᑳᖅ ᑐᓂᓚᐅᖅᑕᕋ ᐅᖃᖅᑏ. 

 

ᓇᓗᓇᐃᖅᓯᔪᒪᔪᖓ ᒐᕙᒪᓕᕆᔨᒃᑯᑦ ᓯᕗᓕᖅᑎᒃᑯᑦ ᑕᒪᒃᑯᐊ ᐅᓂᒃᑳᓂᒃ ᑐᓂᓯᓚᐅᖅᑐᑦ ᐊᖓᔪᖅᑳᖓᓐᓂᒃ 

ᐃᓄᓕᕆᔨᒃᑯᑦ ᐱᓕᕆᕕᖓᓐᓂ ᒪᓕᒐᓕᕆᔨᒃᑯᓐᓄᓪᓗ ᐊᔾᔨᖏᓪᓗ ᑐᓂᔭᐅᓚᐅᖅᑐᑦ ᓱᕈᓯᕐᓄᑦ ᑭᒡᒐᖅᑐᖅᑎᐅᔪᓄᑦ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᔅ ᓇᑲᓱᒃ. 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 792 - 6(2): ᑎᒃᑯᐊᖅᑕᐅᔪᑦ ᐃᖅᑲᓇᐃᔭᕐᓂᕐᒧᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᐅᓇ ᐊᐱᖅᑯᑕᐅᔪᔪᖅ ᒫᑦᓯ 5-ᖑᑎᓪᓗᒍ ᐊᐱᖅᑯᑎᖓ 794-

6 (2) ᐊᐱᕆᓚᐅᖅᑐᖅ ᒥᔅ ᔮᓇᑦ ᐱᑦᓯᐅᓛᖅ ᐳᕉᔅᑐ, ᐃᖅᑲᓇᐃᔭᖅᑎᕈᖅᑐᓄᑦ ᑎᒃᑯᐊᖅᑕᐅᓪᓗᑎ ᐊᐃᕐᕆᓕ 1-

ᒥᓂᑦ. 

 

(ᑐᓵᔨᑎᒍᑦ) ᐊᐃᕐᕆᓕ 1, 2023-ᒥᓂᑦ 143-ᖑᔪᖅ ᑕᒪᒃᑯᐊ ᐃᓄᐃᑦ ᑎᒃᑯᐊᖅᑕᐅᓚᐅᖅᑐᑦ ᐊᖏᖅᑕᐅᓪᓗᑎᒃ 

106−ᖑᔪᐃᑦ ᑖᒃᑯᐊ ᐱᔭᕇᖅᑕᐅᓚᐅᖅᑐᑦ ᓄᑖᒥᒃ ᐊᑐᖅᖢᑎᒃ ᐊᑐᓕᖅᑎᑕᐅᔪᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐊᒡᒌᓯ 2024-ᖑᑎᓪᓗᒍ. 

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ 143-ᖑᔪᑦ ᑎᒃᑯᐊᖅᑕᐅᔪᑦ 39 ᐃᖃᓗᖕᓃᓚᐅᖅᑐᑦ, 104-ᖑᔪᑦ ᓄᓇᓕᖕᓃᖦᖢᑎᒃ ᐃᖃᓗᐃᑦ ᓯᓚᑖᓂ. 85-

ᖑᔪᑦ ᑖᒃᑯᐊ ᑎᒃᑯᐊᖅᑕᐅᔪᖅ ᐃᑲᔪᖅᑐᐃᔨᐅᖃᑦᑕᕐᓂᐊᖅᑐᑦ ᐊᒡᓚᒡᕕᖕᒥ ᐊᒻᒪ ᐱᓕᕆᔨᒻᒪᕇᑦ ᑎᓴᒪᐃᓪᓗ ᐃᓛᒃ 

14 ᐱᓕᕆᔨᒻᒪᕇᑦ ᑎᓴᒪᐃᑦ ᐊᑯᓐᓂᖅᓱᖅᑐᒥᒃ ᐃᖅᑲᓇᐃᔭᖅᑐᑦ ᐱᖓᓱᑦ ᐊᐅᓚᑦᑎᔨᑦ.  

 

104-ᖑᔪᑦ ᑎᒃᑯᐊᖅᑕᐅᔪᑦ ᐃᖅᑲᓇᐃᔭᕐᓂᐊᖅᑎᓪᓗᒋᑦ ᓯᓚᑖᓃᓚᐅᖅᑐᑦ ᐃᖃᓗᖕᓂ. 54-ᖑᔪᑦ ᑖᒃᑯᐊ 

ᓯᐊᒻᒪᒡᕕᐅᓯᒪᔪᓂᒃ ᓄᓇᓕᖕᓂ. 50-ᐅᔪᑦ ᓯᐊᒻᒪᒡᕕᐅᓯᒪᖏᑦᑐᓂᒃ ᑖᓐᓇ ᑕᐃᒪᓐᓇ ᐊᑐᖅᑕᐅᒐᔪᖏᑦᑐᖅ 

ᐃᓄᓪᓚᕆᐅᖏᑦᑐᓂᒃ ᑎᒃᑯᐊᖅᓯᑲᐅᑎᒋᕙᖏᑦᑐᑦ ᑕᐃᒫᒃ ᐃᖅᑲᓇᐃᔭᕐᓂᐊᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑕᓪᓕᒪᖓᑦ (ᑐᓵᔨᑎᒍᑦ) ᑲᑎᒪᔾᔪᑎᒃᓴᑦᑎᓐᓂ ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᒪᓕᒐᓕᐅᖅᑎ ᒥᔅᑕ ᐋᖁᐊᖅ. 

 

>>ᐃᒡᓚᖅᑐᑦ 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᓕᓴᖅᓯᔪᒪᔪᖓ ᑕᒫᓃᖃᑕᐅᔪᒧᑦ ᐅᖅᓱᖅᑑᕐᒥᐅᑕᖅ ᒪᓕᒐᓕᐅᕐᕕᖕᒦᑦᑐᓂᒃ. 

ᑕᒫᓂ ᐊᔾᔨᔪᒥᒋᔭᐅᑦᑎᐊᖃᑦᑕᕐᒪᑦ ᐊᒻᒪ ᐅᖃᓪᓚᒡᕕᐅᔪᒪᓕᕌᖓᒥ ᐊᑐᐃᓐᓇᐅᖏᓐᓇᓲᖑᓪᓗᓂ. ᐊᓐᓄᕌᕐᓗ ᐅᓇ 

ᐊᑐᖅᑕᕋ ᒫᓐᓇ, ᖃᐃᓚᐅᖅᑕᖓ ᓴᓇᐅᒐᕆᓪᓗᓂᐅᒃ, ᐅᓐᓄᐊᖏᓐᓇᖅ ᓴᓇᓂᑯᖓ. ᖁᔭᓐᓇᒦᕈᒪᓪᓗᒍᓗ 

ᐊᒃᓱᐊᓗᒃ.  

 

ᐊᒻᒪ ᐃᓕᓴᐃᖃᑦᑕᖅᑐᓄᖅ ᒪᒃᑯᖕᓂᖅᓴᓂᒃ ᐅᖅᓱᕐᑑᕐᒥᐅᑕᖅ ᓂᓚᐅᓛᖅ ᒥᐊᕆᔭᒻ ᐊᒡᓘᒃᑲᖅ. ᐊᒻᒪ ᐃᕐᓂᖓ 

ᑎᒍᐊᖓ ᔮᓐ ᐊᒡᓘᒃᑲᖅ ᑎᒍᐊᖓ ᑖᓐᓇ. ᖁᔭᓐᓇᒦᒃ ᑐᓐᖓᓱᒋᑦ. 

 

>>ᐸᑦᑕᑐᖅᑐᑦ 

 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᓕᐊᓇᐃᒍᓱᒃᑐᖓ ᑖᒃᑯᓂᖓ ᑭᓇᐅᔭᓂᖏᓐᓂᒃ 

ᓇᓗᓇᐃᖅᓯᔭᕆᐊᒃᓴᖅ ᑕᒫᓃᖃᑕᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ. ᑖᒃᑯᐊᖑᓪᓗᑎᒃ ᑲᑎᒪᔩᑦ 

ᑐᓐᖓᓱᒃᑎᓚᐅᕐᓚᕗᑦ ᑖᒃᑯᐊ:  

 

ᕕᓕ ᓇᑯᓛᖅ, ᓴᓪᓕᕐᒥᐅᖅ, ᐃᒃᓯᕙᐅᑕᐅᓪᓗᓂ 

 

>>ᐸᑦᑕᑐᖅᑐᑦ 

 

ᓘ ᐱᓕᑉ, ᐃᖃᓗᖕᒥᐅᑕᖅ, ᑐᖏᓕᖓ ᐃᒃᓯᕙᐅᑕᐅᑉ 

 

>>ᐸᑦᑕᑐᖅᑐᑦ 

 

ᒥᐊᕆᔭᒻ ᐊᒡᓘᒃᑲᖅ, ᐅᖅᓱᖅᑐᕐᒥᐅᑕᖅ 

 

>>ᐸᑦᑕᑐᖅᑐᑦ 

 

ᒪᕇ ᐊᖑᑎ, ᑰᒑᕐᔪᖕᒥᐅᑕᖅ  

 

>>ᐸᑦᑕᑐᖅᑐᑦ 

ᒥᐊᓕ ᕗᐃᓯ, ᑎᑭᕋᕐᔪᐊᕐᒥᐅᑕᖅ 

 

>>ᐸᑦᑕᑐᖅᑐᑦ 

 

ᐊᐃᐸᓚᕼᐊᒻ ᐅᓗᓛᖅ, ᓴᓂᕋᔭᖕᒥᐅᑕᖅ  

 

>>ᐸᑦᑕᑐᖅᑐᑦ 

 

ᐆᑦᑐᕙ ᐊᐅᓚᕿᐊᖅ, ᖃᖏᖅᖢᒑᐱᖕᒥᐅᑕᖅ 

 

>>ᐸᑦᑕᑐᖅᑐᑦ 

 

ᐊᒻᒪᑦᑕᐅᖅ ᐃᓕᓴᖅᓯᔪᒪᓪᓗᖓ ᒪᕐᕈᒃᑲᓐᓃᖕᓂᒃ ᑕᕝᕙᓃᑦᑐᓐᓇᖏᑦᑑᒃ ᓯᓖᓐ ᓂᓐᖓᖅ ᑰᒑᕐᔪᖕᒥᐅᑕᖅ ᐊᒻᒪᓗ ᔩᓐ 

ᓯᒪᐃᓚᒃ ᖃᒪᓂᑦᑐᐊᕐᒥᐅᑕᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ ᑕᕝᕙᓃᖃᑎᒋᔭᖏᑦ ᑖᒃᑯᐊ:  

 

ᓲᓴᓐ ᐃᓄᐊᕋᖅ, ᑲᔪᓯᑎᑦᑎᔨ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᒐᕙᒪᐅᑉ ᐃᓗᐊᓂ ᐊᒻᒪᓗ  

 

>>ᐸᑦᑕᑐᖅᑐᑦ 

 

ᑐᕇᓴ ᕼᐃᐅᓯ ᒥᓂᔅᑕᐅᑉ ᑐᖏᓕᖓ,  

 

>>ᐸᑦᑕᑐᖅᑐᑦ 

 

ᔩᓂ ᐋᕆᐊᒃ−ᖁᓪᓗᐊᓕᒃ ᒥᓂᔅᑕᐅᑉ ᑐᖏᓕᖓᑕ ᑐᖏᓕᒃᑲᓐᓂᖓ. 

 

>>ᐸᑦᑕᑐᖅᑐᑦ 

 

ᐊᒻᒪ ᐃᓕᓴᕆᔪᒪᓪᓗᒍ ᕋᐃᒡᒋᓕ ᐊᓗᕈᑦ ᑖᓐᓇ ᑐᑦᑕᕐᕖᑦ ᑲᑎᒪᔨᖏᓐᓃᖃᑕᐅᔪᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓪᓗᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᐅᖃᕈᒪᕗᖓ ᖁᔭᓐᓇᒦᓪᓚᕆᒃᖢᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᓕᕆᔪᑦ ᐃᓗᖏᖅᓱᕐᓂᖏᓐᓄᑦ 

ᑕᓯᐅᖅᓯᑦᑎᐊᕐᓂᖏᓐᓄᑦ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ ᐃᓚᐅᑦᑎᐊᖁᓪᓗᒋᑦ ᒐᕙᒪᒃᑯᓐᓂᒃ. ᐅᐱᒋᑦᑎᐊᖅᐸᕗᑦ 

ᐅᖃᐅᓯᖏᑦ ᑐᑭᒧᐊᕈᑎᖏᑦ ᐃᑲᔪᕈᑎᖏᑦ ᐱᕚᓪᓕᖁᓪᓗᒋᑦ ᒐᕙᒃᑯᑦ ᐊᐅᓚᓂᖏᑦ ᐊᑐᐊᒐᖏᓪᓗ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒪᓕᒐᓕᐅᖅᑎ ᐸᖕᓂᖅᑑᒧᑦ ᒥᔅ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚᑦ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒪ ᐃᓕᓴᕆᕋᑖᖅᑕᖏᑦ ᐃᓐᓇᑯᓗᐃᑦ 

ᑕᕝᕙᓃᑦᑐᑦ ᑐᓐᖓᓱᑦᑎᐊᕆᔅᓯ ᐃᓕᓴᕐᓇᖅᑐᐃᓪᓗ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᒥᓂᔅᑕᐅᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᓕᓴᖅᓯᔪᒪᒐᒪ ᓯᕗᓕᐅᓪᓚᕆᒃᓯᒪᓂᖓ 

ᐃᖅᑲᓇᐃᔭᖅᑎᐅᔪᖅ ᐊᓪᓚᕝᕕᓐᓂ. 

 

ᐃᓕᓴᖅᓯᕋᑖᔪᒐᑦᑕ ᕿᕐᓂᖅᑕᑦ ᑕᖅᑭᖓᓂ ᕕᑉᕗᐊᕆᒥ ᓇᓪᓕᐅᓐᓂᖅᓯᐅᕐᓂᖃᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᐃᑦᑕᕐᓂᓴᓕᕆᔨᒃᑯᖏᑦ ᐃᓕᓴᖅᓯᓂᖃᓚᐅᕐᒪᑕ ᓯᑕᕙᓂ ᐳᓇᑦ ᓯᕗᓕᐅᓪᓚᕆᒃᓯᒪᓂᖓᓄᑦ ᑐᓐᖓᕕᓕᐅᖅᖢᓂ 

ᓄᓇᕗᒥ ᕿᕐᓂᖅᑕᐃᑦ ᑲᑐᔾᔨᖃᑎᒌᖓᓂᒃ 2013-ᒥ ᐃᖃᓗᖕᓄᐊᕐᒪᑦ.  

 

ᐅᑭᐅᑦ 11 ᐊᓂᒍᕐᒪᑕ ᑖᒃᑯᐊ ᑲᑐᔾᔨᖃᑎᒌᑦ ᐆᒻᒪᕆᓪᓚᕆᒃᑐᒥᒃ ᐃᓚᓕᐅᑦᓯᑦᑎᐊᖅᑐᒥᒃ ᐊᔭᐅᖅᑐᐃᓪᓚᕆᒃᐸᒃᑐᓂᒃ 

ᐱᓂᐊᖅᓯᒪᔪᑦ ᖁᕕᐊᓱᖕᓂᕐᒥᒃ ᖃᐅᔨᓴᕐᓂᕐᒥᒃ ᐊᒻᒪ ᐱᐅᖅᓱᐊᕐᓂᕐᒥᒃ ᕿᕐᓂᖅᑕᑦ ᓴᓇᓐᖑᐊᒐᖏᓐᓂᒃ 

ᐃᓕᖅᑯᓯᖓᓂᓗ. ᑖᓐᓇᓗ ᐳᕋᐃᒻᒥᓂᔅᑕ ᔭᔅᑎᓐ ᑐᕉᑐ ᐅᖃᓚᐅᕆᕗᖅ ᐅᐱᒋᓪᓗᓂᐅᒃ ᒥᔅ ᐳᓈᑦ 

ᐱᓕᕆᓯᒪᓂᕆᔭᖓᓂᒃ.  

 

ᕿᕐᓂᖅᑕᐃᑦ ᐊᔪᖏᑦᑎᐊᕐᓂᖏᑦ ᓇᒥᑐᐃᓐᓈᕐᒪᑕ, ᐅᖃᖅᑎᑦᑎᔨ ᐅᓪᓗᒥ ᐃᒡᓗᒥ ᖁᕕᐊᓲᑎᒋᕙᕗᑦ ᕿᕐᓂᖅᑕᑦ 

ᐊᔪᖏᓐᓂᖏᑦ ᐃᓚᒋᓐᖓ ᖁᔭᓐᓇᒦᖅᓯᑎᓪᓗᖓ ᒥᔅ ᐳᓈᑦ ᐃᑲᔪᖅᑎᖏᓪᓗ ᓰᒃ ᑭᔅᓯ, ᓵᓇ ᔨᕕᓐᓂᔅ, ᓵᕈᔅ 

ᔨᕕᓐᓂᔅ, ᒥᐊᕆᐊᒻ ᕗᕙᓇ, ᒪᐃᔭ ᔨᓚᓕ, ᒥᐅᕆᔪᓪ ᔭᔅᓯᓐᑎ, ᕌᓐᕙ ᐅᕐᓕᖕᔅᑕᑦᑎᕐ, ᔫᓕᐊᓐ ᐆᔪᑯᓗᒃ, ᕈᑎᒥ ᓚᕙᓪ, 

ᐊᑭᓐᑕᐃ ᐃᐊᑦᒪᓐ, ᓯᒪᓐ ᑭᑯᓂᓐ, ᓇᑕᓕ ᕼᐅᕗᓪ, ᐊᑎᔾᕗᐊᑦᕉᔅ ᕼᐊᓕᓱᔅ, ᐊᓚᖃᐃᑦ ᐅᕙᐅᐊᔨ, ᒪᓕᓴ ᐋᓕᒃᓵᓐᑐ, 

ᕼᐊᓚᓐ ᕼᐊᐅᖕ ᐊᒻᒪᓗ ᑯᕆᔅᓯ ᑯᕉᓇᓐ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᓇᑦᓯᓕᖕᒧᑦ 

ᒪᓕᒐᓕᐅᖅᑎ ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᐅᖃᖅᑎᑦᑎᔨ ᓂᑯᕕᑦᑐᖓ ᑐᓐᖓᓱᒃᑎᑦᑎᔪᒪᓪᓗᖓ ᒪᕐᕉᖕᓂᒃ 

ᓂᕈᐊᖅᑕᐅᕕᒋᓯᒪᔪᓂᖔᖅᑐᑦ ᑰᒑᕐᔪᖕᒥ, ᒪᕇ ᐊᖑᑎ ᐊᒻᒪᓗ ᔨᐊᓂᕗ ᐊᖑᑎ ᐊᒻᒪᓗ ᐃᓕᓴᖅᓯᔪᒪᓪᓗᖓ ᒥᐊᕆᔭᒻ 

ᐊᒡᓘᒃᑲᕐᒥᒃ ᐅᖅᓱᖅᑑᕐᒥᐅᑕᖅ ᐊᒻᒪᓗ ᔭᓐ ᐊᒡᓘᒃᑲᖅ ᐅᖅᓱᖅᑑᕐᒥᐅᑕᐅᖕᒥᔪᖅ. 

 

ᐅᖃᖅᑎᑦᑎᔨ, ᑖᓐᓇ ᓂᓚᐅᓛᖅ ᒥᐊᕆᔭᒻ ᐊᒡᓘᒃᑲᖅ ᐊᔭᒋᒐᒃᑯ ᐊᒻᒪᓗ ᐃᕐᓂᖓ ᔭᓐ ᐃᓪᓗᐊᕐᔪᒋᓪᓗᒍ. 

ᐅᖃᖅᑎᑦᑎᔨ, ᒥᐊᕆᔭᒻ ᐱᔾᔪᑎᒋᓪᓗᐊᑕᖅᑐᒍ ᑕᒫᓃᓚᕿᕗᖓ. ᐃᓅᓚᐅᖅᓯᒪᒐᒪᓂᑦ ᐃᓕᓴᖅᓯᒪᖕᒫᖓ 

ᖁᔭᒋᑦᑎᐊᖅᐸᕋ.  

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔨ, ᒪᕇ ᐊᖑᑎ ᐊᒻᒪᓗ ᒥᐊᕆᔭᒻ ᐊᒡᓘᒃᑲᖅ ᐃᓄᐃᑦ ᖃᐅᔨᒪᓂᑐᖃᖏᓐᓂ ᑲᑎᒪᔨᐅᖃᑕᐅᔫᒃ 

ᑐᓐᖓᓱᒃᑎᑦᑐᒪᓪᓗᒋᑦ ᐃᒡᓗᒧᑦ, ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᓴᓂᑭᓗᐊᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐊᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᐅᖃᖅᑎᑦᑎᔨ ᐃᓕᓴᖅᓯᔪᒪᓪᓗᖓ 

ᐃᓕᓐᓂᐊᖅᑎᓂᒃ ᐃᓕᓴᐃᔨᖏᓐᓂᒡᓗ ᐃᓄᓕᕆᓂᕐᒧᑦ ᐃᓕᓐᓂᐊᖅᑐᓂᒃ ᑕᕝᕗᖓᖅᓯᒪᔪᓂᒃ. 

ᑖᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᖅᑕᖏᑦᑕ ᐅᑭᐅᒥ ᐊᐃᑉᐹᓃᓕᖅᑐᑦ ᐸᐃᑉᐹᖅᑖᕋᓱᒃᑐᑦ ᐊᒻᒪᓗ 

ᐃᓕᓐᓂᐊᕇᕐᕕᒃᓴᖃᖅᑐᑦ ᒫᑦᓯ 31, 2024-ᒥ. ᖁᕕᐊᓱᓪᓚᕆᒃᑐᖓ ᒪᓕᒐᓕᐅᕐᕕᖕᒨᕈᓐᓇᕐᒪᑕ ᐃᓕᓴᕆᓂᐊᕋᒃᑭᑦ.  

 

ᐃᓕᓴᕆᔪᒪᔭᒃᑲ ᐃᓕᓐᓂᐊᖅᑏᑦ ᐃᓄᓕᕆᔨᒃᓴᐅᓂᕐᒧᑦ ᐅᑯᐊᖑᔪᑦ: 

 

ᐅᐊᓐᑕ ᐊᓗᑭ 

 

>>ᐸᑦᑕᑐᖅᑐᑦ 

 

ᔪᓕᐊ ᐊᖑ 

 

>>ᐸᑦᑕᑐᖅᑐᑦ 

 

ᔪᐊᐃ ᐊᖑᑎᕐᔪᐊᖅ 

 

>>ᐸᑦᑕᑐᖅᑐᑦ 

 

ᐃᓕᓴᐱ ᐃᓄᒍ ᐊᓲᓇ 

 

>>ᐸᑦᑕᑐᖅᑐᑦ 

 

ᓃᓇ ᐃᕐᓂᖅ 

 

>>ᐸᑦᑕᑐᖅᑐᑦ 

 

ᐄᕙ ᒪᒃᐸ 

 

>>ᐸᑦᑕᑐᖅᑐᑦ 

 

ᐃᒪᓕ ᐅᑲᓕᖅ 

 

>>ᐸᑦᑕᑐᖅᑐᑦ 

 

ᓚᒃᓯ ᐅᐸᒃᑕᐅᔭᖅ 

 

>>ᐸᑦᑕᑐᖅᑐᑦ 

 

ᑳᒪᓐ ᕌᔅᕕᐅᓪ, ᑕᒫᓃᖏᓛ? 

 

ᐊᒻᒪᓗ ᐃᓕᓴᐃᔨᖏᑦ ᓰᓚ ᕼᐃᒡᑕᓐ, ᐊᒻᒪᓗ ᕉᑎ ᓘᐸ ᑕᒫᓃᖏᑐᖅ. 

 

(ᑐᓵᔨᒃᑯᑦ) ᐅᖃᖅᑎ, ᒫᔾᔨᐅᑉ ᑕᖅᑭᖓ ᐃᓄᓕᕆᓂᕐᒧᑦ ᑕᖅᑭᕆᔭᐅᑎᓪᓗᒍ ᑖᒃᑯᐊ ᐅᐱᒋᑦᑎᐊᖅᖢᒋᑦ 

ᑐᓐᖓᓱᒃᑎᑦᑐᒪᕙᒃᑲ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᔅᓯᓐᓄᑦ ᑐᓐᖓᓱᒋᑦᑎ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔨ, ᑐᓐᖓᓱᑦᑎᐊᕆᔅᓯ ᐊᑕᖏᕐᓗᓯ ᑕᕝᕙᓃᑦᑐᓯᒍᑦ. ᑐᓐᖓᓱᒃᑎᑦᑎᔪᒪᒐᒪ 

ᐃᓕᓴᕆᔪᒪᓪᓗᒍᓗ ᖃᐅᔨᒪᓪᓗᒍ ᓴᓂᕋᖕᒥ ᒪᒃᑯᒃᑐᓄᑦ ᐃᑲᔪᖃᑦᑕᖅᓯᒪᖕᒪᑦ ᐃᑲᔪᖅᑎᒋᔭᐅᕐᔪᐊᖃᑦᑕᕐᒪᑦ. ᑖᓐᓇ 

ᐊᐃᑉᕙᓚᕼᐊᒻ ᐅᓪᓚᓛᖅ ᑐᓐᖓᓱᖁᑦᑎᐊᖅᐸᕋ.  

 

>>ᐸᑦᑕᑐᖅᑐᑦ 

 

ᑖᒃᑯᐊᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᖃᑦᑕᖅᑎᓪᓗᖓ ᐃᓚᖏᑦ ᑲᑎᒪᖃᑎᒋᖃᑦᑕᖅᓯᒪᒐᒃᑭᑦ 

ᐅᖓᓕᖅᐸᒃᖢᒋᓪᓗ ᒥᐊᓕᔭᒻ ᐊᒡᓘᒃᑲᖅ ᐊᒻᒪ ᒪᕇ ᐊᖑᑎ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦᑎ. (ᑐᓵᔨᑎᒍᑦ) ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᖃᑕᐅᔪᒪᒋᓪᓗᖓᑦᑕᐅᖅ ᐃᓕᓴᖅᓯᔪᒪᓪᓗᖓ 

ᑭᒡᒐᑐᖅᑕᕐᓃᖔᖅᓯᒪᔪᖅ ᑲᖏᖅᑐᒑᐱᒻᒥᑦ, ᑖᓐᓇ ᐆᑦᑐᕙ ᐊᐅᓚᕿᐊᖅ ᑐᓐᖓᓱᑦᑎᐊᕆᑦ ᑕᕝᕗᖓ ᐃᓪᓗᕐᔪᐊᕐᓄᑦ, 

ᑐᓐᖓᓱᖁᑦᑎᐊᖅᑲᒋᑦ. ᐊᒻᒪᓗ ᑲᑎᒪᔨᐅᖃᑎᒋᖃᑦᑕᖅᓯᒪᒻᒥᔭᕋ ᓯᕗᓕᖅᑎᐅᖃᑎᒋᓪᓗᒍ ᕼᐋᒻᒪᓚᓂᒃ 

ᒪᐃᔭᖃᑎᒋᓪᓗᒍ ᑖᓐᓇ ᐅᐃᓕ ᓇᑯᓛᖅ. ᑲᔪᓯᔪᐊᓘᒐᑦᑕᐃ, ᑐᓐᖓᓱᑦᑎᐊᕆᖅ ᑐᓐᖓᓱᖁᕙᒋᑦ. 

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᑕᕝᕙᓂ ᐃᓄᐃᑦ ᐃᓕᖅᑯᓯᖓᑦ ᐅᖃᐅᓯᖓᓪᓗ ᐃᒫᓪᓚᕆᒃ ᒪᑭᑕᑎᒍᒪᒐᒃᑯ ᓂᐱᒃᑯᑦ ᐅᖃᐅᓯᒃᑯᑦ 

ᑭᒡᒐᖅᑐᐃᓂᕐᒥᒃ ᑕᒪᓐᓇ ᑕᒫᓃᑦᑐᑯᓘᓗᓯ ᐆᒻᒪᑲᓐᓂᖅᑑᔮᕈᑎᒋᒻᒪᕆᑉᐸᕋ ᐅᖃᐅᓯᖅᐳᑦ ᐱᐅᔪᐊᓘᒻᒪᑦ ᐊᑐᖅᑐᒍ 

ᐊᑐᕆᐅᖅᓴᓪᓗᒍ ᐊᓕᐊᓇᓕᖅᐸᓪᓕᐊᑐᐃᓐᓇᕐᒪᑦ ᐃᓕᖅᑯᓯᓪᓚᕆᑦᑎᓐᓄᑦ ᐅᖃᐅᓯᖅᐳᑦ ᐃᕕᖅᓯᒪᓕᑐᐊᕋᐃᒻᒪᑦ, 

ᒪᑭᑕᒃᑲᓐᓂᓕᖃᑦᑕᕋᑦᑕ. ᖁᔭᓐᓇᒦᒃ, ᑐᓐᖓᓱᑦᑎᐊᕆᔅᓯ. ᖁᔭᓐᓇᒦᓪᓗ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᑲᖏᖅᓯᓂᖅ ᐅᐊᓐᓈᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᕕᐊᓱᒃᐳᖓ 

ᑲᖏᖅᓯᓂᖅ ᐅᐊᓐᓇᖓᓄᑦ ᒪᓕᒐᓕᐅᖅᑎᐅᒐᒪ.  

 

ᐅᖃᖅᑎᑦᓯᔩ, ᑕᒡᕙᓂ ᐅᑉᓚᖅᑕᐅᓯᒪᖏᑕᕌᖓᑦᑕ ᐃᓐᓇᐅᓛᖑᖃᑕᐅᒡᒍᖃᑦᑕᕋᓗᐊᕋᒪ.  

 

>>ᐃᒡᓚᖅᑐᑦ 

 

ᐅᑉᓗᒥ ᓄᑲᖅᖠᖅᐸᐅᓚᑦᑎᑕᐅᒐᒪ ᖁᐊᕕᐊᓇᖅ, ᐃᓐᓇᐃᑦ ᑐᓐᖓᓱᖃᑦᑕᕐᓕᑦ.  

 

ᐅᖃᖅᑎᑦᓯᔩ, ᐃᓕᑕᕆᔪᒪᑉᓗᒋᑦ ᑲᖏᖅᖠᓂᕐᒥ ᑕᒪᐅᖓᖅᓯᒪᔪᑯᓗᐃᑦ ᓃᓇ ᐃᕐᓂᖅ ᐊᒻᒪ ᓚᒃᓯ ᐅᒃᐸᑕᐅᔭᖅ, 

ᑐᓐᖓᓱᑦᓯᐊᕆᑦᓯ ᑕᕝᕙᓂ ᑲᑎᒪᕕᒃᓯᓐᓂ. ᐊᒻᒪ ᐊᓯᖏᑦ ᑕᕝᕙᓂ ᐃᓕᑕᕆᔭᐅᖅᑕᐅᔪᓗᒃᑖᑦ ᑐᓐᖓᓱᑦᓯᐊᕆᑦᓯ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ. ᐊᕐᕕᐊᑦ 

ᐅᐊᓐᓈᓄᑦ ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑎᑭᕋᕐᔪᐊᕐᒥᐅᑕᕐᒥᒃ ᑕᕝᕙᓃᑦᑐᖃᕐᒪᑦ ᖁᕕᐊᓇᒃᖢᒥᐊᑯᓂ. 

ᐃᓕᑕᕆᓱᐊᕋᑉᑯ ᐅᑉᓛᖅ ᒥᐊᓕ ᕗᐃᓯ ᑲᓇᔪᖅ.  

 

>>ᐸᑦᑕᑐᖅᑐᑦ 

 

ᑐᓐᖓᓱᒋᑦ. ᑕᐃᒪᖓᓂᒃ ᑎᑭᕋᕐᔪᐊᕐᒥ ᑭᒡᒐᖅᑐᐃᓕᖅᑎᓪᓗᖓ ᑐᓐᖓᓇᐃᓐᓇᐅᔭᖅᑕᖅᓯᒪᒻᒪᑦ 

ᑎᑭᕋᕐᔪᐊᕕᒻᒥᐅᑕᐅᓗᐊᕕᖏᒃᑲᓗᐊᖅᖢᖓ, ᒪ’ᓈᖅᖢᒍ. ᐊᒻᒪᓗ ᐅᖃᐅᔾᔪᖅᑕᖅᓯᒪ’ᒪᖓ ᖃᓄᖅ 

ᓄᓇᓕᐊᓛᖑᓂᖅᓴᑦ ᐊᔾᔨᐅᖏᑦᑐᒃᑯᑦ ᐊᒃᓱᕈᕐᓇᖅᑐᓄᑦᑕᐅᖅ ᑎᑭᑕᐅᓱ’ᒪᑕ. ᐃᒻᒪᖄ ᐃᓱᒪᔪᖃᖅᓯᓐᓇᕆᐊᖃᕐᒪᑦ 

ᓄᓇᓕᐊᓛᖑᓂᖅᓴᐃᓄᑯᐊ ᖃᓄᖅ, ᖁᖅᓴᓇᖅᑐᒧᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᓄᑦ ᑎᑭᑕᐅᓗᐊᓱᐃᑦᑐᑦ 

ᓄᓇᓕᐊᓛᖑᓗᐊᒧᑦ. ᑭᓯᐊᓂ ᐊᔾᔨᐅᖏᑦᑐᒥᑦᑕᐅᖅ ᐃᓕᖅᑯᓯᖃᕐᒪᑕ ᑎᑭᕋᕐᔪᐊᕐᒥᐅᑦ ᓄᓇᓕᐊᓛᖑᓂᖅᓴᑦ. ᑕᕝᕘᓇ 

ᒪ’ᓈᖅᓯᒪᕙᕋ ᑲᓇᔪᖅ, ᐊᒻᒪ ᑐᓐᖓᓱᒋᑦ ᑕᕝᕗᖓ. ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐃᓕᑕᖅᓯᓂᖅ ᐳᓛᕆᐊᖅᑐᓂᒃ. ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒫᓃᑦᑐᓕᒫᑯᓗᐃᑦ ᑐᓐᖓᓱᑦᑎᑦᑎᐊᖅᐸᒃᑲᑦᑕᐅᖅ 

ᐊᒻᒪᓗ ᐃᓐᓇᖁᑎᕗᑦ ᐱᓗᐊᖅᑐᒥᒃ. ᑖᓐᓇ ᓄᓕᐊᓐᓂᒃ ᑐᓐᖓᓱᑦᑎᑦᑎᔪᑯᓘᓚᐅᕐᒪᑕ ᑕᐃᑲᓂ ᐃᓪᓗᒧᑦ 

ᐊᖏᕐᕋᖓᓄᑦ ᒥᐊᓕᐊᒻ, ᖁᔭᓐᓇᒦᕈᒪᑦᑎᐊᖅᐸᕋ ᑕᒫᓃᓐᓂᖓᓂᒃ.  

 

ᑖᓐᓇ ᑕᐅᕗᖓ ᓄᓕᐊᕋ ᐃᖅᑲᓇᐃᔭᕆᐊᖅᑎᓪᓗᒍ ᐊᓂᕐᕋᖓᓄᐊᖅᑐᑯᓘᓚᐅᕐᒪᑦ ᑕᐃᑲᓂᓗ 

ᑐᓐᖓᓱᑦᑎᑕᐅᑦᑎᐊᖅᓱᓂ, ᖁᔭᓐᓇᒦᕈᒪᑦᑎᐊᖅᐸᒃᑲ ᑕᐃᒃᑯᐊ. ᐊᒻᒪᓗ ᖁᑦᑎᑦᑐᒥᐅᑕᕕᓃᑦ ᑕᒫᓃᒻᒪᑕ, ᑖᓐᓇ 

ᐃᖅᑲᓇᐃᔭᖅᑎᒋᓚᐅᖅᓯᒪᓪᓗᒍ ᒫᓐᓇ ᒥᓂᔅᑕᐅᑉ ᑐᖓᓕᕆᓕᖅᓱᓂᐅᒃ ᐊᒻᒪᓗ ᑖᒃᑯᓄᖓ 

ᐱᓕᕆᑦᑎᐊᖅᑐᒻᒪᕆᐊᓘᒻᒪᑦ ᐃᓐᓇᖁᑎᑦᑎᓐᓂᒃ ᑲᒪᑦᑎᐊᖃᑦᑕᖅᓱᓂᓗ, ᑐᕇᓴ ᕼᐃᐅᔅ. ᖁᔭᓐᓇᒦᒃ. 

 

ᐊᒻᒪᓗ ᑖᓐᓇ ᐃᕐᓂᕋ ᐅᕙᓐᓂᒃ ᐊᖓᔪᑦᑎᐅᓂᖅᓴᖅ, ᓘ ᐱᓕᑉ ᑕᒪᒃᑯᓂᖓ ᐅᖁᒪᐃᑦᑐᓕᕆᑎᓪᓗᑕ ᑕᒫᓂ 

ᐃᓪᓗᕐᔪᐊᕐᒥ ᑕᐅᑐᖃᑦᑕᕐᒪᑦ ᐊᒻᒪᓗ ᐅᕙᓐᓄᑦ ᐅᖃᕆᓪᓚᒋᐊᖅᑐᖃᑦᑕᖅᓱᓂ ᐃᓂᖅᑎᕆᓪᓗᓂᓗ ᓱᐊᒃᓱᓂᓗ 

ᐅᕙᓐᓂᒃ. ᐊᓕᐊᓇᐃᒋᑦᑎᐊᖃᑦᑕᕋᒃᑯ ᑕᒪᓐᓇ ᐃᓪᓗᕐᔪᐊᕐᒥ ᐅᖁᒪᐃᑦᑐᓕᕆᓕᖅᑎᓪᓗᑕ ᐃᓐᓇᕐᒧᑦ 

ᐃᖃᓪᓚᕝᕕᐅᓪᓗᓂ ᐊᒃᓱᐊᓗᒃ  

ᐅᕿᓕᓇᖃᑦᑕᕐᒪᑦ.  

 

ᑕᐃᒪᓐᓇ ᐱᓕᕆᑦᑎᐊᖅᑰᔨᒍᓐᓃᓕᕋᐃᒐᑦᑕ ᑖᓐᓇ ᐅᕙᓐᓄᑦ ᐅᖃᕆᐊᖅᑐᖃᑦᑕᕐᒪᑦ ᐊᒻᒪᓗ 

ᐅᖃᓪᓚᖃᑎᒌᒍᓐᓇᑦᑎᐊᖅᓱᓄᒃ. ᐃᓕᕋᒋᖃᑦᑕᖅᓱᒍ ᑭᓯᐊᓂ ᐅᓛᓐᓂᒃᑯᑦ ᐃᕐᓂᕆᒧᑦ ᐃᓕᕋᓇᕈᓐᓃᖃᑦᑕᖅᓱᓂ. 

ᑭᓯᐊᓂ ᐊᓂᒎᔾᔨᖃᑦᑕᖅᑐᒍᑦ ᑕᐃᒪᓐᓇᐃᑎᓪᓗᒍ ᐊᒃᓱᐊᓗᒃ ᐅᕙᓐᓂᒃ ᐃᑲᔪᖅᓯᒪᒻᒪᑦ ᖁᔭᓐᓇᒦᕈᒪᒐᒃᑯ, ᒥᔅᑕ ᐱᓕᒃ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᒫᓐᓇ ᐃᓕᑕᖅᓯᓪᓗᑕ ᐳᓛᕆᐊᖅᓯᒪᔪᓂᒃ. ᑲᑎᒪᔾᔪᑎ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 827 - 6(2): ᐃᖃᓗᖕᓂ ᐃᒡᓗᓕᕆᓂᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᓯᔩ. ᐅᓪᓛᒃᑯᑦ. ᓄᓇᕗᒻᒥᐅᓂᒃ ᒫᓂ ᑲᑎᒪᕕᐊᓘᑉ ᐃᓗᐊᓃᑦᑐᓂᒃ 

ᖁᕕᐊᓱᑦᑐᒍᑦ ᑕᑯᓐᓈᕈᓐᓇᕋᑦᑕ.  

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᓕᕆᔨᕐᔪᐊᒃᑯᓐᓄᑦ ᓄᓇᕗᒻᒥ ᐊᐱᖅᑯᑎᖃᓚᖓᔪᖓ, ᐊᒻᒪᓗ ᐱᔭᒃᓴᕆᖃᑦᑕᖅᑕᖏᑕ ᒥᒃᓵᓄᑦ. 

ᐅᖃᐅᓯᐅᒍᒪᓯᒪᔪᖅ ᐱᓪᓗᒍ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐅᔾᔨᕆᓯᒪᒐᒃᑯ ᐃᖃᓗᓐᓂ. ᑖᒃᑯᐊ 0%-ᒥ ᐃᓪᓗᓕᕆᓂᖅ 

ᕿᒥᕐᕈᒍᑦᑎᒍ ᓂᐅᕕᐊᒃᓴᐃᑦ ᐱᑕᖃᖏᓯᐊᒻᒪᕆᒻᒪᑕ.  

 

ᐅᖃᖅᑎᑦᓯᔩ, ᑖᒃᑯᐊ ᐅᓪᓗᒥᐅᔪᖅ ᓂᐅᕕᐊᑦᓴᐅᕙᑦᑐᐃᑦ ᐃᓪᓗᐃᑦ, ᒪᑯᐊ ᐊᑦᑐᐊᓂᖃᖃᑦᑕᕐᖓᑕᑦᑕᐅᖅ 

ᐊᑐᖅᑐᐊᕐᓂᐅᑉ ᐃᓗᐊᓃᖓᔪᓄᑦ, ᒫᓂ 8%-ᒦᑎᓪᓗᒋᑦ. ᐃᖃᓗᓐᓂ ᓄᓇᖃᖅᑐᐃᑦ ᓲᕐᓗ 

ᐃᓯᕈᓐᓇᖃᑦᑕᖏᒻᒪᑕᓘᓐᓃᑦ ᓂᐅᕕᕈᒪᒐᔭᕆᐊᑦᓴᖅ ᑖᒃᑯᐊ ᑕᐃᒪᓐᓇᐃᑦᑐᒥᒃ ᐋᖅᑭᒃᓱᐃᓯᒪᔪᖃᖅᑎᓪᓗᒍ. 500-

ᖑᓗᐊᖅᑐᐃᑦ ᐃᓪᓗᐃᑦ ᑕᑯᓐᓈᖅᓯᒪᓪᓗᒍ ᐃᓪᓗᓕᕆᔨᕐᔪᐊᒃᑯᓐᓂᒃ, ᐅᖓᑖᓂ 700−ᖑᓐᓃᒐᓗᐊᖅᑎᓪᓗᒋᓪᓗ 

ᐃᖃᓗᓐᓂ. 

 

ᓇᓗᓇᐃᒃᑲᓐᓂᕈᓐᓇᑕᕐᒪᖔᖅ ᐅᓪᓗᒥ ᖃᑦᓯᓪᓚᑦᑖᖑᒻᒪᖔᑕ, ᐃᓪᓗᐃᑦ ᑭᒃᑯᑐᐃᓐᓇᕐᓄᑦ ᐃᓪᓗᐃᑦ 

ᐊᑐᐃᓐᓇᐅᒻᒪᖔᑕ ᐃᖃᓗᓐᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᔅᓯᔩ. ᐊᐱᖅᑯᑎᖓᓂ ᐅᐱᒋᕙᕋᒪ ᐄ, ᓄᒫᓐᓇᖅᑐᑦ 

ᑕᒪᒃᑯᐊ 0-ᖑᔪᐃᑦ ᐃᓪᓗᐃᑦ ᐃᖃᓗᓐᓂᑐᐃᓐᓇᐅᖏᑦᑐᖅ ᓄᓇᕗᓪᓗᒃᑖᒥᑦᑕᐅᖅ ᒫᓐᓇ ᐊᒃᓱᕈᕈᑎᒋᔭᐅᖃᑦᑕᖅᑐᑦ. 

ᑖᒃᑯᐊ ᐃᓱᓕᔪᒥᒃ ᑲᔪᓯᒍᒪᒐᓗᐊᖅᑎᓪᓗᑕ. ᑕᒪᓐᓇ ᐊᒃᓱᕉᑎᒋᒋᐊᖃᖅᑐᕗᑦ ᐃᖃᓗᓐᓂᑐᐃᓐᓇᐅᖏᑦᑐᖅ ᐃᓪᓗᐃᑦ 

ᐱᓪᓗᒋᑦ. 707-ᖑᒻᒪᑕ ᐃᓪᓗᐃᑦ ᐊᑐᐃᓐᓇᐅᔪᐃᑦ ᐃᖅᑲᓇᐃᔭᖅᑎᓐᓄᑦ ᑕᒫᓂ 656 ᐊᑐᖅᑕᐅᕙᑦᑐᐃᑦ ᑕᒫᖓᑦ 

ᓇᒻᒥᓂᖁᑎᓕᓐᓂᒃ. ᖁᔭᓐᓇᒦᒃ, ᐅᖃᖅᑎᔅᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐃᓚᒋᐊᕈᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᑯᓐᓇᕈᑦᑎᒍᑦ ᐱᓕᕆᐊᖑᔪᐃᑦ ᐊᖏᔫᑏᑦ ᑎᒥᐅᔪᐃᑦ 

ᐊᑐᐃᓐᓇᖃᖃᑦᑕᖅᑎᓪᓗᒋᓪᓗ ᑕᒪᒃᑯᓄᖓ ᐊᑐᖅᑕᐅᓂᕆᔭᖏᓐᓂᒃ ᐊᑐᖅᑐᐊᖅᑕᐅᓂᖏᓐᓂᓪᓗ ᑭᒃᑯᓕᒫᓂᒡᓗ. 

ᐊᒻᒪᓗ ᒪᑯᓄᖓ ᐃᓯᖃᑦᑕᖅᑐᓂᒃ ᓄᓇᓕᓐᓄᑦ ᑎᑭᑲᐃᓐᓇᑐᐃᓐᓇᖅᑐᓄᑦ.  

 

ᐃᓪᓗᓕᕆᔨᕐᔪᐊᒃᑯᑦ ᖃᓄᖅ ᑭᒡᒐᖅᑐᐃᑕᕐᒪᖔᑕ ᐊᖏᖃᑎᒌᒍᑎᖃᖃᑦᑕᕋᔭᕐᒪᖔᑕ ᑕᒪᐃᓐᓄᓕᒫᑦ ᐊᐱᑦᑐᖅᓯᒪᔪᐃᑦ 

ᐱᓕᕆᕕᖏᓐᓂᒃ. ᐅᓪᓗᒥᑦᑕᐅᖅ ᓄᑖᖑᓛᖑᔪᒥᒃ ᑐᓴᒃᑲᐃᒍᓐᓇᕈᕕᑦ ᖃᓄᐃᓕᖓᓕᕐᒪᖔᖅ ᑕᒪᓐᓇ. ᖁᔭᓐᓇᒦᒃ, 

ᐅᖃᖅᑎᔅᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᔅᓯᔩ. ᐅᖃᖅᑎᔅᓯᔩ, ᑭᒃᑯᓕᒫᓄᑦ ᐃᓪᓗᐃᑦ 600-

ᖑᔪᐃᑦ ᐃᓪᓗᐃᑦ. ᒫᓐᓇ ᐃᓐᓄᒃᓯᒪᔪᐃᑦ 700-ᖑᓪᓗᑎᒃ ᐊᖏᕐᕋᓖᑦ ᐃᓚᒋᐊᕐᓗᒍ ᖄᖓᒍᑦ. 700-ᖑᔪᐃᑦ ᐃᓪᓗᐃᑦ 

ᐊᑐᖅᑐᐊᖅᑐᐃᑦ ᒐᕙᒪᒃᑯᓐᓂᒃ ᐃᓪᓗᓂᒃ ᑖᒃᑯᓇᖓᑦ.  

 

ᐊᒻᒪᓗ ᒫᓐᓇ ᐃᓗᓕᑯᓘᔭᖏᓐᓂᒃ ᐊᐱᖅᑯᑎᖓᑕ ᐃᓚᖓᓄᑦ ᓴᖅᑭᖑᓐᓇᖏᑲᓚᐅᖅᑕᕋ, ᕿᓃᓐᓇᕋᓗᐊᖅᑐᒍᑦ 

ᐃᓪᓗᓂᒃ ᐊᒃᓱᕈᐃᓐᓇᕋᓗᐊᖅᑐᒍᑦ. ᑲᔪᓰᓐᓇᖅᑐᒍᑦ ᑕᒪᓐᓇ ᓄᓇᓕᐸᐅᔭᖅ ᐃᖃᓗᐃᑦ ᐱᕈᖅᐹᓪᓕᕐᔪᐊᖅᓯᒪᓂᖓᓄᑦ 

ᓄᓇᐃᓪᓗ ᐊᒥᒐᖅᑑᓂᖏᓐᓄᑦ ᐊᑐᐃᓐᓇᐅᖏᑦᓯᐊᒻᒪᕆᑦᓱᑎᓪᓗ ᐃᓪᓗᓂᒃ ᓇᑉᐸᐃᔪᒪᒐᓗᐊᕐᓗᑎᒍ. ᑖᓐᓇ 

ᑐᑭᓯᐊᔭᕋ ᐊᒃᓱᕈᕈᑎᒋᔭᖓᑦ ᑖᑦᓱᒪᐅᑉ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐃᓚᒋᐊᕈᑎᖓ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᐱᒋᕙᒋᑦ ᑭᐅᔾᔪᑎᒋᒐᕕᐅᒃ, ᖁᔭᓐᓇᒦᒃ. ᐊᒻᒪᓗ ᐅᕙᖓ 

ᐊᒃᓱᕈᕈᑎᒋᔭᕋ ᐊᓯᖏᓐᓄᓪᓗ ᐃᖃᓗᒻᒥᐅᑕᕐᓄᑦ ᑕᒪᓐᓇ ᐊᒃᓱᕈᓐᓇᕈᑕᐅᒻᒪᑦ.  

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒫᓘᑕᐅᖃᑦᑕᖅᑐᑦ ᐊᒻᒪᓗ ᓇᓗᓇᖏᑦ ᐃᓪᓗᓕᕆᔨᕐᔪᐊᒃᑯᓐᓂ ᑲᓇᑕᒥᒃ ᑕᐃᒃᑯᓄᖓ ᐃᖅᑯᓪᓗᕝᕕᐅᖃᑦᑕᖅᑐᖅ 

ᓇᓗᓇᒋᖏᓚᒋᑦ. ᑭᓯᐊᓂ ᐱᑕᖃᓪᓚᕆᒋᐊᖃᕐᖓᑦ ᓇᓗᓇᐃᒃᑲᓐᓂᖅᐸᕋ ᐅᓪᓗᒥ. 

 

ᐃᓪᓗᓕᕆᔨᕐᔪᐊᒃᑯᑦ ᐊᕐᕌᒍᑕᒫᖅᓯᐅᑎᖓᓂᒃ ᓱᖅᑯᐃᓇᖅᓯᑎᑦᓯᓯᒪᒻᒪᑕ ᐅᓂᒃᑳᖏᑎᒍᑦ, ᑕᒪᒃᑯᐊ 

ᐊᑐᖅᑐᐊᖅᑕᐅᓂᖏᑦ ᐃᓪᓗᐃᑦ. ᐃᓕᑕᖅᓯᓯᒪᓪᓗᑎᓪᓗ ᑕᐃᒪᓐᓇ ᐱᑕᖃᑦᓯᐊᕆᐊᖃᕐᓂᖏᓐᓂᒃ ᐃᓪᓗᓂᒃ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗᑦᑕᐅᖅ ᖃᖓᓕᑭᐊᖅ ᐃᓪᓗᓕᕆᔨᕐᔪᐊᒃᑯᑦ ᐱᒋᐊᕋᔭᖅᐸᑦ ᓴᓂᕐᕙᐃᕙᓪᓕᐊᓗᑎᒃ 

ᓴᓇᐅᔭᐅᕙᓪᓕᐊᓂᕐᒧᑦ ᐃᖃᓗᓐᓂ ᑐᕌᖓᒐᔭᖅᑐᑦ ᐊᑉᐸᓯᖅᐹᓪᓕᕈᓐᓇᖁᓪᓗᒋᑦ ᐃᓪᓗᐃᑦ. ᐃᓪᓗᑭᒃᓴᕐᓂᐅᔪᖅ 

ᐊᑐᖅᑕᐅᖃᑦᑕᕐᓂᖏᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒫᓐᓇ ᐱᓕᕆᔪᒍᑦ ᒫᓐᓇ, ᑲᔪᓰᓐᓇᖅᑐᒍᑦ 

ᓇᑉᐸᐃᕙᓪᓕᐊᕗᒍᑦ ᓴᓇᒐᓱᐊᖏᓐᓇᖅᐳᒍᑦ ᐃᓪᓗᓄᑦ. ᐊᓐᖑᑎᒍᓐᓇᖏᑐᐃᓐᓇᖅᑐᒍᑦ ᐅᖃᖅᑏᑦ, ᑕᒪᓐᓇ 

ᐱᔭᕆᐊᑭᖏᑦᑑᒻᒪᑦ, ᐃᒡᓗᕐᔪᐊᓂᒃ ᓴᓇᒐᒃᓴᐅᒐᓗᐊᖅ ᑭᓯᐊᓂ ᓄᓇᐃᑦ ᐱᑕᖃᕆᐊᖃᕐᒪᑕ.  

 

ᑕᐃᒪᓐᓇ ᓴᓇᓂᐊᕈᑦᑕ ᓇᑉᐸᐃᓂᐊᕈᑦᑕ ᑕᐃᒫᒃ ᐃᓪᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᐱᖁᑎᕐᔪᐊᕐᓂᓪᓗ ᐃᓪᓗᐃᑦ 

ᐊᖑᒻᒪᑎᓂᐊᕈᑦᑎᒍᑦ. ᐃᓚᖓᓐᓂᒃᑕᐅᖅ, ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᕆᔭᖓᓐ, ᖃᐅᔨᒪᒐᓗᐊᖅᓱᑕ ᖃᓄᕐᓕ 

ᒫᓐᓇ ᐃᓪᓗᓕᕆᔨᒃᑯᑦ ᐃᓪᓗᖁᑎᒋᔭᖏᑕ ᐊᖏᕐᕋᖅᑖᕆᔭᐅᕙᓪᓕᐊᒍᓐᓇᕆᐊᖏᑦ ᓇᒻᒥᓂᖁᑎᑖᕆᔭᐅᕙᓪᓕᐊᓗᑎᒃ. 

ᓲᕐᓗ ᑕᒪᓐᓇ ᐊᔾᔨᒌᓐᖏᑦᑐᓂᒃ ᐱᓕᕆᐊᓂᒃ ᓴᖅᑮᓯᒪᒐᓗᐊᕋᑦᑕ. ᐊᒻᒪᓗ ᓴᖅᑭᖅᐸᓪᓕᐊᓂᐊᕆᓪᓗᑎᒍ ᑕᖅᑮᑦ 

ᐊᒡᒋᖅᑐᓂᒃ.  

 

ᑕᐃᒪᓐᓇ ᑮᓇᐅᔭᖅᑐᓗᐊᖏᑦᑐᓂᒃ ᐱᓕᕆᐊᒃᓴᐃᑦ ᐊᖏᕐᕋᖅᑖᕆᔭᐅᕙᓪᓕᐊᓂᕐᒧᑦ ᑕᒪᓐᓇ 

ᐊᑐᖅᑕᐅᕙᓪᓕᐊᒍᓐᓇᖁᓪᓗᒍ, ᑕᐃᒪᓐᓇ ᑲᔪᓰᓐᓇᕈᓐᓇᖁᓪᓗᑕ. ᐊᒥᒐᖅᑑᒪᑕ ᖃᐅᔨᒪᔪᒍᑦ, ᐅᖃᖅᑎᑦᓯᔩ. ᑕᒪᓐᓇ 

ᐃᑉᐱᒋᔭᐅᒐᓗᐊᖅᑐᖅ ᐃᖃᓗᓐᓂ ᑭᓯᐊᓂ ᓇᐅᔮᓂ, ᓴᓪᓕᓂᓪᓗ, ᐃᒡᓗᓕᒑᕐᔪᒥᓪᓗ ᓄᓇᓕᓗᒃᑖᓂᒃ ᐃᑉᐱᒋᔭᐅᖕᒪᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 828 - 6(2): ᕿᑭᖅᑖᓘᑉ ᑐᒃᑐᖏᓐᓂᒃ ᐊᐅᓚᑦᑎᓂᖅ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᓇᖏᖅᓯᔾᔪᑎᖃᓕᕐᒥᔪᖓ ᐊᐱᖅᓱᕈᒪᓪᓗᒍ, ᑕᐃᔅᓱᒪᓂ ᐊᐱᖅᓱᖅᑐᒍ, 

ᐅᑎᕐᕕᖃᕈᒪᒐᒪ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᔪᒐᒪ ᐃᕝᕕᑦ ᐃᓱᒪᖓᓂᒃ ᐅᑎᖅᑕᕐᓂᐊᖅᑐᒥᒃ 

ᑐᓂᓯᓂᐊᕋᒃᑭᑦ. ᑭᓯᐊᓂ ᐅᕙᓐᓅᖔᖅᓯᒪᔪᐊᓘᒻᒪᑦ ᐅᕙᖓ ᐃᓱᒪᖓᓂᒃ ᐅᑎᖅᑕᖅᓯᒪᒻᒪᑦ.  

 

ᐅᑎᕐᕕᒋᔪᒪᓪᓗᒍ ᐊᐱᕆᒋᐊᓪᓚᒍᒪᓪᓗᒍ, ᒫᓐᓇ ᐅᓪᓛᖑᔪᒥᑦ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ. 

 

ᐅᖃᖅᑎᑦᑎᔩ, ᑕᐃᑲᓂ ᐊᐱᖅᑯᓱᑎᓪᓗᖓ ᑭᐅᔾᔪᑎᖓᓐᓂᒃ ᑕᕝᕙᓂ ᕿᑭᖅᑖᓗᒻᒥᑦ ᑐᑦᑐᒐᓱᐊᕐᓂᐅᑉ ᒥᔅᓵᓄᑦ. 

ᐊᐱᖅᓲᑎᖃᖅᑎᓪᓗᖓ ᑕᕝᕗᖓ ᐅᑎᕈᑎᒋᔪᒪᔭᕋ ᑖᓐᓇ. ᐃᒻᒪᖃ ᐃᖅᑲᐃᒐᕕᑦ, ᑕᐃᑲᓂ ᑐᓴᖅᑎᑦᑎᔾᔪᑎᒋᔪᔭᓐᓂᒃ 

ᓄᓇᓕᓐᓄᑦ ᐅᑭᐅᖅᑕᖅᑐᒥᒃ ᕖᕝᕗᐊᓕ 12-ᖑᑎᓪᓗᒍ ᑕᒫᓂ ᐊᕐᕌᒍᒥ. ᐱᔾᔪᑎᖃᖅᑐᖅ ᑕᒪᓐᓇ ᒪᑐᑎᓚᐅᖅᑕᐃᑦ 

ᐊᕐᕌᒍᒥ 2023-2024 ᕿᑭᖅᑖᓗᒻᒥ ᑐᑦᑐᒐᓱᓐᓂᐅᖃᑦᑕᓚᐅᖅᑐᖅ. 

 

ᑕᕝᕙᓂ ᑐᓴᖅᑎᑦᑎᑎᓪᓗᑎᒃ ᓇᓗᓇᐅᖅᓯᔪᒐᕕᑦ 400−ᐅᔪᒻᒪᑕ 400-ᒥᓂᐅᒻᒪᑦᑕ ᑐᑦᑐᑦᑕᐅᔪᓐᓇᕋᔭᖅᑐᐃᑦ. ᑖᓐᓇ 

ᑎᑭᑕᐅᓚᐅᕐᓂᖓᓂᒃ ᐅᖓᑕᐅᔾᔨᔪᒥᒃ 421-ᒥᑦ ᐅᖃᐅᓯᖃᔪᓪᓗᑎᒃ.  

 

ᑭᓯᐊᓂᓕ ᑖᓐᓇ ᒥᓂᔅᑕ ᓂᓪᓕᕐᕕᒋᒃᑲᓐᓂᕈᒪᓪᓗᒍ ᐊᐱᖅᑯᑎᒋᔪᔭᓐᓂᒃ, ᖃᑦᑎᐅᕙᑦ ᑐᑦᑐᑕᐅᓯᒪᔪᑦ ᑕᕝᕙᓂ 

ᑭᒡᒐᑐᖅᑕᓐᓂᒃ ᖃᓂᒋᔮᖏᑦ ᑲᖏᖅᑐᒑᐱᐅᑉ, ᕿᑭᖅᑕᕐᔪᐊᕐᓗ? ᑕᒫᓂ, ᑕᕝᕙ ᑖᓐᓇᓕ ᐊᐱᖅᑯᒋᔪᒐᓗᐊᕋᒃᑯ 

ᐅᑎᕐᕕᒋᔪᒪᓪᓗᒍ ᕿᑭᖅᑖᓗᓕᒫᖑᖏᑦᑐᒧᑦ. ᖁᔭᓐᓇᒦᒃ, ᐅᖃᑎᑦᑎᔩ. 

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ, ᐊᐱᖅᑯᑎᒋᒐᕕᐅᒃ ᑖᓐᓇ. 

ᐅᖅᑯᕐᒥᐅᑦ ᒪᓕᒐᓕᐅᖅᑎᑦ ᓄᓇᓕᖏᓐᓄᑦ ᑭᒡᒐᖅᑐᐃᔪᑦ ᐊᒻᒪ ᐊᐱᖅᑯᖓ ᕿᑭᖅᑕᕐᔪᐊᒧᓪᓗ ᑲᖏᖅᑐᒑᐱᒻᒧᓪᓗ. 

ᐊᖑᓇᓱᒃᑕᐅᔪᓐᓇᖅᑐᐃᑦ 41 ᐊᒻᒪᓗ ᕿᑭᖅᑕᕐᔪᐊᖅ ᐊᖑᓇᓱᖑᓐᓇᖅᑐᐃᑦ ᑎᑭᓪᓗᒍ 3, 3-ᖑᔪᐃᑦ. ᑐᓴᕈᑎᒋᔭᕋ 

ᒪᓕᓪᓗᒍ ᐅᕙᖓ ᓵᖓᓃᑦᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑦ ᐊᐱᖅᑯᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑐᑭᓯᓇᑦᑎᐊᓂᖅᓴᐅᓕᖅᐳᖅ ᑕᕝᕙᓂ ᐅᖃᐅᓯᕆᔭᐃᑦ.  

 

ᑕᐃᒪᓕ ᐆᒧᖓ: (ᑐᓵᔨᑎᒎᓕᖅᑐᖅ) ᒥᓂᔅᑕ ᓇᓗᓇᐃᓚᐅᕐᒪᑦ ᐅᖃᓪᓚᒃᑎᓪᓗᒍ ᒪᓕᒐᓕᐅᕐᕕᖕᒥ ᑲᑎᒪᑎᓪᓗᑕ 

ᕖᕝᕗᐊᓕ 28, 2024. ᓇᓗᓇᐃᓚᐅᖅᑐᓂ ᐊᒻᒪᓗ ᐃᒪᐃᓕᓚᐅᕐᒪᑦ, ᖁᕕᐊᓇᖅᑐᓂᒃ ᐊᔭᐅᕆᓇᖅᑐᒥᒃ 

ᐅᔾᔨᕈᓲᑎᓂᒃ ᐃᒻᒪᖄ, ᐅᑎᖅᐸᓪᓕᐊᒋᐊᖏᑦ ᓂᕆᐅᓐᓂᖅ ᕿᑭᖅᑖᓗᒻᒥ. 

 

ᐊᐱᕆᒐᒃᑯ ᐊᕙᑎᓕᕆᓂᕐᒧᑦ ᒥᓂᔅᑕᖓᑦ ᐱᓕᕆᐊᖓᓂᒃ ᐅᓂᒃᑲᖓᓂᒃ ᑭᖑᓪᓕᖅᐹᖓᓂᒃ. ᑕᒪᒃᑯᐊ 

ᓯᐊᒻᒪᖅᑎᑕᐅᓂᐊᕐᓂᖏᓐᓂᒃ ᑕᐱᖃᑎᒋᔭᓐᓂᒃ ᐊᐅᓚᑦᓯᔨᐅᔪᑦ ᐱᒋᐊᕐᓂᖓᓂᒃ 2024-ᒥ. ᐅᓪᓗᒥ 

ᓇᓗᓇᐃᕈᓐᓇᖅᐹ ᖃᖓ ᑕᒪᑦᓱᒥᖓ ᑲᔪᓯᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᕕᖃᕐᓂᖓᓂᒃ ᓇᓗᓇᐃᕆᔪᒪᓪᓗᖓ 

ᑭᐅᔾᔪᑎᒋᔭᖓᓂᒃ. ᕿᑭᖅᑕᕐᔪᐊᖅ ᑲᑎᒪᓪᓗᒍ 20-ᖑᒻᒪᑕ, 3-ᖑᖏᑦᑐᐃᑦ. ᑲᖏᖅᑐᒑᐱᒃ 41, ᕿᑭᖅᑕᕐᔪᐊᖅ 20, 

ᓇᓗᓇᐃᒃᑲᓐᓂᖅᐸᕋ.  

 

ᐅᖃᓪᓚᒃᑎᓪᓗᒍ ᑖᓐᓇ ᕿᑭᖅᑖᓗᒻᒥᑦ ᐊᖑᓇᓱᒃᑕᐅᓂᐊᕐᓂᖏᓐᓂᒃ ᑕᕝᕙᓂ ᐊᕐᕌᒍᒋᔭᖓᓂᒃ ᒫᓐᓇ 

ᐱᓕᕆᕕᖓᓐᓂ ᐱᖃᑎᖃᖃᑦᑕ ᑖᒃᑯᓂᖓ ᐊᐅᓚᑦᓯᔨᐅᔪᓂᒃ. ᕿᑭᖅᑖᓗᒃ ᖃᓄᖅ ᖃᐅᔨᓴᖅᑕᐅᓂᖓᓂᒃ ᒫᔅᓯ 

2024-ᒥ ᑕᕝᕙᓂ ᑕᖅᑭᑎᓐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᒍᑦ ᑐᖏᓕᐊ ᐊᐱᖅᑯᑏᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓗ ᑐᑭᓯᔭᐅᑦᑎᐊᖅᑐᖅ ᓈᓚᑦᑐᓄᑦ ᓇᓗᓇᐃᑦᑎᐊᕆᐊᒃᑲᓐᓂᕋᕕᐅᒃ, 

ᒥᑭᓗᐊᖅᑑᔮᕋᑖᕐᒪᑦ. 

 

ᑕᕝᕙᓂ ᐅᓂᒃᑳᕆᓯᒪᔭᓐᓂᒃ ᒥᓂᔅᑕᐅᑎᓪᓗᑎᒃ ᐅᖃᐅᓯᕆᓚᐅᖅᑕᐃᑦ ᑕᒪᓐᓇ ᖃᐅᔨᓴᖅᑕᐅᓂᐅᓴᔪᖅ ᕿᑭᖅᑖᓗᒻᒥ 

ᐱᒋᐊᕐᓂᖃᕐᓂᐊᖅᑐᒋᓪᓗᒍ ᒫᔅᓯᒥ, ᒫᔅᓯᐅᓂᐊᖅᑐᖅ. 

 

ᐊᒻᒪ ᐸᕐᓇᓂᔅᓯᓐᓂᒃ ᑕᒪᓐᓇ ᖃᐅᔨᓴᖅᑕᐅᓂᐊᕐᓂᕆᓂᐊᖅᑕᖓ ᕿᑭᖅᑖᓗᒻᒥ ᐱᔾᔪᑎᒋᓪᓗᒍᑦ. ᑕᒪᓐᓇᓕ 

ᑭᓪᓕᓕᐅᖅᑕᐅᓂᕆᕙᑦᑕᖓ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ, ᐃᓄᐃᑦ ᖃᐅᔨᒪᔭᖏᑎᒍᑦ ᐃᓚᐅᑎᑦᑎᓪᓗᓯ 

ᑭᓪᓕᓕᐅᕐᓂᖅ ᐃᖏᕐᕋᑎᑕᐅᕙᑉᐸ? ᐊᐱᖅᑯᑎᒋᕙᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᖅᑎᑦᓯᔩ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ.  

 

ᐅᖃᖅᑏ, ᐱᓕᕆᖃᑎᖃᖅᓯᒪᑦᓯᐊᖅᑐᒍᑦ ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑎᒋᔭᖓᓂᒃ. 

ᓱᖅᑯᐃᓇᖅᓯᑎᒃᑲᓐᓂᕋᓱᐊᖅᑎᒍᑦ ᖃᓄᖅ ᑐᑦᑐᐃᑦ ᖃᓄᐃᒻᒪᖔᑖ ᓲᕐᓗ, ᖃᐅᔨᓴᕐᓗᑎᒍᑦ ᐊᕙᑎᕗᑦ. ᐊᒻᒪᓗ 

ᐊᕙᑎᓕᕆᔨᒃᑯᑦ ᑖᒃᑯᐊ ᖃᐅᔨᒪᔭᑐᖃᖏᓐᓂᒃ ᐃᓄᐃᑦ ᐊᒻᒪᓗ ᖃᓪᓗᓈᑦ ᖃᐅᔨᒪᔾᔪᑎᒋᔭᖏᓐᓂᒃ ᑖᒃᑯᐊ 

ᖃᐅᔨᓴᕐᓂᕐᒧᑦ ᑲᑎᓪᓗᑎᒍᑦ ᑐᑭᓯᐊᑦᑎᐊᑲᓐᓂᕈᒪᓪᓗᑎᒍᑦ ᐅᓂᒃᑳᒥᑦ ᓴᖅᑮᒍᓐᓇᖃᑦᑕᕋᑦᑕ ᑕᐃᒪᓐᓇ 

ᐊᕙᑎᓕᕆᔨᒃᑯᑦ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᕝᕗᕋᖅᓱᑕ ᐊᐱᖅᓱᖅᓱᑕᓗᑦᑕᐅᖅ ᐃᓐᓇᕐᓂᒃ 

ᐊᒻᒪᓗᑦᑕᐅᖅ ᐊᓯᖏᓐᓂᑦᑕᐅᖅ ᓄᓇᓕᖕᓂᒃ ᑕᐃᒪᓐᓇ ᐅᖃᐅᑎᒍᓐᓇᖅᐸᒋᑦ, ᐅᖃᖅᑏ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒃ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 829 - 6(2): ᐃᓐᓇᐃᑦ ᐱᑦᑎᐊᖅᑕᐅᖃᑦᑕᓐᖏᑦᑐᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᐊᑕᐃᓕᓕᕆᔨᒃᑯᓄᓇ ᒥᓂᔅᑕᖓ 

ᐅᖃᐅᓯᖃᕈᓘᔭᖅᑲᐅᔪᖅ ᐃᓐᓇᕈᑦᑎᐊᕐᓂᐅᑉ ᒥᔅᓵᓄᑦ. ᐃᓐᓇᑐᖃᓕᕆᓂᕐᒧᑦ ᒥᓂᔅᑕᒧᑦ ᐊᐱᕆᒍᒪᒐᒪ.  

 

ᐅᖃᖅᑏ, ᖃᓄᐃᓕᐅᖅᑐᖃᓕᖅᑲ ᐃᓐᓇᑐᖃᐃᑦ ᐃᑲᔪᖅᑕᐅᒐᓱᑦᑐᑎᒃ ᐋᓐᓂᑎᖅᑕᐅᖃᑦᑕᖁᓇᒋᑦ ᓄᓇᕘᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐃᓐᓇᒻᒪᕆᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᖃᐅᔨᒪᔪᖓ ᐊᔾᔨᒌᓐᖏᑦᑐᓂᒃ ᐊᖅᑯᑎᑕᖃᕐᖓᑦ ᒐᕙᒪᒃᑯᑦ ᐱᔨᑦᑎᕋᐅᑎᒋᓲᖏᓐᓂᒃ ᐃᑲᔪᖅᓰᕈᑎᒋᓲᖏᓐᓂᒃ 

ᐃᓐᓇᒻᒪᕆᓐᓂᑦ ᓄᓇᕘᓕᒫᒥ. ᐊᒻᒪ ᐱᒻᒪᕆᐊᓗᒻᒥᒃ ᐱᓕᕆᔨᔪᖃᖃᑦᑕᖅᑐᖅ ᐊᔾᔨᒌᓐᖏᑦᑐᕈᓘᔭᕐᓂᒃ ᒐᕙᒪᒃᑯᑦ 

ᐱᓕᕆᕕᖏᓐᓂ.  

 

ᐅᖃᖅᑏ, ᒪᓕᒐᓕᕆᔨᒃᑯᑦ ᑖᒃᑯᐊ ᐱᔨᑦᑎᕋᐅᑎᖃᖅᑐᑦ ᐊᔾᔨᒌᖏᑦᑐᕈᓘᔭᕐᓂᒃ ᑐᕌᖓᔪᓂᒃ ᐃᓐᓇᒻᒪᕆᓐᓄᑦ ᓄᓇᕘᒥ 

ᐃᓚᖃᕐᒥᔪᐃᑦᑕᐅᖅ ᐊᖏᖅᓯᒪᓂᖃᑦᑎᐊᖅᑐᑎᒃ ᐃᓚᐅᑎᑦᑎᒍᒪᓪᓗᑎᒃ ᐃᓐᓇᒻᒪᕆᓐᓂᒃ ᐃᓱᒪᑖᕋᓱᐊᖃᑦᑕᑎᓪᓗᒋᑦ. 

ᑕᒪᒃᑯᐊᓗ ᐱᓕᕆᔾᔪᑏᑦ ᒪᓕᒐᐃᓪᓗ ᓴᐳᒻᒥᑦᑎᒍᑎᖃᖅᑎᑕᐅᓲᑦ ᐃᓐᓇᒻᒪᕆᓐᓂᒃ ᐋᓐᓂᖅᑕᐅᓂᐅᓴᔪᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑮᓇᐅᔭᖅᑎᒍᑦ ᑖᓐᓇ ᐱᕋᔭᓐᓂᖅ ᐃᓐᓇᒻᒪᕆᓐᓄᑦ 

ᐃᓚᒋᔭᐅᖃᑕᐅᒻᒪᑦ ᐃᓐᓇᑐᖃᐃᑦ ᑕᕝᕘᓇᓕᑭᐊᖅ ᐱᕋᔭᑦᑕᐅᖃᑦᑕᑎᓪᓗᒋᑦ ᖃᓄᖅ ᐃᑲᔪᖅᑭᓯᐅᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓐᓂᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑕᐃᒫᒃ ᐊᐱᕆᒐᕕᑦ. ᐃᓐᓇᒻᒪᕆᓐᓂᒃ 

ᐋᓐᓂᖅᓯᖃᑦᑕᕐᓂᖅ ᑕᐃᑲᓂ ᖃᓄᖅᑑᕈᑎᓂᒃ ᐃᓐᓇᒻᒪᕆᓐᓄᑦ ᐃᓚᒋᔭᐅᑎᑕᐅᓯᒪᔪᖅ 

ᐃᑲᔪᖅᓯᑕᐅᒃᑲᓐᓂᕈᓐᓇᓂᐊᕐᖓᑕ ᐃᓐᓇᒻᒪᕇᑦ. ᓇᓪᒍᓱᐃᓐᓇᓲᖑᒐᑦᑕ ᖃᓄᑐᐃᓐᓇᖅ ᐱᑦᑎᐊᑕᐅᓐᖏᑦᑐᓄᑦ 

ᐃᓐᓇᒻᒪᕆᓐᓄᑦ ᐱᑦᑎᐊᖅᑕᐅᑎᓐᓇᒋᑦ.  

 

ᐊᖅᑯᑎᑕᖃᖅᑐᖅ ᐃᑲᔪᖅᓯᕈᑎᔅᓴᓂᒃ ᐃᓐᓇᒪᕆᖁᑎᑦᑎᓐᓂ ᐱᔭᕆᐊᑐᔪᖅᓯᐅᑎᓪᓗᒋᑦ 

ᐅᖃᖃᑎᖃᕆᐊᖅᑐᖃᑦᑕᖁᔭᕗᑦ ᒪᓕᒐᓕᕆᔨᒃᑯᓐᓂᒃ ᓄᓇᓕᓐᓂ ᐃᖅᑲᖅᑐᐃᔨᕋᓛᒃᑯᖏᓐᓂᓪᓗ ᐃᖅᑲᖅᑐᐃᕕᒻᒧᓪᓗ 

ᐃᑲᔪᖅᑎᓂᑦ. ᐸᓖᓯᒃᑯᓄᓪᓗ ᐅᖃᕆᐊᖅᑐᖃᑦᑕᕐᓗᓯ. ᐃᓅᓱᓐᓂᖅᓴᒧᑦ ᐃᑲᔪᖅᑎᔅᓴᖃᖅᑲᑕ ᑕᐃᓐᓇ 

ᐃᑲᔪᖅᑕᐅᔭᖅᑐᕐᕕᒃ ᐃᑲᔪᖅᑕᐅᒍᓐᓇᕐᕕᖓᓅᕈᔾᔭᐅᒍᓐᓇᖅᑐᖅ ᐃᓐᓇᒻᒪᕆᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᖑᓪᓕᖅᐹᖅ ᐊᐱᖅᑯᒐ ᐅᖃᖅᑏ, ᖃᐅᔨᒍᒪᔪᖓ ᖃᑦᑎᑦ ᒐᕙᒪᒃᑯᑦ 

ᐱᓕᕆᕕᖏᑦ ᑎᒥᖁᑎᖏᓪᓗ ᓂᐅ ᕼᐅᕋᐃᔭᓐ-ᓂᑦ ᑮᓇᐅᔭᓂᒃ ᐱᓯᒪᕙᑦ ᐃᓐᓇᑐᖃᕐᓂᒃ ᑐᕌᖓᔪᓂᒃ.  

ᑮᓇᐅᔾᔭᔅᓴᓇᑎᓪᓗ ᐃᑲᔪᕐᓂᕐᓂᒃ ᐃᑲᔪᕈᓐᓇᓂᕐᓂᒃ ᓴᖅᑭᖅᑎᓲᖑᒻᒪᑕ ᐊᒻᒪᑦᑕᐅᖅ 

ᖃᐅᔨᒪᔭᐅᓂᖅᓴᐅᓕᖅᑎᑦᑎᒐᓱᑦᑐᑎᒃ ᐱᕋᔭᑕᐅᓂᕆᕙᑦᑕᖏᓐᓂᒃ ᐃᓐᓇᐃᑦ, ᑮᓇᐅᔭᖅᑎᒍᓪᓗ. ᐊᒻᒪᓗᑦᑕᐅᖅ 

ᐊᑭᑐᔪᖅᑐᕈᑎᔅᓴᓂᒃ ᐃᑲᔪᖃᑦᑕᕐᓗᑎᒃ ᓄᓇᓕᓐᓂ ᐱᓕᕆᔾᔪᑎᐅᔪᓂᒃ ᐃᓐᓇᑐᖃᕐᓄᑦ ᓄᓇᓯᐅᑎᖃᖅᑎᑕᐅᓂᖏᓪᓗ. 

ᐃᓚᖏᑦᑕᐅᖅ ᓯᕗᓪᓕᐅᖁᔭᐅᓯᒪᔪᑦ ᐃᓐᓇᕈᑦᑎᐊᓂᕐᒥᒃ ᐃᓐᓇᕈᑦᑎᐊᕋᓱᑦᑎᑦᑎᓂᕐᒥᒃ ᐃᓚᐅᑎᑕᐅᖃᑦᑕᕐᓗᑎᓪᓗ 

ᐊᒻᒪ ᑮᓇᐅᔭᕐᒧᑦ ᐊᔪᕈᑎᖃᖅᑎᑕᐅᓐᖏᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓐᓇᒻᒪᕆᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑲᑎᒪᔨ ᑕᐃᒫᒃ ᐊᐱᕆᒻᒪᑦ. ᑖᓐᓇ 

ᒐᕙᒪᑐᖃᒃᑯᓐᓄᑦ ᑮᓇᐅᔭᖃᖅᑎᑕᐅᒻᒪᑦ ᐱᓕᕆᓂᐅᔪᖅ ᒐᕙᒪᑐᖃᒃᑯᑦ ᒥᓂᔅᑕᖓ ᑲᑎᒪᖃᑎᒋᓕᕈᒃᑯ 

ᐃᓐᓇᑐᖃᓕᕆᔨ ᑲᑎᒪᖃᑎᒋᔪᒐᒃᑯ ᐊᕐᕌᓂ ᐊᑕᐅᓯᖅ ᑮᓇᐅᔭᓕᐅᕋᓱᑦᑎᐅᖏᑦᑐᖅ ᐱᖅᑯᓯᓕᕆᕕᒃᑯᑦ ᕿᑎᕐᒥᐅᓂ 

ᐃᑦᑕᕐᓂᓴᖃᕐᕕᖓ ᑕᕝᕙᓐᖓᑦ ᑮᓇᐅᔭᖅᑖᕈᓐᓇᖅᑑᔮᔪᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 830 - 6(2): ᐃᒡᓗᓕᕆᔨᒃᑯᑦ ᐃᒡᓗᖏᑦ ᐃᒡᓗᓕᐊᖑᔪᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᕐᒥᐅᑦ ᐅᓪᓛᒃᑰᑦᓯᐊᖅᐸᒃᕼᐃ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓄᑦ ᐊᐱᖅᓱᕈᒪᓂᐊᕋᒪ ᐅᓪᓛᖅ.  

 

ᐅᖃᖅᑏ, ᒐᕙᒪᒃᑯᑦ ᑐᕌᖅᑕᒐᓕᐊᕆᓯᒪᔭᖏᓐᓂᒃ ᓴᓇᒋᐊᖃᕐᖓᑕᒎᖅ 1,000-ᓂᒃ ᐊᖏᕐᕋᔅᓴᐅᔪᓂᒃ ᐊᒻᒪ 

ᐃᖅᑲᓇᐃᔭᖅᑎᓄᑦ ᐊᖏᕐᕋᔅᓴᐅᔪᓂᒃ. 2022-ᖑᑎᓪᓗᒍ ᐊᐅᔭᖓᓂ ᐃᓪᓗᓕᐅᕆᐊᖅᑐᖃᓚᐅᓐᖏᑦᑐᑦ ᐄᐳᕈ 23, 

2023-ᒥ, 150 ᓴᓇᔭᐅᒋᐊᕈᓐᓇᓛᕐᖓᑕ ᐅᖃᐅᓯᐅᑦᑕᔪᕗᑦ ᐊᒻᒪ ᑐᓴᖅᑕᐅᑎᑦᑎᔪᖃᑦᑕᓕᔪᒋᕗᑦ ᔮᓐᓄᐊᕆ 21-

ᖑᑎᓪᓗᒍ 166-ᓂᒡᒎᖅ ᐃᓪᓗᓕᐅᓛᕐᖓᑕ ᒫᓐᓇ ᐊᐅᔭᖅ.  

 

ᐊᐱᕆᔪᖓᓕ ᐅᖃᖅᑏ, ᓈᓴᐅᓯᕆᓂᑐᐃᓐᓇᖅ ᐃᓱᒪᒋᓪᓗᒍ ᐃᓪᓗᓕᕆᔨᕐᔪᐊᒃᑯᓄᓇ ᑮᓇᔭᓕᕆᔨᒃᑯᑦ ᒥᓂᔅᑕᖓᓂᒃ 

ᐅᖃᖃᑎᖃᖅᓯᒪᔪᔅᓴᐅᒻᒪᑕ ᑲᑎᖅᓱᐃᑎᐊᖅᓯᒪᔪᔅᓴᐅᕗᑦ. ᑲᑎᒪᓕᒫᖅᑐᒋᑦ 360-ᐅᓂᐊᖅᑐᐃᑦ ᐃᓪᓗᓕᐊᖑᔪᒪᔪᑦ. 

ᐅᑯᐊ 684 ᐃᓪᓗᐃᑦ ᐱᒋᐊᖅᑕᐅᔪᔪᑦ ᐊᕐᕌᓂ ᐃᓪᓗᓕᐅᕐᓇᐅᑎᓪᓗᒍ ᐆᒪ ᒐᕙᒪᐅᑉ ᐅᓇ ᒐᕙᒪᐅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᐃᓪᓗᓕᕆᔨᒃᔪᐊᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᕌᖅᑕᕆᔭᕗᑦ 1000-ᓂᒃ ᓴᓇᒍᒪᓪᓗᑕ 

2030-ᕈᓚᐅᖅᑎᓐᓇᒍ ᑕᕝᕙ ᓱᓕ ᑖᓐᓇ ᑐᕌᖅᑕᒐᕆᕙᕗᑦ. ᑕᐃᒃᑯᐊ ᐃᓪᓗᐃᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᕋᑖᖅᑕᖏᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᐃᑦ ᐅᕙᒍᓪᓕ ᐸᕐᓇᐅᑎᖓᓂᑦ ᓄᓇᕗᑦ 3000-ᒥ ᐃᓚᖃᖅᑐᐃᑦ 

ᓇᒻᒥᓂᖅ, ᓇᒻᒥᓂᖅ ᓴᓇᔭᐅᔪᓂᒃ ᐊᒻᒪ ᐃᓪᓗᓕᕆᔨᒃᑯᓐᓄᑦ ᑐᕌᖓᓛᖅᑐᓂᒃ ᓴᓇᔭᐅᔪᓂᒃ.  

 

ᑕᐃᒫᒃ ᑲᔪᓰᓐᓇᕈᑦᑕ ᐅᕙᒍᑦ ᑐᕌᖅᑕᖓᓄᑦ ᐱᔭᕇᕈᓐᓇᓛᖅᑕᕗᑦ ᑕᐃᒃᑯᐊ ᑐᕌᖅᑕᒐᓕᐊᕆᓯᒪᔭᕗᑦ 2030-

ᕈᓚᐅᖅᑎᓐᓇᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᕋᑖᕋᒪ ᒫᓐᓇ ᐆᒪ ᒐᕙᒪᐅᔫᑉ 

ᑐᕌᖅᑕᒐᓕᐊᕆᓯᒪᔭᖏᓐᓂᒃ ᓄᓇᕗᑦ 3000-ᐅᖏᑦᑐᒥᒃ. ᐊᐱᕆᒃᑲᓂᕐᓗᖓᐃ ᐊᕐᕕᐊᓂ 20-ᖑᒻᒪᑕ 

ᐃᓪᓗᓕᕆᔨᒃᑯᓐᓄᑦ ᑐᕌᖓᓛᖅᑐᐃᑦ ᐃᓪᓗᓕᐊᖑᔪᑦ. ᐊᒻᒪ ᐅᐊᑦᑎᐊᕈ ᑳᓐᑐᕌᒃᑖᖅᑎᑕᐅᖃᑦᑎᓪᓗᒋᑦ 

ᓇᒻᒥᓂᖃᐅᑎᓖᑦ ᑐᔪᕐᒥᕕᓐᓃᖃᑦᑕᓚᐅᖅᓯᒪᒻᒪᑕ ᑮᓇᔭᐅᓕᐅᕋᓱᑦᑎᐅᔪᓂᒃ ᓄᓇᓕᐅᑉ ᑮᓇᐅᔭᓕᐅᕐᓂᖏᓐᓂᒃ 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕋᓱᔅᓯᓈᖅᑐᑎᒃ. ᐊᕐᕕᐊᕐᒥ ᐃᓪᓗᖃᖃᑦᑕᓚᐅᖅᓯᒪᒻᒥᔪᑦ ᓴᓇᔪᓄᑦ ᓇᔪᖅᑕᐅᖃᑦᑕᓂᐊᖅᑐᓂᒃ 

ᐃᓪᓗᓕᐅᕆᐊᖅᑐᖅᓯᒪᔪᓄᑦ.  

 

ᐊᒻᒪ ᒫᓐᓇ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᖓᓱᑦ ᐊᑭᖃᓐᖏᑦᑐᓂᒃ ᐊᑭᖃᕐᓇᑎᒃ ᐊᖏᕐᕋᖃᖅᑎᑦᑎᖃᑦᑕᖅᑐᑦ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐸᕇᔅᓴᒃᑯᓐᓂᒃ. ᐅᐊᑦᑎᐊᕈ ᐊᑐᖅᑕᐅᖃᑦᑕᔪᔪᖅ ᖃᑦᑎᐳᓴᖏᓐᓂᒃ 

ᑕᐃᓯᖃᑦᑕᔪᓐᖏᒻᒪᑕ ᐃᓄᐃᑦ ᐃᖅᑲᓇᐃᔭᕆᐊᖃᕐᓂᖏᓐᓂᒃ ᐃᓪᓗᓕᐅᖅᑎᐅᔪᓂᒃ. ᐊᕐᕕᐊᕐᒥᓪᓕ ᖃᐅᔨᒪᕚᑦ 

ᐃᓪᓗᓕᐅᖅᑐᓂᒃ ᖃᑦᑎᐳᓴᖏᑦ ᐃᓅᒻᒪᖔᑕ ᐃᓪᓗᓕᐅᖃᑕᐅᔪᑦ NCC−ᑯᑦ ᐃᓪᓗᓕᐅᖅᑎᑦᑎᑎᓪᓗᒋᑦ 

ᐃᓪᓗᓕᕆᔨᒃᑯᓐᓄᑦ ᑐᕌᖓᓛᖅᑐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐳᓴᓐᑎᖏᑦ ᐊᓯᔾᔨᖅᑕᖃᑦᑕᕐᒥᔪᐃᑦ 

ᐃᓛᓐᓂᒃᑯᑦ ᖁᕝᕙᕆᐊᖅᐸᑦᑐᑎᒃ ᐃᓛᓐᓂᒃᑯᑦ ᖃᑦᑏᓐᓇᕈᕆᐊᖅᐸᑦᑐᑎᒃ. ᑭᓯᐊᓂ ᐸᕐᓇᓯᒪᔪᑦ ᓄᓇᓕᓕᒫᓂᒃ 

ᑕᑯᓐᓈᑦᑐᒋᑦ 30-ᐳᓴᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᖃᑦᑕᖁᓪᓗᒋᑦ ᓄᓇᓕᓕᒫᖏᓐᓂᒃ ᐃᓪᓗᓕᐅᕐᕕᐅᓂᐊᖅᑐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᒥᒃ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᓯᔾᔨᖅᑕᖃᑦᑕᑐᖏᓛᒃ ᑐᔅᓴᐅᔪᖏᓛᒃ. ᐃᓪᓗᓕᐅᕐᓇᖅ 

ᐃᓱᓕᕈᔪᓕᖅᑎᓪᓗᒍ ᖃᑦᑏᓇᐅᓂᖅᓴᐅᔾᔮᓲᖑᒻᒪᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᖅ, ᑐᑭᓯᔭᕋ ᑖᓐᓇ.  

 

ᖃᓄᖅ ᑮᓇᐅᔭᐃᕆᐊᖃᖅᑎᑕᐅᓲᖑᕚᑦ ᑕᐃᒃᑯᐊ ᑳᓐᑐᕌᒃᒥᑦ ᑐᓂᔭᐅᑐᐃᓐᓇᖅᓯᒪᔪᑦ NCC−ᑯᑦ 

ᖃᑦᑏᓇᐅᓗᐊᖅᑎᑦᑎᒐᐃᑉᐸᑕ 30-ᐳᓴᓐᖑᓐᖏᑦᑐᓂᒃ ᐃᖅᑲᓇᐃᔭᖅᑎᑦᑎᓐᓂᕋᐃᑉᐸᑕ ᑮᓇᐅᔭᐃᖅᑎᑕᐅᔪᓐᓇᖅᑳᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᖅᑳᕆᐊᖃᕋᔭᖅᑕᕋ ᑖᓐᓇ 

ᑕᐃᒪᐃᑦᑐᖅᑕᖃᕐᓂᖅᑲᑦ ᒪᓕᑦᑎᐊᖏᓐᓂᖏᓐᓄᑦ ᐊᑭᓖᒋᐊᖃᖅᑎᑦᑎᓂᖅᑕᖃᕐᓂᖅᑲᑦ. ᐸᕐᓇᐅᑎᑕᖃᖅᑐᖏᓛᒃ 

ᐃᖅᑲᓇᐃᔭᖅᑎᑦᑎᖁᔨᓛᕐᓗᑕ ᐃᓄᓐᓂᒃ ᐊᒥᓲᓂᖅᐹᖑᒐᓱᐊᖅᑐᓂᒃ ᓄᓇᓕᓐᓂ ᐱᒍᒪᓕᖅᑎᑦᑎᒐᓱᐊᖅᑐᖃᖅᑐᖅ 

ᓄᓇᕗᒻᒥ ᐃᓪᓗᓕᐅᖅᑎᓂᒃ ᐃᓪᓗᓕᐅᖃᑕᐅᔪᖃᕈᓐᓇᓛᕐᖓᑦ. ᑖᒃᑯᐊ ᒪᓕᑦᑎᐊᖏᑦᑐᓄᑦ ᐊᑭᓖᒋᐊᖃᓲᖑᒻᒪᖔᑕ 

ᖃᐅᔨᒋᐊᖅᑳᓚᐅᕐᓗᒍ ᐅᑎᕐᕕᒋᔪᓐᓇᖅᑕᕋ ᑲᑎᒪᔨ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᓯᓈ ᒪᓕᒐᓕᐅᖅᑎᖓ, ᒥᔅ ᐳᕉᔅᑐ. 

 

ᐊᐱᖅᑯᑦ 831 - 6(2): ᐃᒻᒥᓃᖅᑕᐃᓕᑎᑦᑎᓂᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑦ. ᐅᓪᓗᑦᑎᐊᕚᓘᑎᓪᓗᒍ ᑭᖑᓪᓕᖅᐹᓕᖅᑎᓪᓗᑕ 

ᐃᔅᓯᕙᓂᕗᑦ.  

 

ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᐊᒻᒪᓗ ᒥᓂᔅᑕᐅᔪᒧᑦ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓕᕆᔨᐅᔪᒧᑦ.  

 

ᐅᖃᖅᑏ, 14 ᐊᕐᕌᒍᐃᑦ ᐊᓂᒍᓕᕐᖓᑕ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᑐᑭᓯᒧᐊᒍᑎᔅᓴᖅ 

ᓴᖅᑭᖅᑕᐅᓚᐅᖅᓯᒪᒻᒪᑦ ᓄᓇᕘᒧᑦ. ᒫᓐᓇᓗ ᐊᕐᕌᒎᒃ ᒪᕐᕉᓯᒪᓕᖅᑎᓗᒋᒃ ᓈᓯᒪᓕᖅᑎᓪᓗᒋᑦᑕᐅᖅ 

ᐱᖓᔪᒋᓕᖅᑕᖓᓂ ᐸᕐᓇᐅᑎᓕᐅᓚᐅᖅᓯᒪᒻᒪᑕ ᐃᓅᓯᕗᑦ ᐊᓐᓂᓇᖅᑐᖅ, ᒪᐃᖑᑎᓪᓗᒍ. 

ᑖᓐᓇ ᑭᖑᓪᓕᖅᐹᖅ ᐅᓂᒃᑳᓕᐊᒥᓂᖅ ᐊᒥᓱᐊᓗᓐᓄᑦ ᐅᖃᐅᓯᖃᖃᑦᑕᔪᒻᒪᑦ ᐱᒋᐊᖅᑎᑕᐅᓯᒪᔪᓂᓪᓗ 

ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᐅᑉ ᐃᓗᐊᓃᑦᑐᓂᒃ. ᑭᓯᐊᓂ ᓈᓴᐅᑎᓂᒃ ᑕᐃᓯᖃᑦᑕᔪᓐᖏᑎᐊᕐᖓᑕ 

ᖃᓄᑐᐃᓐᓇᖅ ᑭᓪᓕᓯᓂᐊᖅᑕᐅᓯᒪᔪᓂᓪᓗ ᖃᓄᖅ ᑖᓐᓇ ᐱᓕᕆᒋᐊᕐᓂᕐᒧᑦ ᐸᕐᓇᐅᑎ ᐊᑑᑎᖃᑦᑎᐊᖅᓯᒪᒻᒪᖔᖅ 

ᑐᕌᒐᖏᓐᓄᓪᓗ ᑎᑭᐅᑎᓯᒪᒻᒪᖔᖅ ᐊᒻᒪᓗ ᖃᑦᑏᓇᕈᕐᔫᒥᑎᑦᑎᓯᒪᒻᒪᖔᖅ ᐃᒻᒥᓃᖅᓯᒪᔪᓂᒃ ᓄᓇᕘᒥ.  

 

ᒥᓂᔅᑕᒧᑦ ᖃᓄᐃᓕᖓᓕᕐᒪᖔᖅ ᓇᓗᓇᐃᖅᓯᒍᓐᓇᖅᑳ ᐅᓪᓗᒥᐅᓕᖅᑐᖅ ᐃᒻᒥᓃᖃᑦᑕᕐᓂᐅᔪᐃᑦ ᓄᓇᕘᒥ 

ᐊᒥᓲᓂᖅᓴᐅᓕᕐᒪᖔᑕ ᖃᑦᑏᓇᐅᓂᖅᓴᐅᓕᕐᒪᖔᑕᓘᓐᓃᑦ ᐅᕝᕙᓘᓐᓃᑦ ᓈᓴᐅᑎᖏᑦ ᑕᐃᒪᐃᓕᖓᑐᐃᓐᓇᕐᒪᖔᑕ 

ᑖᒃᑯᐊ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᑦ ᐱᒋᐊᓚᐅᖅᑎᓐᓇᒋᐅᕙᔪᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒻᒥᓃᖅᑕᐃᓕᑎᑦᑎᓂᕐᒧᑦ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᑐᒍᓗ ᒪᓕᒐᓕᐅᖅᑎ ᐊᐱᖅᑰᑎᖃᕐᒪᑦ ᑕᒪᑐᒥᖓ 

ᐊᔪᕐᓇᕋᓗᐊᖅᑎᖢᒍ ᐅᖃᐅᓯᕆᔭᕆᐊᒃᓴᖅ ᐅᖃᐅᓯᐅᔭᕆᐊᖃᕐᒪᑦ. ᐊᐱᖅᓲᑕᐅᔭᕆᐊᖃᖅᖢᓂᓗ ᑕᒪᓐᓇ 

ᐃᒻᒥᓃᖅᑕᐃᓕᔪᓕᕆᓂᖅ ᓄᓇᕘᒥ. ᑖᒃᑯᐊ ᓈᓴᐅᑎᖁᑎᒋᔭᐅᔪᑦ ᓄᓇᕘᒥ ᐊᐃᑦᑕᕈᖅᐸᓪᓕᐊᔪᓂᒃ 

ᑕᑯᒃᓴᐅᔪᖅᑕᖃᖅᓯᒪᔫᒐᓗᐊᖅ ᑭᓯᐊᓂ ᓈᓴᐅᔨᕆᔨᓪᓗᐊᕕᒻᒧᑦ ᖃᓄᖅ ᖃᐅᔨᓴᖅᑕᐅᕌᓂᒃᓯᒪᔪᒥᒃ ᖃᓪᓗᓈᑎᑐᑦ 

(ᑐᓵᔨᑎᒎᑦ) ᑭᓪᓕᓯᓂᐊᖅᑎ (ᑐᓵᔨᑎᕈᓐᓃᖅᑐᖅ) ᖃᐅᔨᓴᖅᑕᐅᕌᓂᒃᓯᒪᔪᒥᒃ ᐊᑐᐃᓐᓇᕈᕐᕕᐅᓯᒪᓐᖏᒃᑐᖓ.  

 

ᑭᓯᐊᓂ ᐅᖃᖅᑑᓪᓗᐊᖅᑐᖓ ᓈᓴᐅᑎᖁᑎᒋᔭᐅᔪᑦ ᑕᑯᑉᓗᒋᑦ ᐱᓕᕆᐊᖑᒃᑲᓐᓂᕆᐊᓕᒃ 

ᐊᒃᓱᕉᑎᒋᑦᑐᐃᓐᓇᕆᐊᖃᕐᓂᐊᑲᖅᐳᑦ ᑕᒪᓐᓇ ᐃᒻᒥᓃᖅᑕᐃᓕᔪᓕᕆᓂᖅ. ᐊᑕᐅᓯᒥᒡᓘᓐᓃᑦ ᐃᒻᒥᓃᖅᑐᖃᖅᐸᑦ 

ᑖᓐᓇ ᓇᓴᐅᑦ ᓈᒻᒪᖏᒻᒪᑦ. ᐱᓕᕆᐊᖑᒃᑲᓐᓂᕆᐊᖃᕐᓂᕆᔭᖓ ᓇᓗᓇᓐᖏᑦᑐᖅ. ᐸᕐᓇᐅᒐᕐᒥᒃ ᐱᐊᓂᓕᖅᑐᒍᑦ 

ᑕᖅᑭᐅᓂᐊᖅᑐᒥᒃ ᐅᕝᕙᓘᓐᓃᑦ ᐅᖓᑖᒍᑦ ᐊᐃᐳᕉᒥᓘᕝᕙ ᒪᐃᒥᓘᕝᕙ ᓴᖅᑭᖅᑎᑕᐅᒍᒫᖅᑐᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐱᓕᕆᒋᐊᕐᓂᕐᒧᑦ ᐸᕐᓇᐅᑎᕗᑦ ᐅᖃᐅᓯᕆᓗᒋᑦ ᐃᓚᖓᑦ ᑕᐃᒪ ᐃᓚᖓᑦ 

ᑭᓪᓕᓯᓂᐊᖅᑕᐅᓂᒃᑯᑦ ᖃᐅᔨᔭᐅᓯᒪᔪᖅ ᐃᒻᒥᓃᖅᑕᐃᓕᑎᑦᑎᒍᑎᔅᓴᐅᔪᖅ ᐊᐳᖅᑕᕈᑎᖃᖅᑎᑦᑎᓂᖅ ᑖᓐᓇ 

ᐱᔭᕇᖅᑕᐅᓛᖅᑐᖅ ᐅᐊᑦᑎᐊᕈ. (ᑐᓵᔨᑎᒎᖏᑦᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒋᔭᕋ ᒥᓂᔅᑕ ᐱᒡᒐᓇᖅᑐᐊᓗᒃ ᐅᖃᐅᓯᕆᒋᐊᖓ ᑭᓯᐊᓂ 

ᐅᖃᐅᓯᕇᓐᓇᕆᐊᖃᖅᑕᕗᑦ ᐱᒻᒪᕆᐅᔪᖅ ᑕᒪᓐᓇ. ᐅᕙᖓᓗᑦᑕᐅᖅ ᐃᓱᒪᒋᕙᒃᑲ ᑕᐃᒃᑯᐊ ᐃᒻᒥᓃᕆᐊᔅᓴᖅ 

ᐃᓱᒪᖃᖃᑦᑕᖅᑐᐃᑦ ᐃᓚᖏᓐᓂᓘᓐᓃᑦ ᑕᐃᒪᐃᑦᑐᑰᖅᑐᖃᖅᑲᑦ ᐊᓯᐅᔨᓯᒪᔪᖃᖅᑲᓘᓐᓃᑦ ᑕᒪᐅᓇ.  

 

ᐅᖃᖅᑎ, ᒐᕙᒪᒃᑯᑦ ᐊᐱᕆᓚᐅᖅᓯᒪᒐᒃᑯ ᑖᓐᓇ ᐃᒻᒥᓃᖃᑦᑕᕐᓂᖅ ᑐᐊᕕᕐᓇᖅᑐᒦᑦᑐᒋᓕᕐᓂᕋᖅᑐᒍ, ᕖᕝᕗᐊᓕ 19, 

2024-ᖑᑎᓪᓗᒍ ᒥᓂᔅᑕᐅᑉ ᑭᐅᔾᔪᑎᖓ, ᕖᕝᕗᐊᓕ 22-ᒥ ᐊᐱᖅᑯᑎᒋᔪᔭᓐᓄᑦ ᐅᖃᖅᓯᒪᔪᒻᒪᑦ, ᒫᓐᓇ 

ᑐᐊᕕᕐᓇᖅᑐᒦᖁᔭᐅᓐᖏᑲᐃᓐᓇᕐᖓᒡᒎᖅ. ᒥᓂᔅᑐᓗ ᐅᖃᓚᐅᕐᒥᔪᖅ ᐱᓕᕆᒋᐊᕐᓂᐅᓯᒪᔪᑦ ᑕᒪᑐᒪ ᒥᔅᓵᓄᑦ 

ᐱᕙᓪᓕᐊᓯᒫᔫᒐᓗᐊᑦ ᑭᓯᐊᓂ ᐊᒥᒐᖅᑐᒥᒃ, ᒥᓂᔅᑐ ᓇᓗᓇᐃᖅᓯᖃᐅᒻᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓈᓴᐅᓯᕆᔨᖃᓐᖏᒻᒪᑕ, ᑭᓪᓕᓯᓂᐊᖅᑎᖃᓐᖏᒻᒪᑕ.  

 

ᒥᓂᔅᑐ ᓇᓗᓇᐃᕆᒍᓐᓇᖅᑲ ᖃᓄᐃᑦᑐᓚᑦᑖᓂᒃ ᓈᓴᐅᑎᓂᒃ ᖃᐅᔨᓴᕐᓂᕐᒪᖔᑕ, ᖃᐅᔨᒐᓱᑦᑐᑎᒃ ᑕᒪᓐᓇ 

ᐱᕙᓪᓕᐊᑎᑕᐅᓯᒪᒻᒪᖔᖅ ᒐᕙᒪᒃᑯᑦ ᐸᕐᓇᐅᑎᒋᓚᐅᖅᓯᒪᔭᖓᓃᖔᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᒻᒥᓃᖅᑕᐃᓕᒪᓂᕐᒧᑦ ᒥᓂᔅᑕ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊ 

ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ ᐊᒻᒪᓗ ᓯᕗᓪᓕᐅᓚᐅᖅᑐᑦ ᐃᒻᒥᓃᖅᑕᐃᓕᒪᓂᕐᒧᑦ ᑐᕌᖓᔪᑦ, ᐊᔾᔨᒌᓐᖏᑦᑐᓄᑦ 

ᐊᑦᑐᖅᑕᐅᓚᐅᖅᓯᒪᒻᒪᑦ ᖃᓄᑎᒋ ᐊᑑᑎᖃᓚᐅᕐᒪᖔᑦ, ᐊᒻᒪᓗ ᓲᖃᐃᒻᒪ ᑕᐃᓐᓇ ᓄᕙᕐᓇᕐᔪᐊᖅ ᐱᓪᓗᒍ. 

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

26 

ᖃᓄᖅ ᐊᕐᕌᒍᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐊᐅᓚᔾᔭᑦᑕᐅᔪᒃᓴᐅᓪᓗ, 

ᑕᒪᒃᑯᐊᓕᒫᑦᑎᐊᖅ ᓄᖅᑲᓚᐅᖅᓯᒪᒻᒪᑕ ᓄᕙᕐᔪᐊᕐᓇᖅ ᐱᔾᔪᑎᒋᓪᓗᒍ. ᐊᒻᒪᓗ ᐊᐅᓚᔾᔭᐃᔾᔪᑏᑦ ᐸᕐᓇᐅᑎᖏᑦ, ᐄ, 

ᑲᔪᓯᕗᑦ ᐃᓚᖏᑦ, ᑭᑭᑦᑎᓯᒪᓪᓗᑕᓗ ᑭᒃᑯᓐᓄ ᓵᑕᒃᓴᐅᓇᔭᕐᒪᖔᑦ, ᑕᐃᒃᑯᐊᓗ ᖃᓄᐃᓕᐅᖅᐸᓪᓕᐊᖁᔭᕗᑦ ᑭᓇ 

ᑭᓱᓕᕆᓂᐊᖅᐸ? ᖃᖓ? ᑭᓱᓂᒃ ᐊᑐᓕᖅᑎᑕᐅᕙᓪᓕᐊᓂᖏᑦ ᐋᖅᑭᑦᑎᐊᖅᓯᒪᓂᐊᖅᐸᑕ ᑕᐃᒪᓐᓇ 

ᐋᖅᑭᒃᓯᒪᔪᖅᑕᖃᕆᐊᓕᒃ. 

 

ᐃᒻᒥᓃᖅᑐᓪᓗ ᐅᓄᕐᓂᖏᑦ ᐃᒻᒥᓃᕋᓱᒃᑐᕕᓃᑦ, ᐊᒻᒪᓗ ᐃᓱᒪᓕᕆᓂᕐᒧᑦ ᑐᕌᖓᔪᑦ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᔭᕆᐊᖃᕐᓂᖏᑦ ᓄᓇᕗᒻᒥ ᐊᐅᓪᓚᖅᑎᑕᐅᔪᑦ ᐃᓱᒪᓕᕆᔭᐅᓂᐊᕋᒥᒃ ᓄᓇᕗᑦ ᓯᓚᑖᓂ. 

ᑕᒪᒃᑯᐊᕈᓘᔭᐃᑦ ᕿᒥᕐᕈᓇᖃᑦᑕᖅᑕᕗᑦ ᖃᐅᔨᓴᐃᓕᕌᖓᑦᑕ ᐊᑑᑎᖃᑦᑎᐊᕐᓂᖏᓐᓂᒃ. (ᑐᓵᔨᑎᒎᖏᑦᑐᖅ) ᒪ’ᓇ, 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᓗ. ᒥᔅᑐ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ. ᑭᖑᓪᓕᖅᐹᖅᓯᐅᒻᒥᒃ 

ᐊᐱᖅᑯᑎᒋᓂᐊᖅᑕᓐᓄᑦ ᑭᐅᒌᕐᒪᑦ, ᑕᒪᒃᑯᐊ ᐊᐅᓚᔾᔭᒃᑕᐅᓂᐊᕐᓂᕐᒧᑦ ᐸᕐᓇᐅᑏᑦ ᐆᑦᑑᑎᖏᑦ ᖃᐅᔨᓴᐃᓂᖅ 

ᐅᓄᕈᓐᓃᖅᐸᓪᓕᖁᓪᓗᒋᑦ ᐃᒻᒥᓃᖅᑐᑦ. 

 

ᒥᓂᔅᑕ ᑭᒡᒍᑖᓂ ᑖᓐᓇ ᑐᓴᓵᕋᒃᑯ, ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᓂᒃ 

ᓴᖅᑭᑦᑎᓂᐊᖅᐸ ᓇᓗᓇᐃᔭᖅᑕᐅᒍᓐᓇᕐᓂᐊᕐᒪᑕ ᑭᒃᑯᑦ ᑭᓱᓕᕆᔨᐅᓂᐊᕐᒪᖔᑦ, ᐱᓗᐊᕐᓗᒋᑦ ᓄᓇᕗᑦ ᒐᕙᒪᒃᑯᑦ, 

ᐊᒻᒪᓗ ᑮᓇᐅᔭᓕᖅᑕᐅᓯᒪᓪᓗᑎᒃ ᑕᐃᒃᑯᐊ ᐊᑐᓕᖅᑎᑦᑎᓂᐊᕐᓂᕐᒧᑦ ᐸᕐᓇᐅᑏᑦ. ᑕᐃᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ 

ᐊᑐᓕᖅᑎᑦᑎᑦᑎᐊᕐᓂᐊᕐᒪᑕ ᐸᕐᓇᐅᑎᓂᒃ, ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᒻᒥᓃᖅᑕᐃᓕᒪᓂᕐᒧᑦ ᒥᓂᔅᑕᕆᐅᔭᔪᖅ, ᒥᔅᑐ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒎᓕᖅᑐᖅ) ᐄ, ᐊᖏᕈᓐᓇᖅᖢᖓ ᑕᐃᒃᑯᐊ 

ᐃᓗᓕᖃᐅᑦᑎᐊᕐᓂᕐᒪᑕ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑏᑦ, ᑭᒃᑯᓐᓄᑦ ᐱᓕᕆᐊᕆᔭᐅᓂᐊᕐᒪᖔᖏᓪᓗ, ᐊᒻᒪᓗ 

ᐱᕙᓪᓕᐊᓂᖏᑦ ᐆᑦᑐᕋᕋᒃᓴᐅᓗᑎᒃ. 

 

ᐊᒻᒪᓗ, ᓂᓪᓕᐅᑎᖃᒃᑲᓐᓂᕈᒪᓪᓗᖓ ᑕᐃᒃᑯᐊ ᐃᓚᖏᑦ ᐱᔾᔪᑕᐅᖃᑦᑕᖅᑐᑦ ᐃᒻᒥᓃᕐᓂᕐᒥᑦ ᓄᓇᕗᒻᒥ ᐅᓪᓗᒥ 

ᐅᖃᐅᓯᕆᓂᐊᕈᑦᑕ, ᐊᕐᕌᒍ 15 ᐊᒡᒋᖅᑐᓂᒃ ᑭᓱᓂᒃ ᑕᑯᔾᔮᖏᑦᑐᒍᑦ ᐊᒻᒪᓗ ᓱᕈᓯᕐᓂᐊᖅᑕᐅᖃᑦᑕᕐᓂᑯᕕᓂᐅᒐᒥᒃ 

ᐃᒻᒥᓃᕈᒪᔾᔪᑎᒋᔭᐅᓕᓲᖑᔪᖅ. 

 

ᑖᓐᓇ ᓄᓇᕗᒻᒥᐅᑕᐅᓪᓗᑕ ᑕᒪᓐᓇ ᐱᔾᔪᐊᕌᓗᒃ, ᐊᒻᒪ ᐃᒻᒥᓃᕈᑎᒋᔭᐅᖃᑦᑕᖅᖢᓂ ᑕᐃᒪᐃᒻᒪᑦ 

ᒪᓕᒐᓕᐅᖅᑎᐅᖃᑎᒃᑲ ᖁᔭᓕᔪᒪᕙᒃᑲ ᑕᒪᑐᒥᖓ ᓴᖅᑭᑦᑎᖃᑦᑕᕐᒪᑕ ᐅᓄᖅᑐᐊᓗᖕᓂᒃ ᐃᓗᓕᖃᐅᕈᓐᓇᕐᒪᑦ, 

ᐊᒻᒪᓗ ᐊᖏᕐᕋᖃᓐᖏᓐᓂᖅ ᐃᒻᒥᓃᕈᒪᔾᔪᑎᒋᔭᐅᓕᕈᓐᓇᕐᒪᑦ. 

 

ᐊᒻᒪᓗ ᓴᐳᒻᒥᐅᓯᖅᑕᐅ, ᐃᓛᒃ ᐃᑲᔪᖅᓱᒃᑲᕐᓂᓗᑎᒃᑯ ᑕᐃᒃᑯᐊ ᓄᓇᕗᒻᒥᑕᐃ ᐊᕐᓇᐅᖃᑎᒥᓐᓂᒃ, 

ᐊᖑᑕᐅᒥᓂᒡᓘᓐᓃᑦ ᐊᐃᑉᐸᖃᓲᑦ ᐃᓚᖏᑦ ᐃᓕᓴᕋᓵᖅᑕᐅᖃᑦᑕᕐᒪᑕ, ᐅᕝᕙᓘᓐᓃᑦ ᑲᓐᖑᓵᖅᑕᐅᓗᑎᒃ, ᑖᓐᓇᓘᓐᓃ 

ᕿᑐᕐᖓᖓᑦ ᐊᖓᔪᖅᑳᒥᓂᒃ ᐅᖃᕈᓐᓇᐃᓕᐅᖅᑲᓪᓗᓂ. ᑖᒃᑯᐊ ᐋᖅᑭᒃᓱᖅᐸᓪᓕᐊᒐᔭᖅᑐᑦ ᐃᑲᔪᕐᓂᖅᓴᐅᓗᒋᓪᓗ 

ᑕᐃᒃᑯᐊ ᑕᐃᒃᑯᐊ ᐊᕐᓇᐅᖃᑎᒌᑦ, ᐊᖑᑕᐅᖃᑎᒌᓪᓗ, ᐃᓚᒋᔭᐅᖃᑕᐅᓂᐊᕐᒪᑦ ᑖᓐᓇ ᐊᑐᓕᖅᑎᑦᑎᕙᓪᓕᐊᓂᕐᒧᑦ 

ᐸᕐᓇᐅᑎᑎᒍᑦ. 

 

ᐱᔾᔪᑎᖏᑦ ᐊᒃᓱᕉᑎᒋᓗᒍ ᑭᓯᐊᓂ ᐱᓕᕆᐊᕆᔭᕆᐊᖃᖅᑕᕗᑦ, ᐊᒻᒪᓗ ᒪᓕᒐᓕᐅᖅᑎ ᐃᓚᐅᓂᐊᕐᓂᖏᓐᓂᒃ 

ᓇᓗᓇᐃᕈᒪᓪᓗᒋᑦ. (ᑐᓵᔨᑎᒎᖏᑦᑐᖅ) ᒪ’ᓇ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 832 - 6(2): ᖁᕐᓗᖅᑑᑉ ᑰᖓᓄᑦ (ᐊᓇᕕᓗᒃ) 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒋᔪᒪᔭᕋ. 

 

ᐅᖃᖅᑏ, ᑕᖅᑭᐅᓚᐅᖅᑐᒥᑦ ᑭᐅᔭᐅᑦᑎᐊᓚᐅᓐᖏᓐᓇᒪ ᑖᓐᓇ ᒥᓂᔅᑕ ᐊᐱᖅᓱᖅᖢᒍ ᖁᕐᓗᖅᑑᑉ ᒥᒃᓵᓄᑦ, 

ᐆᒃᑐᑲᓐᓂᕐᓂᐊᖅᐳᖓ ᐅᓪᓗᒥ. ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᖁᕐᓗᖅᑑᖅ ᐃᒥᖅᑕᕐᕕᐅᖏᓐᓇᐸᑦᑐᖅ, ᐊᒻᒪᓗ 

ᓂᕿᒃᓴᖅᓯᐅᕐᕕᐅᖃᑦᑕᖅᖢᓂ ᐃᓄᖕᓄᑦ, ᐊᒻᒪᓗ ᑕᐃᒪᐃᓐᓂᖓᓄᑦ ᑖᓐᓇ ᑰᒃ ᓴᓗᒪᔭᕆᐊᓕᐊᓕᒃ, 

ᓱᕈᕐᓇᐅᑎᖃᓐᖏᓪᓗᓂᓗ. 

 

ᐅᖃᖅᑎ, ᐅᓇ ᖃᓪᓗᓈᑎᑦᑐᑦ ᐊᐱᖅᑯᑎᒋᓂᐊᕋᒃᑯᑦ, ᐃᒪᐃᓕᖅᑲᐅᒐᕕᑦ, ᐃᓛᓐᓂᓚᐅᓱᖓ ᐱᔭᕐᓂᖃᑦᑕᖏᑦᑐᖅ 

ᐃᒥᖅ ᖃᐅᔨᓴᕋᓱᒃᖢᒍ, ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓅᖅᓯᓇᓱᑦᑎᓪᓗᒍ. 

 

ᑖᓐᓇᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑐᑭᖃᕐᒪᖔᑦ, ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᖃᑦᓯᐊᖅᑎᖅᖢᑎᒃ ᖁᕐᓗᖅᑑᑉ 

ᐃᒪᖓᓂᒃ ᖃᐅᔨᓴᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᐃᒦᑦ ᖃᐅᔨᓴᖅᑦᑕᐅᑎᓪᓗᒋᑦ 24 ᐃᑲᕐᕋᓄᑦ ᑎᑭᑦᑕᕆᐊᓕᒃ, ᖃᐅᔨᓴᕐᕕᐅᖦᖤᖅᐳ 

ᐅᕙᓂ ᓄᓇᓕᖕᓂᒃ, ᖃᐅᔨᓴᕐᕕᖕᒧᑦ ᖃᓪᓗᓈᑦ ᓄᓇᖏᓐᓄᑦ ᑎᑭᑦᑕᕆᐊᓕᒃ 24 ᐃᑲᕐᕋᐃᑦ ᑐᖔᓂᒃ. ᐊᒻᒪᓗ 

ᑕᒪᓐᓇ ᐊᔪᕐᓇᐸᓗᑦᑎᐊᓲᖑᓪᓗᓂ ᐊᐅᓪᓚᖅᑎᑦᑎᓪᓗᑎᒃ ᐃᒥᕐᒥᒃ ᖃᐅᔨᓴᖅᑕᐅᔪᒃᓴᒥᒃ, ᐃᑲᕐᕋᓕᖅᑕᐅᓯᒪᓂᖓ 

ᐱᔭᕐᓂᖏᑦᑑᔾᔪᑎᒋᔭᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᐊᓇᕕᓗᒃ.  

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᖃᐅᔨᒪᖕᒪᑦ ᑲᓇᑕᐅᑉ ᒐᕙᒪᒃᑯᖏᑦ 2015 

ᐃᓱᒪᓕᐅᓚᐅᖅᓯᒪᒻᒪᑕ 2015-ᒥ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᒃᓯᕌᖅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐱᔾᔪᑎᒋᓪᓗᒍ ᐅᔭᕋᓐᓂᐊᕐᕕᒃ ᓄᓇᑦᓯᐊᕐᒥ. ᑖᓐᓇ ᐱᓕᕆᐊᕆᔭᐅᑎᓪᓗᒍ ᐊᒃᑐᐃᓂᖃᓪᓚᕆᑦᑐᖅ 

ᖁᕐᓗᖅᑑᖅ ᒪᑭᒪᑦᑎᐊᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐅᔭᕋᖕᓂᐊᕐᕕᒃ ᓄᓇᑦᓯᐊᕐᒥᐅᓄᑦ 

ᑲᒪᒋᔭᐅᔪᖅ, ᓄᓇᒋᖕᒪᔾᔪᒃ. ᓄᓇᕗᑦ ᒐᕙᒪᒃᑯᑦ ᐃᓚᐅᓂᖃᖃᑦᑕᖏᑦᑐᑦ ᕿᓪᓕᖅᑐᓂᒃ ᐅᔭᕋᖕᓂᐊᕐᕕᒃ. 

 

ᑭᓯᐊᓂᒃᑕᐅᖅ ᑐᑭᓯᑦᑎᐊᖅᖢᒍ ᑰᒃ ᑕᐃᖕᓇ ᐃᓱᒫᓘᑎᒋᖕᒪᒍ ᐃᕐᖓᕐᒪᑦ ᑕᐃᓐᓇ ᐅᔭᕋᓐᓂᐊᕐᕕᒃ ᑖᕗᖓ, ᓛᒃ 

ᑎᒍᕌᔅ ᑰᖓ, ᑭᓯᐊᓂ ᑕᐃᒃᑯᐊ ᕿᕐᓕᖅᑐᓂᒃ ᐅᔭᕋᖕᓂᐊᕐᕕᒃ ᓄᓇᑦᓯᐊᑉ ᐃᓗᐊᓃᒻᒪᑦ, ᓄᓇᕗᑦ ᒐᕙᒪᒃᑯᓐᓄᑦ 

ᖃᓄᖅᑑᕈᑎᒋᔭᐅᔪᓐᓇᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒐ ᑕᒻᒪᖅᑰᕐᒪᑦ ᑭᖑᓪᓕᖅᐹᖅᓯᐅᖕᒧ ᐊᐱᖅᑯᒻᒧᑦ. 

ᒥᓂᔅᑕ ᐊᐱᕆᔪᒪᓪᓗᒍ ᖃᓄᖅ ᐱᓕᕆᕕᐊ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ ᐊᕙᑎᓂᒃ ᓇᐅᑦᑎᖅᓱᖅᑎᓂᒃ 

ᒪᓕᒐᓕᒡᓗ ᓇᐅᑦᑎᖅᓱᖅᑎᓂᒃ ᕿᑎᕐᒥᐅᓂᒃ, ᐊᒻᒪᓗ ᓄᓇᑦᓯᐊ ᒐᕙᒪᒃᑯᖏᑦ ᖃᐅᔨᓴᐃᔨᐅᖃᑦᑕᖅᑐᑦ 

ᐊᕙᑎᑦᑎᓐᓂᒃ? 

 

ᐅᓇ ᐊᐱᖅᑯᑖ, ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᑦᓯᐊᖅᑕᖅᖢᑎᒃ ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᖃᕐᒪᖔᑦ 

ᑕᐃᒪᐃᑦᑐᓕᕆᔨᓂᒃ ᓄᓇᑦᓯᐊᕐᒥ, ᐊᒻᒪᓗ ᕿᑎᕐᒥᐅᓂᒃ ᐅᔭᕋᖕᓂᐊᕐᓂᖅ ᐊᒃᑐᐃᓂᖃᖃᑦᑕᕐᒪᖔᑦ. ᑖᓐᓇ ᒥᓂᔅᑕ 

ᖃᐃᖁᓂᐊᖅᑕᕋ ᖁᕐᓗᖅᑑᕐᒧᑦ ᑲᑎᒪᖃᑎᖃᕈᓐᓇᕐᓂᐊᕐᒪᑦ ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑖᓂᒃ ᑕᒪᒃᑯᐊ 

ᐃᓱᒫᓘᑎᒋᔭᐅᔪᑦ ᐱᓪᓗᒋᑦ, ᔫᓐ−ᓐᖑᓕᖅᐸᑦ ᐱᐅᓇᔭᖅᑐᖅ. 

 

ᒥᓂᔅᑕᖃᐃ ᐊᖏᕈᓐᓇᖅᐸ ᖃᐃᖁᔭᐅᓂᕐᒥᓄᑦ, ᑐᓐᖓᓵᕆᔭᐅᓂᕐᒥᓂᒃ ᐅᐸᒍᓐᓇᕐᓂᐊᖅᐸᖃᐃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ ᐊᕙᑎᓕᕆᔨᒃᑯᑦ ᕿᒥᕐᕈᓇᒃᐳᑦ ᑲᑐᔾᔨᖃᑎᒌᓐᓂᑰᖃᑎᖃᕈᓐᒪᓪᓗᓂ ᐃᒪᕐᒥᐅᑕᓕᕆᔨᒃᑯᓐᓂᒃ, ᓄᓇᑦᓯᐊ 

ᒐᕙᒪᒃᑯᖏᓐᓂᒃ, ᐊᒻᒪ ᐊᑦᑐᖅᑕᐅᔪᓂᒃ ᐱᔾᔪᑎᒋᓪᓗᒍ ᓄᓇᑦᓯᐊᖅ ᑕᐃᐊᕕᒃ ᐅᔭᕋᓐᓂᐊᕐᕕᖓ. ᐄ ᐊᖏᖅᖢᒋᓪᓗ 

ᑐᓐᖓᓵᕆᒐᕕᑦ ᓄᓇᔅᓯᓐᓄᐊᖁᓪᓗᒍ, ᐄ, ᔫᓐ ᐱᐅᔪᐊᓗᒃ ᐊᖑᓇᓱᓐᓇᑦᑎᐊᕐᒪᑦ, ᐄ, ᑖᓐᓇ ᑐᓐᖓᓱᑦᑎᑦᑎᒻᒪᑦ 

ᐳᓛᕆᐊᓛᕈᒥᓇᖅᐳᖅ ᖁᕐᓗᖅᑑᖅ. ᑕᐃᑯᖓᓚᐅᖅᓯᒪᓐᖏᓐᓇᒪ ᐅᖓᓯᒃᑐᐊᓗᒻᒧᑦ ᐅᐊᓕᓂᕐᒧᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ. 

 

ᐊᐱᖅᑯᑦ 833 - 6(2): ᐃᓕᓐᓂᐊᖅᑎᓄᑦ ᐃᖅᑲᓇᐃᔮᓂᒃ ᓴᖅᑭᔮᖅᑎᑕᐅᓛᕐᓂᖏᑦ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒋᔪᒪᔭᕋ. 

 

ᐅᖃᖅᑎ, ᒐᕙᒪᒃᑯᑦ ᒫᓐᓇᕈᓘᓚᐅᖅᑐᑦ ᓇᓗᓇᐃᖅᓯᓚᐅᖅᓯᒪᔪᑦ ᑕᑯᔅᓴᐅᑎᑦᑎᓂᐊᕐᒪᑕᒎᖅ ᐃᓕᓴᖅᑎᓂᒃ 

ᐃᖃᓗᖕᓂ ᒫᑦᓯ 22, 2023-ᒥ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸᑦ ᓇᓪᓕᐊᒃ ᒐᕙᒪᒃᑯᑦ ᐱᓕᕆᕝᕕᖏᑦ ᐃᖅᑲᓇᐃᔮᑦ ᒥᒃᓵᓄᑦ 

ᓴᖅᑭᔮᖅᑎᑦᑎᑦᑎᓪᓗᒋᑦ ᐃᓚᐅᓂᐊᕐᒪᖔᖏᑦ, ᐊᒻᒪᓗ ᖃᓄᐃᑦᑐᑦ ᐃᖅᑲᓇᐃᔮᒃᓴᓪᓗ ᓴᖅᑭᔮᖅᑎᑕᐅᓂᐊᖅᐸᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐄ, ᖁᕕᐊᓈᓗᒃ ᐃᖅᑲᓇᐃᔮᑦ ᒥᒃᓵᓄᑦ ᓴᖅᑭᔮᖅᑎᑦᑎᓂᐊᕋᑦᑕ ᒪᒃᑯᑦᑐᓄᑦ ᑕᖅᑲᒃᑯᓄᖓᓗ. ᑖᒃᑯᐊ ᐃᖅᑲᓇᐃᔮᑦ 

ᓄᓇᕘᒥ, ᐃᓛᒃ ᐃᓗᓕᑯᓘᔭᖏᓐᓂᒃ ᐱᓯᒪᓐᖏᖦᖢᖓ ᓇᓪᓕᐊᒃ ᒐᕙᒪᒃᑯᑦ ᐱᓕᕆᕝᕕᖏᑦ ᑕᐃᑯᖓᐅᓂᐊᕐᒪᖔᑦ. 

ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦᑕ ᐊᓯᖏᓐᓂᒃ ᐱᑕᖃᖅᐸᑦ ᐃᓗᓕᑯᓘᔭᖏᓐᓂᒃ ᓇᓗᓇᐃᔭᐃᔪᓐᓇᕐᓂᐊᖅᑐᖓ 

ᑖᒃᑯᓄᖔᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ. ᑐᓴᕐᓂᐊᕆᐊᒃᓴᑦᑎᓐᓂᒃ ᐅᑕᖅᑭᓂᐊᖅᐳᒍᑦ. (ᑐᓵᔨᑎᒍᑦ) 

ᐅᖃᖅᑏ, ᑖᒃᑯᐊ ᐃᖅᑲᓇᐃᔭᕐᓂᕐᒧᑦ ᓴᖅᑭᔮᖅᑎᑦᑎᓂᐊᕐᒪᑕ ᐊᖅᓴᕐᓃᒥ ᑐᔪᕐᒥᕕᐊᓂ ᐃᖃᓗᖕᓂ, ᑖᒃᑯᐊ 

ᐅᐸᒃᑕᐅᓴᕋᐃᕐᓂᐊᖅᑐᑦ ᐃᖃᓗᖕᓂ ᐃᓕᓐᓂᐊᖅᑐᓂᒃ, ᑭᓯᐊᓂᓕ ᐊᓯᖏᓐᓄᑦ ᐃᓕᓐᓂᐊᖅᑎᓄᑦ 

ᐅᐸᒐᕐᓂᔾᔮᖏᑦᑐᖅ. ᑕᖅᑲᖅᑯᓄᖓ ᑐᓴᖅᑎᑦᑎᔪᖅ ᐅᖃᓚᐅᖅᓯᒪᖕᒪᑕ ᐅᖃᓪᓚᖕᓂᐊᖅᑐᑦ ᑕᐃᑲᓂ ᐅᓄᖃᓪᓚᖕᒪᑕ, 

ᐅᓂᒃᑳᖃᑦᑕᕐᓗᑎᒃ ᓴᖅᑭᔮᖅᑎᑕᐅᓗᑎᓪᓗ ᐃᕐᒌᕐᓇᖅ ᓄᓇᕘ ᒐᕙᒪᒃᑯᖏᑕ ᐃᑭᐊᖅᑭᕕᖓᒍᑦ ᖃᕋᓴᐅᔭᒃᑯᓪᓗ. 

 

ᒥᓂᔅᑕ, ᑖᓐᓇ ᐊᑐᓂᒃ ᐅᓂᒃᑳᑲᓐᓂᕈᓐᓇᖅᐹ ᐱᓕᕆᕕᖓ ᑖᓐᓇ ᐃᖅᑲᓇᐃᔭᖃᑎᖃᓲᖑᒻᒪᖔᑕ ᓄᓇᓕᖕᓂ 

ᐃᓕᓐᓂᐊᕐᕕᖕᓂ, ᐃᖃᓗᐃᑦ ᓯᓚᑖᓂᒃᑐᓂᒃ ᓄᓇᓕᖕᓂ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᒥᒃ, ᑖᒃᑯᐊ 

ᓴᖅᑭᔮᖅᑎᑕᐅᓂᐊᖅᑐᑦ ᒪᓕᓪᓗᒋᑦ, ᖁᖏᐊᖃᑕᐅᖃᑦᑕᕈᓐᓇᓂᐊᕐᒪᑕ ᐊᒻᒪ ᑐᓴᒐᔅᓴᓂᒃ ᐱᖃᓯᐅᔾᔨᖃᑦᑕᓂᐊᕐᒪᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ, ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐄ, ᑖᒃᑯᐊ ᐱᓕᕆᕖᑦ ᐃᖅᑲᓇᐃᔭᖃᑎᒋᔪᓐᓇᖅᑕᒐ ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕕᖓᓐᓂ. ᒥᓂᔅᑕ ᖃᓄᖅ 

ᐃᓕᓐᓂᐊᕐᕕᖕᒧᑦ ᑲᔪᖏᖅᓴᐅᑕᐅᔪᓐᓇᕐᒪᑦ. ᑖᓐᓇ ᖃᕋᓴᐅᔭᒃᑯᑦ ᑕᒪᓐᓇ ᐱᓕᕆᔭᐅᔪᓐᓇᕐᒥᔪᖅ ᐳᓛᕆᐊᕐᓗᑎᒃ, 

ᓇᓂᓕᒫᖅ ᐃᒃᓯᕚᕋᓗᐊᖅᐸᑕ. ᑭᓯᐊᓂ ᒫᓐᓇ ᑖᒃᑯᐊ ᐃᓕᓐᓂᐊᖅᑏᑦ ᐃᓚᐅᑦᑎᐊᖁᓪᓗᒋᑦ ᑕᑯᓐᓇᖃᑕᐅᓂᐊᕐᒪᑕ 

ᐃᖅᑲᓇᐃᔮᒃᓴᓂᒃ ᓴᖅᑭᔮᖅᑎᑦᑎᓕᖅᐸᑕ. ᐊᒻᒪᓗᑦᑕᐅᖅ ᑐᓴᖅᑎᑕᐅᕗᖓ, ᐱᓕᕆᕕᓕᒫᑦ ᑕᐃᑲᓂ 

ᐃᖅᑲᓇᐃᔭᓕᖕᒪᒃᓴᓕᖅᐸᑕ ᓴᖅᑭᔮᖅᑎᑦᑎᓂᕐᒥᒃ ᑕᐃᑲᓂᖃᑎᐅᓯᐅᑎᓛᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᖁᕕᐊᓇᖅ, ᐄᓛᒃ. ᑎᒥᒃᑯᑦ 

ᐅᐸᒃᓯᒪᓐᖏᒃᑲᓗᐊᕐᓗᑕ ᑐᓴᖅᑎᑕᐅᔪᓐᓇᖅᓯᒻᒥᒐᑦᑕ ᑕᒪᒃᑯᑎᒎᓇ ᑐᓴᕈᑎᑎᒍᑦ. ᑕᐃᒪᑐᖅ ᐃᓕᓐᓂᐊᕐᕖᑦ 

ᐊᑕᖏᕐᓗᑎᒃ ᐃᓚᐅᔪᓐᓇᕐᓂᐊᖅᐳᑦ ᑎᒥᒃᑰᖏᒃᑲᓗᐊᕐᓗᑎᒃ. (ᑐᓵᔨᑎᒍᑦ) ᐅᖃᖅᑏ, ᐊᐅᔭᒃᑯᑦ ᐃᓕᓐᓂᐊᖅᑎᓄᑦ 

ᐃᑲᔪᕈᑏᑦ ᑖᒃᑯᐊ ᐱᕕᒃᓯᖃᑦᑎᐊᕐᒪᑕ ᐃᖅᑲᓇᐃᔭᓕᖕᒪᑦᓴᖅᑕᐅᓗᑎᒃ ᐃᓕᓐᓂᐊᖅᑏᑦ ᐃᖅᑲᓇᐃᔭᓕᖕᒪᒃᓴᓗᑎᒃ, 

ᐃᖅᑲᓇᐃᔭᕈᒪᔭᖏᓐᓂᒃ ᐱᔪᓐᓇᕐᓂᐊᕐᒪᑕ. 

 

ᒥᓂᔅᑖ, ᑐᓴᖅᑎᑦᑎᔪᓐᓇᖅᐹ, ᖃᔅᓰᑦ ᐊᐅᔭᒃᑯᑦ, ᖃᔅᓰᓂᒃ ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᑲᐃᓐᓇᕐᓂᐊᖅᐸᑦ 

ᐊᐅᔭᒃᑯᑦ ᐊᖕᒪ ᓇᓗᓇᐃᖅᓯᔪᓐᓇᖅᐹ ᑖᒃᑯᓄᖓ ᐃᖅᑲᓇᐃᔮᑦ ᐊᑐᐃᓐᓇᐅᓂᐊᕐᒪᑕ ᓄᓇᓕᓕᒫᑦᑎᐊᓂᒃ ᓄᓇᕗᒥ, 

ᐱᖃᓯᐅᑎᓪᓗᒍ ᐃᓪᓗᓕᖕᒥᐅᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᕕᐅᒃ. (ᑐᓵᔨᑎᒎᓕᖅᑐᖅ) 

ᒫᓐᓇᐅᔪᖅ ᑖᒃᑯᐊ ᐅᖃᖅᓯᒪᖃᑦᑕᓚᐅᕋᒪ ᓄᓇᕘ ᒐᕙᒪᒃᑯᖏᑦ ᑖᒃᑯᐊ ᐃᓕᓴᕆᔭᐅᓯᒪᖕᒪᑕ, ᐃᖅᑲᓇᐃᔭᖅᑎᑦᑎᔪᑦ 

ᐅᓄᕐᓂᖅᐹᓂᒃ ᒪᒃᑯᑦᑐᓂᒃ.  

 

ᑖᓐᓇ ᐱᔾᔪᑎᒋᓪᓗᒍ ᐊᐅᔭᒃᑯᑦ ᐃᓕᓐᓂᐊᖅᑐᑦ ᐃᖅᑲᓇᐃᔭᓕᖕᒪᒃᓴᖅᑎᓪᓗᒋᑦ ᓯᕗᒧᐊᑦᑎᐊᖅᓯᒪᖕᒪᑕ 

ᐃᖅᑲᓇᐃᔭᖅᑐᓕᕆᒃᑯᑦ ᐱᓕᕆᕕᖓᓐᓂ ᐊᒻᒪᓗᑦᑕᐅᖅ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᓴᖅᑎᑦᑎᑦᑎᐊᕐᓗᑎᒃ 

ᑕᒪᒃᑯᐊ ᐃᖅᑲᓇᐃᔭᓕᒻᒪᒃᓴᖕᓂᕐᒧᑦ ᐊᐅᔭᒃᑯᓪᓗ ᐃᖅᑲᓇᐃᔭᖅᑎᑕᐅᑲᐃᓐᓇᖁᓪᓗᒋᑦ ᐃᓕᓐᓂᐊᖅᑐᑦ ᓄᓇᕗᒻᒥᐅᑦ 

504ᖑᖕᒪᑕ ᐃᓕᓐᓂᐊᖅᑏᑦ ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ ᐊᐅᔭᒃᑯᑦ. ᑕᐃᑰᓇ ᐃᖅᑲᓇᐃᔭᖅᑎᑕᐅᓂᖏᑎᒍᑦ 

ᐃᓕᓐᓂᐊᖅᑐᑦ 447 ᐃᓅᓪᓗᑎᒃ.  

 

ᑖᒃᑯᐊ ᐅᓄᖅᓯᒋᐊᕈᒪᑦᑎᐊᖅᑕᕗᑦ ᐃᓕᓐᓂᐊᖅᑏᑦ ᐊᐅᔭᒃᑯᑦ ᐃᖅᑲᓇᐃᔭᑲᐃᓐᓇᖅᑎᓪᓗᒋᑦ ᓄᓇᕘᑉ 

ᒐᕙᒪᒃᑯᖏᓐᓂᒃ ᐊᐅᔭᒃᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 834 - 6(2): ᐃᑲᔪᖅᓱᕐᓂᖅ ᐃᓐᓇᕐᓂᒃ ᐊᖏᕐᕋᖅᓯᒪᖁᓪᓗᒋᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. 

ᐅᖃᖅᑏ, ᐅᓄᑲᓪᓚᖕᒪᑕ ᐃᓐᓇᑐᖃᐃᑦ ᓂᕈᐊᕐᕕᒋᔭᐅᓯᒪᔪᑦ ᐃᓗᐊᓂ, ᐃᖕᒥᖕᓂᒃ ᐸᖅᑭᔪᓐᓇᖅᑐᑦ. ᐄ, ᐃᓚᖏᑦ 

ᐃᑲᔪᖅᑕᐅᔭᕆᐊᖃᖃᑦᑕᖅᑐᑦ ᐃᓛᓐᓂᒃᑯᑦ. 

ᐅᖃᖅᑏ, ᒥᓂᔅᑕ ᑐᓂᓯᔪᓐᓇᖅᐹ ᑐᓴᒐᔅᓴᓂᒃ ᐱᓕᕆᕕᒃ ᑖᓐᓇ ᓇᓗᓇᐃᖅᓯᖃᑦᑕᕐᒪᖔᑦ ᑭᓇᒃᑯᑦ 

ᐃᓐᓇᑐᖃᐅᖕᒪᖔᑕ ᓄᓇᓕᖕᓂ, ᑭᓇᒃᑯᑦ ᐃᑲᔪᖅᑕᐅᑲᓐᓂᕆᐊᖃᕐᒪᖔᑕ ᐱᔨᑦᓯᖅᑕᐅᓗᑎᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᖅ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒥᖓ. 

(ᑐᓵᔨᑎᒍᑦ) ᑖᒃᑯᐊ, ᑕᐃᒃᑯᐊ ᐊᖏᕐᕋᕆᔭᐅᔪᓂ ᐸᖅᑭᑦᓯᖃᑦᑕᕐᓂᖕᒧᑦ ᐳᓚᕋᖃᑦᑕᖅᑐᑦ ᑕᐃᒃᑯᐊ ᐃᓐᓇᑐᖃᕐᓂᒃ 

ᐃᑲᔪᖃᑦᑕᕐᓂᖅᐹᖑᔪᑦ ᐃᓐᓇᑐᖃᕐᓂᖅ ᓇᖕᒥᓂᖅ ᐊᖏᕐᕋᖃᖃᑕᐅᑎᓪᓗᒋᑦ ᐃᓐᓇᑐᖃᐃᑦ. 

 

ᑲᑎᒪᔨ ᓇᓗᓇᖅᓯᕋᑖᕐᒪᑦ. ᐊᔾᔨᒌᖏᑦᑐᓪᓗ ᑕᒪᒃᑯᐊ ᐃᓐᓇᑐᖃᐃᑦ ᐃᓚᖏᓪᓘᓐᓃᑦ ᑕᐃᑯᖓ 

ᐱᓕᕆᖃᑕᐅᔪᓐᓇᖅᑐᑦ ᑕᐃᔭᐅᔪᓐᓇᖅᑐᑦ ᐃᓐᓇ ᐃᑲᔪᖅᑕᐅᔭᕆᐊᓕᒃ, ᑕᐃᔅᓱᒧᖓ ᐳᓚᕋᑎᐅᖃᑦᑕᖅᑐᒧᑦ 

ᐃᑲᔪᕆᐊᖃᑦᑕᖅᑐᓂᒃ ᐃᓐᓇᓕᕆᓂᕐᒧᑦ. ᑖᒃᑯᐊ ᐃᑲᔪᖅᑕᐅᔭᕆᐊᖃᑦᑕᖅᐸᑕ ᓇᓗᓇᐃᖅᑕᐅᔪᓐᓇᖅᑐᑦ ᑕᐃᒃᑯᓄᖓ 

ᐃᑲᔪᖅᑐᖅᑕᐅᖁᓗᒋᑦ ᐃᓚᒋᔭᖏᓪᓘᓐᓃᑦ, ᐃᓐᓇᑐᖃᕐᓘᓐᓃᑦ ᑐᒃᓯᕋᕈᓐᓇᖅᑐᖅ ᑕᐃᒃᑯᓄᖓ, ᐊᐱᖅᑯᑎᖃᕐᓗᓂᓗ. 

ᑕᐃᑰᓇᖔᖅ ᐊᑎᓕᐅᖃᑕᐅᓗᓂ ᑕᐃᑰᓇ ᐳᓚᕋᑕᐅᖃᑦᑕᕆᐊᖃᖅᑐᓂᒃ ᐃᑲᔪᖅᑕᐅᔪᓂᒃ. ᑕᒪᒃᑯᐊ 

ᐊᖅᑯᑎᕆᒐᔪᑦᑕᕗᑦ. ᓄᓇᓕᖕᓂ ᖃᔅᓯᐅᒻᒪᖔᑕ ᐃᑲᔪᖅᑕᐅᔭᕆᐊᓖᑦ. 

 

ᐅᖃᖅᑏ, ᐊᕐᕌᒍᑕᒫᖅᓯᐅᑏᑦ ᑕᑯᓐᓇᕐᓗᒋᑦ, ᖁᕕᐊᓱᑦᑐᖓ, ᐅᖃᖅᑐᖓ, ᐅᖃᕆᐊᒃᓴᖅ ᓄᓇᓕᖕᓂ 

ᐳᓚᕋᕐᕕᐅᖃᑦᑕᖅᑐᑦ ᐃᓐᓇᑐᖃᕐᓄᑦ ᓄᓇᕗᒥ ᐅᓄᖅᓯᕙᓪᓕᐊᔪᑦ, ᐅᓄᖅᓯᕙᓪᓕᐊᔪᑦ ᑕᑯᔭᕌᖓᒃᑭᑦ.  

 

ᐅᖃᖅᑏ, ᓄᓇᕗᒻᒥᐅᑦ ᐃᑲᔪᖅᑕᐅᔪᑦ ᐅᓄᕐᓂᖅᓴᐅᓕᖅᑐᑦ ᓇᓗᓇᕈᓐᓃᕋᔭᖅᑐᑦ ᑕᒪᒃᑯᐊ ᐊᖏᖃᑎᒌᒍᑎᒋᔭᕗᑦ 

ᒐᕙᒪᑐᖃᒃᑯᓐᓄᑦ. ᐅᖃᖅᑲᐅᒐᒪ ᕿᒥᕐᕈᓇᒃᑲᑦᑕ ᑕᒪᓐᓇ ᐊᖏᕐᕋᓄᑦ ᐳᓚᕋᖃᑦᑕᕐᓂᖅ ᐊᖏᓕᒋᐊᖅᑕᐅᖁᓪᓗᒍ, 

ᐃᓐᓇᑐᖃᐃᑦ ᐃᑲᔪᖅᑕᐅᓂᖅᓴᐅᖁᓪᓗᒋᑦ ᓄᓇᕗᓕᒫᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. ᐅᖃᖅᑏ, ᐃᓚᖏᑦ ᐃᓐᓇᑐᖃᕗᑦ ᓴᓐᖏᔪᓂᒃ ᐄᔭᒐᕆᐊᖃᓲᖑᖕᒪᑕ, 

ᑕᐃᒪᓕ ᐄᔭᒐᑦᑎᐊᖏᑦᑕᕌᖓᒥᑦ ᐱᓗᐊᖅᑐᒥᒃ ᐄᔭᒐᓗᐊᖔᕋᑕ ᐊᒃᑐᐃᓂᖃᓪᓚᕆᖕᒪᑦ ᔪᓐᓇᕐᒪᑦ ᐃᓅᓯᖏᓐᓄᑦ, 

ᖃᓄᐃᓐᓂᕆᔭᖏᓐᓄᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᐃᑲᔪᖅᑐᐃᔾᔪᑎᓂᒃ ᐊᑐᐃᓐᓇᐅᕙᑦ ᐃᓐᓇᑐᖃᕐᓂᒃ, 

ᑕᒻᒪᖏᓪᓗᑎᒃ ᐄᔭᒐᑦᑎᐊᖃᑦᑕᕈᓐᓇᖁᓪᓗᒋᑦ ᐄᔭᒐᕆᐊᖃᓕᕌᖓᑕ. ᖁᔭᓐᓇᒦ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᖅ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᑲᔪᖅᑐᐃᔾᔪᑏᑦ ᑕᑯᓪᓗᑎᒍ 

ᐊᖏᕐᕋᓄᑦ ᐳᓚᕋᑎᐅᖃᑦᑕᖅᑐᑦ ᓄᓇᓕᖕᓂ ᐸᖅᑭᑦᓯᔾᔪᑎᓄᑦ ᑖᓐᓇ. ᐊᔾᔨᒌᖃᑦᑕᖏᑦᑐᑦ ᒪᓕᓪᓗᒋᑦ ᑭᖒᒪᔭᖏᑦ 

ᑖᔅᓱᒪ ᐱᔨᔅᓯᖅᑕᐅᔫᑉ ᐋᓐᓂᐊᓯᐅᑎᓂᒃ, ᐊᒻᒪ ᐱᔪᓐᓃᖅᓯᖅᑕᐅᑎᓪᓗ. ᐊᖏᕐᕋᒐᓂᓗ ᓴᓗᒻᒪᖅᓴᐃᓪᓗᑎᒃ. ᑖᕝᕙᓂ 

ᐅᑉᐱᕈᓱᖅᑐᖓ, ᑲᑎᒪᔨ ᐊᐱᖅᓲᑎᖃᖅᑐᖅ ᐃᓅᓕᓴᖅᑕᐅᔭᕆᐊᖃᖅᑐᓂᒃ ᐃᓱᒫᓗᒍᑕᐅᔪᓄᑦ ᑕᒪᒃᑯᓄᖓ ᐄᔭᒐᓄᑦ. 

 

ᑭᓯᐊᓂᓕ ᑖᓐᓇ, ᐃᒪᓐᓇ ᑲᒪᒋᔭᐅᔪᓐᓇᖅᑐᖅ ᐃᑲᔪᖅᑕᐅᓗᑎᒃ ᐃᓐᓇᑐᖃᐃᑦ ᐃᖅᑲᓇᐃᔭᖃᑎᖃᕐᓗᑎᒃ 

ᐋᓐᓂᐊᓯᐅᑎᒥᒃ, ᐄᔭᒐᖅᑖᕐᕕᖕᒥ ᓲᕐᓗ ᐋᓐᓂᐊᓯᐅᑏ. ᐋᓐᓂᐊᓯᐅᑎᒥᒃ ᐱᓕᕆᖃᑎᖃᕐᓗᓂ ᐃᑲᔪᕈᓐᓇᕐᓂᐊᕐᒪᑦ. 

ᐄᔭᒐᑦᑎᐊᓕᕋᓗᐊᕐᒪᖔᑦ ᖃᐅᔨᓴᓪᓗᓂᐅᒃ.  

 

ᐊᖅᑯᑎᓴᖃᖅᑐᖅ ᐊᑐᖅᑕᐅᔪᓐᓇᖅᑐᓂᒃ ᐃᓐᓇᑐᖃᐃᑦ ᐃᑲᔪᖅᑕᐅᑎᓪᓗᒋᑦ ᐄᔭᒐᕆᐊᖃᖅᑕᖏᑦ 

ᐊᖑᒻᒪᑎᑦᑎᐊᕋᓗᐊᕐᒪᖔᑕ, ᐊᑕᐅᓯᐅᖏᑦᑐᒥᒃ ᐄᔭᒐᖃᖅᑎᓪᓗᒍ ᓇᓗᓕᐅᓇᕐᒪᑦ ᐃᓐᓇᑐᖃᐅᓐᖏᒃᑲᓗᐊᕈᓂ, ᑕᕝᕙ 

ᑕᐃᒪᓐᓇ ᑕᐃᒃᑯᐊ ᑕᕝᕙ ᐴᖅᑲᖅᑕᐅᓯᒪᖃᑦᑕᖅᐳᑦ ᐄᔭᒐᐃ ᐊᑐᓃᖅᑕᖅᖢᑎᒃ ᖃᐅᑕᒫᖅᓯᐅᑏᑦ. 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᑦᑕᐅᖃᑦᑕᖅᑐᑦ ᑕᐃᒪᓐᓇ, ᐃᓐᓇᑐᖃᐃᑦ ᑕᐃᒪᓐᓇ ᐃᓚᖏᑦ ᐄᔭᒐᖏᑦ ᐊᒡᒍᖅᑐᖅᓯᒪᐅᖅᐸᒌᖅᖢᑎᒃ 

ᐱᖃᑦᑕᕈᒪᖕᒪᑕ ᑭᓇᒃ.  

 

ᑕᐃᒃᑯᐊ ᐃᓚᖏᑦ ᐃᓐᓇᑐᖃᐃᑦ ᑕᐃᒪᓐᓇ ᐄᔭᒐᕆᐊᖃᖅᐸᑕ. ᐊᑕᐅᓯᐅᖏᑦᑐᓂᒃ ᐊᐱᖅᑯᑎᒃᓴᖃᖅᐸᑕᓗ 

ᐃᑲᔪᖅᑕᐅᔪᒪᑉᐸᑕᓗ ᐄᔭᒐᖏᑕ ᒥᒃᓵᓄᑦ, ᐃᓱᒪᖅᓱᑦᑎᐊᖅᑐᑦ ᐊᐱᖅᓱᑲᑕᒍᓐᓇᑦᑎᐊᕐᒥᔪᖅ ᐋᓐᓂᐊᓯᐅᑎᑦᑎᓐᓄᑦ 

ᐅᕝᕙᓘᓐᓃᑦ ᐋᓐᓂᐊᕕᖕᒥ ᐃᖅᑲᓇᐃᔭᖅᑐᓄᑦ ᑐᓴᕆᐊᕐᓗᑎᒃ ᕕᐅᓂᐊᕐᒪᑕ ᐅᖃᐅᓯᐅᓗᒋᓪᓗ ᐊᐱᖅᑯᑎᔅᓴᕆᔭᖏᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. ᐃᑉᐸᒃᓴᖅ, ᓯᕗᓕᖅᑏᑦ ᓴᖅᑭᑦᑎᓚᐅᕐᒪᑦ ᒐᕙᒪᒃᑯᑦ ᐃᓐᓇᑐᖃᕐᓂᒃ, 

ᐃᓐᓇᑐᖃᐃᑦ ᐃᓐᓇᕈᖅᐸᓪᓕᐊᓂᖏᑦ ᐸᕐᓇᐅᑎᖏᑦ ᖃᓄᐃᖏᑦᑎᐊᕐᓗᑎᒃ ᐸᖅᑭᔭᐅᖁᓪᓗᒋᑦ. ᐃᓚᖏᑦ ᒐᕙᒪᒃᑯᑦ 

ᐊᖏᕈᑎᒋᓯᒪᔭᖏᑦ ᑎᑎᕋᖅᑕᐅᓚᐅᖅᑐᑦ ᐸᕐᓇᐅᑎᓂᒃ ᑕᐃᒃᑯᓇᓂ, ᐃᒪᓐᓇᐃᓕᖓᓪᓗᑎᒃ; ᐊᔾᔨᒌᖏᑦᑐᑎᒍᑦ 

ᐊᖏᕐᕋᒥ ᐳᓚᕋᔾᔪᑎᓂᒃ ᐱᔨᔅᓯᕈᑎᖃᕐᓗᑎᒃ ᐃᑲᕐᕋᓄᑦ 24ᓄᑦ ᐱᔭᕆᐊᖃᖅᐸᑕ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓᒃᑯᑦ ᑕᒪᒃᑯᓂᖓ ᐊᖏᕐᕋᖏᓐᓂ ᐃᑲᔪᖅᑐᐃᔾᔪᑎᓂᒃ ᓄᓇᑦᑎᓐᓂ 

ᓴᖅᑭᑦᑎᓛᖅᐸ. ᖁᔭᓐᓇᒦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᖅ: ᒪ’ᓇ, ᐅᖃᖅᑎᑦᑎᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎ ᐊᐱᖅᓲᑎᖃᕐᒪᑦ ᑕᒪᑐᒥᖓ. 

(ᑐᓵᔨᑎᒎᓕᖅᑐᖅ) ᑖᔅᓱᒧᖓ ᐃᓚᖓᑦ ᐃᖅᑲᓇᐃᔭᕐᓂᕆᖃᑦᑕᖅᑕᖏᑦ ᑖᒃᑯᓂᖓ, ᑮᓇᐅᔭᖃᖅᑎᑕᐅᓂᐊᖅᑐᑦ 

ᐃᓐᓇᑐᖃᕐᓄᑦ ᐸᖅᑭᒃᓯᔾᔪᑎᓄᑦ ᐸᕐᓇᐅᑎᖏᑎᒎᖓᓗᓂ ᑖᒃᑯᐊ.  

 

ᒥᓂᔅᑕ ᕼᐊᓚᓐ, ᐃᖃᓗᓐᓃᑎᓪᓗᒍ ᐊᑎᓕᐅᖃᑎᒋᓚᐅᖅᑕᕗᑦ. ᑖᒃᑯᐊ ᑕᖅᑲᐅᖓ ᐊᖏᕐᕋᕆᔭᐅᔪᓄᑦ 

ᐳᓚᕋᑎᐅᖃᑦᑕᖅᑐᑦ, ᐃᑲᔪᖅᑎᐅᖃᑦᑕᖅᑐᑦ ᑐᓂᓚᐅᓐᖏᓐᓂᒃᑎᓐᓂ ᒪᕐᕉᓐᓂᒃ ᐃᖅᑲᓇᐃᔭᖅᑎᑦᑎᑕᕆᐊᖃᕋᑦᑕ, 

ᕿᒥᕐᕈᓇᕐᓗᑎᒃ ᖃᓄᐃᑦᑐᓂᒃ ᐃᑲᔪᖅᑕᐅᔭᕆᐊᖃᕐᓂᐊᖅᐸᑦ, ᑭᓱᓂᓪᓗ ᖃᓄᐃᑦᑐᓂᒃ ᐃᖅᑲᓇᐃᔭᖅᑎᖃᖅᐸᑦ, 

ᓱᓇᓂᓪᓗ ᐱᔭᕆᐊᖃᖅᐸᑦ ᓱᓇᒃᑯᑎᓂᒃ ᐊᒻᒪ ᖃᓄᐃᑦᑐᓂᒃ ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᖅᐸᑦ ᑕᐃᒃᑯᐊ 

ᐃᓐᓇᑐᖃᓕᕆᔩᑦ. ᑖᒃᑯᐊ ᑕᕝᕙ ᐃᓛᒃᑰᖓᑎᓪᓗᒋᑦ ᐱᓕᔾᔪᑏᑦ ᕿᒥᕐᕈᓇᒃᑲᑦᑎᒍ, ᐃᓚᖓ ᑖᓐᓇ ᐊᖏᓂᖅᐹᖑᔪᖅ 

ᑕᕝᕙᓂ.  

  

ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᕐᓂᖏᑦ ᐃᖅᑲᓇᐃᔭᖅᑏᑦ, ᑕᐃᒃᑯᐊ ᓯᓚᑦᑐᖅᓴᕐᕕᒻᒥ ᓄᓇᕘᒥᑦ ᑕᐃᒃᑯᐊ 

ᐃᓐᓇᑐᖃᕐᓂᒃ ᐸᖅᑭᔅᓯᓐᓂᕐᒥᒃ ᐃᓕᓐᓂᐊᖅᑎᐅᖃᑦᑕᕐᓂᐊᖅᑐᑦ. ᑖᒃᑯᐊ ᐊᖏᔪᒻᒪᕆᐅᓂᐊᖅᑐᖅ, 

ᐊᖏᓕᒋᐊᖅᑎᑦᑎᓕᕈᑦᑕ ᐊᒡᒋᖅᑐᓂ. ᑭᓯᐊᓂ ᐅᓪᓗᐊᓂᒃ ᐱᓯᒪᓐᖏᓐᓇᒃᑯ, ᖃᖓᒃᑯᓪᓗ ᑖᒃᑯᐊ ᓴᖅᑭᓐᓂᐊᕐᒪᖔᑕ. 

ᑐᓴᖅᑎᑦᑎᓂᐊᕐᒪᖔᑦᑕ ᑕᒪᑐᒪ ᒥᒃᓵᓐᓄᑦ, ᑭᓯᐊᓂᓕ ᑖᓐᓇ ᓇᓗᓇᐃᖅᑕᐅᓯᒪᔪᖅ ᑮᓇᐅᔭᖅᑖᕐᕕᒃᓴᖃᕆᓪᓗᑎᒃ. 

 

ᒫᓐᓇᐅᔪᕐᓕ ᐃᔨᒋᔨᖅᑕᕗᑦ ᑖᓐᓇ ᐱᔭᕇᖅᑕᐅᖁᓪᓗᒍ ᐊᐅᓚᔾᔭᖕᓂᐊᕐᒪᑦ. ᐊᒻᒪ ᐃᓐᓇᑐᖃᕐᓄᑦ ᐸᕐᓇᐅᑎ ᑕᐃᓐᓇ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᓐᓇ ᐊᖏᖅᓯᒪᑦᑎᐊᖅᑐᑦ ᑕᑯᔪᒪᓪᓗᑎᒃ ᐱᒻᒪᕆᐊᓗᖕᓂᒃ ᐊᐅᓚᔾᔭᑦᑕᐅᔪᓂᒃ 

ᓴᓇᔾᔪᑕᐅᓂᐊᖅᑐᓂᒃ ᐃᓐᓇᑐᖃᕐᓄᑦ ᐸᖅᑭᒃᓯᔾᔪᑕᐅᓂᐊᖅᑐᓂᒃ ᐱᓪᓚᑦᑖᖑᕐᓗᑎᒃ.  

 

ᖁᔭᓕᕗᒍᑦ, ᑖᒃᑯᐊ ᒐᕙᒪᓕᕆᔨᒃᑯᑦ ᑕᒪᑐᒧᖓ ᓯᕗᒧᐊᑦᑎᑦᑎᓯᒪᖕᒪᑕ ᓯᕗᒃᑲᖅᑕᖅᑎᐅᓪᓗᑎᒃ ᐱᕐᔪᐊᖑᔪᒧᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᒫᓐᓇ ᐅᓪᓗᕈᕐᒥᓴᕐᓂᐊᖅᐳᒍᑦ. ᑲᑎᒪᒋᐊᒃᑲᓐᓂᓕᕐᓗᑕ ᐊᐱᖅᓱᕐᓂᕐᒧᑦ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 11:58ᒥ ᑲᑎᒪᒋᐊᒃᑲᓂᖅᑐᑦ 13:30ᒥ 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

32 

 

ᐊᐱᖅᑯᑦ 835 - 6(2): ᐃᖅᑲᖅᑐᐃᕕᒃᑰᖅᑐᒃᓴᐃᑦ ᒪᒥᓴᐃᓂᕐᒧᑦ ᐱᓕᕆᐊᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᓇᖏᖅᓯᔾᔪᑎᖃᓕᕐᒥᔪᖓ ᐊᐱᖅᓲᑎᖃᕈᒪᓪᓗᖓ ᒪᒥᓴᕐᓂᒃᑰᓕᖓᔪᒥᒃ, 

ᒪᓕᒐᓕᕆᓂᕐᒧᑦ, ᐃᓚ ᒪᓕᒐᓕᕆᔨᓄᑦ ᑎᒍᒥᐊᖅᑕᐅᔪᒥᒃ, ᖁᔭᓐᓇᒦᒃ ᐅᖃᖅᑏ. 

 

ᑖᓐᓇ ᑐᕌᖅᑎᑦᑐᒍ, ᐱᔾᔪᑎᖃᖅᑯᖅ ᒪᒥᓴᕐᓂᕐᒧᑦ, ᒪᓕᒐᓕᕆᓂᕐᒧᑦ ᑐᕌᖓᔪᒥᒃ, ᑕᐃᒪᓕ ᐅᖃᖅᑎ, ᑖᓐᓇ ᒥᓂᔅᑕ 

ᐅᖃᓚᐅᕐᒪᑦ ᒪᒥᓴᕐᓂᒧᑦ ᒪᓕᒐᓕᕆᓂᕐᒧᑦ ᑐᕌᖓᔪᒥᒃ ᐱᓕᕆᐊᖃᖅᐸᑦᑐᑦ ᑖᒃᑯᐊ ᐃᓄᐃᑦ ᑲᒪᒋᔭᐅᖃᑦᑕᖅᑐᑦ 

ᖃᓄᖅ, ᑭᓱᓂᒃ ᐱᓕᕆᐊᖃᑦᑎᐊᒃᑲᓐᓂᕈᓐᓇᕐᒪᖔᑕ. ᓲᕐᓗ ᐊᑑᑎᖃᖅᑐᓄᑦ ᐃᓄᐃᑦ ᐃᓕᖅᑯᓯᖓᓐᓄᑦ, 

ᑐᓐᖓᕕᒋᔭᖏᓐᓄᓪᓗ, ᐃᓕᖅᑯᓯᖅᑎᒍᑦ, ᐃᓱᒪᓕᕆᓂᖅᑎᒍᓪᓗ. (ᑐᓵᔨᑎᒎᓕᖅᑐᖅ) ᑖᓐᓇ ᐃᓚᓕᐅᕆᓯᒪᔪᖅ 

ᐃᓕᖅᑯᓯᕐᒥᒃ ᐃᓱᒪᓕᕆᓂᕐᒥᓪᓗ, ᐱᔾᔪᑕᐅᓪᓗᐊᑕᖅᑐᓂᒃ ᐃᖅᑲᖅᑐᒐᑦᓴᐅᔫᑉ ᐱᐅᓯᕆᕙᑦᑕᖓᓄᑦ. 

 

ᐅᖃᖅᑎᑦᑎᔨ ᐅᐱᒋᕙᕋ ᒥᓂᔅᑕ, ᐱᓕᕆᔨᖏᓪᓗ ᐱᓇᓱᑦᓴᐃᓐᓇᕐᓂᖏᓐᓂᒃ ᐃᑲᔪᖅᑐᐃᕙᒻᒪᑕ ᑭᒃᑯᓐᓂᒃ, 

ᖃᓄᐃᒍᑎᖃᖅᑐᓂᒃ ᒪᓕᒐᕐᒧᑦ, ᐃᑲᔪᖅᑕᐅᕆᐊᖃᖅᓱᑎᒃ ᐱᕋᔭᒃᑲᓐᓂᖁᓇᒋᑦ. ᑖᒃᑯᐊ ᒪᒥᓴᕈᑎᐅᕙᑦᑐᑦ 

ᐃᖅᑲᖅᑐᐃᔨᒃᑯᓐᓂᒃ ᐊᕐᕕᐊᓂᒃ, ᐊᒻᒪ ᐃᖃᓗᑦᑑᑦᓯᐊᕐᒥ ᐊᑐᖅᑕᐅᓴᐃᓐᓇᖅᐳᑦ. 

 

ᒥᓂᔅᑕ ᐅᓂᒃᑳᕈᓐᓇᖅᐸ ᐃᖅᑲᖅᑐᐃᕕᓕᕆᔨᒃᑯᑦ ᐃᓱᒪᓕᐅᕐᓂᐊᖅᐸᑦ ᓇᓪᓕᐊᓐᓄᑦ ᑖᒃᑯᐊ, ᑖᑦᓱᒪᓐᖓᑦ 

ᐱᓕᕆᐊᖑᕙᑦᑐᒥᒃ ᐃᓚᓕᐅᖅᓯᔭᕆᐊᖏᓐᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎᑦᑎᔩ, ᐊᓕᐊᓇᐃᑦ ᑖᓐᓇ ᐊᐱᖅᑯᑎᒋᒻᒪᐅᒃ. ᐃᓛᒃ ᑖᒃᑯᐊ ᓄᓇᓕᓐᓄᑦ ᐊᓯᖏᓐᓄᑦ ᐱᑎᓐᓇᓱᓐᓂᐊᕋᑦᑎᒍᑦ, 

ᑖᒃᑯᐊ ᑕᐃᒪᐃᓐᓇᐃᑎᓪᓗᒋᑦ ᐊᔾᔨᒌᓐᖏᑦᑐᓂᒃ ᕿᒥᕐᕈᔭᐅᓂᐊᖅᑐᑦ ᓇᓪᓕᐊᒃ ᓄᓇᓕᓐᓅᕋᔭᕐᒪᒃᑭᐊᖅ, ᑖᒃᑯᐊ 

ᖃᓄᑎᒋ ᐊᒥᓲᑎᒋᔪᐃᑦ ᑎᒍᔭᐅᓐᖏᖔᕐᓗᑎᒃ ᑖᒃᑯᓄᓐᖓᕈᓐᓇᖅᑐᓂᒃ ᓄᓇᓕᓐᓂᒃ ᑕᐃᒪᐃᓐᓇᐃᓕᖓᔪᓂᒃ ᑖᓐᓇ 

ᐊᖏᓂᖅᐹᒥ ᐱᓯᒪᓂᐊᖅᓱᓂ. ᐊᒻᒪᓗ ᑖᒃᑯᐊ ᓄᓇᓖᑦ ᖃᓄᑎᒋ, ᑭᓱᓂ ᐱᓕᕆᖃᑦᑕᖅᑕᖏᓐᓂᓪᓗ, ᐊᒻᒪᓗ 

ᐃᑲᔫᑎᐅᒃᑲᓐᓂᕈᓐᓇᖅᑐᓂᒃ ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ ᐃᓚᐅᖅᓯᒪᓗᓂ ᑖᓐᓇ ᓄᓇᓕᒃ 

ᓇᓗᓇᐃᖅᑕᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ. ᑖᓐᓇ, ᐄᓛᒃ, ᐅᑉᐱᓇᓪᓚᕆᒻᒪᑦ ᑖᒃᑯᐊ ᐱᔪᓐᓇᖅᑐᑦ, 

ᑕᑯᓐᓇᕋᔅᓯᐅᒃ ᐊᓕᐊᓇᐃᑦ ᑭᐅᔾᔪᑎᒋᔭᐃᑦ. 

 

ᑕᐃᒪᓕ ᐅᖃᖅᑏ, ᐅᑉᐱᕆᔭᖃᕐᓂᕋᑦᑕᐅᖅ ᑕᒪᔅᓱᒧᖓ ᐃᓄᐃᑦ ᐃᓅᓯᓕᕆᔪᓐᓇᕐᓂᖏᓐᓄᑦ ᐃᑲᔪᕐᓗᑎᒃ 

ᐃᓅᖃᑎᒥᓂᒃ ᐅᖃᐅᓯᕐᒥᓄᑦ ᐊᑐᕐᓗᑎᒃ, ᐱᔨᑦᑎᕐᓗᑎᒃ ᑖᓐᓇ ᐊᑑᑎᖃᓪᓚᕆᑦᑐᐊᓘᒍᓐᓇᕐᒪᑦ, 

ᐊᑑᑎᖃᓪᓚᕆᓲᐅᖑᓪᓗᓂᓗ. 

 

ᐅᖃᖅᑏ, ᑕᐃᒪᐃᓐᓂᑯᖓᓄᑦ ᐱᕕᖃᕈᒪᓪᓗᖓ ᑖᓐᓇ ᐱᒻᒪᕆᐅᓂᖓᓂᒃ ᐃᓅᓯᓕᕆᓂᖅ ᐱᓗᐊᓐᖑᐊᕐᒥᔪᖅ 

ᑲᔪᓯᐊᓂᖃᕐᒪᑦ ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ ᐃᓅᓯᓕᕆᓂᕐᒥᒃ ᑕᑉᐱᑰᓇ ᐃᓕᓴᖅᓯᕕᒃ ᑲᖏᖅᑐᒑᐱᒻᒦᑦᑐᖅ. 

ᐃᓕᓴᖅᓯᕕᒃ ᑖᓐᓇ ᐃᓄᓐᓄᑦ ᐊᖁᑕᐅᔪᖅ, ᑮᓇᐅᔭᓕᐅᕋᓱᓐᓂᒃᑰᖏᑦᑐᖅ, ᐊᒻᒪᓗ ᐊᔾᔨᒌᓐᖏᑦᑐᓂᒃ ᐊᒥᓱᓂᒃ 

ᐃᓄᓐᓄᑦ ᐃᓕᓐᓂᐊᖅᑕᐅᔪᓐᓇᖅᑐᓂᒃ ᐃᓅᓯᓕᕆᓂᕐᒧᓪᓗ ᐊᑐᖅᑕᐅᖃᑦᑕᕐᒪᑦ. 

 

ᑕᐃᒪᐃᓐᓂᑯᖓᓄᑦ ᒥᓂᔅᑕ, ᑖᓐᓇ ᒪᓕᒐᓕᕆᔨᒃᑯᓐᓄᑦ ᐊᖏᖃᑎᖃᕈᓐᓇᖅᐸ ᐱᓕᕆᖃᑎᖃᕐᓂᐊᕐᓗᓂ 

ᓇᓗᓇᐃᕈᓐᓇᖅᐸ ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃᑯᓐᓄᑦ ᓴᖅᑮᒃᑲᓐᓂᕐᓂᒥᒃ, ᐊᓚᒃᑲᐃᒃᑲᓐᓂᕐᓂᕐᒥᒃ 

ᐃᓄᐃᑦ  

ᐃᓕᓐᓂᐊᖅᑎᑕᐅᒃᑲᓐᓂᖁᓪᓗᒋᑦ ᐃᓅᓯᓕᕆᓂᕐᒥᒃ ᑕᕝᕘᓇ ᒪᓕᒐᓕᕆᔨᒃᑯᑎᒍᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᖏᒃᑯᐊ ᐃᓕᓴᖅᓯᕕᒃᑯᑦ ᐊᒃᓱᐊᓗᒃ ᐱᓕᕆᔪᐃᑦ, 

ᐅᐱᒋᓪᓗᒋᓪᓗ, ᐊᓕᐊᓇᐃᒋᓪᓗᒋᑦ, ᓄᓇᓖᑦ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑎᑦᑎᖃᑦᑕᖅᓱᑎᓪᓗ, ᐃᓅᓯᓕᕆᓂᕐᒧᑦ 

ᐊᒃᓱᐊᓗ ᑕᐃᒃᑯᐊ ᓯᕗᓕᐅᖅᑎᒋᒐᑦᑎᒍᑦ, ᑕᕝᕗᖓ ᓄᓇᓖᑦ ᐊᒃᓱᕈᓕᕋᐃᒻᒪᑕ ᑎᑭᑎᑕᐅᖃᑦᑕᖅᓱᑎᒃ. 

 

ᑖᒃᑯᐊ ᑕᐃᒪᓐᓇᐃᓐᓇᓱᓕᕋᐃᒻᒪᑕ ᓄᓇᓕᓐᓂᒃ ᐊᒃᓱᕈᓗᐊᖅᑐᖃᓕᕋᐃᒻᒪᑦ ᑖᒃᑯᐊ ᑲᑐᔾᔨᖃᒌᔅᓱᑕ, 

ᒥᓂᔅᑑᖃᑎᒌᔅᓱᑕ, ᖃᓄᖅ ᐃᑲᔪᒃᑲᓐᓂᕈᓐᓇᖅᐸᕗᑦ, ᑎᓕᐅᕆᔪᓐᓇᖅᑲᐅᑦ ᑭᓇᒃᑯᑦ, ᑕᐃᒪᐃᓐᓇᐃᓕᐅᕆᖃᑦᑕᕋᑦᑕ. 

 

ᑕᐃᒃᑯᐊ ᐃᓕᓴᖅᓯᕕᒃᑯᑦ ᐃᓚᒋᔭᐅᑦᑎᐊᖃᑦᑕᖅᑐᐃᑦ ᑖᓐᓇ ᕿᒥᕐᕈᓕᕋᐃᒐᑦᑎᒍᑦ, ᐊᒻᒪᓗ ᑕᐃᒃᑯᐊ ᐃᓄᐃᑦ 

ᑲᑐᔾᔨᖃᑎᒌᖏᑦ, ᑕᐃᒃᑯᓂᖓᑦᑕᐅᖅ ᐃᑲᔪᖅᑐᐃᖃᑦᑕᒻᒪᕆᒻᒪᑕ ᓄᓇᓖᑦ ᐊᒃᓱᕈᓗᐊᓕᕋᐃᒻᒪᑕ, ᑕᐃᒪᓐᓇᐃᑎᓪᓗᒍ 

ᑖᓐᓇ ᑲᔪᓯᑏᓐᓇᕋᓱᓐᓂᐊᖅᑕᕗᑦ. 

 

ᐊᒻᒪᓗ, ᒪᓕᒐᓕᕆᔨᒻᒧᑦ ᒥᓂᔅᑑᓗᖓ ᑖᒃᑯᐊ ᑎᒍᔭᐅᓇᓱᑦᑐᐃᑦ, ᐅᕝᕙᓘᓐᓃᑦ ᑎᒍᔭᐅᓕᒑᔪᐃᑦ, ᐊᓯᖏᓐᓂᒃ 

ᕿᓂᐅᑎᒐᓱᐃᓐᓇᕐᓂᐊᖅᓱᒋᑦ ᑖᒃᑯᓂᖓ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᓄᓇᓕᓐᓂᒃ, ᓄᓇᓕᓕᒫᓂᒃ 

ᐃᖅᑲᓇᐃᔭᖅᑎᖃᐅᕋᑦᑕ ᑖᒃᑯᓄᖓ, ᑖᔅᓱᒧᖓ ᑐᕌᖓᔪᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐃᓚᒋᐊᕈ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ ᑖᓐᓇ ᓇᓗᓇᐃᕆᐊᒃᑲᓐᓂᕋᕕᐅᒃ ᑖᓐᓇ ᐱᓕᕆᒐᓱᐊᕐᓂᓯ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖃᓯᐅᔾᔨᓯᒪᒻᒥᒻᒪᑦ ᐅᖃᐅᓯᕆᓚᐅᖅᑕᖓᒍᑦ ᑕᕝᕘᓇ ᐱᔨᑦᑎᕋᕐᓂᕐᒥᒃ 

ᐃᖏᕐᕋᓯᑎᑦᑎᑲᓐᓂᕐᒥᒃ ᑕᒪᒃᑯᓄᖓ ᐃᓄᓕᕆᖃᑦᑕᓂᒃᑎᒍᑦ, ᑭᓐᖒᒪᓇᖅᑐᐃᑦ ᐃᓄᐃᑦ ᐃᓕᖅᑯᓯᖓᑦ, ᐃᓄᐃᑦ 

ᐱᔾᔪᓯᖏᑎᒍᑦ ᐃᓄᓕᕆᓂᖅ, ᐃᓕᖅᑯᓯᖏᑎᒍᑦ ᐱᓕᕆᔾᔪᓯᖏᑎᒍᑦ ᓴᓇᓂᖏᑎᒍᓪᓗ ᑕᒪᐅᓇ.  

 

ᐊᒻᒪᓗ ᓄᓇᐅᑉ ᓯᓚᑖᓃᓐᓂᕐᒥᒃ, ᓄᓇᒦᓐᓂᕐᒥᒃ, ᒥᖅᓱᑎᑦᑎᓂᕐᒥᒃ, ᐊᓄᕐᕋᔾᔨᐅᓂᕐᒥᒃ, ᐊᒻᒪᓗᑦᑕᐅᖅ 

ᐱᖃᓯᐅᒋᓪᓗᓂ ᑕᒪᓐᓇ ᐃᓱᒪᒃᑯᑦ ᐃᓄᐃᑦ ᐃᑲᔪᖅᑕᐅᔭᕆᐊᖃᖅᑐᐃᑦ ᐃᑲᔪᖅᓯᖅᑕᐅᓯᒪᓪᓗᑎᒃ. 

 

ᑕᐃᒪᐃᒻᒪᑦ, ᐅᖃᖅᑎ, ᑕᒪᓐᓇ ᐃᓅᓯᓕᕆᓂᖅ ᒪᒥᓴᕐᓂᓕᕆᓂᖅ, ᐊᔅᓱᐊᓗᒃ ᐃᖏᕐᕋᑎᐊᒃᑲᓐᓂᕈᓐᓇᖅᑐᖅ ᑕᕝᕙᓂ 

ᑭᒡᒐᑐᖅᑕᓐᓂᒃ ᑲᖏᖅᑐᒑᐱᒻᒥ, ᕿᑭᖅᑕᕐᔪᐊᒥᓗ, ᐃᑲᔪᖅᓯᖅᑕᐅᓯᒪᓗᑎᑦ ᐊᑐᖅᑕᐅᓗᑎᑦ ᐱᔪᓐᓇᖅᓯᓯᒪᓂᖏᑦ 

ᐃᓄᓕᕆᔪᓐᓇᖅᓯᓯᒪᓂᖏᑦ ᒪᓕᓪᓗᒋ ᐃᓕᓐᓂᐊᖃᑦᑕᖅᓯᒪᓕᕐᖓᑕ ᐱᔭᕇᖅᓯᒪᐅᒻᒪᕆᓕᕐᖓᑕ, ᓯᐊᒻᒪᖅᓯᒪᓪᓗᑎᒃ 

ᓄᓇᓕᓐᓄᑦ ᑲᖏᖅᑐᒑᐱᒻᒧ, ᕿᑭᖅᑕᕐᔪᐊᒧᓪᓗᑑᓐᖏᑦᑐᖅ.  

 

ᑕᐃᒪᐃᓐᓂᑯᖓᓄᑦ, ᒥᓂᔅᑕ ᐊᖏᓪᓕᒋᐊᖅᑎᑦᑎᑲᓂᕐᓗᓂ ᐃᓅᓯᓕᕆᓂᕐᒥᒃ ᒪᒥᓴᖅᑐᓕᕆᓂᕐᒥᒃ ᑖᒃᑯᐊ ᓄᓇᓖᑦ 

ᑲᖏᖅᑐᒑᐱᒃ, ᕿᑭᖅᑕᕐᔪᐊᕐᓗ ᑕᑯᓐᓇᖅᑕᐅᓗᑎ ᐱᔪᓐᓇᖅᓯᓯᒪᓂᖏᑦ ᐃᓕᓴᕆᓗᒋᑦ ᑖᔅᓱᒥᖓ 

ᐊᐅᓚᔾᔭᐃᒋᐊᒃᑲᓐᓂᕈᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑐᓴᕐᓂᕆᑦᑎᐊᕋᒃᑯ ᑖᔅᓱᒥᖓ 

ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓᓂᒃ, ᑕᐃᒪᓐᓇ ᐱᓇᓱᐃᓐᓇᖅᑐᒍᑦ, ᐊᒻᒪᓗ ᐱᓇᓱᐃᓐᓇᕐᓂᐊᖅᓱᑕ.  

 

ᑖᓐᓇ ᒪᕐᕉᓐᓄᑦ ᑐᕌᖓᑐᐃᓐᓇᖅᑑᒐᓗᐊᖅ ᕿᓂᐅᑎᓂᐊᖅᑕᕗᑦ ᓄᓇᓕᓐᓅᒃᑲᓐᓂᕈᓐᓇᕐᓗᑕ, ᐊᒻᒪᓗ 

ᑖᓐᓇᑦᑑᔾᔮᖏᒻᒪᑦ ᑖᒃᑯᐊ ᓄᓇᓕᓐᓂᒃ ᐃᖅᑲᓇᐃᔭᖅᑎᐊᓐᓄᑉᐳᑦ ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑏᑦ 

ᑎᒍᔭᐅᒪᔪᕕᓂᕐᓄᑦ ᐸᖅᑭᔪᐃᓪᓗ. ᐊᒻᒪᓗ ᑕᐃᒃᑯᐊ ᓄᓇᓕᓐᓂᒃ ᒪᓕᒐᓕᕆᕋᓛᒃᑯᑦ ᑲᑎᒪᔨᖏᑦ 

ᐃᖅᑲᓇᐃᔭᖅᑎᖏᓪᓗ, ᖃᓄᖅ ᐃᓕᓐᓂᐊᕈᑎᓂᒃ ᐊᒻᒪᓗ ᑮᓇᐅᔭᓂᒃ ᕿᓂᐅᑎᒌᓐᓇᖅᑕᕗᑦ ᑖᒃᑯᓄᖓ. 

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᐱᓕᕆᔨᑯᓗᒃᑲ ᑖᒃᑯᓂᖓ ᓇᓂᓯᖃᑦᑕᖅᓱᑎᑦ, ᐃᓕᓐᓂᐊᖅᑎᑦᑎᐊᖃᑦᑕᖅᓱᑎᑦ ᐱᕚᓪᓕᕈᑎᔅᓴᓂᒃ, ᐊᒻᒪᓗ 

ᖃᓄᖅ ᐃᓄᐃᑦ ᐱᖅᑯᓯᖏᓐᓂᒃ ᐊᑐᓕᒃᑲᓐᓂᕈᓐᓇᕐᒪᒃᑭᐊ ᑖᓐᓇ ᑲᔪᖏᖅᑕᐅᖏᓐᓇᕐᒪᑦ. 

 

ᐊᒃᓱᐊᓗᒃ ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᐅᖃᐅᓯᖃᕐᒪᑦ, ᐃᑲᔪᖅᑐᖅᑎᐊᕐᓂᐊᕐᒪᒻᒥᒻᒪᑦ ᑖᓐᓇ 

ᑕᐃᒪᓐᓇ ᐱᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 836 - 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᑐᔫᑎᓄᑦ ᐸᕐᓇᐅᑎᖏᓐᓄᑦ (ᓯᒪᐃᓚᒃ) 

 

ᓯᒪᐃᓚᒃ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎᑦᓯᔩ, ᐅᓪᓗᒥ ᐊᐱᖅᑯᑎᒋᓂᐊᖅᑕᕋ ᖁᓪᓕᒃᑯᑦ ᒥᓂᔅᑕᖓᓐᓄᑦ, ᐊᑏᑐᖅ ᐃᓕᑕᖅᓯᕗᖅ 

ᐊᑲᐅᓈᖅᒪᓪᓚᕆᓐᓂᖅᐹᖑᒻᒪᑦ ᒥᓂᔅᑕᐅᓪᓗᓂ ᐊᐅᓪᓚᑲᒍᓐᓇᕐᓕᒪᑦ ᖃᒪᓂ’ᑐᐊᓕᐊᕋᔪᓕᕐᓗᓂ ᐊᓪᓚᕝᕕᒻᒪᕆᒋᒻᒪᒍ 

ᖁᓪᓕᒃᑯᑦ ᖃᒪᓂ’ᑐᐊᖅ. 

 

ᐅᖃᖅᑎᑦᓯᔩ, ᐅᑎᕐᕕᖃᕈᒪᕗᖓ ᑯᐊᐳᕇᓴᒃᑯᑦ ᐸᕐᓇᐅᑎᖏᓐᓂᒃ ᐊᑭᑐᔫᑎᓄᑦ, ᓈᓚᒃᖢᒍ ᑭᐅᓂᕆᓚᐅᖅᑕᖓ 

ᒥᓂᔅᑕᐅᑉ ᐊᐱᖅᓱᖅᑕᐅᒑᖓᑦ ᒪᓕᒐᓕᐅᖅᑎᐅᖃᑎᓐᓄᑦ ᑕᒪᑐᒪᓂ. ᑖᒃᑯᐊ ᐃᑯᒻᒪᖅᑯᑎᓕᕆᔨᒃᑯᑦ, 

ᐃᑯᒻᒪᖅᑯᑎᖃᕐᕕᐅᔪᒥᒃ ᐃᓗᓕᒑᕐᔪᒻᒥ, ᑰᒑᕐᕈᒻᒥ, ᖁᕐᓗᖅᑐᒥᓪᓗ, ᐄ ᐃᑲᔪᖅᑐᐃᑦᓯᐊᖅᐳᖓ 

ᑮᓇᐅᔭᖅᑐᕈᑎᐅᔪᓐᓇᖅᑐᓂᒃ, ᐃᑲᒻᒪᖅᑯᑎᓕᐅᕈᓐᓇᐅᑏᑦ ᓄᓇᓕᓕᒫᑦ ᐊᑦᑕᕐᓇᖅᑑᖁᓇᒋᑦ, 

ᐊᑐᑦᓴᐃᓐᓇᕈᓐᓇᕐᓗᑎᓪᓗ. 

 

ᑭᓯᐊᓂ ᐃᓱᒫᓘᑎᖃᕐᒥᒐᒪ ᐊᑭᑐᑎᒋᓂᖏᑦ ᑕᒪᒃᑯᐊ ᓴᓇᔭᕆᐊᖃᖅᑐᑦ ᐃᑯᒻᒪᖅᑯᑎᓕᐅᕐᕖᑦ ᑕᒪᒃᑯᓄᖓ 

ᐊᑭᓖᕙᑦᑐᓄᑦ ᓄᓇᕗᒻᒥ ᐊᑭᓕᖅᑕᐅᒋᐊᖃᓛᕐᒪᑦ.  

 

ᐊᒻᒪᓗ ᑕᒫᓂ ᓄᓇᕗᒻᒥ ᒥᓂᔅᑕ ᐅᖃᕈᓐᓇᖅᐸ ᖃᓄᐃᓕᖓᓕᕐᒪᖔᑦ ᑖᒃᑯᐊ ᐱᓕᕆᐊᖑᕙᑦᑐᑦ, ᑲᑎᒪᔨᐊᓛᖏᑦ 

ᐃᑯᒻᒪᖅᑯᑎᓕᐅᕐᕕᐅᒋᐊᓖᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᒃᑯᓐᓄᑦ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ ᑕᒪᑐᒪ ᒥᒃᓵᓄᑦ 

ᑕᒪᒃᑯᐊ ᐱᖁᑎᕐᔪᐃᑦ ᓄᑖᓐᖑᖅᑎᑕᐅᔭᕆᐊᖃᕐᓂᕆᔭᖏᑦ ᐅᒃᑳᓕᐅᕈᑏᑦ. ᑕᒪᓐᓇ ᐱᔭᕆᐊᑐᔫᒐᓗᐊᖅᓱᓂ 

ᐱᔭᕆᐊᖃᓪᓚᕆᖕᒪᑕ ᓄᓇᓖᑦ, ᑕᒪᓐᓇ ᑐᑭᓯᐅᓴᑦᓯᐊᕋᑉᑎᒍ. 

 

(ᑐᓵᔨᑎᒎᓕᖅᑐᖅ) ᑭᐅᓗᒍ ᐊᐱᖅᑯᑎᐊ ᖁᓪᓕᒃᑯᑎᒍᓪᓕ ᑖᓐᓇ ᕿᒥᕐᕈᓂᓯᒪᔭᒧᑦ ᑖᒃᑯᐊ ᐃᑯᒻᒪᖅᑯᑎᓯᐅᑏᑦ 

ᑲᑎᒪᔨᖏᑦ ᕿᒥᕐᕈᓂᕆᔭᖓ ᑭᐅᓯᒪᓐᖏᒻᒪᑕ ᓱᓕ, ᐊᓯᔾᔨᖅᑕᐅᔪᑦᓴᑦ ᑕᒪᒃᑯᐊ ᐱᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎᑦᓯᔨ, ᑲᖏᖅᖠᓂᕐᒥᒃ, ᑲᖏᖅᖠᕐᓂ ᐅᐊᓐᓈᓄᑦ ᐃᒡᓗᓕᒑᕐᔪᒻᒧᑦ ᐊᐱᖅᓱᕐᒪᑦ ᐱᓇᓱᐊᕈᓯᕆᓚᐅᖅᑕᑎᓐᓂᒃ 

ᑭᐅᔭᐅᔪᒻᒪᑦ, ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒥ ᐃᒃᑲᒻᒪᖅᑯᑎᓕᕆᓂᖅ ᓈᒻᒫᓂᒍᓐᓃᕐᒪᑦ ᐊᓯᔾᔨᖅᑕᐅᖃᑦᑕᖁᓪᓗᒋᑦ 

ᐃᑯᒻᒪᖅᑯᑎᓕᐅᕐᕖᑦ ᓄᓇᓕᓐᓂᒃ. 

 

ᒥᓂᔅᑕ ᐅᖃᕈᓐᓇᖅᐸ ᖃᓄᓪᓚᑦᑖᖅ ᐅᖃᖃᑎᖃᖅᓯᒪᓂᑰᕙ ᒐᕙᒪᑐᖃᒃᑯᓐᓂᒃ ᓇᓗᓇᐃᕆᓇᓱᑦᑎᓪᓗᒋᑦ? ᓄᑖᓂᒃ 

ᓇᕐᕚᕝᕕᐅᔪᓐᓇᖅᑐᑦ ᑮᓇᐅᔭᓂᒃ ᐃᑯᒻᒪᖅᑯᑎᓕᐅᕈᑎᐅᔪᓐᓇᖅᑐᓄᑦ ᐅᑭᐅᖅᑕᖅᑐᒥᒃ? ᖁᔭᓐᓇᒦᒃ, ᐅᖃᖅᑎᑦᓯᔨ. 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᒃᑲᓐᓂᕐᒪᑦ. ᐅᕙᖓ 

ᓇᖕᒥᓂᖅ ᐅᖃᖃᑎᖃᖅᓯᒪᓐᖏᑦᑐᖓ ᑕᒪᑐᒪ ᒥᒃᓵᓄᑦ ᑮᓇᐅᔭᓂᒃᑎᑕᐅᒋᐊᖃᕐᓂᕆᔭᑉᑕ, ᑭᓯᐊᓂ ᐱᓕᕆᔨᔭᐅᔪᑦ 

ᖁᓪᓕᖅ ᐆᒻᒪᖅᑯᓕᕆᔨᒃᑯᑦ ᑯᐊᐳᕇᓴᖓᓂᒃ ᐅᖃᖃᑎᖃᐃᓐᓇᐅᔭᖅᑐᑦ. 

 

ᐃᓛᒃ ᕿᓃᓐᓇᐅᔭᖅᑐᓂᒃᑯᐊ ᐊᔪᓐᖏᑐᕐᔪᐊᓐᓂᒃ ᐱᓕᕆᔨᖃᕐᒪᑕ ᑯᐊᐳᕇᓴᒃᑯᑦ ᖃᐅᔨᒪᓇᖅᑐᑦ, ᐅᕙᖓ ᓇᖕᒥᓂᖅ 

ᐅᖃᖃᑎᖃᖅᓯᒪᓐᖏᑦᑐᖓᐅᒐᓗᐊᖅ ᑭᓯᐊᓂ ᖃᐅᔨᒪᔪᒍᑦ ᑖᒃᑯᐊ ᐱᑐᖃᐅᓗᐊᖅᑐᑦ ᐅᒃᑳᓕᐅᕈᑏᑦ ᐊᒥᓲᒻᒪᑕ 

ᓄᓇᕗᒻᒥ. 

 

ᒫᓐᓇ ᖁᓕᐅᒻᒪᑕ, (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᑯᒻᒪᖅᑯᑎᓕᐅᕐᕖᑦ ᐱᑐᖃᐅᓗᐊᕐᓕᒪᑕ ᐊᒥᓲᓗᐊᖅᓱᑎᓪᓗ 

ᓄᓇᓕᓐᓂᒃ ᑕᐃᒪᐃᑦᑐᑦ, ᑕᒪᓐᓇ ᐊᑭᑦᑐᐸᓪᓕᐊᓂᕐᒧᓪᓗ ᐊᑦᑐᐊᓂᖃᕐᒥᒻᒪᑦ. ᐃᒫᒃ ᐸᕐᓇᑕᐅᓚᐅᖅᑐᖅ 

ᐃᑯᒻᒪᖅᑯᑎᖃᕐᕕᒃ ᑭᖑᕐᕕᖅᑕᐅᒍᒫᕐᓂᐊᓚᐅᖅᑐᖅ ᐅᑭᐅᖅᑕᖅᑐᒥ ᐃᑯᒻᒪᖅᑯᑎᓕᐅᕐᓂᕐᒧᑦ $175−ᒥᓕᐊᓐᓂᒃ 

ᑮᓇᐅᔭᓂᒃ, ᑲᑕᔾᔫᒥᓯᒪᒻᒪᑕ ᐊᑭᑦᑐᐸᓪᓕᐊᕈᑎᐅᔪᑦ ᐱᔾᔪᑕᐅᓪᓗᑎᒃ. 

 

ᖃᐅᔨᒪᒐᓗᐊᖅᐳᒍᑦ ᐅᓗᕆᐊᓇᖅᑐᒦᑉᐸᓪᓕᐊᒻᒥᒐᑕ ᐃᑭᑐᐃᓐᓇᕆᐊᓖᑦ, ᓱᕋᒃᑐᖃᕐᓂᖅᐸᓘᓐᓃᑦ 

ᐃᑯᒻᒪᖅᑯᑎᓕᕆᕕᖕᓂᒃ ᐊᕗᖓᐅᔨᓗᐊᖅᓯᒪᑎᓪᓗᒋᑦ ᓲᕐᓗ ᑰᒑᕐᔪᖕᒥ ᐃᒡᓗᓕᒑᕐᔪᒃ ᓴᓂᕋᔭᒡᓗ ᐊᕐᕕᐊᑦ 

ᑲᖏᖅᖠᓂᖅ ᐊᒻᒪᓗ ᖃᐅᓱᐃᑦᑐᖅ. 

 

ᑖᒃᑯᐊ ᐃᑯᒻᒪᖅᑯᑎᖃᕐᕖᑦ ᓯᕗᓪᓕᖅᐹᖑᖃᑕᐅᓯᒪᖕᒪᑕ ᐊᒃᓱᑦ ᓇᓂᓯᕕᐅᔪᓐᓇᖅᑐᓕᒫᓂᒃ ᕿᓃᓐᓇᖅᐳᒍᑦ 

ᒐᕙᒪᑐᖃᒃᑯᓐᓂᒃ ᐅᓄᕐᓂᖅᓴᓂᒃ ᐱᐅᓂᖅᓴᓂᒃ ᓴᓗᒪᓂᖅᓴᓂᒃ ᐃᑯᒻᒪᖅᑯᑎᓕᐅᕈᑎᑦᑎᐊᕙᐅᓂᖅᓴᓂᒃ 

ᑭᖑᕝᕕᖅᑕᐅᓂᒃᓴᖏᑕ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᒥᓂᔅᑕ. ᐃᖅᑲᐅᒪᔪᒃᓴᐅᕗᖅ ᒥᓂᔅᑕ ᐅᖃᕋᑖᔪᖕᒪᑦ 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᐋᔩᖃᑎᖃᖅᐸᓪᓕᐊᓕᕐᓂᖏᓐᓂᒃ ᕿᑎᕐᒥᐅᑦ ᑯᐊᐳᕇᓴᒃᑯᖏᓐᓂᒃ ᖁᕐᓗᖅᑑᒥ 

ᐃᑯᒻᒪᖅᑯᑎᖃᕐᕕᒃ ᑲᔪᓯᒋᐊᖁᓪᓗᒍ.  

 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᐱᔭᕇᖅᓯᓚᐅᕐᒪᑕ ᑭᕙᓪᓕᕐᒥ ᐃᓄᐃᑦ ᐱᕙᓪᓕᐊᓇᓱᒃᑎᑦᑎᔩᑦ ᑯᐊᐳᕇᓴᑯᖏᑦ 

ᑭᕙᓪᓕᕐᒥ ᑲᑐᔾᔨᖃᑎᖃᕋᓱᓚᐅᕋᓗᐊᖅᖢᑎᒃ ᓴᓇᔭᕆᐊᖃᖅᑐᓂᒃ ᖃᓄᐃᓕᖓᓕᕐᒪᖔᓪᓕ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ. ᒪ’ᓇ ᐅᖃᖅᑎᑦᓯᔩ (ᑐᓵᔨᑎᒎᓕᖅᑐᖅ) ᒫᓐᓇ ᐱᓕᕆᖃᑎᖃᖅᓯᒪᖏᑦᑐᒍᑦ ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᑕᐱᕆᔭᖏᑦ ᑭᕙᓪᓕᕐᒥ ᓇᖕᒥᓂᖁᑎᓖᑦ ᑖᒃᑯᐊ ᐃᑯᒪᓕᐅᕈᑕᐅᓂᐊᖅᑐᓂᒃ ᐱᓕᕆᐊᖃᖅᑐᓂᒃ 

ᑭᓯᐊᓂ ᑕᐅᕗᖓᐃᓐᓈᖓᔪᒥᒃ ᑐᓴᐅᒪᖃᑎᒌᑦᑎᐊᖏᓐᓇᖅᑐᒍᑦ. 

 

ᖁᕐᓗᖅᑑᒥ ᐊᐱᖅᑯᑎᒋᖅᑲᐅᔭᕐᓅᕕᑦ, ᑖᓐᓇ ᐃᓚᖓ ᐱᓗᐊᖅᑐᒥᒃ ᐅᖃᓪᓚᖕᓂᕐᒦᖃᑎᖃᕐᓂᐊᕆᐊᒃᓴᑦᑕ 

ᑲᑎᒪᔨᕋᓛᓄᑦ ᑭᓯᐊᓂ ᐊᖏᖅᑕᐅᒃᐸᑕ ᐊᖓᔪᖅᑲᐅᑎᓄᑦ ᐊᓯᖏᓐᓂᒃ ᐱᓕᕆᓂᐊᕈᑦᑕ ᑖᒃᑯᐊ ᐊᖏᖅᑐᒃᓴᐅᖕᒪᑕ 

ᐊᒻᒪᓗᑦᑕᐅᖅ ᐃᒡᓗᓕᒃ ᐃᖃᓗᒃᑑᑦᑎᐊᖅ ᐅᖅᓱᖅᑑᒥᓪᓗ ᑖᒃᑯᐊ ᐃᑯᒻᒪᖁᑎᓕᐅᕐᕕᖓᑦ ᒫᓐᓇ ᓇᓖᕌᕈᑎᓂᒃ 

ᓴᖅᑭᑦᑎᓯᒪᓕᖅᑐᒍᑦ ᑕᖅᑭᓂ ᐊᒡᒋᖅᑐᓂᒃ ᐃᓱᒪᒃᓴᖅᓯᐅᕈᑎᒃᓴᐅᒐᔭᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᖓᓄᑦ ᒥᔅ ᐳᕉᔅᑐ. 

ᐊᐱᖅᑯᑦ 837 - 6(2): ᐃᑲᔪᖅᑐᐃᓂᖅ ᓄᓇᕗᒻᒥ ᓴᓇᐅᒐᕐᓄᑦ ᓴᓇᑐᓂᕐᒧᓪᓗ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐃᓕᓴᕆᒐᕕᖓ. ᐊᐱᖅᑯᑎᒐ ᑖᓐᓇ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᖓᓐᓄᑦ.  

 

ᑖᓐᓇ ᓈᑦᓰᖑᔭᓛᕐᓂᐊᒧᑦ ᑲᑎᒪᓂᐊᓚᐅᕋᓗᐊᕐᒪᑕ, ᐃᓛᒃ ᑲᑎᒪᖃᑕᐅᔪᓐᓇᓚᐅᖏᓐᓇᒪ ᐱᕕᖃᕐᓂᕋᓂᒃ 

ᐊᐱᖅᑯᑎᒋᔪᒪᓪᓗᒍ ᐅᓪᓗᒥ ᒥᓂᔅᑕᒧᑦ. ᑐᓴᐅᒪᑦᑎᐊᕐᒪᑦ ᑕᒪᓐᓇ ᐱᓕᕆᓯᒪᓂᖓᓂᒃ ᐊᔾᔨᒌᖏᑦᑐᓂᒃ ᐱᓯᒃᑳᓂᓗ 

ᓴᓇᐅᒐᕐᓂᒃ ᓴᓇᓲᓂᒃ ᓄᓇᕘᒥᐅᓂᒃ. ᐅᒃᐱᕆᔭᖃᕋᑦᑕ ᖃᓄᐃᖏᓐᓂᕐᒦᑐᐊᕈᑦᑕ ᐊᒻᒪᓗ 

ᐱᓕᕆᔪᓐᓇᑦᑎᐊᕐᓂᖏᓐᓂᒃ ᐱᒻᒪᕆᐅᑕᐅᖕᒪᑦ ᒪᑭᑕᒍᑕᐅᑦᑎᐊᕈᓐᓇᕐᒪᑦ ᐃᓄᒋᐊᖅᑐᓄᑦ. 

 

ᐅᖃᖅᑎᑦᑎᔨ, ᒥᓂᔅᑕ ᑐᓴᐅᒪᑦᑎᐊᕐᒪᑦ ᐱᓕᕆᕕᖓ ᐸᕐᓇᐅᑎᒥᒃ ᐃᓚᖓᓐᓂᒃ ᐱᓕᕆᐊᖃᕆᐊᖃᖅᓯᒪᖕᒪᑕ ᓄᑖᓂᒃ 

ᓴᓇᐅᒐᒐᓚᖕᓂᒃ ᖃᓄᕐᓗ ᒪᑯᐊ ᐸᕐᓇᐅᑎᖓᓐᓂᒃ ᖃᓄᖅ ᓂᕆᐅᒋᔭᐅᓚᖅᓯᒪᖕᒪᑦ ᓄᓐᖑᐊᓂ ᑕᕝᕙ 

2023/2024-ᒥ. 

 

ᒥᓂᔅᑕ ᓇᓗᓇᐃᕈᓐᓇᖅᐹ ᐅᓪᓗᒥ ᓴᖅᑭᑦᑎᓂᐊᕐᒪᖔᑦ ᓄᑖᒥᒃ ᐸᕐᓇᐅᑎᒥᒃ ᒪᓕᒐᓕᐅᕐᕕᖕᒧᑦ ᐅᐱᕐᖔᖑᓕᖅᐸᑦ 

ᐃᓗᓕᖏᓐᓂᒡᓗ ᐅᖃᐅᓯᖃᕐᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᒫᓐᓇ ᐱᕙᓪᓕᐊᖏᓐᓇᑐᐃᓐᓇᖅᑐᒍᑦ 

ᑕᒪᑐᒧᖓ. ᓴᖅᑭᑦᑐᒫᖅᑕᕋ ᒪᓕᒐᓕᐅᕐᕕᖕᒧᑦ ᑐᓐᓂᖁᑎᒋᓗᒍ ᐊᒻᒪᓗ ᐸᕐᓇᐅᑎᒥᒃ ᐱᓗᐊᖅᑐᒥᒃ ᐅᒃᐱᕆᔭᑦᑎᓐᓂᒃ 

ᑭᓯᐊᓂ ᓄᓇᕗᒥ ᐊᕝᕗᕋᓚᐅᖅᑎᓪᓗᑕ ᓄᓇᕗᑦ ᓯᕗᓪᓕᐅᑎᓗᑎᒍᑦ ᑖᓐᓇ ᑐᓴᓗᐊᖑᐊᖅᓯᒪᒐᑦᑎᒍᑦ ᑕᐱᕆᓪᓗᒋᑦ 

ᑐᓐᖓᕕᒋᓗᒍᓗ ᑕᒪᒃᑯᐊ ᐸᕐᓇᐅᑎᑦᑕ ᐃᓗᐊᓃᓚᖓᔪᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᖕᓄᑦ ᐃᓚᒋᐊᕈᑦ ᓯᕗᓪᓕᖅ, ᒥᔅ ᐳᕉᔅᑐ.  

   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᑐᓐᖓᕕᒋᔭᖏᑦ ᑎᓴᒪᐅᖕᒪᑕ ᓂᕆᐅᒋᔭᒃᑲ ᐃᓗᓕᖏᑦ 

ᑐᓴᕈᒥᓇᕆᒐᓗᐊᕋᒃᑭᑦ ᓱᓇᐅᖕᒪᖔᑕ ᑕᒪᓐᓇᑦᑕᐅᖅ ᐸᕐᓇᐅᑎᐅᑉ ᐃᓚᖓᓐᓂ ᓯᕗᓪᓕᐅᔾᔭᐅᓯᒪᔪᒪᔪᑦ 2024−25-ᒥ 

ᑲᑎᒪᕕᒡᔪᐊᖅᑎᑦᑎᓂᐊᓚᐅᕐᒪᑕ ᓴᓇᐅᒐᐃᑦ ᓴᓇᓐᖑᐊᖅᑏᓪᓗ ᐱᓪᓗᒋᑦ. ᑕᒪᒃᑯᐊᓕᒫᖅ ᓴᓇᓐᖑᐊᖅᑎᐅᔪᓐᓇᖅᑐᑦ 

ᖃᓄᑐᐃᓐᓇᖅ ᐃᓚᐅᓗᑎᒃ.  

 

ᐅᖃᖅᑎᑦᑎᔨ, ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ ᑲᑎᒪᔨᖏᓐᓂᒃ ᑎᒃᑯᐊᖅᓯᓚᖓᕙ ᒐᕙᒪᓄᑦ ᐅᕝᕙᓘᓐᓃᑦ 

ᕿᓂᕐᒪᖔᑦ ᐊᔾᔨᐅᖏᑦᑐᓂᒃ ᐋᖅᑭᒃᓱᐃᓚᖓᖕᒪᖔᑕ ᑕᒪᒃᑯᓂᖓ ᑎᒥᕈᖅᑎᑕᐅᓯᒪᔪᑦ ᑲᑎᒪᔨᖏᑎᒍᑦ 

ᐃᑲᔪᕋᓱᒃᑎᐅᕙᒃᑐᑦ ᒪᓕᒐᖓᑕ ᐊᑖᓃᖓᔪᑎᒎᖓᓂᐊᕐᒪᖔᑦ ᓯᕗᒧᐊᒍᑎᖃᕈᑎᒋᓗᒍ ᐋᒃᑲᓘᓐᓃᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᖃᓄᖅ ᐋᖅᑭᒃᓯᒪᓂᐊᕐᒪᖔᑦ 

ᐸᕐᓇᒃᐸᓪᓕᐊᒐᑦᑎᒍᑦ ᒫᓐᓇ ᓯᕗᓂᖓᒍᑦ ᐋᖅᑭᒃᓱᐃᓯᒪᖏᑦᑐᒍᑦ ᓱᓕ ᐃᓂᓪᓚᒃᑎᖅᑕᐅᕙᓪᓕᐊᓇᓱᖕᒪᑦ 

ᐃᓗᓪᓕᖅᓱᖅᑕᐅᓪᓗᓂᓗ. 

 

ᖃᓄᐃᓐᓂᐊᕐᒪᖔᓪᓗ ᑲᑎᒪᔨᑦ ᓴᓇᒪᓂᖓ ᑎᒥᐅᔫᓪᓘᓐᓃᑦ ᑲᑎᒪᔨᒃᓴᖏᑦ ᐋᖅᑭᒃᓯᒪᖏᑦᑐᖅ. ᒫᓐᓇ 

ᐱᑕᖃᕈᓐᓃᖅᓯᒪᖕᒪᑦ ᕿᒻᒥᕈᔭᕆᐊᖃᕐᓂᐊᕋᑦᑕ ᑕᒪᓐᓇ ᖃᓄᖅᑑᕐᓗᑎᒍᑦ ᑭᓯᐊᓂ ᓇᓗᒋᓐᖏᑕᕋ ᑕᒪᓐᓇ 

ᑲᔪᓯᔭᕆᐊᖃᕐᓂᖓ. ᐊᒃᑐᐃᓂᖃᕈᓐᓇᓚᖓᓪᓚᕆᒃᑐᑦ ᑲᑎᒪᔭᖅᑐᖅᑐᑦ ᖃᓄᐃᖁᔨᖕᒪᖔᖏᑦ.  

ᐅᖃᖅᑎᑦᑎᔨ ᖃᓄᖅᑑᕐᓂᐊᕐᓂᕗᑦ ᓇᓗᓇᖏᑦᑐᖅ ᐅᕙᒍᑦ ᒪᓕᒡᓗᑎᒍᑦ ᐱᓕᕆᔪᒪᔭᑦᑎᒍᑦ. ᐃᓛᒃ 

ᐅᖃᐅᑎᔪᓐᓇᖅᑕᒋᑦ ᐱᒻᒪᕆᐅᓂᖓᓂᒃ ᐊᒻᒪᓗ ᐃᑲᔪᖅᓱᖅᑕᐅᑦᓯᐊᒃᑲᓐᓂᕆᐊᖃᕐᓂᖓᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᖏᓕᐊᓂᒃ ᑭᖑᓪᓕᖅᐹᕐᓗ ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᓂᕆᐅᒋᑦᓯᐊᖅᑕᕋ ᑕᐃᒪᐃᑦᑐᒥᒃ ᓴᖅᑮᓚᖓᒋᐊᖓ ᐊᒻᒪᓗ 

ᓇᓗᓇᖏᑦᑐᖅ ᓴᓇᐅᒐᐃᑦ ᓴᓇᖑᐊᖅᑏᓪᓗ ᑎᑎᖅᑐᒐᖅᑏᑦ ᑕᒪᒃᑯᐊ ᖃᓄᖅᑑᖅᑕᐅᒋᐊᖃᕐᓂᖏᓐᓂᒃ ᓈᒻᒪᒃᑐᒥᒃ 

ᐃᑲᔪᖅᑕᐅᑦᑎᐊᕐᓗᑎᒡᓗ ᑖᓐᓇ ᐊᐅᓚᑦᑎᔾᔪᓯᖏᓪᓗ ᓯᕗᒧᑦ ᐃᖏᕐᕋᑦᑎᐊᕈᓐᓇᕐᓂᐊᕐᒪᑕ. 

 

ᐅᖃᖅᑎᑦᑎᔨ, ᐃᑉᐸᒃᓴᖅ ᓇᓗᓇᐃᓚᐅᕋᒪ ᑖᒃᑯᐊ ᕿᓐᓄᐊᔪᐊᖅ ᐋᓯᕙᐅᑉ ᑎᑎᖅᑐᒐᖓ ᐅᒃᐱᒡᔪᐊᖑᐊᖅ 

ᓴᖅᑭᑕᐅᖕᒪᑦ ᓯᕗᓪᓕᖅᐹᒥᒃ ᕿᓐᓄᐊᔪᐊᑉ ᓂᐅᕐᕈᑎᒋᓚᐅᖅᓯᒪᔭᖓ $25 ᑐᖔᓂ. ᐃᓄᐃᑦ ᐊᑐᖅᓯᒪᔭᖏᑎᒍᑦ 

ᓴᓇᐅᒐᖅᑎᕗᑦ ᐃᓱᒪᖅᓲᑕᐅᓪᓚᕆᖃᑦᑕᕐᓂᑰᖕᒪᑕ ᑮᓇᐅᔭᖃᖅᑎᐅᔪᓄᑦ.  

 

ᐅᖃᖅᑎᑦᑎᔩᓗ ᖁᕕᐊᓚᐅᖅᐳᖓ ᑕᑯᒐᒪ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᑕ 

ᐱᓕᕆᐊᒃᓴᕆᔪᒪᔭᖏᑦᑕ ᐸᕐᓇᐅᑎᖏᓐᓂ ᐃᓗᓕᖃᕐᒪᑦ ᐃᓕᓐᓂᐊᕈᑎᒃᓴᒥᒃ ᓇᖕᒥᓂᖅ ᐱᓕᕆᕕᖃᕐᓂᕐᒧᑦ 

ᐊᔪᕈᓐᓃᖅᓴᐅᑎᒃᓴᓂᒃ ᐱᓯᓂᓯᖃᕐᓂᕐᒧᑦ ᑖᒃᑯᓄᖓ ᓴᓇᐅᒐᖅᑎᐅᕙᒃᑐᓂᒃ ᓂᐅᕐᕈᓯᖅᑎᐅᕙᒃᑐᓄᓪᓗ ᓄᓇᕗᒥ. 

 

ᒥᓂᔅᑕ ᐅᓪᓗᒥ ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐸ ᖃᓄᖅ ᐃᓱᒪᒋᖕᒪᖔᒍ ᑕᐅᑐᓐᖑᐊᕐᒪᖔᒍᓘᓐᓃᑦ ᑕᒪᔅᓱᒪ 

ᑲᔪᓯᑎᑕᐅᒐᔭᕐᓂᖓ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᓇᐅᒐᖅᑎᐅᔪᑦ ᐃᓕᓴᖅᑕᐅᑎᓪᓗᒋᑦ 

ᐱᓕᒻᒪᒃᓴᔭᐅᓂᖏᓪᓗ ᓇᖕᒥᓂᖅ ᐱᓕᕆᕕᖃᕆᐅᖅᓴᓂᕐᒥᒃ ᖃᓄᕐᓗ ᑲᒪᒋᔭᖃᖅᑐᒃᓴᐅᖕᒪᖔᖏᑦ ᒪᑯᓂᖓ 

ᓴᓇᒋᐊᓐᖓᖅᑑᑉ ᓇᓗᓇᐃᒃᑯᑎᖏᑦ ᐃᔾᔪᐊᖅᑕᐅᔭᕆᐊᖃᖏᔾᔪᑎᓪᓗ ᐊᔪᕆᑕᐅᔾᔭᐃᕈᑎᑎᒍᑦ ᐊᑎᓕᐅᕆᓂᕐᒥᒃ 

ᓂᐅᕐᕈᑏᑦ ᐃᔾᔪᐊᖅᓯᓯᒪᔪᓄᑦ ᓴᓇᐅᒐᖅᑎ ᓂᖏᖅᑕᕈᑎᖃᖃᑦᑕᖁᓪᓗᒍ ᑕᒪᑐᒧᖔᖓᔪᑦ ᐃᓗᐊᓃᖃᓯᐅᑎᕗᑦ 

ᐸᕐᓇᐅᑎᑦᑎᓐᓂᒃ ᐱᓕᕆᐊᒃᓴᕆᔪᒪᓯᒪᔭᑦᑕ. 

 

ᐃᓕᓐᓂᐊᒐᒃᓴᖏᑦᑕ ᐃᓗᓕᖏᓐᓃᖃᓯᐅᑎᓂᐊᖅᑐᖅ ᑕᒪᓐᓇ ᐊᑎᓕᐅᕐᓂᖅ ᓴᓇᐅᒐᕐᒥᒃ 

ᐃᓱᒪᒋᒋᐊᖓᖅᓯᒪᔭᒥᓂᓘᓐᓃᑦ, ᑕᒪᒃᑯᓄᖓᓗ ᐊᒃᑐᐊᓂᖃᓗᐊᖑᐊᖅᑐᑦ ᑭᓯᐊᓂᓕ ᓴᓇᐅᒐᖅᑎᐅᔪᑦ 

ᓴᓇᓐᖑᐊᖅᑏᑦ ᑕᑯᕋᓐᓈᖅᑕᐅᓲᓪᓗ ᓄᓇᕗᒥ ᐃᓕᓯᒪᓂᖃᑦᑎᐊᖁᓕᕋᑦᑎᒍᑦ ᑕᒪᒃᑯᓂᖓ ᐱᒻᒪᕆᐅᔪᓂᒃ ᓇᖕᒥᓂᖅ 

ᓴᓇᓯᒪᔭᖏᑦ ᐱᒻᒪᕆᐅᑎᓪᓗᒋᑦ ᖃᓄᕐᓗ ᓂᐅᕐᕈᑕᐅᓕᖅᑭᒃᐸᑕ ᐃᔾᔪᐊᖅᑕᐅᒃᐸᑕᓘᓐᓃᑦ 

ᐊᑭᓕᖅᑕᐅᕌᕐᔪᒍᑎᒃᓴᒃᑲᓐᓂᖏᓐᓄᑦ. ᐃᑲᔪᓐᓇᕐᕕᒃᓴᑦᑎᓐᓂᒃ ᐱᑕᖃᒃᑲᓐᓂᑐᐊᕐᓂᖅᐸᑦ ᐃᓱᒪᒋᓐᓂᖏᑕᑦᑎᓐᓂᒃ 

ᒪᑐᐃᖓᑦᑎᐊᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ ᖃᐅᔨᒪᒋᑦᑎ ᓯᕿᕐᖑᔭᒃᑯᑎᒍᑦ ᐱᕕᖃᖅᑎᑕᐅᓂᕗᑦ ᐅᖃᐅᓯᒃᑯᑦ 

ᐊᐱᖅᑯᑎᓄᑦ ᐃᓱᓕᒻᒪᑦ. 

 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅ ᐳᕉᔅᑐ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 007 - 6(2): ᐃᒻᒥᓃᖃᑦᑕᖅᑐᑦ ᐅᓄᕐᓂᖏᑦ ᐊᒻᒪ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᑐᑭᒧᐊᕈᑏᑦ (ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᑎᑎᖃᑎᒍᑦ ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᒧᑦ ᐃᓅᓯᕐᒥ 

ᑭᐱᓯᑦᑕᐃᓕᒪᓂᕐᒧᑦ ᑲᒪᒋᔭᖃᖅᑐᒧᑦ. ᐊᐱᖅᑯᑎᒃᑲ ᐃᓗᓕᖃᖅᑐᑦ ᒪᑯᓂᖓ ᖃᔅᓯᐅᓂᖏᑦ ᐃᓅᓯᕐᒥ 

ᑭᐱᓯᖃᑦᑕᖅᑐᑦ ᓄᓇᕘᒥ, ᐊᒻᒪᓗ ᓄᓇᕗᒥ ᐃᓅᓯᕐᒥ ᑭᐱᓯᑦᑕᐃᓕᒪᓂᕐᒧᑦ ᐸᕐᓇᐅᑎᓕᐊᕆᓯᒪᔪᒥ. 

 

ᐅᖃᖅᑎᑦᑎᔨ, ᑎᑎᖅᑲᑎᒍᑦ ᐊᐱᖅᑯᑎᒃᑲ ᓇᓗᓇᐃᔭᖅᓯᒪᑦᑎᐊᕐᒪᑕ ᑕᐃᒪᐃᒻᒪᑦ ᐃᓕᔭᐅᓯᒪᖁᕙᒃᑲ ᑲᑎᒪᔾᔪᑎᑦ 

ᐃᓗᐊᓄᑦ ᐅᖃᓕᒫᖅᑕᐅᓯᒪᔪᑦ.  

 

ᐱᒋᐊᕈᑖ: 

 

ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᐊᒃᑑᐸ 26, 2010−ᒥ.  

ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑏᑦ ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᖏᑦ − ᓯᑎᐱᕆ 2, 2011 - 

ᒫᔾᔨ 21, 2012 ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᓯᑎᐱᕆ 28, 2011-ᒥ.  ᓄᓇᕗᒻᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑏᑦ ᐱᕙᓪᓕᐊᓂᖏᑦᑕ ᐅᓂᒃᑳᖏᑦ 2013-2014 ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᖅᓯᒪᔪᑦ ᒫᔾᔨ 16, 2015-ᒥ.  ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑏᑦ 

ᖃᐅᔨᓴᖅᑕᐅᓂᖏᓐᓄᑦ ᐅᓂᒃᑳᑦ ᓇᐃᒡᓕᑎᖅᓯᒪᔪᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᐊᒃᑑᐸ 30, 2015−ᒥ.  

ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑐᑭᒧᐊᕈᑏᑦ ᑲᑐᔾᔨᖃᑎᒌᖏᑦ ᐃᓅᓯᕗᑦ ᐊᓐᓂᕐᓇᖅᑐᑦ ᐊᐅᓚᔾᔭᐃᒋᐊᕈᑏᑦ 

ᐸᕐᓇᐅᑎᖏᑦ 2017-2022 ᑭᖑᓪᓕᖅᐹᖅᓯᐅᑏᑦ ᐅᓂᒃᑳᖏᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒪᐃ 29, 

2023−ᒥ. 

 

1. ᐊᒃᑑᐸ 27, 2010 ᐊᒻᒪ ᒫᔾᔨ 11, 2024 ᐊᑯᓐᓂᖏᓐᓂ, ᐊᒡᒍᖅᑐᖅᓯᒪᓗᑎᒃ ᐅᓪᓗᖅᓯᐅᑎᑎᒍᑦ 

ᐊᕐᕌᒍᖏᑎᒍᑦ ᐊᖅᑭᖏᑎᒍᓪᓗ: 

 

a. ᖃᔅᓯᑦ ᓄᓇᕗᒻᒥᐅᑕᐃᖅ ᐃᒻᒥᓃᕐᓂᒃᑯᑦ  ᑐᖁᓚᐅᖅᐸᑦ ᓄᓇᕗᑦ ᐃᓗᐊᓂ? 

 

I. ᑖᒃᑯᓇᓐᖓᑦ ᐃᒻᒥᓃᖅᑐᕕᓂᕐᓂᑦ ᖃᔅᓯᑦ ᐃᓄᓪᓚᕆᐅᕙᑦ? 

II. ᑖᒃᑯᓇᓐᖓᑦ ᐃᓂᒻᒥᓃᖅᑐᕕᓂᕐᓂ ᖃᔅᓯᑦ ᐃᓄᓪᓚᕆᐅᓚᐅᓐᖏᓚᑦ? 

 

b. ᐃᓄᓪᓚᕇᑦ ᐃᒻᒥᓃᖅᑐᕕᓃᑦ ᐱᓪᓗᒋᑦ, ᐅᑯᑎᒎᓇᖅ ᓇᓗᓇᐃᔭᑲᐃᓐᓇᒃᑭᑦ: 

 

I. ᐊᕐᓇᐅᖕᒪᖔᑦ ᐊᖑᑕᐅᖕᒪᖔᓪᓘᓐᓃᑦ; 

II. ᖁᓕᑦ ᐊᕐᕌᒍᖏᑎᒍᑦ ᐊᒥᓲᓂᖏᑦ; 

III. ᖃᓄᖅ ᐃᒻᒥᓃᓚᐅᖕᒪᖔᑦ; 

IV. ᐃᓅᔪᓐᓃᖅᑎᓪᓗᒍ ᑎᒥᖓ ᓱᕐᕋᖕᓇᖅᑐᖃᓚᐅᕐᒪᖔᖓ ᖃᓄᐃᑦᑐᑐᐃᓐᓇᕐᓂᒃ; 

V. ᓱᕐᕋᖕᓇᖅᑐᓂᒃ ᐊᑐᖃᑦᑕᖅᓯᒪᓂᑰᖕᒪᖔᖓ; 

VI. ᐃᓚᐅᓯᒪᖕᒪᖔᖓ ᐃᓅᓯᓕᕆᔭᐅᓂᕐᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᓯᖏᑦᑎᒍᓪᓘᓐᓃᑦ ᓄᓇᕗᑦ 

ᒐᕙᒪᒃᑯᑦ ᑎᒥᖁᑎᖏᓐᓂᑦ ᑕᖅᑭᑦ 12 ᐃᓅᔪᓐᓃᓚᐅᖅᑎᓐᓇᒍ; ᐊᒻᒪ 

VII. ᐃᒻᒥᓃᕋᓱᖃᑦᑕᖅᓯᒪᖕᒪᖔᖓ ᑭᖑᓂᑦᑎᓐᓂ. 

 
1 ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 8(1)(a) ᑐᑭᖏᑕ ᐃᓗᐊᒍᑦ. 

 

ᖁᔭᓐᓇᒦᒃ ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᓈᒻᒪᒃᓴᖅᐸᑦ ᑖᔅᓱᒪ ᑎᑎᖅᑲᑎᒍᑦ ᐊᐱᖅᑯᑎᖏᑦ ᑲᑎᒪᔾᔪᑎᐅᑉ ᐃᓗᐊᓂ 

ᓇᓗᓇᐃᖅᓯᒪᖁᓪᓗᒋᑦ ᐅᖃᓕᒫᖅᑕᐅᓯᒪᔪᖅᑎᑐᑦ ᑲᑎᒪᓂᐅᑉ ᐃᓗᐊᓂ?  

 

ᑲᑎᒪᔨᖏᑦ ᐃᓚᖏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖃᑎᒌᖕᒪᑕ.  

ᑲᑎᒪᔾᔪᑎᒃᓴᖅ 8. ᑭᐅᔾᔪᑎᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑎᑦ 

ᒪᑐᐃᖅᓯᒋᐊᕐᖓᕈᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑦ ᑐᒃᓯᕋᕈᑏᑦ 

ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᐅᔪᓄᑦ ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ 

ᐅᓂᒃᑳᓕᐊᖏᑦ ᑲᑎᒪᔨᕋᓛᖑᑲᐃᓐᓇᖅᑎᓪᓗᒋᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓄᓘᓐᓃᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ, ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ ᖁᐊᓴ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 262 - 6(2): ᑭᐅᒋᐊᕐᓂᖅ ᑎᑎᖅᑲᒧᑦ ᓂᕆᐅᒋᔭᖃᕐᓂᕐᒧᑦ ᓄᓇᕗᑦ 

ᓯᓚᑦᑐᖅᓴᕐᕕᖓᓐᓃᖔᖅᑐᖅ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᖅ 263 - 6(2): ᑭᐅᒋᐊᕐᓂᖅ ᑎᑎᖅᑲᒧᑦ ᓂᕆᐅᒋᔭᖃᕐᓂᕐᒧᑦ ᓄᓇᕗᒻᒥ 

ᓇᖕᒥᓂᖃᖅᑎᐅᔪᓄᑦ ᑯᐊᐳᕇᓴᐅᔪᒥ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᖅ 264 - 6(2): ᑭᐅᒋᐊᕐᓂᖅ ᑎᑎᖅᑲᒧᑦ ᓂᕆᐅᒋᔭᖃᕐᓂᕐᒧᑦ ᓄᓇᕗᒻᒥ 

ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᐅᔪᒥᒃ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᖅ 265 - 6(2): ᑭᐅᒋᐊᕐᓂᖅ ᑎᑎᖅᑲᒧᑦ ᓂᕆᐅᒋᔭᖃᕐᓂᕐᒧᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᖏᓐᓃᓐᖔᖅᑐᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᖁᕕᐊᓱᒃᑐᖓ ᓴᖅᑭᑦᑐᓐᓇᕋᒃᑭᑦ 

ᓂᕆᐅᖕᓂᖃᕐᕕᐅᓂᕐᒧᑦ ᑎᑎᖅᑲᐅᓯᐊᕆᔭᐅᔪᓄᑦ ᑭᐅᔾᔪᑕᐅᓯᒪᔪᑦ ᓄᓇᕗᑦ ᓯᓚᑦᑐᖅᓴᕐᕕᖓᓐᓂᖔᖅᑐᖅ, ᓄᓇᕗᒻᒥ 

ᓇᖕᒥᓂᖃᖅᑎᐅᔪᓄᑦ ᑯᐊᐳᕇᓴᐅᔪᒥᒃ, ᓄᓇᕗᒥ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᐅᔪᒥᒃ ᐊᒻᒪᓗ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᖏᓐᓂᖔᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔾᔪᑎ 13 ᓴᖅᑭᑦᑎᓂᖅ ᑎᑎᖅᑲᓂᒃ. ᒥᔅᑕ ᓚᐃᑦᓯᑑᓐ. 

 

ᓴᖅᑭᑕᐅᔪᖅ ᑎᑎᖅᑲᖅ 266 - 6(2): ᐊᑎᓕᐅᕈᑕᐅᓯᒪᔪᖅ ᐅᑭᐅᖅᑕᖅᑐᒥ ᐅᑭᐅᒃᑯᑦ ᐱᓐᖑᐊᕕᔾᔪᐊᕐᓂᐅᑉ 

ᒥᒃᓵᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᑎᑎᖅᑲᓂᒃ ᓴᖅᑭᑦᑐᔪᒪᕗᖓ ᐊᑎᕐᓂᒃ ᐊᑎᓕᐅᕈᓯᖏᓐᓂᓗ 

ᐃᓗᓕᖃᖅᑐᑦ 165−ᓄᑦ ᐃᖃᓗᖕᒥᐅᑕᐅᔪᓄᑦ ᑎᓕᐅᕆᔪᑦ ᓄᓇᕗᑦ ᒪᓕᒐᓕᐅᕐᕕᖓᓂ ᐃᒪᐃᖁᔨᓪᓗᑎᒃ 

“ᑎᓕᐅᖅᓯᖁᓪᓗᓯ ᐃᓚᓕᐅᔾᔭᐅᖁᓗᒋᑦ ᐊᖑᑏᑦ ᐊᓐᓂᑭᑦᑐᖅᑏᑦ ᒧᒥᖅᑎᖏᑦ 2026-ᖑᓕᖅᐸᑦ ᐅᑭᐅᖅᑕᖅᑐᒥ 

ᐱᓐᖑᐊᕕᒡᔪᐊᕐᓂᖃᓕᖅᐸᑕ.” 

 

ᐅᖃᖅᑎ, ᑖᓐᓇ ᑎᑎᖅᑲᖅ ᐊᑎᓕᐅᖅᓯᒪᔪᑦ ᑐᒃᓯᕋᐅᑕᐅᔪᑦ ᐃᓗᐊᒍᑦ ᐊᑐᓪᓚᕆᖏᒃᑲᓗᐊᖅᑎᓪᓗᒍ ᒪᓕᒡᓗᒍ 

ᒪᓕᒐᖅ 43, ᓇᓗᓇᐃᔭᐃᖕᒪᑦ ᐃᖃᓗᖕᒥᐅᑕᐅᔪᑦ ᖃᓄᐃᓕᖓᖁᔨᖕᒪᖔᑕ ᑕᒪᓐᓇ ᐱᔾᔪᑎᒋᓪᓗᒍ. 

 

ᐃᑲᔪᖅᓱᕋᒃᑭᑦ ᑖᒃᑯᐊ ᐊᑎᓕᐅᖅᓯᒪᔪᑦ ᐃᒪᐃᓕᖓᓂᕆᔭᖏᑦ ᐃᖃᓗᖕᒥᐅᑕᐅᔪᑦ ᐊᒻᒪᓗ ᑕᒪᓐᓇ ᓴᖅᑭᓐᓂᐊᕆᕙᕋ 

ᐊᐱᖅᓲᑎᒋᓗᒍ ᓈᒻᒪᓈᓕᖅᐸᑦ ᐱᕕᒃᓴᐅᓕᖅᐸᓪᓗ ᑕᐃᒃᓱᒧᖓ ᒥᓂᔅᑕᐅᔪᒧᑦ ᑕᒪᔅᓱᒧᖓ ᑲᒪᒋᔭᖃᖅᑐᒧᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᔅᑕ ᖂᑭᐊᖅ. ᐅᕙᖓ ᐱᖃᖅᑐᖓ ᐊᑕᐅᓯᕐᒥᒃ ᐅᓪᓗᒥ 

ᑎᑎᖃᑎᒍᑦ ᓴᖅᑭᕆᐊᓕᒃ.  

 

ᓴᖅᑭᑕᐅᔪᖅ ᑎᑎᖅᑲᖅ 267 - 6(2): ᓇᓗᓇᐃᔭᖅᓯᒪᔪᑦ ᑭᖑᕙᖓᔪᑦ ᒪᓕᒐᖅᑎᒍᑦ ᓴᖅᑭᑕᐅᔭᕆᐊᖃᖅᑐᑦ 

ᓇᓪᓕᐊᖑᖕᒪᖔᑕ (ᐅᖃᖅᑎ) 

ᐅᓪᓗᒥ ᓴᖅᑭᑎᔪᒪᔪᖓ ᑎᑎᖅᑲᑎᒍᑦ ᐆᒥᖓ, ᓇᓗᓇᐃᔭᖅᓯᒪᔪᑦ ᑭᖑᕙᖓᔪᑦ ᒪᓕᒐᖅᑎᒍᑦ ᓴᖅᑭᑕᐅᔭᕆᐊᖃᖅᑐᑦ 

ᓇᓪᓕᐊᖑᖕᒪᖔᑕ. ᖁᔭᓐᓇᒦᒃ. 

 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑎ ᐱᖁᔨᕗᖔᕈᒻᒧᑦ. ᐃᓕᓴᕆᕙᕋ ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ 

 

ᐱᒋᐊᖅᑎᑕᖅ 032 - 6(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᑎᑦᑎᕗᖓ ᕿᑎᖅᑰᖑᑎᓪᓗᒍ ᒫᔾᔨ 14, 2024 

ᐱᖁᔨᕗᖔᕈᒻᒥᒃ ᐱᒋᐊᖅᑎᑦᑎᓂᐊᕋᒪ ᐃᒪᐃᓕᖓᔪᒥᒃ. 

 

ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᖁᑦᑎᒃᑐᕐᒧᑦ, ᒪᓕᒡᓗᒋᑦ ᑎᑎᕋᖅᓯᒪᓂᖏᑦ ᒪᓕᒐᖅ 3-ᒥ, 

ᒪᓕᒐᓕᐅᕐᕕᖕᒥ ᑲᑎᒪᕐᔪᐊᕐᓇᖅ ᐃᓱᓕᑉᐸᖅ ᓄᖅᑲᖔᕐᓂᐊᕐᓗᑎᒃ ᑎᑭᒐᓱᐊᕐᓂᖓᓂ ᒪᐃ 23, 2024. 

ᐅᖃᖅᑎᑦᑎᔩᓗ, ᓈᒻᒪᒃᓯᒃᐸᑦ ᐱᖁᔨᕗᖔᕈᑕᐅᔪᖅ ᐊᖏᖅᑕᐅᖁᓂᐊᖅᐸᕋ ᐃᓱᒪᓕᐅᕈᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. ᓇᓗᓇᐃᖅᓯᓂᖅ ᐱᖁᔨᕗᖔᕈᑎ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ.  

ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑎᑦ. ᐃᓕᓴᕆᕙᕋ ᒪᓕᒐᓕᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 032 - 6(2): ᓄᖅᑲᖓᑯᑖᖕᓂᖅ (ᓴᕕᑲᑖᖅ)  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑲᑎᒪᔨᓄᑦ ᐊᖏᖅᑕᐅᔪᒪᕗᖓ ᐱᖁᔨᕗᖔᕈᑎᓕᐊᕆᔪᒪᔭᕋ 

ᐅᓪᓗᒥ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᔪᖅ ᑲᑎᒪᔨᐅᖃᑎᒥᓄᑦ ᓈᒻᒪᒋᔭᐅᔪᒪᖕᒪᑦ ᐱᖁᔨᕗᖔᕈᑎᖓ ᐅᓪᓗᒥ 

ᑲᒪᒋᔭᐅᖁᓪᓗᒍ. ᐊᑭᕋᖅᑐᖅᑕᐅᕙ? ᐱᑕᖃᖏᒻᒪᑦ. ᑲᔪᓯᒋᐊᕆᑦ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ, ᑲᑎᒪᔨᐅᖃᑎᒃᑲᓗ. 

  

ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᖁᑦᑎᒃᑐᕐᒧᑦ, ᒪᓕᒡᓗᒋᑦ ᑎᑎᕋᖅᓯᒪᓂᖏᑦ ᒪᓕᒐᖅ 3-ᒥ, 

ᒪᓕᒐᓕᐅᕐᕕᖕᒥ ᑲᑎᒪᕐᔪᐊᕐᓴᖅ ᐃᓱᓕᑉᐸᑦ ᓄᖅᑲᖔᕐᓂᐊᕐᓂᖏᓐᓂᒃ ᒪᐃ 23, 2024-ᒧᓄᑦ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ. ᐱᖁᔨᕗᖔᕈᒻᒧᑦ. ᒥᔅᑕ ᕼᐃᒃᓯ ᐃᖃᓗᐃᑦ ᑕᓯᓗᖕᒧᑦ 

ᒪᓕᒐᓕᐅᖅᑎᐅᔪᖅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖃᓗᐃᑦ ᑕᓗᓯᖕᒧᑦ ᒪᓕᒐᓕᐅᖅᑎᐅᓪᓗᖓ 

ᓂᓪᓕᕈᔾᔨᔭᕆᐊᖃᕋᓱᒋᒐᒪ ᐃᓱᒫᓘᑕᐅᔪᓂᒃ ᒫᓐᓇᐅᔪᖅ ᒐᕙᒪᐅᔫᑉ ᐊᐅᓚᑦᑎᓂᕆᔭᖓᓂᒃ ᒪᓕᒐᓕᐅᕐᕕᖕᒥ 

ᑲᑎᒪᔾᔪᑎᒋᔭᖏᓐᓂᒃ. 

ᐅᖃᖅᑎᑦᑎᔨ, ᐅᑭᐅᕐᒥ ᑲᑎᒪᓂᕆᔭᕗᑦ ᓯᕗᓪᓕᖅᐹᖑᖕᒪᑦ ᐅᕙᖓᓕ ᐃᖅᑲᐅᒪᔭᖓᒍᑦ ᐊᑐᖅᓯᒪᔭᖓᒍᓪᓗ 

ᒪᓕᒐᒃᓴᐃᑦ ᑕᒪᒃᑯᐊ ᐊᖏᕈᑕᐅᕙᒌᖅᓯᒪᓐᖏᑦᑐᓄᑦ ᑮᓇᐅᔭᖅᑐᕈᑎᓄᑦ ᒪᓕᒐᒃᓴᓕᕆᓃᑦ ᐊᓯᖏᑦ ᒪᓕᒐᓕᐅᕐᕕᐅᑉ 

ᐃᓗᐊᓂ ᐱᓕᕆᔭᒃᓴᐅᑎᑕᐅᓯᒪᓐᖏᑦᑎᐊᕐᒪᑕ. 

 

ᐅᖃᖅᑎᑦᑎᔩ, ᒪᓕᒐᓕᐅᕐᕕᒃ ᐃᓄᐃᓪᓗ ᑕᖅᑲᒃᑯᐊ ᓇᓗᓇᐃᖅᓯᕕᐅᑦᑎᐊᖅᓯᒪᖏᓪᓚᕆᖕᒪᑕ ᖃᓄᐃᒻᒪᐅᖕᒪᖔᑦ 

ᑕᐃᒪᐃᓐᓂᕆᔭᖓᓄᑦ. 

 

ᐅᖃᖅᑎᑦᑎᔩ, ᑲᑎᒪᓂᕆᔭᕗᑦ ᓄᑖᓂᒃ ᒪᓕᒐᒃᓴᕐᓂᒃ ᐱᑕᖃᖏᒃᑲᓗᐊᖅᑎᓪᓗᒍ ᑖᒃᑯᐊ ᒐᕙᒪᐅᑉ 

ᒪᑭᑕᔾᔪᑎᒃᓴᖏᓐᓄᑦ ᐊᐅᓚᔾᔪᑎᒃᓴᖏᓐᓄᓪᓗ ᑮᓇᐅᔭᖅᑐᕈᑎᒃᓴᑦ ᐊᓯᖏᓐᓂᒃ ᒪᓕᒐᓕᐅᖅᑏᑦ ᑲᑎᒪᔨᕋᓛᖑᔪᑦ 

ᕿᒥᕐᕈᔭᒃᓴᖃᖅᑎᑕᐅᓯᒪᓐᖏᑦᑎᐊᒻᒪᕆᖕᒪᑕ ᐱᓇᓱᐊᕈᓰᒃ ᒪᕐᕉᒃ ᐃᓗᐊᓂ. ᐱᔾᔪᑎᒋᖃᓯᐅᑎᔭᖓ ᐅᓪᓛᒃᑯᑦ 10-ᒥ 

ᑲᑎᒪᒋᐊᕈᓐᓇᕈᑎᒋᖃᑦᑕᖅᓯᒪᓪᓗᒍ ᓲᖃᐃᒪ ᑲᑎᒪᔨᕋᓛᖑᔪᑦ ᒪᓕᒐᒃᓴᓂᒃ ᕿᒥᕐᕈᔨᐅᔪᑦ 

ᑕᑯᓇᒐᒃᓴᖃᖅᓯᒪᖏᑦᑎᐊᒻᒪᕆᖕᒪᑕ ᐅᓪᓛᒃᑯᑦ ᑲᑎᒪᕕᒋᓲᕋᓗᐊᖏᓐᓂ.  

 

ᐅᖃᖅᑎᑦᑎᔨ, ᐃᓕᓴᕆᔭᕋ ᒪᓕᒐᕈᓰᑦ ᓴᖅᑭᑕᐅᓯᒪᓂᖏᓐᓂᒃ ᑕᖅᑭᓂᒃ ᐊᑐᕋᑖᖅᑕᑦᑎᓐᓂᒃ ᑭᓯᐊᓂᓕ ᐃᓱᒫᓗᒃᑲᒪ 

ᐃᒻᒪᖃ ᓴᖅᑭᑦᑎᕕᐅᓯᑲᓪᓚᒃᑲᔭᕆᐊᒃᓴᑦᑎᓐᓂᒃ ᒐᕙᒪᒃᑯᓐᓄᑦ ᒪᓕᒐᕋᓴᖕᓂᒃ ᑕᑭᔪᓂᒃ ᐃᓗᓕᑐᔪᓂᒡᓗ ᒪᓕᒐᒃᓴᓂᒃ 

ᑲᑎᒪᔨᕋᓛᖑᔪᑦ ᕿᒥᕐᕈᔭᕆᐊᖃᖅᑕᒐᓴᖏᓐᓂᒃ ᑖᓐᓇ ᒐᕙᒪᐅᔪᖅ ᐃᓱᓕᖅᐸᑦ ᒪᓕᒐᒃᓴᓂᒃ ᐅᓄᑲᓪᓚᒃᑐᓂᒃ 

ᖃᐃᑦᑎᒐᔭᕆᐊᖏᑦ ᕿᒥᕐᕈᔭᕆᐊᖃᕋᔭᖅᑕᑦᑎᓐᓂᒃ ᐊᒻᒪᓗ ᓂᕆᐅᖕᓂᖃᕐᕕᐅᓗᑕ ᑲᑎᒪᔨᕋᓛᖑᔪᑦ ᒪᓕᒐᒃᓴᓂᒃ 

ᕿᒥᕐᕈᔨᐅᔪᑦ ᐊᓐᖔᑐᐃᓐᓇᖁᔭᐅᓗᑎᒃ ᐃᓱᒪᒃᓴᖅᓯᐅᕈᑎᒋᑦᑎᐊᖅᓯᒪᖏᓪᓗᑎᒍᑦ ᑐᐊᕕᖅᑎᑕᐅᓗᐊᕐᓂᑯᒧᑦ. 

 

ᐅᖃᖅᑎᑦᓯᔩ, ᒐᕙᒪᒃᑯᑦ ᐃᓱᒪᖅᓲᑎᒋᔨᑦ ᐱᖁᔨᕗᖔᕈᑦ ᑖᓐᓇ, ᐃᒻᒪᖄ ᒪᓕᒐᓕᐅᕐᕕᒻᒥ ᐅᐱᕐᖔᒥ 

ᒪᓕᒐᖅᑕᖃᓛᕆᐊᖓᑦ ᒪᓕᒐᕐᔪᐊᓂᒃ. ᑭᓯᐊᓂ ᑐᖏᓕᐊᓂ ᐃᒻᒪᖄ, ᐃᓚᒋᐊᕐᓗᒍᓘᓐᓃᑦ ᑲᑎᒪᓂᖅ ᐃᓚᖓᓂᒃ 

ᐅᓪᓗᐃᑦ, ᑭᓯᐊᓂ ᐅᓪᓗᐃᑦ ᐱᖓᓱᓂᒃ ᐃᑲᕐᕋᓂᒃ ᑕᐃᒫᑐᐃᓐᓇᒐᓚᒃ ᑲᑎᒪᔨᕋᓛᓪᓗ ᑲᑎᒪᓗᐊᕈᓐᓇᕋᑎᒃ 

ᑲᑎᒪᔾᔪᑎᒃᓴᑦᑎᓐᓂᒃ. 

 

ᐊᐱᖅᑯᑎᖃᖅᐳᒍᑦ, ᑲᑎᒪᔩᑦ ᒫᓐᓇ ᑲᑎᒪᓂᕆᔭᖏᓐᓂ ᐅᓪᓗᓄᑦ ᐱᖓᓱᓄᑦ ᐅᐱᕐᖔᒃᑯᑦ ᐃᓚᒋᐊᕆᐊᖃᕐᓂᖓᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᒻᒧᑦ. ᓄᓇᕗᒻᒧᑦ ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᔅᓱᒧᖓ ᐱᖁᔨᕗᖔᒧᑦ, ᐃᓱᒫᓘᑎᒋᔭᐅᔪᖅ 

ᐅᖃᐅᓯᕆᔭᐅᓵᖅᑐᖅ ᐱᓪᓗᒍ ᐊᒻᒪᓗ ᒪᓕᒐᕐᔪᐊᑦ ᑖᒃᑯᐊ ᐊᐅᓚᑕᐅᓂᖏᑦ ᒐᕙᒪᐃᑦ ᐃᓗᐊᓂ.  

 

ᐃᖅᑲᓇᐃᔭᖅᑎᑭᑦᓴᕐᓂᖅ ᑕᒪᓐᓇᐅᓯᒪᖕᒪᑦ. ᒫᓐᓇ ᓯᕗᒧᐊᒃᐸᓪᓕᐊᑎᓐᓇᓱᑦᑕᕗᑦ ᐊᔾᔨᒋᓐᖏᑦᑐᑦ ᑕᐃᒃᑯᐊ 

ᒪᓕᒐᒃᓴᐃᑦ.  

 

ᐅᓪᓗᒥᒧᑦ ᑎᑭᖦᖢᒍ ᐅᖃᖅᑏ, ᒐᕙᒪᒃᑯᑦ ᐊᑕᐅᓯᐅᖏᑦᑐᓂᒃ ᒪᓕᒐᒃᓴᓂᒃ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒪᓕᒐᕐᔪᐊᖅ, ᐃᓱᒪᓕᕆᓂᕐᒧᑦ ᒪᓕᒐᕐᔪᐊᖅ, ᐃᒥᐊᓗᓕᕆᓂᕐᒧᑦ ᒪᓕᒐᕐᔪᐊᖅ, ᐃᓐᑲᒻᑖᒃᓯᓕᕆᓂᕐᒧᑦ ᒪᓕᒐᕐᔪᐊᖅ, 

ᑕᒪᒃᑯᐊ ᐊᓂᒍᖅᑎᑕᐅᓯᒪᔪᑦ ᐊᒻᒪᓗ ᐱᒋᐊᖅᑎᑕᐅᓯᒪᔪᑦ ᒫᓐᓇ ᐱᓕᕆᐊᕆᔭᕗᑦ. ᐱᔭᕇᖅᑕᐅᕙᓪᓕᐊᓕᖅᑐᑦ 

ᐊᑐᐊᒐᐃᑦ ᐊᒻᒪᓗ ᒪᓕᒐᒃᓴᐃᑦ. 

 

ᑕᒪᒃᑯᐊ ᐊᐅᓚᓂᐊᖅᑕᕗᑦ ᐱᔾᔪᑎᖃᖅᐳᑦ, ᓴᐳᒻᒥᐅᓯᖅᑕᐅᓯᒪᓂᖏᑦ ᒥᕐᖑᐃᖅᓯᕖᑦ ᐊᒻᒪᓗ ᐃᓕᓐᓂᐊᕐᕕᐊᓗᖕᒥ 

ᐃᓕᓐᓂᐊᖅᑐᑦ, ᐸᐃᕆᕖᑦ. ᐊᒻᒪᓗ ᒪᓕᒐᒃᓴᐅᑎᓪᓗᒋᑦ ᑖᒃᑯᐊ ᐊᑐᓂ, ᑖᒃᑯᐊ ᐊᐅᓚᔾᔪᑏᑦ ᐋᖅᑭᒋᐊᕈᑏᓪᓗ 

ᐊᕐᕌᒎᓐᓄᑦ ᒪᕐᕉᓐᓄᑦ ᐃᒃᓯᕚᕐᓂᐊᖅᑎᓪᓗᑕ ᐱᔭᒃᓴᕗᑦ ᐅᓄᖅᑐᒡᓚᐅᓂᐊᖅᑐᑦ ᓯᕗᓂᒃᓴᑦᑎᓐᓂ. 

ᐱᕙᓪᓕᐊᓪᓚᕆᓐᓂᐊᖅᑐᒍᑦ ᑖᒃᑯᑎᒎᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕐᒧᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 17. ᓯᕗᓪᓕᐹᒥᒃ ᐅᖃᓕᒫᖅᑕᐅᓂᖓ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᓂᒃ 

ᐊᓯᖏᓐᓂᓪᓗ. ᒪᓕᒐᒃᓴᖅ 38, 39, ᐊᒻᒪᓗ 40. ᒥᔅᑕ ᓴᕕᑲᑖᖅ, ᐃᒃᓯᕙᐅᑕᕆᔭᐅᓗᓂ. 

 

ᐊᒻᒪᓗ ᐱᔪᓐᓇᕐᓂᖅᑖᕆᔭᐅᓯᒪᔭᕋ, ᐱᖁᔨᕗᖔᖅ 29-6(2) ᑲᑎᒪᑐᐃᓐᓇᕐᓂᖅ ᑲᔪᓯᓂᐊᖅᑐᑦ ᑭᓯᐊᓂ 

ᑲᑎᒪᔾᔪᑎᒃᓴᓂᒃ ᐱᔭᕇᖅᐸᑕ. ᐊᑏ ᐃᒃᓯᕚᖏᓐᓇᕆᔅᓯ ᑲᑎᒪᑐᐃᓐᓇᕐᓂᐊᓕᕋᑦᑕ.  

 

ᐃᖅᓱᖅᑏ.   

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕐᒪᑦ. ᒪᒥᐊᓇᖅ. ᐅᐊᑦᑎᐊᕈᖃᐃ.  

 

ᐅᓐᓄᓴᒃᑯᑦ. ᐊᑏᑦᑎᐊᓕᓵᖅ. ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕐᒪᑦ. ᑲᑎᒪᑐᐃᓐᓇᓕᕈᑦᑕ ᐅᑯᐊ 

ᐱᓕᕆᐊᕆᓂᐊᖅᑕᕗᑦ, ᒪᓕᒐᒃᓴᖅ 38, 39, ᐊᒻᒪᓗ 40. ᖃᓄᐃᓕᖓᔪᒪᕕᓯ? ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᒋᔪᒪᔭᕗᑦ ᐅᑯᐊ ᒪᓕᒐᒃᓴᐃᑦ ᑮᓇᐅᔭᓕᕆᓂᕐᒧᑦ ᑐᕌᖓᔪᑦ, 

ᒪᓕᒐᒃᓴᖅ 40, 39 ᐊᒻᒪᓗ 38. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᑉᑖ ᒪᓕᒐᒃᓴᖅ 40 ᓯᕗᓪᓕᐅᖁᓪᓗᒍ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 40 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2024-2025 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᑉᐹᓃᖃᑎᖃᕈᒪᕖᑦ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᐅᑕᖅᑭᑦᑎᐊᕋᔅᓯ. ᐄ,  

ᑕᑉᐹᓃᖃᑎᖃᕈᒪᔪᖓ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᑕᑉᐸᐅᖓ ᐊᐱᖅᓱᖅᑕᐅᕕᖕᒨᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᐃᓯᖅᑎᒃᑭᑦ, ᐃᖅᓱᖅᑏ. ᒥᓂᔅᑕ ᑯᓱᒐᖅ, ᑖᒃᑯᐊ ᑭᓇᒃᑰᒻᒪᖔᑦ 

ᓇᓗᓇᐃᓚᐅᕐᓗᑎᑦ, ᒪᑐᐃᖅᓯᔾᔪᑎᖕᓄᓪᓗ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓂ ᑖᓐᓇᐅᓪ ᔭᖕ, ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ ᑐᖏᓕᐊ ᐊᒻᒪᓗ ᑕᐃᕕᑦ ᑯᓄ, ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᐅ ᑐᖏᓕᐊ. ᑖᓐᓇ ᒪᓕᒐᒃᓴᖅ 40. 

ᐃᒻᒪᖄ, ᐃᓇᖏᖅᑎᖃᑐᐃᓐᓇᕈᒪᕆᐊᖃᖅᑐᖓ ᐊᐱᖅᓱᖅᑕᐅᓕᕈᑦᑕ.  

 

ᐅᓪᓗᒥ ᑕᕝᕙᓃᑦᑐᖓ ᓴᖅᑭᑦᑎᔪᒪᓪᓗᖓ ᒪᓕᒐᒃᓴᖅ 40−ᒥᑦ − ᐃᓚᒋᐊᕈᑎᑦ ᑮᓇᐅᔭᑦ (ᐊᑭᑐᔪᓄᑦ) ᒪᓕᒐᖅ, 

ᓈᓴᐅᑎᓕᒃ 1, 2024-25. 

 

ᒪᓕᒐᒃᓴᖅ ᐊᑐᕐᓗᒍ, ᕿᓂᖅᐳᒍᑦ $230.5 ᒥᓕᐊᓂᒃ ᐃᓚᒋᐊᕈᑎᓂᒃ ᐊᑭᑐᔪᑦ ᑮᓇᐅᔭᑦ ᐊᖏᖅᑕᐅᓯᒪᔪᓂᒃ 2024-

25−ᒧᑦ, ᐃᓚᓕᐅᔾᔭᐅᓪᓗᑎᒃ $222.2 ᒥᓕᐊᓐ ᐊᖏᖅᑕᐅᓵᓚᐅᖅᑐᑦ ᑮᓇᐅᔭᑦ 2023-24−ᒥ ᑮᓇᐅᔭᓕᕆᓐᓇᖅ 

ᐊᕐᕌᒍᒥ ᓅᑕᐅᔭᕆᐊᖃᓛᖅᑐᑦ 2024-25−ᒧᑦ ᑮᓇᐅᔭᓕᕆᓐᓇᖅ ᐊᕐᕌᒍᒥ, ᐊᒻᒪ $8.3 ᒥᓕᐊᓐ ᓄᑖᑦ ᑮᓇᐅᔭᑦ 

ᑎᓴᒪᓄᑦ ᐱᓕᕆᐊᓄᑦ. 

 

ᑖᒃᑯᐊ $222.2 ᒥᓕᐊᓐ ᑐᒃᓯᕋᐅᑎᒋᔭᕗᑦ ᑲᔪᓯᑎᑕᐅᖁᓪᓗᒋᑦ 135-ᓄᑦ ᐊᑭᑐᔪᓄᑦ ᐱᓕᕆᐊᒃᓴᓄᑦ. $212.2 

ᒥᓕᐊᓐ ᓴᓂᕐᕙᒃᑕᐅᓯᒪᕗᑦ 122-ᓄᑦ ᐱᓕᕆᐊᓄᑦ ᐱᒋᐊᖅᑕᐅᓯᒫᓂᒃᑐᑦ ᐅᕝᕙᓘᓐᓃᑦ ᓄᓇᕗᑦ ᒐᕙᒪᒃᑯᑦ 

ᒪᓕᒐᖅᑎᒍᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ ᐊᖏᕈᑎᖃᖅᓯᒫᓂᓕᖅᑐᑦ ᐱᒋᐊᖅᑕᐅᖁᓪᓗᒋᑦ. ᐊᒥᐊᒃᑯᖏᑦ $10.4 

ᒥᓕᐊᓐ ᐊᒃᑐᐊᓂᖃᖅᐳᑦ 13-ᓄᑦ ᐱᓕᕆᐊᓄᑦ ᐱᒋᐊᖅᑕᐅᓚᐅᓐᖏᑦᑐᓄᑦ ᓱᓕ.  

 

ᑖᓐᓇ ᓯᕗᓪᓕᖅᐹᖑᒻᒪᑦ ᐊᕐᕌᒍ ᑐᒃᓯᕋᖅᑐᒍᑦ ᐊᑭᑐᔪᖅᑐᕈᑎᔅᓴᓂᒃ ᓅᑕᐅᖁᓪᓗᒋᑦ ᐅᑭᐅᒃᑯᑦ ᑲᑎᒪᓕᕈᑦᑕ. ᑖᔅᓱᒨᓇ 

ᐋᖅᑭᒋᐊᖅᑕᐅᓯᒪᔪᒃᑯᑦ, ᓂᕆᐅᒃᐳᒍᑦ ᐃᑲᔪᕈᒪᓪᓗᑕ ᐃᖏᕐᕋᑦᑎᐊᖅᑐᓂᒃ ᐊᐅᓚᓂᕆᔭᐅᔪᓂᒃ ᐱᓕᕆᐊᓄᑦ 

ᑕᑎᖃᖅᑐᓄᑦ ᓅᑕᐅᔪᓄᑦ ᐃᖏᕐᕋᑦᑎᐊᖏᓐᓇᖁᓪᓗᒋᑦ. ᑖᒃᑯᐊ ᐊᕐᕌᓂᓴᐃᑦ ᐊᑐᖅᑕᐅᖏᓐᓂᑯᐃᑦ ᒪᓕᒻᒪᑕ 

ᒥᔅᓴᐅᓴᑦᑕᐅᓯᒪᔪᓂᑦ ᐊᒻᒪᓗ ᒥᔅᓴᐅᓴᑦᑕᐅᓯᒪᔪᓂᑦ, ᖃᐅᔨᒪᔪᒍᑦ ᑖᒃᑯᐊ ᓱᓕᑦᑎᐊᖏᒻᒪᑕ. ᑭᖑᓪᓕᖅᐹᒥ ᓈᓴᐅᑎᑦ 

ᓇᓗᓇᐃᖅᑕᐅᓛᖅᑐᑦ ᑎᑎᕋᖅᑕᐅᔪᓕᒫᑦ ᑎᑎᕋᖅᑕᐅᕌᓂᒃᐸᑕ ᐊᒻᒪ 2023-24 ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ 

ᐱᐊᓂᒃᑕᐅᒃᐸᑕ. ᑐᒃᓯᕋᕐᓂᐊᖅᑐᒍᑦ ᑭᖑᓪᓕᖅᐹᒥ ᐋᖅᑭᒋᐊᖅᑕᐅᔪᓂᒃ ᑐᓐᖓᕕᒋᓗᒋᑦ ᐊᑭᓕᐅᑎᓪᓚᑦᑖᑦ ᐅᑭᐊᒃᓵᖅ 

ᑲᑎᒪᓕᕈᑦᑕ. 

 

ᑲᑎᒪᑎᑦᑎᔩ, ᓇᓗᓇᐃᖅᓯᔪᒪᒋᕗᖓ $19.3−ᒥᓕᐊᓐ ᖃᓂᒋᔮᓂ ᑲᑎᖦᖢᒋᑦ ᓅᑎᑕᐅᔪᑦ ᐊᒃᑐᐊᓂᖃᕐᓂᖏᓐᓂᒃ 

ᐅᐊᖕᓇᒧᑦ ᐊᒻᒪ ᕿᑭᖅᑖᓘᑉ ᓂᒋᐊᓂ ᐆᒻᒪᖅᑯᑎᓕᕆᔨᒃᑯᑦ ᐱᓕᕆᐊᒃᓴᖏᓐᓄᑦ ᑮᓇᐅᔭᐅᓐᖏᑦᑐᑦ, ᑭᓯᐊᓂ 

ᐃᓚᓕᐅᔾᔭᐅᔭᕆᐊᖃᖅᐳᑦ ᑖᒃᑯᓇᓂ ᑮᓇᐅᔭᑦ ᐊᖏᖅᑕᐅᓯᒪᔪᓂᒃ ᑮᓇᐅᔭᓕᕆᔾᔪᑎᓄᑦ. 

 

ᖄᒃᑲᓐᓂᐊᒍᑦ ᐱᓕᕆᐊᒃᓴᓄᑦ ᓅᑎᑦᑎᓂᕐᒧᑦ ᑎᑎᕋᖅᓯᒪᔪᓂ, ᒪᓕᒐᒃᓴᖅ 40−ᒥ $8.3−ᒥᓕᐊᓂᒃ ᓄᑖᓂᒃ 

ᑮᓇᐅᔭᓂᒃ ᑐᒃᓯᕋᖅᐳᑦ ᑎᓴᒪᓄᑦ ᐱᓕᕆᐊᒃᓴᓄᑦ.  

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑐᒃᓯᕋᖅᑐᑦ $1.4 ᒥᓕᐊᓐᓂᒃ 2024-25−ᒥᑦ ᐋᖅᑭᒋᐊᖅᑕᐅᖁᓪᓗᒍ 

ᒪᕐᕉᒃ ᒥᕝᕕᐅᑉ ᖄᖏᑦ, ᐊᑕᐅᓯᖅ ᐸᖕᓂᖅᑑᒥᑦ ᐊᑕᐅᓯᕐᓗ ᖁᕐᓗᖅᑑᒥᑦ, ᐊᒻᒪᓗᑦᑕᐅᖅ ᓄᒃᑕᐅᑎᓄᑦ ᐅᖅᑯᐃᕕᖕᓂᑦ 

6−ᓂᑦ ᓄᓇᓕᖕᓂᑦ. ᐊᖏᖅᑕᐅᑉᐸᑦ, ᑖᒃᑯᐊ ᐱᓕᕆᐊᑦ ᐱᔭᕆᐊᖃᕐᓂᐊᖅᑐᑦ ᓯᕗᓂᑦᓴᕐᒥᑦ ᐊᕐᕌᒍᓐᓂᑦ 

ᑮᓇᐅᔭᖃᖅᑎᑕᐅᓂᕐᒥᑦ ᒥᑦᓵᓂ 13.5 ᒥᓕᐊᓐ.  ᐱᓕᕆᕝᕕᒃ ᓂᕆᐅᑦᑐᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕐᓂᐊᕐᓂᖏᓐᓂᑦ ᐊᑭᓕᐅᑕᐅᓂᐊᖅᑐᓂᑦ ᐃᓚᖏᓐᓄᑦ ᑖᒃᑯᓄᖓ ᐊᑭᖏᓐᓄᑦ.  

ᑭᖑᓪᓕᖅᐹᒥ, ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᕿᓂᖅᐳᑦ $6.9 ᒥᓕᐊᓐ−ᑲᓐᓂᕐᓂᒃ 

ᐱᐅᓯᒋᐊᕈᑎᒃᓴᓂᒃ ᑲᖏᖅᖠᓂᕐᒥ ᓱᓪᓗᓕᖏᓐᓄᑦ. ᑖᓐᓇ ᐊᒥᓲᓕᖓᔪᑎᒍᑦ ᐱᓕᕆᐊᖅ ᐱᕙᓪᓕᐊᓂᖃᒻᒪᕆᓕᖅᑐᖅ 

ᐋᖅᑭᑦᑎᕆᕙᓪᓕᐊᓪᓗᑎᒃ ᐊᑯᓂᒃ ᐊᑲᐅᖏᓕᐅᕈᑎᐅᓯᒪᔪᓂᒃ ᓄᓇᓕᓐᓂ ᐃᒥᖅᑕᕈᑎᖏᓐᓂᒃ ᐊᕐᕌᒍᓂᒃ ᐊᒥᓱᓂᒃ.  

ᑲᑎᒪᑎᑦᑎᔩ, ᐊᐱᖅᑯᑎᒃᓴᔅᓯᓐᓂᒃ ᑭᐅᔪᓐᓇᖅᓯᕗᖓ ᑮᓇᐅᔭᑦ ᐃᓚᒋᐊᕈᑎᖏᑦ ᐱᔾᔪᑎᒋᓪᓗᒋᑦ ᐅᕝᕙᓘᓐᓃᑦ 

ᐊᑭᑐᔫᑎᓄᑦ ᐊᑐᖅᑐᒃᓴᑦ ᐱᓕᕆᐊᖑᕙᓪᓕᐊᔪᑦ ᐊᑕᖏᕐᓗᒋᑦ.  

 

ᑭᓯᐊᓂ, ᐃᓚᒋᔭᐅᔪᑦ ᑎᓕᐅᖅᐸᒃᑲ ᐊᐱᖅᑯᑎᒃᓴᒥᓂᒃ ᑲᒪᒋᔭᒃᓴᓕᖕᓄᑦ ᒥᓂᔅᑕᓄᒃ ᐊᐱᖅᑯᑎᒃᓴᖃᕐᓂᐊᖁᓪᓗᒋᑦ. 

ᖁᔭᓐᓇᒦᒃ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓇᒻᒪᑐᒋᐊᓪᓚᐅᓗᑎ ᐅᖃᐅᓯᑦᓴᖃᕐᑐᑦ ᑲᔪᓯᒋᐊᖏᓂᑎᖕᓂ ᓇᓗᓇᐃᖅᓯᒪᔪᓂ 

ᐊᐱᖁᑎᓂ? ᑕᑯᓐᖏᓐᓇᒪ. 

 

ᑲᑎᒪᔩᑦ ᒪᑉᐱᒐᖅ 4-ᒨᕈᓐᓇᖅᑭᑖ ᒪᓕᒐᒃᓴᖅ 40-ᒥ? ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᑦ)ᒪᓕᒐᖅ 

ᓈᓴᐅᑖ 1, 2024-25. ᒪᑉᐱᒐᖅ 4. ᐱᓕᕆᕝᕕᒃ. ᒐᕙᒪᑦ ᓄᓇᕗᑦ. ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ 

(ᐊᑭᑐᔫᑎᑦ) ᒪᓕᒐᖅ, ᓈᓴᐅᑖ 1, 2024-25. ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ. $41,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᒪᑉᐱᒐᖅ 5-ᒨᕐᓗᓯ, ᑖᓐᓇᓴᐃᓐᓇᖅ ᒪᓕᒐᒃᓴᖅ 40. ᓄᓇᕗᑦ ᒐᕙᒪᒃᑯᑦ 

ᐃᓚᒋᐊᕈᑎᑦ ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᑭᑐᔫᑎᑦ) ᒪᓕᒐᖅ ᓈᓴᐅᑖ 1, 2024-25. ᑮᓇᐅᔭᓕᕆᔨᒃᑯᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ. $22,209,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᒪᑉᐱᒐᖅ 6-ᒨᕐᓗᓯ. ᐱᓕᕆᕝᕕᒃ: ᒪᓕᒐᓕᕆᔨᒃᑯᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ ᐊᐅᓚᑦᑎᕕᒃ. $347,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐃᑲᔪᖅᑕᐅᕕᓕᕆᓂᕐᒧᑦ. $4,828,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ. $5,175,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ, ᒪᑉᐱᒐᖅ 7-ᒨᕐᓗᓯ. ᐱᓕᕆᕝᕕᒃ: ᐃᓕᖅᑯᓯᓕᕆᔨᒃᑯᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ. $700,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᒪᑉᐱᒐᖅ 8-ᒨᕐᓗᓯ. ᐱᓕᕆᕝᕕᒃ: ᐃᓕᓐᓂᐊᕐᓂᓕᕆᔨᒃᑯᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᑲᑎᖦᖢᒋᑦ ᐃᖅᑲᓇᐃᔭᕐᕕᖕᒥ. $30,775,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ, ᒪᑉᐱᒐᖅ 9-ᒨᕐᓗᓯ. ᐱᓕᕆᕝᕕᒃ: ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᓯᕗᓂᐊᒍᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ. ᒥᔅᑕ Hᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐃᑉᐹ ᐱᓕᕆᐊᔅᓴᖅ ᓄᓇᕗᒻᒥ ᐸᖅᑭᔭᐅᕕᔅᓴᐅᒐᔭᖅᑐᖅ 

ᐊᑯᓂᐅᔪᒧᑦ ᒪᑉᐱᒐᖓᓂᒃ 9, ᑲᖏᖅᖠᓂᕐᒥ $2-ᒥᓕᐊᓐᓂᒃ ᓄᑕᐅᓐᖏᑦᑐᓂᒃ ᓄᑖᓄᑦ ᓄᒃᑎᕆᓂᐊᕋᔅᓯ. 

ᑕᖅᑲᐅᖓᓗ ᐅᖃᖅᓯᒪᓪᓗᓯ ᑲᓇᑕᐅᑉ ᒐᕙᒪᒃᑯᖏᒡᒎᖅ $25-ᒥᓕᐊᓂᒃ ᐃᓕᓯᓯᒪᓕᖅᑐᑦ ᑕᐃᒪ 

ᐊᒥᐊᒃᑯᖃᕈᒥᓇᖅᑑᒐᓗᐊᖅ ᑐᑭᓯᓇᖅᑎᑕᐅᖁᓪᓗᒍ ᖃᓄᐃᒻᒪᑦ ᓄᑕᐅᓐᖏᑦᑐᒥᒃ ᓄᑖᒧᑦ ᓄᒃᑎᕆᒻᒪᖔᔅᓯ 

ᑮᓇᐅᔭᑲᓪᓚᐃᑦ ᐱᔭᐅᓚᐅᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᓂᐊᖅᑐᑦ ᐱᓕᕆᐊᖑᔪᒥᒃ ᐱᓕᕆᐊᖑᔪᖅ ᑲᔪᓯᒍᓇᓂᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᔭᕋ ᑮᓇᐅᔭᖃᕆᖃᕐᖓᑕ ᐱᔭᕇᕈᑎᔅᓴᓂᒃ ᑭᓯᐊᓂ $25-

ᒥᓕᐊᓐᓂᒃ ᐃᓚᓂᐊᕐᖓᑕ $2-ᒥᓕᐊᑦᑖᓚᓂᒃ ᑕᑯᓐᓈᖅᑐᑕ $23-ᒥᓕᐊᓂᒃ ᐊᒥᐊᒃᑯᒐᔭᓐᖑᐊᖅᑑᔮᕐᖓᑕ. 

ᑮᓇᔭᓕᕆᔨᖏᓐᓂᒃ ᖃᓄᖅ ᐋᖅᑭᑦᑕᐅᓯᒪᒻᒪᖔᖅ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ $25-ᒥᓕᐊᓐ ᓈᓴᖅᑕᐅᖃᑕᐅᓯᒪᓐᖏᒻᒪᑦ ᑖᔅᓱᒧᖓ. ᑲᑎᒪᕐᔪᐊᕐᕕᒻᒥ ᐅᖃᔪᓪᓗᓂ 

ᓇᓗᓇᐃᖅᓯᓪᓚᕆᔪᓐᖏᑦᑑᒐᓗᐊᖏᓛᒃ ᑕᐃᒪᐃᓐᓂᐊᖅᑐᒋᑦᑎᔪᒻᒪᑦ ᑖᒃᑯᐊ ᐊᑐᓗᐊᓂᒃᑯᔅᓴᖏᑦ ᒐᕙᒪᒃᑯᑦ $25-

ᒥᓕᐊᓐᓄᑦ ᐲᖅᑕᐅᒍᓐᓇᓂᐊᖅᑐᒋᔪᒻᒪᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓱᓕᔪᖅ. ᑖᒃᑯᐊ ᑮᓇᐅᔭᑦ 

ᐱᓂᐊᖅᑕᕗᑦ ᐃᑲᔪᖅᓂᐊᖅᑐᑦ ᑮᓇᐅᔭᐃᔭᕈᑕᐅᖃᑦᑕᖅᓯᒪᔪᓂᒃ ᑖᔅᓱᒧᖓ ᐱᓕᕆᐊᔅᓴᐅᔪᒧᑦ. ᑐᖏᓕᕋᓗᑦᑕᐅᖅ 

ᐊᖅᑯᑎᒋᓗᑎᑦ ᓇᓗᓇᐃᖅᑐᐃᒋᐊᒃᑲᓐᓂᖁᓂᐊᕋᒃᑯ ᑖᑯᓂᖓ ᐃᓗᓕᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᒥᓂᔅᑕ ᐅᖃᖅᑲᐅᒻᒪᑦ $25-

ᒥᓕᐊᓐᑖᓚ ᐊᑐᖅᑕᐅᓂᐊᖅᑐᑦ ᐊᑭᓕᖅᑕᐅᒌᓯᒪᔪᓄᑦ ᐊᑭᓕᐅᑎᒋᔭᐅᓗᑎᒃ ᐊᑐᖅᑕᐅᒌᖅᓯᒪᔪᓄᑦ 

ᐊᑭᓕᐅᑎᒋᔭᐅᓗᑎᒃ ᑮᓇᐅᔭᒃᑯᕕᒻᒧᑦ ᐴᖅᑕᐅᑲᐃᓐᓇᖅᑳᓚᐅᕐᓗᑎᒃ. ᐊᕐᕌᒍᓗ ᐱᔭᕇᕐᕕᔅᓴᖃᖅᑐᓂ ᑕᐃᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒥᓂᖃᐃ ᓇᓗᓕᖅᑎᑐᐃᓐᓇᓕᖅᑯᖓ. ᑖᓐᓇ $25-ᒥᓕᐊᓐ 

ᐱᔭᐅᓯᒪᓕᖅᑳ ᑕᕝᕙᓂ ᑮᓇᐅᔭᓕᕆᔨᔾᔪᑏᑦ ᐊᕐᕌᒍᖓᓂᒃ, ᓇᓗᓇᐃᖅᑕᐅᑦᑎᐊᕈᓐᓇᖅᑲ ᓱᒻᒪᑦ ᐊᕐᕌᓂ 

ᐊᒥᐊᒃᑯᒥᓂᕐᓂᒃ ᓄᓇᕗᑦ ᒐᕙᒪᖓᑕ ᑐᓂᔭᒥᓂᖏᓐᓂᒃ ᓄᑖᒧᑦ ᐊᕐᕌᒍᒨᖅᓯᒋᐊᖃᖅᑭᓯ? ᒥᓂᔅᑕᐅᓪᓗ ᑐᖏᓕᖓ 

ᐅᖃᕋᑖᕐᖓᑦ ᑕᐃᒃᑯᐊ ᑮᓇᐅᔭᐃᑦ ᒐᕙᒪᑐᖃᒃᑯᓐᓃᖔᖅᑐᖅ ᐱᓕᕆᐊᖑᓯᒪᔪᓄᒡᒎᖅ ᐊᑭᓕᐅᑎᒋᔭᐅᓂᐊᕐᖓᑕ ᓱᓕ 

ᐊᑐᖅᑕᑎᓐᓂᒃ ᑮᓇᐅᔭᓕᕆᔨᔾᔪᑏᑦ ᐊᕐᕌᒍᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫᔅᓴᐃᓐᓇᖅ ᐊᐱᕆᒻᒪᑦ. ᒥᔅᑕ ᔭᖕ ᑭᐅᑦᑕᐅᑎᒋᔪᓐᓇᖅᑐᖅ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ. ᖁᔭᓐᓇᒦᓪᓗ ᐅᖃᖅᑏ. ᑖᓐᓇ ᑲᑎᑦᑐᒍ 

$60-ᒥᓕᐊᓐ−ᕌᑲᓴᔪᒻᒪᑦ ᐊᖏᖃᑎᒌᒍᑎᓗ ᒐᕙᒪᑐᖃᒃᑯᓐᓄᑦ ᐃᓚᖓ ᐊᑭᓕᖅᑕᐅᒍᓐᓇᓂᐊᕐᖓᑦ 

ᐊᑭᑭᓪᓕᒋᐊᖅᑕᐅᓗᓂ ᑕᐃᒪᓐᓇᓂᒃ $25-ᒥᓕᐊᓂᒃ. ᑕᕝᕙᓕ ᐃᓱᐊᓂ ᑮᓇᐅᔭᑦ ᒐᕙᒪᑐᖃᒃᑯᓐᓂᒃ 

ᐱᓂᐊᓚᐅᖅᑕᕗᑦ ᐊᑐᖅᓯᒪᓕᕇᕋᑦᑎᒍ ᑕᐃᒫᒃ ᑐᔅᓯᕋᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊ ᓈᓴᐅᑏᑦ ᐅᕙᖓ ᓵᖓᓃᓐᖏᒻᒪᑕ ᖃᑦᑎᑖᓚᓂᒃ 

ᐱᒋᐊᓐᖓᓚᐅᖅᓯᒪᕕᓯ ᑖᔅᓱᒧᖓ ᐱᓕᕆᓂᐅᔪᒧᑦ ᑮᓇᐅᔭᖅᑐᕈᑎᓕᒫᕆᓯᒪᔭᖏᑦ ᓄᓇᕗᑦ ᒐᕙᒪᖓᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $59-ᒥᓕᐊᓐᖑᓗᐊᒐᓛᑉᐸᓪᓚᐃᔪᔪᓂᒃᑯᐊ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᕈᒪᓕ ᑕᐃᒪ ᒥᓂᔅᑕᐅᑉ ᑐᖏᓕᖓᑕ ᑭᐅᔾᔪᑎᖓᓂᒃ 

ᒫᓐᓇ ᑕᐃᒪ $69-ᒥᓕᐊᓐᕌᕐᓂᐊᓕᖅᑐᖏᓐᓈ ᐅᖃᐅᓯᖃᑦᑕᖅᓯᒪᓪᓗᓂ ᐊᒥᓱᐊᖅᑎᖅᑐᓂ ᐱᕙᓪᓕᐊᔪᓕᕆᔨᓄᓪᓗ 

ᑖᓐᓇ ᖄᖏᐅᑎ ᐃᓛᒃ, ᑭᖑᕙᖅᓯᒪᒐᓗᐊᖅᑐᓂ ᐊᑭᖏᑦ ᓈᒻᒪᓂᐊᖅᑑᔮᔪᒻᒪᑕ $10-ᒥᓕᐊᓐᒥᓄᑯᐊ 

ᐊᑭᑐᓂᖅᓴᐅᓂᖅᑑᑦ ᓇᓗᓇᐃᖅᑕᐅᑦᑎᐊᕈᓐᓇᖄ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔭᖕᒨᑦᑕᐅᑎᒋᒻᒥᓗᖓ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᓇᓗᓇᐃᕐᓗᒍ $59-ᒥᓕᐊᓐ $69-

ᒥᓕᐊᓐᖑᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᓇᓗᓇᐃᑦᑎᐊᕋᕕᐅᒃ. ᑕᐃᒪ ᑕᐃᒪᐃᓪᓚᕆᒻᒪᖔᖅ 

ᐅᖃᐅᔾᔭᐅᒍᒪᔪᖓ $59-ᒥᓕᐊᓐ ᐊᑭᖓ ᑖᓐᓇ ᑭᖑᓪᓕᖅᐹᖑᓂᐊᖅᑐᖅ ᐊᑭᒋᓗᓂᐅᒃ ᐊᒻᒪᓗᑦᑕᐅᖅ ᑖᓐᓇ 

ᐱᔭᕇᑕᐅᓚᕐᓂᐊᑐᒋᔭᓯ ᑮᓇᐅᔭᖏᑦ ᐊᑐᓗᐊᓐᖏᓪᓗᒋᑦ ᐊᒻᒪ ᓇᔪᕋᔅᓴᕈᕐᓗᓂ ᑕᖅᑭᓂᒃ ᐊᒡᒋᖅᑐᓂᒃ? ᐊᒻᒪ $25-

ᒥᓕᐊᓐᑖᓚ ᑕᐃᓐᓇ ᐅᑎᕐᓂᐊᖅᑐᖅ ᒐᕙᒪᒃᑯᑦ ᑮᓇᔭᖁᑎᑐᐃᓐᓇᖏᓐᓄᑦ. ᐊᑭᑐᔪᖅᑐᕈᑎᔅᓴᓄᑦ 

ᑐᔅᓯᕌᖑᔪᓐᓇᓛᕐᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᓱᓕᔪᖅ 

ᑕᐃᒪᐃᓕᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᐃᓵᔅᓯᒪᔪᓂᒃ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖏᖅᑕᐅᖄᖅᓯᒪᓐᖏᑦᑐᐃᑦ ᑲᑎᓪᓗᒋᑦ $26,134,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 10-ᒨᕆᔅᓯ. ᐊᕙᑎᓕᕆᔨᒃᑯᑦ ᐊᖏᖅᑕᐅᖄᖅᓯᒪᓐᖏᑦᑐᐃᑦ 

ᐊᐱᕆᒋᐊᖃᖅᑐᖓ.  

 

ᖃᐅᔨᒍᒪᑐᐃᓐᓇᖅᑐᖓ ᐃᓚᖓᑦ ᐅᕙᓂ ᑎᑎᖅᓯᒪᔪᖅ ᐊᐅᓱᐃᑦᑐᕐᒥ ᐆᒪᔪᓕᕆᕕᐅᑉ ᐆᒪᔪᕐᓂᐊᑎᒃᑯᑦ ᐅᖅᓱᐊᓗᖓ 

ᐊᓯᔾᔨᖅᑕᐅᓂᐊᕐᖓᒡᒎᖅ $157,000-ᕌᕐᓗᓂ ᐅᖅᓱᐊᓗᖃᐅᑎᒧᑦ ᑖᓐᓇ ᐊᑭᑐᓗᐊᖅᑐᐊᓘᔮᕐᖓᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᓱᖃᐅᑏᑦ ᒪᑯᐊ ᐊᑭᑐᔪᐊᓘᓕᕐᖓᑕ 

ᐊᐅᓱᐃᑦᑐᓕᐊᕈᑎᓂᐊᕐᓗᒌᑦ ᐊᑭᑐᔪᕕᔾᔪᐊᕌᓘᒻᒪᑕ. ᑕᕝᕙ ᑕᐃᒪᐃᓕᖓᔪᑦ ᑖᒃᑯᐊ ᑕᐃᒪᐃᒋᐊᖃᓚᐅᕐᖓᑕ ᑕᐃᒫᒃ 

ᐊᑭᖃᖅᑐᖅ. ᐅᖅᓱᐊᓗᖃᐅᒻᒥᒃ ᐊᓯᔾᔩᓗᓂ ᐊᐅᓱᐃᑦᑐᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓐᓇᖃᐃ ᐅᖅᓱᐊᓗᒃ, ᓄᓇᕗᒻᒥᐅᑕᐃᑦ ᐅᖅᓱᐊᓗᖃᐅᑎᖏᑕ 

ᐊᓯᔾᔨᖅᑕᐅᒍᑎᔅᓴᖏᑦ ᖁᕝᕙᕆᐊᕆᐊᖃᕐᓂᐊᐸᓪᓚᐃᔪᐃᑦ.  

 

ᐊᕙᑎᓕᕆᔨᒃᑯᑦ ᐊᖏᖅᑕᐅᖄᖅᓯᒪᓐᖏᑦᑐᐃᑦ ᑲᑎᓪᓗᒋᑦ $4,484,000 ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 11-ᒨᕆᔅᓯ ᒪᑉᐱᒐᖓᓄᑦ. ᓄᓇᓕᓐᓂ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᑦ 

ᐊᖏᖅᑕᐅᖄᖅᓯᒪᓐᖏᑦᑐᐃᑦ ᒪᑉᐱᕐᓗᒍ 13-ᒧᑦ.  

 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᑎᕋᖅᑎᒃᑯᑦ ᐊᖏᖅᑕᐅᖄᖅᓯᒪᓐᖏᑦᑐᐃᑦ ᑲᑎᓪᓗᒋᑦ ᐱᓕᕆᕕᐅᑉ $124,919,000. 

ᐊᖏᖅᑭᓯᐅᒃ? 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓵᑦᑐᖃᕋᑖᖅᑳ? ᑕᑯᕋᑖᓐᖏᓇᒃᑯ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᔪᐊ ᐊᑖᓂ ᖁᒻᒧᖔᖅ. ICIP-ᓚᔪᖅ ᐊᓕᒎᔭᕐᒥ 

ᐅᐊᔭᓕᖅᓱᐃᓂᕐᒥᒃ ᐅᖃᐅᓯᖃᖅᑐᖅ ᐅᕙᓂ ᐃᔅᓯᕙᓐᓇᐅᑎᓪᓗᒍᓗᒍ ᐊᐱᖅᑯᑕᐅᖃᑦᑕᖅᓯᒪᒻᒪᑦ ᒥᓂᔅᑕᐅᓪᓗ 

ᐅᖃᐅᓯᖃᕐᕕᒋᔪᒋᓪᓗᓂᐅᒃ $10-ᒥᓕᐊᓐᒎᖅ ᐅᓪᓗᒥᒧᑦ ᐊᑐᖅᑕᐅᓯᒪᓕᕐᖓᑦ ᑖᔅᓱᒧᖓ. ᐊᐱᖅᑯᑎᖔᓂᒃ 

ᓴᖅᑭᖅᑎᕆᓯᒪᑐᐃᓐᓇᖅᑐᓂ ᑭᐅᔾᔪᑎᔅᓴᐅᖏᑦᑐᓂᒃ. ᑭᖑᓪᓕᕐᒥ ᓱᓛᕐᒪᖔᑕ ᓇᐅᒃᑯᓪᓗ ᐊᖅᑯᑎᖃᓛᕐᒪᖔᖅ ᑖᓐᓇ 

ᑎᓴᒪᓂᒃ ᐊᕐᕌᒍᓂᒃ ᐱᓕᕆᐊᖑᓕᖅᑎᓪᓗᒍ ᐱᒋᐊᓕᖅᑭᒋᐊᓕᕐᔫᔮᕐᖓᑦ ᐊᒻᒪ ᐅᖃᐅᔾᔭᐅᒍᒪᑦᑕᕋᓗᐊᖅᑯᖓ ᑖᒃᑯᐊ 

ᐊᑭᑐᔪᖅᑐᖅᑐᐃᑦ ᐱᓕᕆᓂᐅᔪᐃᑦ ᐃᖏᕐᕋᓯᓐᓚᕆᓛᓕᕋᓗᐊᖅᑲᖅᑲᐃ ᑕᖅᑭᓂᒃ ᐊᒡᒋᖅᑐᓂᒃ 

ᐱᓇᓱᐊᕈᓯᓂᓪᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐅᖃᖃᑎᖃᑎᖃᑦᑕᖅᑐᑕ 

ᒥᓂᔅᑕᐅᔪᒥᒃ ᐊᒻᒪ ᑐᖏᓕᖓᓂᒃ ᐱᓕᕆᕕᐅᑉ ᑖᔅᓱᒪ. ᑕᐃᒃᑯᐊ ᓈᒻᒪᔅᓴᓚᐅᖅᑐᐃᑦ ᐅᖃᖅᑐᑎᓪᓗ ᑕᒪᓐᓇ 

ᐃᖏᕐᕋᓯᒋᐊᕐᓂᐊᕐᓂᕋᖅᑕᐅᓕᖅᑐᓂ ᐱᓕᕆᐊᖑᓂᖓ ᑕᖅᑭᓂᒃ ᐊᒡᒋᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕐᒥᒐᒪ. ᐱᒋᐊᓕᖅᑭᑦᑕ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᑦ ᐊᖏᖅᑕᐅᖄᖅᓯᒪᓐᖏᑦᑐᐃᑦ ᐱᓕᕆᕕᖓ ᑲᑎᓪᓗᒍ $124,919,000. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 14-ᒨᓕᕐᒥᒋᔅᓯ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᒃ 

ᐊᖏᖅᑕᐅᖄᖅᓯᒪᓐᖏᑦᑐᐃᑦ ᑲᑎᓪᓗᒋᑦ ᐱᓕᕆᕕᐅᑉ $14,737,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 16-ᒨᓕᕐᒥᒋᔅᓯ ᒪᑉᐱᒐᖓᓄᑦ. ᐃᓄᓕᕆᔨᒃᑯᑦ ᐊᖏᖅᑕᐅᖄᖅᓯᒪᓐᖏᑦᑐᐃᑦ 

ᑲᑎᓪᓗᒋᑦ ᐱᓕᕆᕕᐅᑉ $1,336,000 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᔅᓴᖅ 40-ᒨᕆᔅᓯ ᐃᔾᔪᔪᖁᑎᔅᓯᓐᓂ ᓈᓴᐅᑎᖏᑎᒍᑦ 

ᐊᖏᖅᑕᐅᓂᐊᕐᖓᑕ. ᐊᑐᐃᓐᓇᐅᕙᓪᓚᐅᓕᖅᑐᓯ ᒪᓕᒐᔅᓴᖅ 40 ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎ 

ᐊᑭᑐᔪᖅᑐᕈᑎᔅᓴᓄᑦ ᓈᓴᐅᑎᖓ 1, 2024-2025 ᑎᑎᕋᖅᓯᒪᓂᖓ 1, ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᒍᖓᓅᕆᔅᓯ ᒪᑉᐱᒐᖓᓂ 2-ᒥ. ᐅᐃᒍᖓ ᐃᓚᒋᐊᖅᓯᒍᒪᔾᔪᑏᑦ ᑮᓇᐅᔭᓂᒃ 

ᑮᓇᐅᔭᓕᕆᔾᔪᑏᑦ ᐊᕐᕌᖑᖓᓄᑦ ᒫᔅᓯ 31, 2025-ᒥ ᐃᓱᓕᕝᕕᓕᒻᒧᑦ ᑲᑎᓪᓗᒋᑦ $230,510,000. ᐊᖏᖅᑭᓯᐅᒃ? 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᒃᑲᓐᓂᓕᕐᒥᒋᔅᓯ ᓈᓴᐅᑎᓕᒃ 4, ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5, ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6, ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7, ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ ᒪᓕᒐᔅᓴᖅ 40-ᒥᒃ ᐃᓘᓐᓇᖓᓂᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᔅᓴᖅ 40 ᑲᑎᒪᔾᔪᑎᔅᓴᕐᓅᕈᓐᓇᓕᖅᑳ ᐱᖓᔪᐊᓂᒃ ᐅᖃᓕᒫᖅᑕᐅᓛᕐᖓᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ ᒪᑐᓯᒍᑎᓂᒃ ᐅᖃᐅᓯᔅᓴᖃᕈᓐᓇᖅᑐᑎᑦ ᓇᐃᓈᕐᓗᒍ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑲᔪᓯᑎᒃᑲᔅᓯᐅᒃ 

ᒪᓕᒐᔅᓴᖅ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᒪᓕᒐᒃᓴᖅ 38 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 2, 2023-2024 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒪᑐᐃᖅᓯᒍᑎᓂᒃ ᐱᒋᐊᕈᓐᓇᓕᖅᑐᓯ ᒪᓕᒐᔅᓴᖅ 38 

ᐱᓪᓗᒍ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᒪᑐᐃᖅᓯᒍᑎᓂᒃ ᐱᒋᐊᓐᖑᓱᓕᖅᑯᖓ. 

ᒪᓕᒐᔅᓴᖅ 38 ᐱᓪᓗᒍ. ᐃᔅᓯᕙᐅᑖᖅ, ᐃᓕᔅᓯ ᓵᖓᓃᑉᐳᖓ ᒪᓕᒐᔅᓴᖅ 38 ᓴᖅᑭᕆᐊᖅᑐᖅᑐᒍ ᑮᓇᐅᔭᓂᒃ 

ᐃᓚᒋᐊᖅᓯᒍᒪᔾᔪᑎ ᐊᐅᓚᒍᑎᔅᓴᓄᑦ ᐋᖅᑭᐅᒪᒍᑎᔅᓴᓄᑦ. 2023-2024-ᒧᑦ ᓈᓴᐅᑎᓕᒃ 2, ᑕᕝᕘᓇ ᒪᓕᒐᖅᑎᒍᑦ 

ᒐᕙᒪᒃᑯᑦ ᑮᓇᐅᔭᓂᒃ ᐱᓯᒪᔭᖏᓐᓂᒃ ᐃᓚᒋᐊᖅᓯᒍᒪᔪᑦ $100.88-ᒥᓕᐊᓐᑖᓚᓂᒃ 23-24-ᒥ.  

 

ᐱᖓᓱᓄᑦ ᐱᓕᕆᕕᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐊᒻᒪ 

ᐃᓄᓕᕆᔨᒃᑯᑦ. ᐋᓐᓂᐊᖅᑕᐃᓕᓕᕆᔨᒃᑯᑦ ᐱᒋᐊᖃᕐᖓᑕ ᑮᓇᐅᔭᓂᒃ ᐃᓚᒋᐊᖅᓯᒍᑎᒥᒃ ᐊᒻᒪ 

ᐊᐅᓚᔾᔪᑎᒋᒋᐊᖃᕐᓂᐊᖅᑕᖏᓐᓂᒃ ᐊᑭᓕᔅᓴᖃᕐᖓᑕ $76.1-ᒥᓕᐊᓐᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑐᓗᐊᖅᓯᒪᓂᕆᔭᖓ ᑮᓇᐅᔭᓂᒃ ᐊᑐᓗᐊᓯᖃᑦᑕᖅᓯᒪᒻᒪᑦ ᐊᔾᔨᒌᓐᖏᑦᑐᓂᒃ $21-ᒥᓕᐊᓐ ᐊᐅᓪᓚᖅᑐᑕ 

ᐋᓐᓂᐊᕕᓕᐊᖅᑐᓄᑦ, $31-ᒥᓕᐊᓐ ᑎᑭᑎᑕᐅᓲᓄᑦ ᐋᓐᓂᐊᓯᐅᖅᑎᓄᑦ ᐋᓐᓂᖅᑐᓕᕆᔨᓄᑦ ᐊᒻᒪ $11.3-ᒥᓕᐊᓐ 

ᓄᓇᕗᑦ ᓯᓚᑖᓂ ᐃᓅᓕᓴᖅᑕᐅᓂᖏᓐᓄᑦ ᓄᓇᕗᒻᒥᐅᑕᐃᑦ.  

 

ᑖᒃᑯᐊ ᑕᕝᕙ ᐊᒥᒐᕐᓂᐅᔪᐃᑦ ᐃᓚᔭᐅᒋᐊᖃᖅᑯᑦ 24-25−ᒥ. ᑕᕝᕘᓇ ᒪᓕᒐᔅᓴᒃᑯᑦ ᑐᔅᓯᕋᖅᑐᒍᑦ $4.94-ᒥᓕᐊᓐᓂᒃ 

ᑕᒪᒃᑯᐊ ᐅᖅᓱᐊᓗᐃᑦ ᐊᑭᑦᑐᕐᓂᖏᑦ ᐊᑦᑐᖅᓯᓯᒪᔪᕕᔾᔪᐊᕌᓘᒻᒪᑕ ᒐᕙᒪᒃᑯᑦ ᐱᓕᕆᕕᖏᑕ 

ᑮᓇᐅᔭᐃᔭᕐᓂᕆᕙᑦᑕᖏᓐᓂᒃ. ᐊᒻᒪᑦᑕᐅᖅ $409,000-ᓂᒃ ᕼᐊᒻᒪᓚᓄᑦ ᑐᓂᐅᖅᑲᐃᓯᒪᒻᒥᒻᒪᑕ ᐅᖅᓱᐊᓗᓐᓄᑦ 

ᐃᑲᔫᑕᐅᓂᐊᖅᑐᓂᒃ. ᐅᖅᓱᐊᓗᐃᑦ ᐊᑭᑦᑐᐸᓪᓕᐊᓯᒪᑎᓪᓗᒋᑦ ᒐᕙᒪᒃᑯᑦ ᐱᖁᑎᖏᓪᓗ ᑎᑭᑎᑦᑎᒐᓱᐊᖅᑎᓪᓗᒋᓪᓗ 

ᐊᑭᑦᑐᖅᓯᒪᒻᒪᑕ ᑕᕝᕙᓂ ᐊᕐᕌᒍᒥ.  

 

ᑖᑯᐊ ᓇᒻᒥᓂᖅ ᐊᑭᓖᖃᑦᑕᖅᓯᒪᔫᒐᓗᐊᑦ ᐊᑭᑦᑐᕆᐊᖅᓯᒪᔪᓂᒃ ᐊᖏᖅᑕᐅᓯᒪᔪᒃᑯᑦ ᑭᓯᐊᓂᑦᑕᐅᖅ ᑕᐃᒃᑯᐊ 

ᐊᑭᓕᕈᓐᓇᓚᐅᓐᖏᑕᖏᑦ ᑐᔅᓯᕌᕆᒃᑲᓐᓂᕆᐊᖃᕐᖓᒋᑦ. ᑕᕝᕘᓇ ᑕᐃᒪ ᐊᐅᓚᑦᑏᓐᓇᕈᓐᓇᕈᒪᓪᓗᑎᒃ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᐱᒋᐊᖃᕐᓂᐊᕐᒥᒻᒪᑕ $4.72-ᒥᓕᐊᓐᓂᒃ ᐅᖅᓱᐊᓗᓕᕆᔨᒃᑯᖏᓐᓄᑦ 

ᐊᑭᑦᑐᑲᓪᓚᔭᐃᒃᑯᑎᔅᓴᓂᒃ. ᐊᖏᖅᑕᐅᓯᒪᔪᓄᑦ ᐅᑎᕈᓐᓇᓂᐊᕐᖓᑕ ᖃᑦᑎᑦᑖᓚᐅᒋᐊᖃᕐᓂᖏᑦ. ᐅᖅᓱᐊᓗᓕᕆᔨᒃᑯᑦ 

ᐊᑭᑦᑐᑲᓪᓚᓗᐊᔾᔭᐃᒃᑯᑎᖓ ᐋᖅᑭᑦᑕᐅᓚᐅᖅᓯᒪᒻᒪᑦ ᓯᓚᕐᔪᐊᕐᒥ ᐅᖅᓱᐊᓗᐃᑦ ᐊᑭᖏᑦ ᐊᓯᔾᔨᖃᑦᑕᕈᓘᔭᖅᑎᓪᓗᒋᑦ 

ᐊᔾᔨᒌᖏᓐᓇᖅᑎᑦᑎᒍᑕᐅᒐᓱᓪᓗᓂ ᓄᓇᕘᒥ. 

 

ᑕᐃᒫᔅᓴᐃᓐᓇᖅ ᑮᓇᐅᔭᓂᒃ ᐊᑐᓐᖐᓇᖅᑲᐃᓐᓇᓂᑦᑎᑐᑦ ᑖᓐᓇ ᐊᑭᑦᑐᑲᓪᓚᔪᐊᔾᔭᐃᒃᑯᑎ ᑮᓇᐅᔭᓕᐊᒥᓂᖏᓐᓂᒃ 

ᐅᖅᓱᐊᓗᓕᕆᔨᒃᑯᑦ ᐱᖃᑦᑕᖅᑐᑦ. ᐊᒻᒪᑦᑕᐅᖅ ᐊᖏᖅᑕᐅᓯᒪᓪᓗᑎᒃ ᐊᑭᓕᔅᓴᖃᕈᓐᓇᖅᑐᑎᒃ ᐊᑐᕈᓐᓇᖅᑐᑎᒃ $20-

ᒥᓕᐊᓐᓂᒃ. ᐅᖅᓱᐊᓗᓕᕆᔨᒃᑯᑦ 2022-2023 ᑮᓇᐅᔭᖅᑐᕈᑎᔅᓴᖏᑦ ᑮᓇᐅᔭᓕᕆᔾᔪᑎᖏᑦ ᓂᕆᐅᑦᑐᐃᒡᒎᖅ ᑖᓐᓇ 

ᐊᑭᑦᑐᑲᓪᓚᓗᐊᔾᔭᐃᒃᑯᑎ ᐊᑐᓗᐊᖅᓯᒪᓂᐊᖅᑐᒋᔭᐅᓪᓗᓂ $24.719-ᒥᓕᐊᓐᓂᒃ.  

 

ᑖᒃᑯᐊ $4.719-ᒥᓕᐊᓐ ᐊᖏᓂᖅᓴᐅᓪᓗᑎᒃ ᐊᖏᖅᑕᐅᓯᒪᔪᓂᒃ. ᑕᐃᒫᓪᓕ ᑕᕝᕙ ᐃᓚᒋᐊᖅᓯᒍᒪᔾᔪᑎᓂᒃ 

ᑐᓂᓯᓯᒪᕗᒍᑦ ᐅᑎᖅᑎᒍᓐᓇᕈᒪᓪᓗᑎᒍ $20-ᒥᓕᐊᓐᑖᓚᑦ ᐊᑭᓕᔅᓴᐅᔪᔪᑦ. ᐊᒻᒪᑦᑕᐅᖅ ᕿᓂᕐᒥᔪᒍᑦ $15.1-

ᒥᓕᐊᓐᒥᒃ ᐃᓄᓕᕆᔨᒃᑯᓐᓄᑦ ᑮᓇᐅᔭᓂᒃ ᐊᑐᓗᐊᖃᑦᑕᖅᓯᒪᔪᖕᒪᑕ ᐃᓚᒌᒃᑐᓕᕆᔾᔪᑎᖏᓐᓂᒃ. $7.5 ᒥᓕᐊᓐᓂᒃ 

ᐸᐸᑕᐅᔪᓄᑦ ᐊᒻᒪᑦᑕᐅᖅ ᐃᓄᓕᕆᔨᒃᑯᓐᓄᑦ ᑮᓇᐅᔭᐃᔭᓪᓗᐊᑲᓪᓚᑉᐸᒻᒪᑕ ᑮᓐᓇᐅᔾᔭᒃᓵᓄᑦ ᐱᔨᑦᑎᕋᐅᑎᓄᓪᓗ 

ᑳᓐᑐᕌᒃᓄᑦ. ᑕᕝᕙᓂ ᐅᖃᐅᓯᐅᑦᑎᐊᖅᓯᒪᕗᑦ 24/25 ᐊᑐᕈᒫᕐᓂᐊᖅᑐᓂᒃ.  

 

ᐃᒃᓯᕙᐅᑖᖅ ᐃᓗᓕᖃᒃᑲᓐᓂᕐᒥᔫᒐᓗᐊᑦ ᐊᒻᒪᓗᑦᑕᐅᖅ ᑭᐅᒐᓱᐊᕈᓐᓇᑦᑎᐊᓂᐊᖅᑐᖓ ᐊᐱᖅᑯᑎᒃᓴᖃᕈᔅᓯ 

ᑖᒃᑯᓂᖓ ᐱᓕᕆᕕᐅᔪᓂᖔᖅᓯᒪᔪᓂᒃ ᓇᒃᓴᖅᓯᒪᒐᒪ ᐊᐱᖅᑯᑎᖃᕐᓂᕈᔅᓯ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᖃᐅᓯᒃᓴᑐᐃᓐᓇᓕᒃᑕᖃᖄ ᑲᔪᓯᒋᐊᓚᐅᖏᓐᓂᒃᑎᓐᓂᒃ? 

ᑲᔪᓯᒋᐊᓚᐅᖏᓐᓂᒃᑎᓐᓂᒃ ᐊᐱᖅᑯᑎᓄᑦ. ᑕᑯᖏᓐᓇᒪ. 

 

ᑲᑎᒪᔩᑦ ᒪᓕᒐᒃᓴᖅ 40-ᒧᐊᕐᓗᓯ. ᒐᕙᒪᖓ ᓄᓇᕗᑦ. ᒪᒥᐊᓇᖅ ᒪᓕᒐᒃᓴᖅ 38. ᒪᕐᕈᐃᖅᓱᓕᖅᑐᖓ. ᒪᓕᒐᓕᐅᖅᑏᑦ 

ᒪᓕᒐᒃᓴᖅ 38-ᒧᐊᕐᓗᓯ ᒐᕙᒪᖓ ᓄᓇᕗᑦ ᑮᓇᐅᔭᖅᑐᕈᑏᑦ ᐊᖏᖅᑕᐅᕙᒌᖅᓯᒪᖏᑦᑐᓄᑦ ᐃᓚᒋᐊᕈᑏᑦ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᓈᓴᐅᑎᖓ 2, 2023/2024.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖏᖅᑕᐅᒌᖅᓯᒪᖏᑦᑐᑦ ᒪᓕᒐᓕᐅᕐᕕᖕᒥ $76,100,000 ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒻᒪᖃ ᓯᕗᓪᓕᖅᐹᕆᓗᒍ ᒥᓂᔅᑕᒧᑦ ᐊᐱᖅᑯᑎᒋᒐᔭᖅᑕᕋ, 

ᒥᓂᔅᑕᖃᐃ ᖃᐅᔨᒪᕙ ᒪᕐᕉᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᕆᔭᖏᓐᓂ ᑕᒫᓂᒐᓚᒃ ᑐᒃᓯᕋᕈᑎᖃᒃᑲᓐᓂᖅᓯᒪᖕᒪᑕ 

$138,000,000 ᐃᓚᒋᐊᕈᑕᐅᖁᔭᐅᓯᒪᔪᓂᒃ ᑮᓇᐅᔭᖅᑐᕈᑎᒃᓴᓄᑦ ᐊᖏᖅᑕᐅᒌᖅᓯᒪᖏᑦᑐᑎᒎᖅᓯᒪᔪᓂᒃ ᑖᔅᓱᒧᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᓄᑐᐊᑦᑎᐊᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑕᖅ ᖃᐅᔨᒪᔭᕋ ᑖᓐᓇ ᐄ, ᐊᖏᔪᑲᓪᓚᓪᓚᕆᐅᔪᖅ 

ᐃᒃᓯᕙᐅᑕᖅ, ᑭᓯᐊᓂ ᑖᒃᑯᐊ ᐃᓗᓕᖏᓐᓅᓚᐅᖅᑎᓐᓇᑕ ᑖᒃᑯᓇᖓᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᖔᖅᑐᒥᒃ 

ᖃᐃᖁᔨᒐᔭᕋᓗᐊᖅᐳᖓ ᐱᖁᔨᒍᕕᑦ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᑲᑎᒪᔩᑦ ᓈᒻᒪᒃᓴᖅᐸᑦ ᑖᓐᓇ ᐱᓕᕆᕕᖕᒥᖔᖅᑐᖅ ᐃᓕᔅᓯ ᓵᖓᓄᐊᖁᓪᓗᒍ? 

 

ᑲᑎᒪᔨᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ ᐃᓯᖅᑎᓚᐅᕈᒃ. ᐊᒻᒪᓗ ᒥᓂᔅᑕ ᑯᓱᒐᖅ ᑖᓐᓇ ᑭᓇᐅᖕᒪᖔᑦ 

ᑲᑎᒪᔨᓄᑦ ᓇᓗᓇᐃᕈᓐᓇᖅᑕᐃᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ, ᐃᒃᓯᕙᐅᑕᖅ ᑖᓐᓇ ᑕᓕᖅᐱᓐᓃᑦᑐᖅ ᓱᓕ ᑖᓐᓇᐅᓪᓗᓂ 

ᒥᓂᔅᑕᐅᑉ ᑐᖏᓕᖓ ᒥᔅᑕ ᔭᖕ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ ᓴᐅᒥᓐᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒥᓂᔅᑕᐅᑉ ᑐᖏᓕᖓ ᒥᔅ ᒪᐃᒐᓐ ᕼᐊᓐᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᓪᓗᖓᓗ ᐅᖃᓕᒫᒐᒃᓴᓂ ᖃᐃᑕᐅᓯᒪᔪᓂᒃ ᐃᓚᖏᑦ ᑖᒃᑯᐊ 

ᐱᕈᖅᐸᓪᓕᐊᓂᕐᒧᑦ ᐊᖑᒻᒪᑎᔾᔪᑎᒃᓴᐅᓂᖏᓐᓄᑦ ᐊᒻᒪᓗ ᐱᔨᑦᓯᖅᑕᐅᔭᕆᐊᓖᑦ 

ᐱᔾᔪᔾᔨᔾᔪᑕᐅᔭᕆᐊᖃᖅᑐᓅᖓᓂᖏᓐᓄᑦ ᑕᐃᒫᒃ ᐊᖏᖅᑕᐅᕙᒌᕈᓐᓇᕈᑕᐅᓯᒪᖏᑦᑑᓂᖏᓐᓄᑦ. 

 

ᑐᑭᓯᐅᒪᑦᑎᐊᖅᐸᕋᓗ ᑕᖅᑳᖓᑦ ᑎᑭᑎᑕᐅᔭᕆᐊᖃᖃᑦᑕᕐᓂᖏᑦ ᐋᓐᓂᐊᓯᐅᖅᑏᑦ ᑕᒪᐅᖓ 

ᐃᖅᑲᓇᐃᔭᕆᐊᖅᑎᑕᐅᑲᐃᓐᓇᖃᑦᑕᕆᐊᖃᕐᓂᖏᑦ ᐊᒻᒪᓗ ᐅᐃᒪᓇᖅᑐᒃᑯᑦ ᐃᓅᓕᓴᖅᑕᐅᔭᕆᐊᖃᖅᑐᖃᖅᑎᓪᓗᒍ 

ᐊᐃᒃᖠᖅᑎᐅᓲᑦ ᐱᔨᑦᑎᕋᖅᑕᐅᔾᔪᑎᖏᑦ ᐊᖏᒡᓕᒋᐊᓪᓗᐊᑲᓪᓚᒃᓯᒪᓂᖏᓐᓂᒃ.  

 

ᑕᐃᒪᐃᓐᓂᖓᓄᓪᓗ ᒐᕙᒪᒃᑯᑦ ᐃᓱᒪᓕᐅᕈᑎᒋᓯᒪᓕᖅᑕᖓ ᐊᖏᒡᓕᒋᐊᖅᑕᐅᖁᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᑦ ᑖᒃᑯᓄᖓ ᑐᕌᖓᔪᑦ ᐱᔨᑦᓯᖅᑕᐅᔾᔪᑎᓄᑦ ᐊᕐᕌᒍᓂᐊᖅᑐᒧᑦ 

ᐃᓕᓴᕆᓪᓗᒍ ᑖᒃᑯᓄᖓ ᑮᓇᐅᔭᖅᑐᕈᑕᐅᕙᒃᑐᑦ ᐱᕈᖅᓯᒪᓪᓗᐊᑲᓪᓚᖕᒪᑕ. 

 

ᐅᕙᓂᓕ ᐊᑕᐅᓯᖅ ᑕᑯᔭᕋ ᐊᐅᓚᑕᐅᔪᓐᓇᖅᑰᔨᓪᓗᓂ, ᑖᒃᑯᓄᖓ ᐃᖅᑲᓇᐃᔭᕆᐊᖅᑐᖅᓯᒪᔪᓄᑦ ᐊᐅᓪᓚᖅᑎᓪᓗᒋᑦ 

ᑮᓇᐅᔭᖅᑐᕈᑕᐅᓯᒪᔪᖅ ᓯᕗᓪᓕᕐᒥᒃ $11.2 ᒥᓕᐊᓐ−ᖑᓚᐅᖅᑐᖅ ᓂᕆᐅᒋᔭᐅᓪᓗᓂ $19 ᒥᓕᐊᖑᓯᒪᖕᒪᑦ 

ᐅᖓᑕᐅᔾᔨᓯᒪᓪᓗᑎᒃ ᑕᒫᓂᕈᔪᒃ $8 ᒥᓕᐊᓐᓂᒃ. 

 

ᐅᕙᓐᓄᓪᓕ ᑮᓇᐅᔭᖅᑐᕈᑎᒋᔭᕆᐊᓕᒃ ᑎᑭᓕᕈᑦᑎᒍᑦ ᐅᐊᑦᑎᑦᑎᐊᕋᓱᓕᕋᔭᕋᒃᑯ ᐊᐅᓪᓚᓗᐊᖅᑕᐅᓕᓕᕐᓗᑎᒃ ᐊᒻᒪᓗ 

ᖃᕋᓴᐅᔭᒃᑰᕐᓂᖅᓴᐅᓕᖅᑎᓪᓗᒋᑦ ᐊᑲᕐᕆᔮᕈᑎᑎᒍᑦ ᓲᖃᐃᒻᒪ ᐃᓕᖅᑯᓯᐅᓕᕐᒪᑦ ᑕᒪᓐᓇ 

ᐊᖑᒻᒪᑎᕙᓪᓕᐊᓕᕈᑎᒋᓯᒪᒐᑦᑎᒍᑦ. ᑖᓐᓇ ᑐᓴᑦᑎᐊᕈᒪᓪᓗᒍ ᖃᓄᖅ ᐊᐅᓪᓚᕈᑕᐅᕙᒃᑐᑦ 

ᐅᖓᑕᐅᔾᔨᓗᐊᖅᓯᒪᔪᐊᓘᖕᒪᖔᑦ 60%−ᒥᒃ ᐅᖓᑖᓄᓗᐊᒻᒪᕆᐊᓘᖕᒪᑦ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᓐᑦ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᔪᖅ ᐊᐱᖅᑯᑎᒋᖕᒪᒍ. ᑖᒃᑯᐊ 

ᐊᐅᓪᓚᕈᑎᓄᑦ ᖃᖓᑦᑕᐅᑎᓄᓪᓗ ᑐᕌᖓᔪᑦ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ ᐱᓯᒪᔪᖅ ᑕᐃᒃᑯᐊ 

ᐋᓐᓂᐊᓯᐅᖅᑏᑦ ᐊᐅᓪᓚᖃᑦᑕᕈᑎᖏᓐᓂᒃ. ᑕᐃᒪᐃᒻᒪᑦ ᐊᕐᕌᒍᓂ ᓯᕗᓂᒃᑎᓐᓂ ᐋᓐᓂᐊᓯᐅᖅᑏᑦ ᐊᑕᐅᓯᕐᒥᒃ 

ᓄᓇᓕᖕᒦᑯᑖᖕᓂᖅᓴᐅᖃᑦᑕᓚᐅᕈᓗᐊᕐᒪᑕ ᓄᓇᓕᖕᒥ ᐅᐸᒃᓯᒪᔭᕆᐊᖃᖅᑕᖓᓂᒃ. ᑭᓯᐊᓂᓕ ᐊᕐᕌᒍᓂ 

ᐊᑐᓕᖅᑕᑦᑎᓐᓂ ᐅᔾᔨᕐᓇᓗᐊᖅᓯᒪᓕᖅᑐᖅ ᐊᑯᓂᐅᖏᓐᓂᖅᓴᓪᓚᕆᒃ ᓄᓇᓕᖕᓃᖃᑦᑕᓕᕐᓂᑰᖕᒪᑕ ᐊᒻᒪᓗ 

ᐊᕐᕕᑕᕐᓂᖅᓴᐅᕙᓕᖅᖢᑎᒃ ᑕᐃᒪᓐᓇ ᖃᖓᑦᑕᐅᑎᑦ ᐊᐅᓪᓚᖅᓯᒪᔾᔪᑎᓅᖓᔪᓪᓗ ᐊᑐᕐᓂᖅᓴᕆᓯᒪᓕᖅᑕᕗᑦ 

ᖁᔭᓐᓇᒦᒃ ᐃᒃᓯᕙᐅᑕᖅ. 

 



ᐊᐃᑉᐱᖅ, ᒫᑦᓯ 12, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐃᒃᓯ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᓕᐊᓇᐃᑦ ᑭᐅᒐᕕᐅᒃ ᐊᐱᖅᑯᑎᒋᔭᕋ ᒥᓂᔅᑕᐅᑉ 

ᑐᖏᓕᖓᓂᖔᖅᑐᖅ. ᓱᓖᓛᒃ ᑮᓇᐅᔭᖏᑦ ᐅᓄᖅᓯᒋᐊᕈᑎᐅᓪᓗᐊᒃᑲᓪᓚᑦᑐᑦ ᑮᓇᐅᔭᖅᑐᕈᑎᑦᓴᓄᑦ, 

ᐋᓐᓂᐊᓯᐅᖅᑏᑦ, ᓇᒻᒥᓂᖁᑎᖃᖅᑐᓄᓪᓗ ᐋᓐᓂᐊᓯᐅᖅᑏᑦ, ᐃᒻᒪᖃ ᑐᖏᓕ, ᒥᓂᔅᑐᓘᓐᓃᑦ 

ᐅᖃᕆᐊᓪᓚᑲᓐᓂᕈᓐᓇᖅᐸ? ᐄ, ᐊᑭᑦᑐᕋᐅᑎᔪᒻᒪᕆᐅᒻᒪᑕ ᐅᐊᓕᓂᕐᒦᑦᑐᓘᓐᓃᑦ ᐊᒡᓛᑦ ᑕᐃᒪᓐᓇᓴᐃᓐᓇᖅ 

ᐅᖃᓪᓚᖃᑦᑕᑐᑦᓴᐅᓚᐅᖅᐳᑦ, ᖃᓄᖅ ᐋᓐᓂᐊᖅᑐᓕᕆᔨᒃᑯᑦ ᐱᓕᕆᕙᓪᓕᐊᕙᑦ? ᐅᖁᒪᐃᑦᓴᓗᐊᓐᖏᔾᔫᒥᓕᖁᓪᓗᒋᑦ 

ᐋᓐᓂᐊᖅᑐᓕᕆᔨᖁᑎᕗᑦ. 

 

ᓇᒻᒥᓂᖁᑎᖃᖅᑐᓂᒃ ᐊᑐᑦᓴᐃᓐᓇᕆᐊᖃᖅᐸᓐᓂᕗᑦ ᐃᓱᒪᒋᓪᓗᒍ ᐃᒫᑎᒋᐊᓗᒃ, $10−ᒥᓕᐊᖏᓐᓃᑦᑐᓂᒃ 

ᑮᓇᐅᔭᖅᑐᕆᐊᖃᓕᖅᓱᑕ ᐋᓐᓂᐊᑐᓕᕆᔨᐅᔪᓂᒃ ᓄᓇᕗᒻᒥ ᐋᓐᓂᐊᕖᑦ ᒪᑐᐃᖓᐃᓐᓇᖃᑦᑕᖁᓪᓗᒋ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᐃᒪᓐᓇᓴᐃᓐᓇᖅ ᐊᐱᖅᓲᑎᖃᕐᒪᑦ, ᒥᔅ ᕼᐊᓐᑦᒨᕐᓗᖓ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐊᒻᒪ, ᖁᔭᓐᓇᒦᒃ 

ᐃᓕᑕᖅᓯᒐᕕᑦ ᑐᕌᒐᕆᒐᑉᑎᒍ ᐋᓐᓂᐊᕐᕕᕗᑦ ᒪᑐᐃᖓᐃᓐᓇᖃᑦᑕᖁᓪᓗᒋᑦ ᐱᔨᑦᓯᖁᓪᓗᒋᑦ ᓄᓇᕗᒻᒥᐅᓂᒃ, 

ᑕᑯᐃᓐᓇᖅᐸᑦᓱᑕᓗ ᐱᔭᕆᐊᖃᕐᓂᖏᓐᓂᒃ ᑭᓐᖑᖅᑕᐅᔪᓂᒃ, ᑕᐃᒪᐃᓐᓅᓕᖓᓂᖅᓴᓂᒃ ᐱᓇᓱᓐᓂᖅᓴᐅᓕᖅᓱᑕ 

ᐋᓐᓂᐊᓯᐅᖅᑎᓂᒃ ᐊᒻᒪᓗ ᑐᐊᕕᕐᓇᖅᑐᓕᕆᔨᖁᑎᑦᑎᓐᓂᒃ. 

 

ᐃᓚᒋᔭᖓ ᓇᓖᕌᖅᓯᒪᑦᑎᐊᕐᓂᖃᖁᓪᓗᑕ, ᑕᖃᐃᖅᓯᑦᑎᐊᖃᑦᑕᕈᓐᓇᖁᓪᓗᒋᑦ ᐋᓐᓂᐊᓯᐅᖅᑏᑦ ᐱᓗᐊᖅᑐᖅ, 

ᐃᑲᕐᕋᒐᓴᓐᓄᑦ ᐃᖅᑲᓇᐃᔭᕆᐊᖃᓲᖑᒻᒪᑕ, ᑖᒃᑯᐊ ᐋᓐᓂᐊᖅᑐᓕᕆᔨᖁᑎᓕᒫᕗᑦ ᖃᓄᐃᓐᖏᑦᑎᐊᖁᒍᑉᑎᒍᑦ. ᑕᐃᒪ 

ᐊᑐᖅᐸᓪᓕᐊᔭᕗᑦ, ᐃᔾᔪᐊᖅᓯᒪᔭᕗᓪᓗ, ᐊᒻᒪᓗ ᒫᓐᓇᓵᒃᑯᑦ ᕿᒥᕐᕈᓂᖃᒻᒪᕆᓚᐅᕐᒥᒐᑦᑕ 

ᐃᖅᑲᓇᐃᔭᑲᐃᓐᓇᖅᐸᑦᑐᓐᓂᒃ ᐋᓐᓂᐊᓯᐅᖅᑎᓂᒃ, ᐅᑎᕐᕕᐅᑦᓴᐃᓐᓇᖅᐸᓕᖅᓱᑎᒃ ᐊᑐᐃᓐᓇᐅᑎᒋᒻᒪᖔᑕ.  

 

ᑕᐃᒪᐃᖃᑦᑕᖁᓪᓗᑕᓗ ᐋᖅᑭᕙᓪᓕᐊᖏᓐᓇᕐᓂᐊᕋᑦᑎᒍ ᐋᓐᓂᐊᓯᐅᖅᑎᖁᑎᕗᑦ ᓄᓇᓐᓃᐸᓐᓂᖏᑦ 

ᐊᑐᖅᐸᓐᓂᕗᓪᓗ ᑐᐊᕕᕐᓇᖅᑐᓕᕆᔨᓂᒃ, ᐃᑲᔪᕈᑎᐅᒃᑲᓐᓂᖁᓪᓗᒋᑦ ᐊᑑᑎᖃᑦᓯᐊᖁᓪᓗᒋᑦ ᐋᓐᓂᐊᖅᑐᓕᕆᓂᕐᒥᒃ 

ᐱᓕᕆᐊᖃᖅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᐋᓐᓂᐊᖅᑐᓕᕆᔨᒃᑯᑦ ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ ᑲᑎᑦᑐᒋᑦ $76,100,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓᓄ 5-ᒧᐊᓕᕐᒥᓗᑕ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑏᑦ ᓯᕗᓂᐊᓂᒃ 

ᐊᖏᖅᑕᐅᓯᒪᓐᖏᑦᑐᑦ, ᑲᑎᑦᑐᒋᑦ ᓴᓇᒋᐊᓕᓐᓄᑦ $4,533,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐃᑉᐹᓄᑦ ᑲᑎᑦᑐᒋᑦ ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᑦ $409,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪᓗ ᐊᓪᓚᕝᕕᖓᓐᓄᑦ ᓯᕗᓂᐊᓂ ᐊᖏᖅᑕᐅᓯᒪᓐᖏᑦᑐᑦ $4,719,000. ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐃᑉᐹᓂᒃ ᐊᐱᕆᔭᐅᓕᕋᑦᑕ, ᐃᓛᒃ ᓂᕈᐊᖁᔭᐅᓕᕐᒥᒐᑦᑕ 

ᐃᓚᒋᐊᒃᑲᓐᓂᖁᔨᖁᔭᐅᓪᓗᑕ ᒪᑭᑕᑦᓯᐊᒃᑲᓐᓂᕈᑦᓴᒧᑦ, ᑖᓐᓇ ᐱᓪᓗᐊᑲᓪᓚᐅᓪᓗᓂ ᖃᓄᑭᐊᖅ 

ᐅᖃᐅᓯᖃᕐᕕᒋᔪᓐᓇᖅᐸᕋ.  

 

ᐃᓛᒃ, ᐃᒫᖓᐃ ᓂᕈᐊᓲᖑᒐᑦᑕ ᓯᕗᓕᖅᑎᓂ ᐱᔭᕆᐊᑐᔪᓂᒃ ᐃᓱᒪᓕᐅᖁᓪᓗᒋᑦ, ᐊᒻᒪ 

ᑮᓇᐅᔭᖅᑐᕈᑎᒋᔪᓐᓇᖅᑕᕗᑦ ᐅᖓᑕᐅᔾᔨᒋᐊᖅᐸᖏᓪᓗᑎᑦ ᐊᖏᖅᓯᒪᔭᑦᑎᓐᓂᒃ ᐃᒡᓗᒥᒃ, ᐊᑕᐅᓯᐊᕋᓂᓗ 

ᐅᖃᐅᓯᐅᓯᒪᓕᕐᒪᑦ ᐅᖅᓱᐊᓗᒻᒧᑦ ᐊᑭᑦᑐᕆᐊᓂ ᐱᓗᐊᕐᒪᑦ ᓯᕗᓕᖅᑏᑦ ᑖᑦᓱᒪᓐᖓᑦ 

ᑭᒡᓕᖓᓅᓂᖅᐹᖑᒍᓐᓇᕐᓂᖓᓂᒃ. 

 

ᐊᑭᑦᑐᑉᐸᓪᓕᐊᒻᒪᑕᐃᓛᒃ ᑭᓱᐃᑦ ᐅᖅᓱᐊᓗᒻᒧᑦ, ᑭᓯᐊᓂ ᓯᕗᓕᖅᑎ ᑖᓐᓇ ᐊᑭᑦᑐᓗᐊᓐᖏᑦᑕᐃᓕᒪᕈᑎᐅᒍᓐᓇᖅᑐᖅ 

ᐅᖅᓱᐊᓗᒻᒧᑦ ᐊᕗᖓᐅᔨᓗᐊᖃᑦᑕᖁᓇᒍ, ᐋᓛ ᓯᓪᓗᓇᓗᐊᓚᕐᒪᑦ, ᐊᓪᓛᑦ ᐃᓱᒪᓕᐅᕆᐊᖃᕐᓕᕐᒥᔪᑦ ᐊᑭᖓ 

ᐊᑭᒋᒋᐊᖃᖅᑕᖓ ᐅᕙᑦᑎᓐᓄᑦ ᑐᓂᔭᐅᖔᓕᕆᕗᖅ. 

 

ᓯᕗᓕᖅᑏᑦ ᐃᓕᔅᓯ ᐊᖏᖅᑕᐅᓯᒪᒐᑦᓯ ᐃᓱᒪᓕᐅᖃᑦᑕᖁᓪᓗᓯ ᑕᐃᒪᓐᓇ, ᐊᑭᒋᓪᓚᑦᑖᖅᑕᖓᓂᒃ ᐅᖅᓱᐊᓗ 

ᐊᑭᑦᑐᕆᐊᕈᑎᒋᓗᒍ ᓈᒻᒪᒋᖏᑕᑦᑎᒎᓐᖏᑦᑐᖅ, ᑕᕝᕙ, ᐃᓱᒪᓕᐅᕆᒋᐊᖃᕐᓂᖅ ᐊᑭᑦᑐᑉᐸᓪᓕᐊᓂᕐᒧᑦ 

ᒪᓕᒐᓕᐅᕐᕕᒻᒨᖅᑕᐅᕗᖅ $4.7-ᒥᓕᐊᓐ ᐊᑭᓖᕈᑎᐅᓗᐊᖅᑐᕕᓂᖅ ᐊᑭᓕᖅᑕᐅᖁᑉᓗᒍ. 

 

ᐊᒥᒐᕈᑎᐅᔪᓪᓗ ᐅᕝᕙ ᑮᓇᐅᔭᓕᐊᓂᒃ? ᐱᔾᔪᑎᖃᓪᓚᕆᑦᑐᖓ ᐊᖏᖅᑕᐅᑉᐸᑦ ᑖᓐᓇ ᒥᓂᔅᑐ ᐅᖃᖅᑲᐅᒻᒪᑦ ᑖᓐᓇ 

ᐊᑭᑐᔪ ᐊᖏᔪᐊᓘᓐᖏᒃᑲᓗᐊᖅᓱᓂ ᐊᑭᓕᑦᓴᕗᑦ, ᐅᓇ ᐃᓚᒋᐊᕈᑎᐅᒻᒥᔪᖅ ᓇᐅᑦᓯᖅᑐᖅᑕᐅᓯᒪᒐᓗᐊᖅᓱᓂ 

ᐊᑭᓕᑦᓴᐅᕗᖅ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ. 

 

ᑐᑭᓯᒃᑲᓐᓂᕈᒪᔪᖓ ᖃᓄᖅ ᐊᑭᑦᑐᕆᐊᕈᑎᐅᕙᑦᑐᖅ ᐅᖅᓱᐊᓗᒻᒧᑦ, ᓲᕐᓗ ᐃᒪᐃᓕᖅᐳᒍᑦ, ᓲᕐᓗ ᒪᓕᒐᓕᐅᖅᑎᑦᑎᒍᑦ 

ᑲᒪᒋᒋᐊᖃᓕᖅᓱᑎᒍᑦ ᐅᑎᖅᑕᑐᒥᒃ ᑮᓇᐅᔭᐃᑦ ᐅᑎᖅᑕᕐᓂᖏᓐᓄᑦ ᐊᑭᓕᖅᑕᐅᓪᓗᐊᕋᓗᐊᖅᑎᓪᓗᒍ. ᖁᔭᓐᓈᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ, ᑐᖏᓕᐅᔪᖅ ᐅᖅᓱᐊᓗᓕᕆᓂᕐᒧᑦ ᑕᕝᕙᓃᒻᒪᑦ, ᐃᓛᒃ ᑭᖑᕝᕖᑲᐃᓐᓇᖁᔨᓗᖓ ᐊᖅᑯᑎᒋᓗᑎᑦ 

ᐃᒃᓯᕙᐅᑕᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᓈᒻᒪᓴᖅᐸᑦ ᑭᖑᕝᕕᖅᑕᐅᒍᓐᓇᖅᐸᑦ ᐱᓕᕆᔨᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ, ᓇᓪᓕᐊᒃ ᐊᐱᖅᓱᖅᑎᐅᔪᖅ ᐊᓂᑎᓗᒍ, ᐊᐃᑉᐹ ᐊᐱᖅᓱᕐᕕᒻᒧᐊᓕᕐᒥᓗᒍ. 

ᒥᓂᔅᑕ ᑯᓱᒐᖅ, ᑭᓇᐅᒻᒪᖔᖅ ᐱᓕᕆᔨᑎᑦ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐅᑕᖅᑭᑦᓯᐊᕋᕕᑦ. ᓴᐅᒥᓐᓃᑦᑐᖅ 

ᒥᔅᑐ ᑲᐃᔪ ᓰᓕ ᒥᓂᔅᑕᐅᑉ ᑐᖏᓕᐊ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᑖᓐᓇ 

ᑭᐅᒍᓐᓇᑦᑎᐊᖅᑐᑦᓴᐅᕗᖅ ᐊᐱᖅᑯᐅᑎᓵᖅᑐᒧᑦ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᒻᒧᑦ, ᖃᓄᕐᓕ ᐆᒻᒪᓐᖓᑦ ᑐᑦᓯᕋᓕᖅᐸᑕ ᐃᓚᒋᐊᕈᑎᑦᓴᒥᒃ 

ᓯᕗᓂᐊᓂ ᐊᕐᕌᒍᓂᒃ ᐅᒥᐊᕐᔪᐊᒃᑯᑦ ᑎᑭᑕᐅᕙᑦᑐᑦ ᐅᖅᓱᐊᓗᒻᒥᒃ ᐊᑭᑦᑐᕆᐊᕈᑏᑦ 2022-2023 

ᑭᖑᕙᕆᐊᖅᑕᐅᓪᓚᕆᔪᒻᒪᑦ ᑕᒪᒃᑯᐊ ᐊᒥᒐᖅᑐᓪᓗ ᓄᓇᓕ ᐅᖅᓱᐊᓗᒻᒥᒃ ᐱᓕᔪᒻᒪᑕ. 

ᑲᑎᑦᑐᒋᑦ ᐅᖅᓱᐊᓗᒻᒧᑦ ᐅᓯᔭᐅᓂᒃᓴᖓᓄᑦ ᐊᕐᕌᒍᓂᐊᖅᑐᒧᑦ ᐋᖅᑭᑦᑕᐅᕙᑦᑐᑦ, ᑕᐃᑦᓱᒪᓂ ᓇᓚᐅᑦᑖᔪᒐᑦᑕ 

ᐊᑭᑦᑐᕆᐊᕋᔭᕐᓂᖓᓂᒃ ᐅᖅᓱᐊᓗᒃ ᒪᓕᑦᑐᒋᑦ ᖃᐅᔨᒪᔭᕗᑦ ᑏᓯᕝᕙ ᐱᐊᓂᒃᑲᑉᑎᒍ. ᑕᐃᑉᓱᒪᓂ ᐊᑭᒋᔪᔭᖓ 

ᑐᖓᐅᑦᓯᔭᐅᓗᐊᕐᓂᕐᒪᑦ, ᑖᓐᓇ ᐅᑎᖅᑕᖅᑐᖅ ᑮᓇᐅᔭᖅ ᐋᖅᑭᒃᓯᒪᓂᖓᒍᑦ ᓯᕗᒧᑦᓯᒋᐊᖃᓲᖑᒐᑦᑕ ᐃᓚᒋᐊᕈᑎᒧᑦ 

ᐅᖓᑕᐅᔾᔨᓗᐊᖅᓯᒪᕌᖓᑦᑕ. 

 

ᐃᓚᒋᐊᕈᑎᑦᓴᖃᖏᑉᐸᑦ ᑕᕝᕙ ᐅᑎᖅᑎᒋᐊᖃᓕᕋᔭᖅᑐᒍᑦ ᓲᕐᓗ ᔭᒐᐃᒍᑎᒋᓗᒍ ᑮᓇᐅᔭᑦ, ᐊᒻᒪ ᑮᓇᐅᔭᓂᒃ 

ᐊᑭᖏᓐᓂᒃ ᐋᖅᑭᑦᓯᔨᒋᕙᑦᑕᕗᑦ ᐅᑎᕐᕕᒋᒋᐊᖃᓕᕋᔭᖅᑕᕗᑦ ᐊᓯᐅᔨᒍᑎᒋᓚᐅᖅᑕᕗᑦ ᐊᑭᓕᖅᑕᐅᖁᓪᓗᒋᑦ. ᑖᓐᓇ 

ᖃᓄᐃᒍᑎᖃᓚᐅᖅᓯᒪᒐᑦᑕ ᐅᖅᓱᐊᓗᒥ ᐅᓯᔭᐅᒋᐊᖃᖅᐸᓚᐅᖅᓯᒪᔪᓂᒃ ᐅᑭᐅ ᒪᕐᕉᒃ ᐊᓂᒍᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐅᒪᑦᑎᐊᕋᒪ ᑕᐃᒪᓐᓇᑦᑕᐅᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 

ᑕᐃᒪᐃᓚᐅᖅᓯᒪᒻᒪᑕ $284,000.−ᓂᒃ ᑖᓐᓇ ᐅᑎᖅᑕᖅᑐᖅ ᑮᓇᐅᔭᖅ ᐊᑭᓕᑦᓴᖃᖁᓇᒍ, $5-ᒥᓕᐊᓐᓂᒃ 

ᑭᓪᓕᖃᖅᑎᓪᓗᒍᓕ ᑕᐃᑦᓱᒪᓂ. 

 

ᒫᓐᓇ $20−ᒥᓕᐊᓐᓂ ᑭᓪᓕᖃᖃᑦᑕᓕᕐᒪᑕ, ᓱᓕ 25%−ᒥ ᐅᖓᑕᐅᔾᔨᑲᓴᓕᕇᖅᐳᒍᑦ, 

ᖃᓄᐃᓕᖓᕈᑎᐅᑦᓵᓕᒋᐊᖃᖅᑐᒥᓂᐅᒐᓗᐊᖅ ᒪᓕᑦᓯᐊᖁᓪᓗᒍ ᑮᓇᐅᔭᐃᑦ ᐅᑎᖅᑕᖅᑐᑦ ᐅᖓᑕᐅᔾᔨᖏᓪᓗᒋᑦ. 

ᑖᓐᓇ ᑮᓇᐅᔭᐃᑦ ᐊᑭᖏᓐᓂᒃ ᐱᔾᔪᑕᐅᓗᐊᓐᖏᓪᓗᓂ ᐅᖃᖃᑎᒋᔭᐅᖃᑦᑕᖅᓯᒪᒻᒥᒐᒪᑦᑕᐅᖅ 

ᐊᑭᑦᑐᕆᐊᑦᓯᓪᓚᕆᑦᑐᑕ ᐅᖅᓱᐊᒻᒥ ᖁᕕᐊᓇᓐᖏᑦᑑᓪᓗᓂ. 

 

ᑭᓯᐊᓂ ᑕᐃᒪᐃᑦᓴᕆᐊᖃᕐᒪᑦ, ᐅᑎᕐᕕᐅᒋᐊᖃᖅᑎᑦᑎᓪᓗᒋᑦ ᑮᓇᐅᔭᐃᑦ ᐊᑐᖅᑕᑎᑦ ᐱᒋᐊᓪᓚᕝᕕᖃᓗᐊᓐᖏᓐᓇᕕᑦ. 

ᐅᖅᓱᐊᓗᓕᕆᔨᒃᑯᑦ ᑕᕝᕙ ᐱᕕᖃᖅᑎᑕᐅᓪᓗᐊᖃᑦᑕᖅᓯᒪᕗᑦ $20-ᒥᓕᐊᓐᓂᒃ ᑭᓪᓕᖃᖅᑎᑕᐅᓕᕐᓗᓂ 

ᐅᑎᖅᑕᕐᓂᖓ ᑮᓇᐅᔭᐃᑦ. ᑕᕝᕙ ᐅᓄᖅᓯᒋᐊᕋᑦᑐᒍᑦ ᑕᐃᑯᖓ ᐅᖃᓚᐅᖅᓯᒪᕗᖓ ᑭᓪᓕᖃᐅᔭᓕᕐᒥᓗᓂ $5-

ᒥᓕᐊᓐᓂᖃᐃ ᐅᖓᑕᐅᔾᔨᒋᐊᖃᓐᖏᓪᓗᓂ, ᓂᕈᐊᖅᑕᐅᓯᒪᔪᓂᒃ ᐃᓱᒪᓕᐅᖅᑕᐅᒋᐊᖃᓕᖅᓱᓂ ᐊᑭᖓ ᐅᖅᓱᐊᓘᑉ. 

 

ᑕᕝᕙ ᐅᓪᓗᒥ ᐊᔭᐅᖅᑐᖅᑕᒻᒪᕆᐅᓕᕐᒥᒐᑦᑕ ᑕᒪᑐᒧᖓ ᓈᒻᒪᒋᓐᖏᓇᒃᑯ, ᓂᕈᐊᖅᑕᐅᓲᖑᒻᒪᑕ ᓯᕗᓕᖅᑏᑦ 

ᐃᓱᒪᓕᐅᖁᓪᓗᒋᑦ ᐅᖁᒪᐃᑦᑐᓂᒃ. ᐃᒫᒃ, ᑭᓱᑭᐊ ᐱᔾᔪᑎᒋᓪᓗᒍ ᑕᐃᒪᐃᒍᑕᐅᓐᓂᖅᐳᖅ, ᐃᒫᓪᓗᐊᒃᑲᓪᓚᒃ 

ᐅᖓᑕᐅᔾᔨᓯᒪᕈᑕᐅᓐᓂᖅᐸ ᐃᑲᔪᖅᑐᐃᔾᔮᖏᓚᖓ $4.7-ᒥᓕᐊᓐᓂᒃ ᐃᓚᒋᐊᕈᑕᐅᖁᔭᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐅᖃᐅᓯᑦᓴᑐᐃᓐᓇᐅᒻᒪᑦ, ᐅᖃᐅᓯᔅᓇᖃᕈᒪᕙ ᒥᓂᔅᑕ ᑯᓱᒐᖅ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᑦᓴᐃᓐᓇᖅᑕᐅ ᐃᒃᓯᕙᐅᑕᖅ, 

ᐅᖅᓱᐊᓗᓕᕆᓂᕐᒧᑦ ᐱᓕᕆᕕᖓᓐᓂᒃ ᐊᑖᓃᑦᑐᑦ ᑕᐃᒪᓐᓇ ᖁᐊᖅᓵᐸᓗᑐᐃᓐᓇᓚᐅᕐᒥᖕᒪᑕᑦᑕᐅᖅ 

ᒫᓐᓇᒫᖑᓚᐅᕐᒥᔪᖅ, ᐊᐅᔭᖃᐃ, ᐅᑭᐊᒃᓵᕐᓘᓐᓃᑦ, ᑮᓇᐅᔭᓕᕆᔨᒥᒃ ᓄᑖᒥᒃ ᐱᓚᐅᕋᑦᑕ 

ᐋᖅᑭᒋᐊᕆᖃᑦᑕᓕᖅᑐᖅᑕᐅᖅ ᑕᒪᓐᓇ ᖃᓄᖅᑑᕆᓪᓗᓂ, ᑮᓇᐅᔭᖅᑑᑦᓴᐃᑦ ᐱᓪᓗᒋᑦ. ᐊᒻᒪᓗ ᒫᓐᓇ 

ᐃᖅᑲᓇᐃᔭᖅᑎᕗᑦ ᓇᑉᐸᖏᓐᓃᒻᒪᑕ, ᑕᐃᒪ, ᐄ, ᐱᑦᓯᐊᖅᓯᒪᓐᖏᓗᐊᕐᓂᖏᓐᓂᒃ ᓇᓗᓇᕈᓐᓃᖅᓯᒪᖕᒪᑦ. 

 

ᑭᓯᐊᓂ ᐱᕕᖃᕐᓂᑎᓐᓂᒃ ᑕᕝᕘᓈᖓᔪᒥᒃ ᐊᐅᓚᑕᐅᑦᓯᐊᕐᓂᖅᓴᐅᓂᐊᕐᓂᖓᓂᒃ ᐅᖃᐅᓯᕆᔭᖓ ᖁᕕᐊᒋᔭᕋ, ᑖᓐᓇ 

ᐃᓱᒫᓘᑎᒋᔭᕐᓂᒃ ᐃᓱᒻᒥᑎᑦᓯᒋᐊᕋᕕᑦ ᐅᕙᑦᑎᓐᓄᑦ, ᐊᒻᒪᓗ ᓱᓕᔪᒥᒃ ᒥᓂᔅᑐᒧᑦ, ᑐᖏᓕᖓᓄᓪᓗ 

ᓇᓗᓇᐃᖅᑕᐅᑦᓯᐊᖅᓯᒪᔪᒎᒐᓗᐊᖅ ᑕᐃᒪᐃᒃᑲᓐᓂᔾᔮᓐᖏᒋᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᑎᒋ ᑭᒡᓕᖃᕐᓂᐊᕐᒪᑦ ᑮᓇᐅᔭᑦ ᑖᓐᓇ 

$10−ᒥᓕᐊᓐᖑᓂᐊᕐᓂᖓᓂᒃ ᖃᓄᑎᒋᐅᒐᔭᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᐱᖅᑯᑏᑦ ᑖᓐᓇ ᒥᔅᑕ ᓰᓕᒨᑦᓴᐅᑎᒋᓂᐊᕋᑦᑕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓪᓕᖓᓂᒃ ᐅᑎᖅᑎᓐᓂᐊᕐᓗᒍ ᓲᕐᓗ ᐅᑎᖅᑎᓪᓗᒍ ᐱᕕᖃᖅᑐᖅ 

ᐃᓚᖓᓐᓂᒃ, ᐃᓚᒋᐊᕈᑦ ᑖᓐᓇ ᐊᖏᖅᑕᐅᓂᖅᐸᑦ, ᐊᒻᒪᓗ ᐱᖃᑖ ᑖᓐᓇ ᕿᒥᕐᕈᓂᐊᕋᑦᑎᒍᑦ ᓲᕐᓗ ᐊᓯᐅᔨᔪᑎᑐᑦ 

ᑮᓇᐅᔭᐃᑦ, ᓲᕐᓗ ᒪᕐᕈᐃᓕᖓᒻᒪᑦ ᖃᑦᓯᓂᒃ ᐊᑭᑦᑐᓪᓗᐊᕋᔭᕐᒪᖔᑦ, ᐊᒻᒪᓗ ᖃᑦᓯᓂᒃ ᐅᖅᓱᐊᓗᖕᓂᒃ 

ᓂᐅᕕᐊᑦᓴᖃᓱᖑᓂᒃᑎᓐᓂᒃ ᑖᓐᓇᐅᒥᒻᒪᑦ. 

 

ᑕᒪᒃᑯᐊ ᐊᑭᑦᑐᕆᐊᕐᓂᐊᖅᐸᑦ ᐊᒻᒪᓗ ᓂᐅᕕᖅᑕᐅᖃᑦᑕᕐᓂᕐᒧᑦ ᑖᒃᑯᐊ ᑕᑯᓐᓈᓲᕆᒐᑦᑎᒍᑦ 200,000,000 

ᒥᓕᐊᓐᓂᒃ ᓖᑕᓂ ᑖᒃᑯᐊ ᐱᖁᑎᖃᕐᖓᑕ $5−ᒥᓕᐊᓐᓂᒃ ᐊᑭᑦᑐᕆᐊᕆᐊᖃᕋᔭᖅᑐᑦ ᑕᒫᓂ ᑕᐃᒪᓐᖓᓂ 

ᐅᒥᐊᕐᔪᐊᖅᑕᐅᓚᐅᓐᖏᓐᓂᖓᓂ, ᑖᓐᓇ ᐊᑦᑐᐃᔭᐅᓂᖃᖃᑦᑕᕐᒪᑦ ᖃᓄᖅᑑᕈᑕᐅᓂᐊᕐᓂᖓᓄᑦ. 

ᐊᓯᔾᔩᓗᐊᑲᑕᓐᖏᓪᓗᓂ ᐊᑕᐅᓯᐊᖅ ᑖᓐᓇ ᐅᖃᐅᓯᕆᔪᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒃᑲ 5-ᒥᓂᑦᔅᒥᒃ ᓄᖅᑲᖔᑲᐃᓐᓇᕐᓗᑕ 

ᖃᐅᔨᒋᐊᕐᕕᒋᔪᒪᒐᒃᑭᑦ? 

 

ᐃᒃᓯᕙᐅᑕᖅ: ᒪ’ᓇ. 5−ᒥᓂᑦᔅᒥᒃ ᓄᖅᑲᖔᓚᐅᕐᒥᑕ. 

 

>>ᓄᖅᑲᖓᑲᐃᓐᓇᖅᑐᑦ 14:49ᒥ ᑲᑎᒪᒋᐊᒃᑲᓂᖅᑐᑦ 15:17ᒥ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓚᐅᕐᒥᑕ, ᒥᔅᑕ ᕼᐃᒃᔅ. 

 

ᑲᑎᒪᔨᕋᓛᓂᒃ ᐱᒋᐊᖅᑎᑕᖅ 005 - 6(2): ᐅᖓᕙᕆᐊᖅᑕᐅᓂᖓ ᒪᓕᒐᒃᓴᖅ 38, ᑮᓇᐅᔭᐃᑦ ᐊᑐᖅᑐᒃᓴᑦ 

ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 2, 2023-2024 (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᐅᑕᖅᑭᑦᓯᐊᕋᑦᓯ ᓇᑯᕐᒦᒃ. ᐊᒻᒪᓗ ᐊᒥᓱᑦ ᐊᑕᐅᑦᓯᐊᖏᒻᒪᑦ ᐊᒥᓱᑦ, 

ᐋᖅᑭᒃᓱᐃᓂᐊᕐᓂᖏᓐᓂᒃ ᐅᖅᓱᐊᓗᐃᑦ ᐋᖅᑭᒃᓱᒍᑕᐅᓲᑦ ᐅᖅᓱᐊᓗᐃᑦ ᐊᑭᒃᓴᖏᓐᓂᒃ ᒐᕙᒪᒃᑯᑦ ᑕᖅᑭᓂᒃ 

ᐊᒡᒋᖅᑐᓂᒃ ᕿᒥᕐᕈᔭᐅᔪᓐᓇᖁᓪᓗᒍ ᖃᓄᖅᑑᖅᑕᐅᓂᖏᓂᒃ. ᑕᒃᑯᐊ ᕿᒥᕐᕈᔨᓄᑦ ᑲᑎᒪᔨᕋᓛᖏᓐᓄᑦ ᖃᓄᕐᓕ 

ᐅᖅᓱᐊᓗᒃ ᐊᑭᖃᖅᑐᒃᓴᐅᒻᒪᖔᑦ, ᑖᓐᓇ ᑕᐃᒫᒃ ᓂᓪᓕᐅᑎᒋᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒫᓐᓇ ᐱᖁᔨᕗᖔᕈᒻᒧᑦ, ᐱᖁᔨᕗᖔᕈᒻᒧᑦ ᐱᑕᖃᖏᒻᒪᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᐅᖓᕙᕆᐊᕈᑦᑕ ᐊᑦᑐᐃᓂᖃᓚᖓᒻᒪᑦ 

ᐱᓕᕆᐊᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᐃᒪᓐᓇᐃᓕᑐᐃᓐᓇᖅᑲᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᒻᒧᑦ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᓐᓇ ᓅᑦᑎᒋᐊᕈᑦ ᐃᑲᔪᖅᑐᓚᖏᓇᒃᑯ. ᑮᓇᐅᔭᒃᑲᓂᕐᓂᒃ 

ᐱᓱᐊᖅᓯᒪ ᑐᒃᓯᕋᖅᓯᒪᒐᓗᐊᕋᑦᑕ ᑕᕝᕘᓇ. ᑕᕝᕙ ᕼᐆᑭᐊᖅ ᓂᕈᐊᕐᓂᖅ ᐊᔪᖅᐱᑕ. ᓂᕈᐊᖁᔭᐅᖏᑉᐱᑕ ᐅᑉᓗᒥ, 

ᐃᓱᒪᒃᓴᖅᓯᐅᕈᑎᒃᓴᑦ ᖃᐃᑕᐅᓯᒪᔪᑦ, ᑐᑭᓯᒃᑲᓐᓂᕈᑎᒃᓴᑦ ᖃᐃᑕᐅᓯᒪᔪᑦ. ᑐᑭᓯᓐᓇᓚᐅᖅᓯᒪᖏᑐᖅ ᑕᒪᓐᓇ 

ᓴᖅᑭᑕᐅᓂᐊᕐᓂᖓᓂᒃ, ᑖᓐᓇ ᒪᓕᒐᒃᓴᖅ ᐅᖃᓕᒫᖅᑕᐅᕌᓂᓚᐅᖅᑲᒥᖏᑐᖅ.  

 

ᑭᓯᐊᓂ ᐅᑉᓗᒥ ᑐᓴᓕᓵᕋᑉᑕ ᐊᐱᖅᑯᑕᐅᔪᓂᒃ ᐱᓐᖑᐊᕆᔭᐅᔫᔭᒥᐊᕐᒪᑦ ᑕᒪᓐᓇ ᓲᕐᓗ ᐊᑭᕋᖅᑑᑎᓂᕐᒧᓪᓗᕙᑭᐊᖅ 

ᑐᑭᓯᐅᒪᑦᓯᐊᖏᑦᑕᕋ ᕼᐆᖅ, ᓂᕈᐊᕐᓂᖅ ᐊᔪᕐᒪᖔᑉᑕ ᐅᑉᓗᒥ. ᑖᓐᓇ ᒪᓕᒐᒃᓴᖅ ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᓴᖅᑭᑎᖅᑲᒥᓐᖏᓚᐅᒑ ᑕᕝᕗᖓ ᐃᒡᓗᕐᔪᐊᕐᒧᑦ. ᓈᒻᒪᒋᔭᐅᖏᑐᖅᑕᖃᓚᐅᓂᖅᐸᑦ ᒥᓂᔅᑕᒧᑦ 

ᐅᖃᐅᓯᐅᔫᓗᐊᓚᐅᖅᑐᑦ ᐅᕝᕙᓘᓐᓃᑦ ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᓯᕋᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐅᖃᐅᓯᐅᔫᓗᐊᓚᐅᖅᑲᒥᖏᑐᑦ. ᑭᓯᐊᓂ, ᐅᑉᓗᒥ ᑐᓴᓕᑕᐃᓐᓇᕋᑦᑕ ᓈᒻᒪᒋᔭᐅᖏᓐᓂᕋᒥ ᑖᓐᓇ ᐃᓚᖓᒍᑦ. 

 

ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐊᑦᑐᖅᑕᐅᖁᖏᑕᒃᑲ ᑕᒪᓐᓇ ᐱᓐᖑᐊᕆᔭᐅᓂᐊᕐᓂᐸᑦ, ᐃᑲᔪᖅᑐᓚᖏᑕᕋ ᑖᓐᓇ 

ᓅᑦᓯᒋᐊᕈᑦ. ᐅᑉᓗᓂ ᓂᕈᐊᕆᐊᖃᖅᑐᒍᑦ ᐊᒻᒪ ᑮᓇᐅᔭᒃᑲᓐᓃᑦ ᑐᒃᓯᕌᕆᓯᒪᔭᕗᑦ ᐊᖏᖅᑕᐅᖁᓪᓚᕆᒃᑲᓗᐊᖅᐸᒃᑲ 

ᐋᓐᓂᐊᖅᑕᐃᓕᑎᑦᓯᔨᒃᑯᑦ. ᑖᒃᑯᐊ ᑮᓇᐅᔭᑦ ᐅᖓᑕᐅᔾᔨᓯᒪᓂᐊᕋᑉᑕ ᑕᒪᓐᓇ ᓈᒻᒪᓚᖏᒻᒥᖕᒪᑦ 

ᐃᖢᐃᓗᑕᐅᒋᐊᕐᓂᐊᒥ’ᒪᓪᓗ ᑮᓇᐅᔭᓕᕆᔾᔪᑎᕗᑦ ᐋᖅᑭᐅᒪᑦᓯᐊᕈᓐᓃᕐᓂᐊᕐᒪᑕ. ᑕᐃᒫᒃ, ᐅᑉᓗᒥ 

ᓂᕈᐊᕈᐊᕋᓗᐊᑯᓂ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᒻᒧᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐱᖁᔨᕗᖔᕈᑦ ᑖᓐᓇ, ᒥᓂᔅᑕ ᓇᓗᓇᐃᖅᑲᐅᒻᒪᑦ ᑖᓐᓇ 

ᐊᑦᑐᐃᓂᖃᕋᔭᕐᖓᑦ ᑭᓯᐊᓂ ᐃᓛᓐᓂᒃᑯᑦ ᐃᒃᓯᕚᕌᖓᑦᑕ ᑖᒃᑯᐊ ᑭᖑᓂᐊᓂ ᐊᕐᕌᒍᑦ ᑮᓇᐅᔭᖅᑑᑏᑦ ᐃᓱᓕᑎᓪᓗᒍ 

ᑭᖑᓂᐊᒍᑦ ᐊᓂᒍᖅᑎᓪᓗᒎᒐᓗᐊᖅ, ᐱᖁᔨᕗᖔᕈᑎᒍᑦ ᐊᖏᖃᑦᑕᕐᓂᑰᒐᓗᐊᖅᑐᒍᑦᑕᐅᖅ. 

 

ᐊᒻᒪᓗ ᖃᓄᖅ ᖃᓄᑎᒋᑦ ᐅᖓᕙᕆᐊᕐᓂᐊᕈᑦᑕ ᒐᕙᒪᒃᑯᑦ ᐊᑦᑐᐃᔭᐅᓂᐊᕐᓂᖓᓂᒃ ᐱᒋᐊᓚᐅᖏᓂᒃᑎᓐᓂ 

ᓂᕈᐊᓚᐅᖏᓂᒃᑎᓐᓂ. ᑖᓐᓇ ᐃᒻᒪᖄ, ᐊᓪᓗᕆᐊᓗᐊᑐᐃᓐᓇᖅᑐᒍᑦ. ᐃᓛᒃ, ᐊᓪᓗᑦᓴᐅᑎᒋᔪᒍᓪᓘᓐᓃᑦ 

ᐱᖁᔨᕗᖔᕈᒻᒧᑦ ᑖᓐᓇ ᖃᓄᐃᒻᒪᖔᖅ ᖃᓄᖅ ᓂᕈᐊᕐᓂᐊᕐᒪᖔᕐᒥ ᖃᐅᔨᒪᔪᖓᐅᒐᓗᐊᖅ.  

 

ᑭᓯᐊᓂ ᑐᑭᓯᔪᓪᓗᖓ ᖃᓄᖅ ᐊᑦᑐᐃᔭᐅᓯᒪᓂᐊᕐᓂᖓᓂᒃ ᐅᕙᖓ ᓂᕈᐊᕈᒪ ᐃᒻᒪᖄ, ᑐᓴᖅᑎᑕᐅᒍᑦᑕ ᑖᓐᓇ 

ᓯᕗᓂᐊᒍᑦ ᐱᖁᔨᕗᖔᕈᑦ ᑖᓐᓇ ᑕᐃᒫᒃ ᓇᓗᓇᐃᕈᓐᓇᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓱᓕ ᐱᖁᔨᕗᖔᕈᒻᒧᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔨᕗᖔᕈᑦ ᐅᖓᕙᕆᐊᖅᑕᐅᑉᐸᑦ ᐊᒻᒪ 

ᖄᖏᐅᑎᑉᐸᑦ ᑖᓐᓇ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᓕᖅᑐᐃᔪᒪᓂᐊᖅᑲᑕ ᐊᑭᓕᒃᓴᖏᓐᓂᒃ 

ᐅᖄᓚᖃᑦᑕᖅᑳᕆᐊᓖᑦ ᑮᓇᐅᔭᓕᕆᔨᒃᑯᓐᓄᑦ. ᐊᒻᒪᓗ ᖄᖏᐅᑎᒃᓴᖓᓐᓂᒃ ᐊᖏᖅᑕᐅᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᓕᖃᑦᑕᕐᓂᐊᖅᑲᑕ ᐊᑭᓕᔅᓴᖏᓐᓂᒃ. 

 

ᐊᒻᒪᓗ ᐊᓯᐊᒍᖔᖅ, ᑮᓇᐅᔭᓕᕆᔨᒃᑯᑦ ᐊᐅᓚᑦᓯᔾᔪᓯᖏᑕ ᐊᐅᓚᑦᓯᖔᖅᑲᑕᓘᓐᓃᑦ ᐊᐱᑦᑐᖅᓯᒪᕕᐅᔪᓕᒫᓂᒃ ᑕᕝᕙ 

ᐱᔭᕆᐊᑐᒍᑎᒋᓚᖓᔭᖓᑦ. ᑖᓐᓇ ᓱᒻᒪ ᓴᖅᑭᓚᐅᖅᑕᖓ ᐅᖅᓱᐊᓗᓕᕆᓂᕐᒧᑦ ᑕᕝᕙᓃᖃᑕᐅᔪᖅ. ᓲᕐᓗ, 

ᐅᖃᖅᓯᒪᒻᒪᑦ ᐱᖁᔨᕗᖔᕈᒻᒥᑦ ᓲᕐᓗ, ᑮᓇᐅᔭᐃᑦ $20-ᒥᓕᐊᓐᓂᒃ ᐱᐅᖅᓱᐊᓚᖓᓂᖏᓐᓂᒃ. ᓲᕐᓗ ᑕᐃᒪᓐᓇ 

ᐱᖁᔨᕗᖔᕈᒻᒥᒃ ᑎᑎᕋᖅᓯᒪᖕᒪᑦ. ᑕᐃᒫᒃ ᑭᓯᐊᓂ ᐅᖓᕝᕙᕆᐊᕆᓚᖓᒍᑦᑕ, ᑕᒪᒃᑯᐊ ᓂᕆᓱᕋᖅᑐᑎᑐᑦ 

ᐊᓪᓗᐃᓚᖓᒐᑦᑕ. ᐱᔭᕆᐊᑐᔫᒐᓗᐊᖅ ᓂᕆᓱᕋᕐᓂᖅ ᑭᓯᐊᓂ ᑕᐃᒫᒃ ᓇᓗᓇᐃᑐᐃᓐᓇᖅᐸᒋᑦ ᐃᓚᒋᐊᒃᑲᓐᓂᖅᓱᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᒻᒧᑦ. ᐱᑕᖃᖅᑰᖏᒻᒪᑦ. ᐱᒋᐊᖅᑎᑦᓯᔪᒧᑦ, ᐅᖃᓪᓚᓚᐅᕐᒥᓕ 

ᐊᒻᒪᓗ ᓂᕈᐊᓚᖓᔪᓯ ᑭᖑᓂᐊᒍᑦ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒃᑯᒋᔭᖃᖅᑐᖓ ᐊᖏᖃᑎᒋᓐᖏᑕᒋᑦ. ᐅᖃᐅᓯᐅᓯᒪᑎᓪᓗᒍ ᑖᒃᑯᐊ 

ᑕᒪᒃᑯᐊ ᐱᖁᔨᕗᖔᕈᒻᒥᑦ ᒥᓂᔅᑕ ᑐᑭᓯᐊᔭᒃᑯᑦ ᐅᖃᓕᒪᐅᑎᒋᖅᑲᐅᓪᓗᒍ ᑖᓐᓇ ᐊᓪᓚᕕᒻᒥᐅᑕᕐᓂᒃ 

ᐅᖃᖃᑎᖃᓚᐅᖅᑎᓪᓗᖓ ᐅᓪᓗᐃᒃ ᒪᕐᕈᐃᑦ ᐊᓯᔾᔨᖅᑐᓂᒃ. ᓲᕐᓗ ᑎᑭᐅᑎᓚᖓᔫᔮᖅᑲᐅᖏᑦᑕᕋᓗᐊᕗᑦ ᑖᓐᓇ 

ᑲᑎᒪᔾᔪᑎᑦᑕ ᐃᓗᐊᓂ. ᓇᓪᓕᕋᑦᑎᒍᑦ ᐊᐃᕙᒍᑎᒋᔪᓐᓇᓕᕋᑦᑎᒍᑦ, ᒫᓐᓇ ᓵᑦᑎᓐᓃᑦᑐᓂᓗ.  

 

ᑐᓴᐅᒪᑎᑕᐅᓂᒃᑎᓐᓂ ᒥᓂᔅᑕᒧᑦ ᒫᓐᓇ ᐅᓪᓘᒃ ᒪᕐᕉᒃ ᓈᖅᑲᐅᔪᖅ, ᐃᓱᒫᓘᑎᑕᖃᓚᐅᖏᑦᑐᖅ 

ᐅᖓᕙᕆᐊᕐᓂᐊᕈᑦᑎᒍᑦ. ᑕᐃᒫᒃ ᑕᒪᑐᒪᓂ ᑕᕝᕙᔅᓴᑕᐅᑎᒋ ᐱᔾᔪᑎᐅᔫᔮᓕᕇᖓᑦ ᓲᕐᓗ, ᐃᒻᒪᖄ ᖃᓄᖅᑑ 

ᐃᓱᒪᒃᓴᖅᓯᐅᕈᑕᐅᓚᐅᖏᑦᑐᕐᓗᑭᐊᖅ ᑕᐃᒫᑦᓯᐊᑯᓗᒃ.  

ᑭᓯᐊᓂ ᑲᑎᒪᔨᓄᑦ ᐱᕕᔅᓴᐃᕈᑎᓐᓂᕈᑦᑕ ᑲᑎᒪᓂᒃᑎᓐᓂ ᒫᓐᓇ ᑲᑎᒪᕕᔾᔪᐊᖅᑎᓪᓗᑕ, 

ᐊᑦᑐᐃᓂᖃᓚᖓᔾᔮᖅᑰᖏᓐᓂᖓᓂᒃ ᐅᖃᖅᑐᖃᖅᑑᔮᕇᓚᐅᕋᓗᐊᕐᖓᑦ. ᑖᓐᓇ ᐊᐃᕙᓂᕐᒧᑦ ᒪᐃᒥᑦ ᑲᑎᒪᖔᕈᑦᑕ 

ᐅᖓᕙᕆᐊᖅᑕᐅᑐᐃᓐᓇᕈᓂ ᖃᓄᐃᒋᔭᐅᔫᔮᖅᑲᐅᖏᒃᑲᓗᐊᖅᑐᓂᒃ.  

 

ᓴᓇᑭᐊᖅ ᐃᓱᒫᓘᑕᐅᓯᕙ ᒫᓐᓇ, ᐊᓯᔾᔨᖅᑐᖅ ᑕᐃᒪᖓᓂᐅᖅᑲᐅᔪᖅ ᐊᓯᔾᔨᖅᑰᔨᖕᒪᑦ. ᐊᑭᕋᖅᑐᖏᑦᑐᒍᑦ, ᑭᓯᐊᓂ 

ᑭᐅᕕᖃᑦᓯᐊᕆᐊᖃᕋᑦᑕ ᑭᒡᒐᖅᑐᖅᑕᑦᑎᓐᓂᒃ. ᑕᐃᒫᒃ ᑕᒡᒑ ᑐᑭᓕᒃ.  

 

ᐊᒻᒪᓗ ᒥᓂᔅᑕ ᐅᑏᑦ ᓯᕗᓕᐅᖅᑎᖏᓐᓂᒃ ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᓂᖓ ᐃᓛᓐᓂᒃᑯᑦ ᐊᒃᓱᕈᕐᓇᖅᑐᓂᒃ 

ᐱᓕᕆᒋᐊᖃᕐᖓᑕ ᑭᒡᒐᖅᑐᐃᓗᑎᒃ ᑖᒃᑯᐊ ᓵᖓᖏᓪᓗᑎᒃ ᑲᒪᑎᔨᖏᓐᓄᑦ ᖃᓄᖅᑑᖅᑐᒥᓂᐅᖏᑦᑎᓪᓗᒋᑦ. 

ᑭᖑᓂᖓᓂᖔᖅ ᑕᒪᒃᑯᐊ ᐊᖏᖅᓴᐃᓐᓇᕆᐊᖃᓕᖅᑑᔮᓲᖑᒻᒪᑕ, ᑕᒪᓐᓇ ᑐᓴᐅᒪᑎᑕᐅᑦᓯᐊᖅᑲᐅᒐᓗᐊᖅᑐᒍᑦ 

ᑕᒪᓐᓇ ᖃᓄᐃᑦᑑᓂᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᒻᒧᑦ, ᓵᑦᑎᓐᓂ. ᐱᖁᔨᕗᖔᕈᒻᒧᑦ ᐅᖓᕙᕆᐊᕐᓗᒍ ᒪᓕᒐᒃᓴᖅ 

38, ᐃᓵᓪᓕᑦ. ᓈᒻᒪᒃᓴᖏᑦᑐᑦ. ᐊᔾᔨᒌᒻᒪᑕ ᓂᕈᐊᖅᑐᑦ, ᐃᒃᓯᕙᐅᑕᐅᓪᓗᖓ ᓂᕈᐊᖅᐳᖓ ᐱᖁᔨᕗᖔᕈᑦ 

ᑭᖑᕙᕆᐊᖅᑕᐅᖁᓪᓗᒍ ᒪᓕᒐᒃᓴᖅ 38.  

 

20 ᒥᓂᑦᔅᒥᒃ ᓄᖅᑲᖔᑲᐃᓐᓇᕐᓗᑕ, ᐅᑎᕐᓂᐊᕆᕕᒍᑦ. 

 

>>ᓄᖅᑲᖓᑲᐃᓐᓇᖅᑐᑦ  15:27-ᒥ ᑎᑭᓗ15:48ᒧᑦ 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 4, 

2023-2024 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᒫᓐᓇ ᑲᑎᒪᔩᑐᐃᓐᓇᐃᑦ ᑲᑎᒪᔨᓂᕆᔭᖏᑦ ᑲᑎᒪᔨᕋᓛᑦ, ᓈᓴᐅᑎ 39. 

ᒥᔅᑕ ᑯᓱᒐᖅ, ᓇᓗᓇᐃᓚᐅᕐᒥᒋᑦ ᐅᖃᐅᓯᒃᓴᖃᕋᕕᑦ ᐊᒻᒪᓗ ᑖᒃᑯᐊ ᓴᓂᓪᓕᑎ ᐅᖃᐅᓯᕆᓗᒋᓪᓗ. ᖁᔭᓐᓇᒦᒃ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᑖᓐ ᔭᖕ ᒥᓂᔅᑕᐅᑉ ᑐᒡᓕᐊ ᑮᓇᐅᔭᓕᕆᓂᕐᒧᑦ, 

ᑲᐃᔪᓪ ᓰᓕ ᑐᖏᓕᕆᔭᖅ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ. ᐅᓪᓗᒥ, ᓇᑯᕐᒦᒃ, ᐃᒃᓯᕙᐅᑖᖅ. 39, 

ᑖᓐᓇ ᐃᓚᒋᐊᕈᑦ ᓈᓴᐅᑎᓕᒃ, ᓇᓗᓇᐃᖅᓯᒪᔭᐃᑦ ᓈᓴᐅᑎᓕᒃ 4, 2023-2024. ᕿᓂᖅᑐᒍᑦ 

ᐊᖏᖅᑕᐅᒍᓐᓇᖁᓪᓗᑕ $3.45-ᒥᓕᐊᓐ, ᐊᑭᑐᔫᑎᓄᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ ᐊᒻᒪᓗ 

ᐃᓛᒋᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᑦ. 

 

ᐃᒃᓯᕙᐅᑖᖅ, $3-ᒥᓕᐊᓐ, ᑖᒃᑯᓄᖓ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ ᑭᓐᖓᕐᓂᒃ ᑖᓐᓇ ᐃᒥᕐᒧᑦ 

ᐃᕐᕈᖅᑑᑎᕐᕕᒃ ᓴᓗᒻᒪᖅᓴᐃᕕᖓᓄᑦ, ᑭᓐᖓᕐᓂᒃ ᐃᑲᔪᖅᑕᐅᒍᒪᓚᐅᕐᒪᑕ. 

 

ᑭᐅᔭᐅᑦᓯᐊᖅᓱᑎᓪᓗ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ ᐊᒻᒪ ᑐᐊᕕᕐᓇᓚᐅᖅᑐᓂᒃ. ᑖᓐᓇ ᑕᕝᕙᓂ 

ᐃᓗᐊᓃᖏᑦᑐᖅ ᐅᕙᒍᑦ ᑮᓇᐅᔭᖅᑑᑎᖏᓐᓂᒃ ᐊᒻᒪ ᑮᓇᐅᔭᐃᑦ ᐅᕙᒍᑦ ᐊᑐᓚᐅᖅᑕᕗᑦ, ᕿᓂᖅᑐᒍᓪᓗ 

$450,000-ᓂᒃ ᐃᓚᒌᑦᑐᓕᕆᔨᒃᑯᓐᓄᑦ. ᑖᒃᑯᐊ ᐋᖅᑭᑦᑕᐅᓯᒪᓲᑦ ᐊᐅᓚᑦᓯᔾᔪᑎᖏᓐᓄᑦ, ᑭᒡᓕᓯᓂᐊᖅᑏᑦ ᒐᕙᒪᒃᑯᑦ 

ᒐᕙᒪᑐᖃᒃᑯᑦ ᓈᓴᐅᓯᕆᔨᕐᔪᐊᒃᑯᖏᑦ ᐅᓂᒃᑳᓚᐅᕐᖓᑕ ᓱᕈᓰᓪᓗ ᐃᓚᒌᓪᓗ ᐱᔨᑦᓯᖅᑕᐅᓂᖏᑦ ᓄᓇᕗᒻᒥ. 

ᓇᓗᓇᐃᖅᑕᐅᓯᒪᓪᓗᑎᒃ ᓈᒻᒪᑦᑐᒥᒃ ᖃᐅᔨᓴᖅᑕᐅᑦᑎᐊᕆᐊᖃᕐᓂᖏᓐᓂᒃ, ᑮᓇᐅᔭᖅᑑᑎᖏᑕ ᐃᓗᐊᓃᓚᐅᖅᑐᑦ.  

 

ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᓄᓕᕆᔩᑦ ᓄᓇᕗᒻᒥ ᐊᑐᐃᓐᓇᖅᑑᒐᓗᐊᑦ, ᑕᒪᓐᓇ ᐊᐅᓚᔅᓯᔾᔪᓯᖏᓐᓄᑦ 

ᖃᕋᓴᐅᔭᓕᕆᔾᔪᑎᓄᑦ ᓅᕖᑉᐱᕆᒥᓂᒃ. ᐊᑐᐃᓐᓇᐅᕗᖓ ᑭᐅᒍᓐᓇᖏᒃᑯᒪ ᐅᕙᖓ ᓴᓂᓪᓕᓃᑦᑐᐃᑦ 

ᑭᐅᒍᓐᓇᖃᑦᑕᓚᖓᔫᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᖃᖅᑐᖃᕐᒪᖔᑦ ᓯᕗᒧᐊᓚᐅᖏᓂᒃᑎᓐᓂᒃ ᐃᓗᓕᑯᓘᔭᖏᓐᓄᑦ. 

ᐱᑕᖃᓐᖏᒻᒪᑦ. 39-ᒨᓚᐅᕐᒥᑕ, ᑖᓐᓇ ᒪᑉᐱᒐᖓ 4. ᐃᓚᒋᐊᕈᑦ ᑖᓐᓇ ᒪᑉᐱᒐᖓ 4, 2023-2024 ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᑦ ᐊᖏᖅᑕᐅᓚᐅᖏᑦᑐᐃᑦ ᓯᕗᓂᐊᓂ, ᐊᕕᑦᑐᖅᓯᒪᓂᕆᔭᖓᓂᒃ $3-ᒥᓕᐊᓐ 

ᐊᖏᖅᑕᐅᕚ? ᐊᖏᖅᑐᑦ. ᒪᑉᐱᒐᖓ 5, ᓄᓇᕘᒥ ᐊᑭᑐᔫᑏᑦ ᓈᓴᐅᑎᓕᒃ 2, ᐃᓚᒌᑦᑐᓕᕆᔨᒃᑯᓐᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᑎᖅᑲᖅ ᑕᕝᕗᖓ $450,000-ᒧᑦ ᓲᕐᓗ 

ᐃᓚᒋᐊᕐᓂᐊᕐᓂᖓᓂᒃ ᐱᓕᒻᒪᒃᓴᐃᔪᓕᕆᓂᕐᒧᑦ ᐊᒻᒪ ᐃᓚᒋᐊᕐᓂᐊᕐᓂᖏᓐᓂᒃ ᐅᐃᒍᓕᐅᑎᓯᒪᔪᐃᑦ 

ᑮᓇᐅᔭᖅᑑᑎᒋᓂᐊᓚᐅᖅᑕᖏᓂ. ᑕᐃᑦᓱᒪᓂ ᐱᔭᒃᓴᕆᔭᐅᓚᐅᖅᓯᔪᐃᑦ ᒪᑯᐊ ᖃᕋᓴᐅᔭᓕᕆᔾᔪᑎᖏ 

ᐊᐅᓚᑦᓯᔾᔪᑎᖏᓐᓄᑦ ᓂᕆᐅᔾᔪᑎᒋᔭᐅᓚᐅᖅᑐᐃᑦ ᐊᑐᖅᑕᐅᓚᐅᖏᓐᓂᒃ $450,000 ᕿᒥᕐᕈᒍᑦᑎᒍ 

ᐱᓕᒻᒪᓴᐃᓂᐊᕐᓂᖏᑎᒍᑦ. ᐃᓚᓕᐅᑎᓯᒪᔫᔮᖃᑦᑕᕐᓂᑰᒐᓗᐊᕐᖓᑕᓕ ᑳᓐᑐᕌᖃᖅᑐᖃᓕᕌᖓᑦ ᐊᖏᕈᑎᑎᒍᑦ, ᑖᓐᓇ 

ᓇᓗᓇᐃᖅᓱᒍ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᑖᓐᓇ ᑭᐅᔭᐅᑦᓯᐊᒃᑲᓐᓂᕐᓂᐊᖓᑦ 

ᖃᐃᖁᔨᑲᐃᓐᓇᕐᓂᐊᕋᒪ ᓈᒻᒪᒃᓴᕈᕕᑦ?  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᖃᓄᐃᑦᓴᖏᓚᓰ ᑭᐴᑎᑉᐸᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᓐᓇ ᐃᓯᖅᑕᐅᓚᐅᕐᒥᓕ ᐊᐃᑉᐸᖓ, ᐊᐃᑉᐸᖓ ᐊᓯᐊᓅᖅᑕᐅᓗᓂ 

ᓴᓂᕐᕙᖅᑎᑕᐅᓗᓂ. 

 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᑯᓱᒐᖅ, ᐊᑎᖏᑦ ᓇᓗᓇᐃᓚᐅᕐᒥᒃᑭᑦ ᓴᓂᓐᓃᓂᐊᖅᑐᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔮᓇᑕᓐ ᐃᐅᓪᔅᕗᑦ, ᒥᓂᔅᑕᐅᑉ ᑐᒡᓕᐊ 

ᐃᓄᓕᕆᔨᒃᑯᓐᓄᑦ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᐅᐃᓪᔅᕗᑦ, ᑭᐅᒍᒪᕖᑦ ᒫᓐᓇ ᐅᖃᑦᓯᐊᒃᑲᓐᓂᖁᕕᐅᓪᓘᓐᓃᑦ 

ᐊᐱᖅᑯᑕᐅᕋᑖᖅᑐᓄᑦ. 

 

ᐅᐃᓪᔅᕗᑦ (ᑐᓵᔨᑎᒍᑦ): ᓇᑯᕐᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐅᓐᓄᓴᒃᑯᑦ ᐃᓘᓐᓇᓯ ᑲᑎᒪᔩᑦ. ᐃᓚᒋᐊᕐᓂᖓᓂᒃ 

ᑖᓐᓇ ᐃᓚᒋᓪᓗᒍ ᐃᒃᓯᕙᐅᑖᖅ, ᑖᓐᓇ ᐋᖅᑭᒃᑕᐅᒪᓚᐅᖅᑐᖅ ᑐᐊᕕᕐᓇᐅᖅᑐᒥᒃ ᐃᓕᑕᕆᓗᑎᒍᓗ ᑕᒪᒃᑯᐊ 

ᐊᒥᒐᕐᓂᖏᓐᓂᒃ ᐃᓚᒌᑦᑐᓕᕆᔨᒃᑯᑦ ᐃᓄᓕᕆᔨᒃᑯᑎᒍᑦ ᖃᓄᖅ ᐊᑯᓂᐅᑎᒋᒐᓛᓂᕆᓚᐅᖅᑕᖓᓂᒃ. 

ᑭᓯᐊᒻᒪᖅᑎᑕᐅᖁᓪᓗᒍᓗ ᕿᓚᒥᐅᔪᒥᒃ.  

 

ᑕᐃᒫᒃ ᐱᓕᒻᒪᒃᓴᐃᑦᓯᐊᕆᐊᖃᓚᐅᕋᑦᑕ ᓈᒻᒪᑦᓯᐊᖅᑐᒥᒃ ᐊᒻᒪ ᐱᖃᑕᐅᓗᑎᒃ ᑖᒃᑯᐊ ᑐᐊᕕᕐᓇᖅᑐᒥᓪᓗ 

ᓄᑦᑎᖅᑐᐃᒋᐊᖃᓚᐅᖅᓱᑕᓗ ᖃᕋᓴᐅᔭᓕᕆᔾᔪᑎᓂᒃ ᐊᐅᓚᑦᑎᔾᔪᑎᖏᓐᓂᒃ. ᐊᒻᒪ ᐊᑭᒃᓴᖏᓐᓂᒃ 

ᓇᓚᐅᑦᑖᖅᑕᐅᓚᐅᖏᒻᒪᑦ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖃᕈᓐᓃᕋᒪ. ᓄᓇᕗᑦ ᒐᕙᒪᒃᑯᖏᑦ ᐊᑭᑐᔫᑏᑦ ᓈᓴᐅᑎᓕᒃ 2023-

2024 ᐃᓄᓕᕆᔨᒃᑯᑦ ᐊᖏᖅᑕᐅᓚᐅᖅᓯᒪᖏᑦᑐᐃᑦ ᓯᕗᓂᐊᒍᑦ. ᑲᑎᓪᓗᒋᑦ $450,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᒥᕐᕈᓚᐅᕐᒥᓚᕗᑦ ᑕᐃᒫᕐᓗᒋᑦ. ᑕᐃᒫᕐᓗᒋᑦ ᐊᑐᓂ. ᒪᓕᒐᒃᓴᖅ 39, ᐊᖏᕈᑏᑦ 

ᐃᓚᒋᐊᕈᑦ, ᓈᓴᐅᑎᓕᒃ 4, 2023-2024. ᑎᑎᕋᖅᓯᒪᓂᖓ 1, ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓ 2, ᑖᒃᑯᐊ ᐊᕐᕌᒍᐊ 2024 ᐃᓱᓕᑦᑎᓪᓗᒍ ᑮᓇᔭᐅᖅᑑᑎᖓᓂ ᑲᑎᓪᓗᒋᑦ 

$3,450,000. ᐊᖏᖅᐱᓰᕙ 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 7, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ, ᑖᓐᓇ ᒪᓕᒐᒃᓴᖅ 39, ᑕᒪᐃᓐᓂᒃ ᐊᖏᖅᑕᐅᕚ? ᐊᖏᖅᐱᓰ ᑖᓐᓇ 

ᒪᓕᒐᒃᓴᖅ 39, ᐅᓪᓗᒥ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ, ᐅᖃᐅᓯᒃᓴᖃᖅᐲᑦ ᒪᑐᓯᔾᔪᑎᒃᓴᓐᓂᒃ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ(ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔪᖓ ᑐᖏᓕᕆᔭᒃᑲ ᑖᒃᑯᐊ 

ᑭᐅᔪᓐᓇᑦᓯᐊᖅᑲᐅᒥᖕᒪᑕ ᑕᒫᓂ ᐊᑐᐃᓐᓇᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᓱᖅᑏ, ᑖᒃᑯᐊ ᐱᓕᕆᔨᖏᑦ ᐊᓂᑎᓪᓗᒋ. ᑲᑎᒪᔨᕋᓛᑦ ᑲᑎᒪᔨᑐᐃᓐᓇᐃᑦ 

ᐃᓱᓕᑉᐳᑦ. ᒫᓐᓇ ᓇᖏᖅᓯᓂᐊᓕᕋᒪ ᐅᖃᖅᑎ ᐅᑎᕐᓂᐊᕐᒪᑦ. 

 

>> ᑲᑎᒪᑐᐃᓐᓇᕐᓂᖅ ᐃᓱᓕᑦᑐᖅ 15:55 ᑲᑎᒪᒋᐊᒃᑲᓂᖅᑐᑦ 15:56 

 

ᐅᖃᖅᑎ (ᑐᓵᔨᑎᒍᑦ): ᐅᓂᒃᑳᖏᑦ ᑲᑎᒪᔨᑐᐃᓐᓇᐅᑉ. ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᓴᕕᑲᑖᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᕋᑖᖅᑯᑦ ᒪᓕᒐᒃᓴᓂᑦ 38, 

39, ᐊᒻᒪᓗ  40, ᐊᒻᒪᓗ ᐅᓂᒃᑳᕈᒪᓕᖅᑐᑎ ᐱᕙᓪᓕᐊᓂᕆᓯᒪᔭᖓᓂ ᒪᓕᒐᒃᓴᒃ 39 ᐊᒻᒪᓗ 40, 

ᐊᑐᐃᓐᓇᐅᓕᖅᑯ ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖁᓪᓗᒋ ᒪᓕᓪᓗᒍ ᒪᓕᒐᐅᔪᖅ 73 ᐊᒻᒪᓗ ᐱᖁᔨᕗᖔᑎᒍᑦ 

ᐊᑕᐅᓯᖅ ᐱᖁᔨᕗᖔᕈᑦ ᑲᔪᓯᖅᑲᐅᒻᒥᔪᖅ. ᑖᒃᑯᐊ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕙ? ᒥᔅᑕ ᓯᒪᐃᓚᒃ. ᐱᖁᔨᕗᖔᕈᑎ ᓈᒻᒪᒻᒪᑦ. 

ᓈᒻᒪᒃᓴᖅᑐᑦ. ᐊᑭᕋᖅᑐᑦᑐᑦ. ᐱᖁᔨᕗᖔᑎ ᑲᔪᓯᔪᖅ. 

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 40 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 

2024-2025 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑉᐸᕋ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᑕ ᖁᑦᑎᒃᑑᑉ, ᑖᓐᓇ ᒪᓕᒐᒃᓴᖅ 40, ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᑦ (ᐊᑎᑐᔪᖅᑐᕈᑎᒃᓴᐃᑦ) 

ᒪᓕᒐᖅ, ᓇᐄᓴᑎᖓ 1, 2024-2025, ᐱᖓᔪᐊᓐᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ, ᐱᖁᔨᕗᖔᕈᑎ ᓈᒻᒪᒻᒪᑦ. ᓈᒻᒪᒃᓴᖅᑐᑦ. ᐊᑭᕋᖅᑐᑦᑐᑦ. 

ᐱᖁᔨᕗᖔᑎ ᑲᔪᓯᔪᖅ. 

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 4, 

2023-2024 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᖁᑦᑎᑦᑐᕐᒧᑦ, ᒪᓕᒐᒃᓴᖅ 38 ᐋᒃᑲ, 39, ᑖᓐᓇ ᐃᓚᒋᐊᕈᑦ ᑮᓇᐅᔭᖅᑐᕈᑎᓄᑦ ᓈᓴᐅᑎᓕᒃ 4, 

2023-2024. ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᒪᑦ. ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ. ᒪᓕᒐᒃᓴᖅ 

40 ᐊᒻᒪᓗ 39 ᐊᖏᖅᑕᐅᒋᐊᒍᓐᓇᖅᓯᔫᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ. 

 

>>ᐃᒡᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ, ᑖᓐᓇ ᓄᓇᕗᑦ ᑲᒥᓯᓇᖓ ᐊᑐᐃᓐᓇᐅᖏᒻᒪᑦ, ᐊᒻᒪᓗ ᑖᓐᓇ ᑐᖏᓕᖓ 

ᑲᒥᓯᓇᐅᑉ ᐃᓐᓄᒃᓯᒪᓐᖏᓐᓂᖓᓄᑦ ᑖᒃᑯᐊ ᒪᓕᒐᒃᓴᐃᑦ 37, 39, ᐊᒻᒪᓗ 40 ᐊᖏᖅᑕᐅᓛᖅᑯᑦ ᑎᑎᖅᑲᑎᒍᑦ, 

ᒪᓕᓪᓗᒍ 58.1(b) ᒪᓕᒐᓕᐅᕐᕕᖕᒥᑦ ᐊᒻᒪ ᓯᕗᓕᖅᑏᑦ ᒪᓕᒐᖏᑎᒍᑦ ᒪᓕᒐᖅ.  

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᐃ 23-ᒥᑦ ᑲᑎᒪᔾᔪᑎᔅᓴᐃᑦ: 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 38 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᕈᒪᔭᒃᑲ ᐱᔨᑲᑖᕗᑦ. ᐊᑎᖓ ᑕᐃᔪᓐᓇᑦᑎᐊᕈᒃᑯ, ᒪᑲᐃᓚ ᒪᐃᒃ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑎᐅᕋᓐ ᓂᖏᐅᖓᓐ. 

 

>>ᐸᑦᑕᑐᖅᑐᑦ 

ᖁᔭᓐᓇᒦᒻᒪᕆᒃ ᐃᑲᔪᕈᓐᓇᕋᔅᓯᒃ ᐊᒻᒪᓗ ᐃᒥᕈᓱᖏᒃᑲᓗᐊᕐᒪᖔᑕ ᖃᐅᔨᒋᐊᖅᐸᑦᑐᓯ. ᖁᔭᓐᓇᒦᒻᒪᕆᒃ ᑕᒪᔅᓱᒧᖓ. 

ᐃᓕᑦᑎᕚᓪᓕᖅᑐᒃᓴᐅᒐᓗᐊᖅᐳᓯ ᐃᓄᓐᓂᒃ ᐃᒃᓯᕚᖅᑐᓂᒃ. ᖁᔭᓐᓇᒦᕈᒪᖕᒥᔭᕋ ᐃᖅᓱᖅᑎᕗᑦ ᖃᐅᑕᒫᑦ 

ᐊᔾᔭᖅᓯᖃᑦᑕᕐᒪᑦ. ᖁᔭᓐᓇᒦᒻᒪᕆᐊᓗᒃ. 

 

>>ᐸᑦᑕᑐᖅᑐᑦ 

 

ᐃᓛᓐᓂᒃᑯᑦ ᑕᐃᒪᓐᓇ ᐱᔨᑲᑖᕗᓪᓗ ᐃᒥᕐᒥᒃ ᖃᐃᑦᑏᓐᓇᕐᖓᑕ. ᖁᔭᓐᓇᒦᖅᑐᒍᓪᓗ ᑖᒃᑯᓂᖓ ᐊᔾᔨᐅᓐᖏᑦᑐᓂᒃ 

ᑕᕝᕙᓃᑦᑐᓂᒃ ᐃᓕᒍᕐᒥᒃ. ᑖᒃᑯᐊ ᐅᓪᓗᒥ ᐅᖃᓕᒪᔪᓂᒃ ᖃᓄᖅ ᐅᖃᓪᓚᖅᑲᐅᓂᒋᔭᖏᓐᓂᒃ ᐃᓄᑦᑎᑐᑦ, 

ᐃᓄᐃᓐᓇᖅᑐᓐ, ᖃᓪᓗᓈᑎᑐᓪᓗ. ᖁᔭᓐᓇᒦᒃ ᑐᓵᔩᑦ.  

 

>>ᐸᑦᑕᑐᖅᑐᑦ 

 

ᐃᖅᑲᓇᐃᔭᖅᑎᖃᑎᕗᓪᓗ ᐊᔅᓱᐊᓗᒃ ᐅᕙᓐᓂᒃ ᑐᑭᑖᖅᑎᑦᑎᐊᖏᓐᓇᕐᖓᑕ, ᑕᒻᒪᓐᖏᒃᑲᓗᐊᕐᒪᖔᕐᒪ 

ᖃᐅᔨᓴᑦᑎᐊᖏᓐᓇᖅᑐᑦ. ᐱᑦᑎᐊᖅᑰᖅᑲᐅᒐᒥ ᖁᖓᔮᖏᓐᓇᖅᑯᖅ.  

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ ᐃᖅᑲᓇᐃᔭᖅᑎᐊᐱᕗᑦ ᑐᑭᓕᐊᑦᑎᐊᖅᑎᑏᓐᓇᕐᖓᑕ, ᐃᖅᑲᓇᐃᔭᖅᑏᓪᓗ ᑕᕝᕙᓂ ᑕᒪᕐᒥᓕᒫᖅ 

ᐱᓕᕆᑦᑎᐊᖏᓐᓇᕐᓂᖏᓐᓄᑦ ᐱᔨᑦᑎᑦᑎᐊᖏᓐᓇᖅᑐᐃᑦ ᐃᓅᖃᑎᒌᑦᑎᐊᖅᑐᐊᐱᐅᓐᖏᓐᓇᕐᖓᑕᓗ. 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᐅᖃᑎᒃᑲᑦ ᐊᖃᒍ ᐊᖏᕐᕋᐅᑦᑎᐊᕈᒫᖅᑯᓯ. ᐃᓚᑎᑦ ᑕᑯᓂᐊᕐᒥᒐᑦᓯ. ᖁᐊᓇᖅᑯᖅ. 

(ᑐᓵᔨᑎᒎᓕᖅᑐᖅ) ᐅᑎᓛᕆᕗᒍᑦ ᒫᓐᓇᒫᕈᓗᒃ. ᖁᔭᓐᓇᒦᖑᔪᓯ ᐊᒃᓱᕈᖅᑎᐊᕋᔅᓯ ᓄᓇᕗᒻᒥᐅᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᓯ.  

 

(ᑐᓵᔨᑎᒎᓕᖅᑐᖅ) ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᕿᑎᖅᑰᖑᓇᓱᓐᓂᖓᓂᒃ, ᒪᐃ 23, 1:30-ᒧᐊᖅᐸᑦ 

ᐅᓐᓄᓴᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 16:03ᒧᐊᖅᑎᓪᓗᒍ



 

 

 


